
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 42 
 

ᐊᐃᑉᐱᖅ, ᒪᐃ 29, 2012 
 

 

ᖁᑉᐱᕐᓂᓖᑦ 2450ᒥᒃ 2492ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐊᖅᑭᒃᓱᐃᔩᑦ 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐊᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐊᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

(ᖃᒪᓂᑦᑐᐊᖅ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᖕᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐊᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐊᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

2450 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 29, 2012 

ᒪᓕᒐᓕᐅᖅᑎᑦ ᐅᐸᒃᑐᑦ: 

ᐊᖓᔪᖅᑳᖅ ᔭᐃᒥᓯ ᐊᕆᐊᒃ, ᒨᓯᓯ ᐊᐅᐸᓗᒃᑐᖅ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐊᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᐳᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑎ. ᒥᔅ ᐅᒡᔪᖅ ᐊᐱᕆᔪᒪᔭᕋ 

ᒪᑐᐃᖅᓯᔪᓐᓇᕐᒪᖔᑦ ᑐᒃᓯᐊᓂᒃᑯᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓘᓐᓇᓯ 

ᑐᓐᖓᓱᓚᐅᕐᒥᒋᔅᓯ ᑭᒃᑯᓕᒫᓪᓗ ᒪᓕᒐᓕᐅᕐᕕᖕᒧᑦ 

ᑐᓐᖓᓱᓪᓕᑦ. ᐱᒋᐊᓚᐅᖏᓂᑦᑎᓐᓂ 

ᑲᑎᒪᔾᔪᑎᒃᓴᑎᓐᓂ ᐅᖃᓕᒫᕈᒪᓪᓗᒋᑦ ᐅᑯᐊ ᓄᓇᕗᑦ 

ᑲᒥᓴᓇᖓᓐᓃᖔᖅᑐᑦ ᑎᑎᖅᑲᒃ: 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑎ, ᐅᖃᐅᔾᔨᔪᒪᓪᓗᖓ ᐊᑐᓕᖁᔭᓕᐅᕋᒪ 

ᒪᓕᒐᓕᐅᖅᑎᓄᑦ ᐊᓂᒍᖅᑎᑕᐅᖁᓪᓗᒋᑦ ᐅᑯᐊ 

ᒪᓕᒐᒃᓴᐃᑦ ᐱᖓᔪᖓᓐᓂ ᑲᑎᒪᕐᔪᐊᑎᓪᓗᒋᑦ 

ᐱᖓᔪᖓᓐᓂ ᓂᕈᐊᖅᑕᐅᓯᒪᔪᑦ.  

 

 ᒪᓕᒐᒃᓴᖅ 36, ᐃᓚᒋᐊᕈᑎᑦ 

ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᒃᓴᓄᑦ 

ᐱᖁᔭᕐᔪᐊᖅ ᓇᒻᒪ 1, 2012-2013. 

 

 ᒪᓕᒐᒃᓴᖅ 37, ᐃᓚᒋᐊᕈᑎᑦ 

ᐊᑭᑐᔪᖅᑐᕈᑎᒃᓴᓄᑦ ᓈᓴᐅᑎᖓ 2, 2012-

2013 ᐊᑎᓕᐅᖅᑕᐅᓯᒪᓪᓗᓂ ᐃᐊᑦᓇ ᐃᓚᐃᐊᔅ 

ᑲᒥᓴᓇᖓᑦ ᓄᓇᕗᒻᒧᑦ. 

 

ᓅᑉᐸᓪᓕᐊᓗᖓ ᑲᑎᒪᔾᔪᑎᒃᓴᑎᓐᓂ. 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᕐᕕᖕᒥ ᓯᕗᒃᑲᑕᖅᑎ, ᒥᔅᑕ 

ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 145 - 3(3): ᒥᓂᔅᑕ 

ᒪᓕᒐᓕᐅᕐᕕᖕᒦᖏᑦᑐᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓗᒃᑯᑦ, 

ᐅᖃᖅᑎᑦᑎᔨ. ᑲᑎᒻᒪᔨᐅᖃᑎᒃᑲ ᖁᕕᐊᓇᖅ 

ᑲᑎᒪᓕᕐᒥᒐᑉᑕ. ᐅᖃᖅᑎᑦᓯᔨ, ᖃᐅᔨᒪᖁᕙᒃᑲ 

ᑲᑎᒪᔨᐅᖃᑎᒃᑲ ᑖᒻᓇ ᓯᕗᓕᖅᑎᒋᔭᕗᑦ ᐄᕙ 

ᐊᕆᐊᒃ ᑕᕝᕙᓃᑦᑐᓐᓇᔾᔮᖏᒻᒪᑦ ᒪᐃ 29-ᒥ ᐊᒻᒪ 

ᒪᐃ 30-ᒥ. ᑖᓐᓇ ᓯᕗᓕᖅᑎᐅᖃᑎᖏᓐᓂ 

ᑲᑎᒪᖃᑎᖃᕐᒪᑦ ᑕᐃᑲᓂ ᐃᐊᑦᒪᑕᓐᒥ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᖓᔪᖓᑦ, ᑲᑎᒪᔨᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᐅᔪᖅ ᖃᒪᓂᖅᑐᐊᕐᒧᑦ, 

ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 228 - 3(3): 

ᑭᒡᒐᕕᒃ ᓄᖑᔪᐃᑦᑐᒃᓴᓂᑦ 

ᐅᔭᕋᓐᓂᐊᕐᕕᒃᓴᖅ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᐃᓄᐃᓪᓗ ᖃᒪᓂᖅᑐᐊᕐᒦᑦᑐᑦ ᐃᓐᓇᒻᒪᕆᓪᓗ 

ᑕᕝᕙᐅᕗᑎᑦ. 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᐅᖃᐅᓯᖃᕈᒪᓪᓗᖓ ᓂᑯᕕᑉᐳᖓ 

ᑭᒡᒐᕕᖕᒥ ᓄᖑᔪᐃᑦᑐᓂᒃ ᐅᔭᕋᖅᓴᖅᓯᐅᕐᓂᕐᒧᑦ 

ᐱᓕᕆᔾᔪᑕᐅᔪᖅ. ᐅᖃᖅᑎ, ᖃᐅᔨᒪᔪᒃᓴᐅᕗᑎᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᕿᒥᕐᕈᓇᖅᑎᑦ 

ᑲᑎᒪᔨᖏᑦ ᑲᑎᒪᒻᒪᑕ ᒫᓐᓇ ᑭᕙᓪᓕᕐᒥ ᑖᒃᓱᒧᖓ 

ᐱᓕᕆᐊᒧᑦ. 

 

ᐃᓄᓕᒫᖅᑎᑦᑎᖃᑦᑕᕐᓂᐊᕐᓚᐅᖅᑐᑦ ᖃᒪᓂᖅᑐᐊᕐᒥ 

ᒪᐃ 22ᒥ ᒪᐃ 23ᒥᓗ. ᐊᓯᖏᓐᓂ 

ᑲᑎᒪᖃᑦᑕᓛᓐᓂᐊᓚᐅᖅᖢᑎᒃ ᐊᕐᕕᐊᓂ, 

ᑎᑭᕋᔾᔪᐊᕐᒥ, ᑲᖏᖅᖠᓂᕐᒥ, ᐃᓪᓗᓕᒑᕐᔪᒻᒥ, 

ᓴᓪᓕᕐᒥ ᐊᒻᒪᓗ ᓇᐅᔮᓂ. ᐅᖃᖅᑎ, ᒫᓐᓇ 

ᑎᓕᐅᖏᓐᓇᖃᑦᑕᖅᓯᒪᒐᒃᑭᓐ ᓂᕈᐊᖅᑎᒋᓯᒪᔭᒃᑲ 

ᐃᓚᐅᖁᓪᓗᒋᑦ ᐱᒻᒪᕆᐅᔪᒥᒃ 

ᑐᓴᖅᑎᑕᐅᒐᓱᐊᖅᑎᓪᓗᒋᑦ ᑲᑎᒪᑎᑕᐅᑎᓪᓗᒋᑦ. 

 

ᐅᖃᖅᑎ, ᒪᓕᒐᓕᐅᖅᑎᒋᔭᐅᑎᓪᓗᖓ 

ᖃᒪᓂᖅᑐᐊᕐᒧᑦ ᐃᓕᑕᖅᓯᕗᖓ ᑕᒪᒃᑯᐊ ᐱᔾᔪᑎᐅᔪᑦ 

ᐱᓕᕆᐊᒧᑦ ᐊᒻᒪᓗᒃᑕᐅᖅ ᐊᕙᑎᒥᐅᑕᓂᒃ 

ᐱᕙᓪᓕᐊᑎᑦᑎᓂᕐᒧᑦ, ᑕᒪᒃᑯᐊ ᐱᔭᕐᓂᖏᑦᑑᒻᒪᑕ. 

ᐅᖃᐅᓯᖃᖃᑦᑕᖅᓯᒪᓪᓗᖓ ᐅᓄᖅᑐᐃᓱᖅᖢᖓ 

ᐱᒻᒪᕆᐅᓂᕆᔭᖏᑦ ᑕᒪᒃᑯᐊ ᓄᓇᒥᐅᑕᐃᑦ 

ᐱᕙᓪᓕᐊᑎᑕᐅᓂᖏᑦ 

ᐃᓪᓗᒌᖅᑎᐊᖅᑎᑕᐅᔭᕆᐊᖃᒻᒪᑕ ᐊᕙᑎᕗᓪᓗ 

ᓴᐳᒻᒥᔭᐅᑦᑎᐊᖅᓯᒪᓗᓂ. ᐅᖃᖅᑎ, ᓄᓇᓕᒻᒥᐅᑕᐃᑦ 

ᑎᓕᐅᖃᑦᑕᖅᓯᒪᔭᕗᑦ ᐊᖑᓇᓱᒃᑐᓕᕆᔨᐅᔪᓪᓗ 

ᐃᓱᒫᓘᑎᒥᓐᓂᒃ ᓂᓪᓕᐊᖃᑦᑕᖁᓪᓗᒋᑦ.  

 

ᐅᖃᖅᑎ, ᓈᒻᒪᓯᑉᐸᑦ ᓴᖅᑭᑦᑎᓂᐊᕋᒪ ᑎᑎᖅᑲᓂᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᕿᒥᕐᕈᓂᕆᓚᐅᖅᑕᖏᑦ ᓄᓇᓐᖑᐊᓕᕆᓪᓗᑎᒃ 

ᐊᒻᒪᑦᑕᐅᖅ ᖃᖓᒃᑯᑦ ᐃᖅᑲᓇᐃᖅᑕᐅᓂᐊᕐᒪᖔᑦ 

ᑭᒡᒐᕕᖕᒥ ᐱᓕᕆᔾᔪᑕᐅᔪᖅ. 

 

ᐊᒻᒪ ᐅᐱᓐᖔᒃᑯᑦ ᑲᑎᒪᕐᔪᐊᓕᕈᑦᑕ 

ᐊᐱᖅᓲᑎᖃᖃᑦᑕᕐᓂᐊᕋᒪ ᒥᓂᔅᑕᒧᑦ ᑲᒪᔪᒧᑦ 

ᒐᕙᒪᒃᑯᑦ ᑐᓂᖃᑦᑕᖅᓯᒪᔭᖏᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᓕᕆᐊᖃᑦᑎᓪᓗᒋᑦ ᑖᒃᓱᒥᖓ. ᐊᒻᒪᓗ 

ᖃᓄᐃᓕᖓᓕᕐᒪᖔᑦ ᓄᖑᔪᐃᑦᑐᓂᒃ 

ᐅᔭᕋᓐᓂᐊᓂᕐᒧᑦ ᐊᑐᐊᒐᖁᑎᖓᑦ. ᐅᖃᖅᑎ, 

ᑕᖅᑲᒃᑯᓇᓐᖓᑦ ᓇᓗᓇᐃᖅᓯᖁᔨᓂᐊᖅᑐᖓ, 

ᑕᖅᑲᒃᑯᓐᓄᖓ ᓄᓇᕗᑦ ᒐᕙᒪᒃᑯᖏᓐᓂ 

ᐱᔾᔪᑎᒋᔭᖏᑦ ᐃᒃᓯᕙᐅᑕᖓᑕ ᓄᓇᕗᒻᒥ 

ᐊᕙᑎᓕᕆᓂᕐᒧᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 229 - 3(3): 

ᐱᒃᑯᒋᔭᐅᓂᖏᑦ ᓴᓂᑭᓗᐊᕐᒥ ᐃᓱᓕᒃᑐᐃᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓐᓄᓴᒃᑯᑦ, ᐃᓘᓐᓇᖏᓪᓗ ᑕᒫᓃᑦᑐᑦ 

ᑐᓐᖓᓱᑦᑎᐸᒃᑲ, ᓴᓂᑭᓗᐊᕐᒥᐅᓪᓗ. ᐅᖃᖅᑎ, 

ᖁᕕᐊᓱᐃᓐᓇᐅᔭᖅᑐᖓ ᓂᑯᕕᑦᑕᕆᐊᔅᓴᖅ 

ᐅᐱᒋᔪᒪᓪᓗᒋᑦ ᓂᕈᐊᖅᑎᒋᓯᒪᔭᒃᑲ 

ᓯᕗᒧᐊᑦᑎᐊᖅᓯᒪᔪᑦ ᐱᓪᓗᒋᑦ. 

 

ᐅᖃᖅᑎ, ᐅᐱᒋᔪᒪᓪᓗᒋᑦ 6ᖑᔪᑦ ᐃᓕᓐᓂᐊᕐᕕᒻᒥᓂ 

ᐱᔭᕇᖅᓯᓯᒪᔪᑦ ᓯᓚᑦᑐᖅᓴᕐᕕᖕᒥ 

ᐊᓪᓚᒡᕕᓕᕆᓂᕐᒧᑦ. ᐃᓕᑕᕆᔭᐅᔾᔪᑎᑖᖅᓯᒪᔪᑦ 

ᐃᖅᑲᓇᐃᔭᓚᐅᖅᑐᑦ ᐊᕐᕌᒍᓕᒫᖅ 

ᐃᓕᓐᓂᐊᓚᐅᖅᑎᓪᓗᒋᑦ. ᐊᖏᖅᑕᐅᑉᐸᑦ ᑕᒪᓐᓇ 

ᐊᕐᕌᒍᒃᑲᓂᕐᒧᑦ ᐃᓕᓐᓂᐊᒃᑲᓐᓂᕈᓐᓇᓂᐊᕐᒪᑕ 

ᐊᒻᒪᓗ ᑕᐃᒃᑯᐊ ᐃᖅᑲᓇᐃᖅᓯᔪᑦ 

ᑲᔪᓯᑎᑦᑎᒍᓐᓇᓂᐊᕐᒪᑕ ᐃᓕᓴᕆᔭᐅᔾᔪᑎᑖᕐᓗᑎᒃ 

ᐊᓪᓚᒡᕕᓕᕆᓂᕐᒧᑦ. 

 

ᐅᖃᖅᑎ, ᐃᓕᑕᖅᓯᔪᒪᓪᓗᖓ ᐊᒃᓱᕈᖅᖢᑎᒃ 

ᐃᖅᑲᓇᐃᔭᓚᐅᕐᒪᑕ ᐅᑯᐊ: 

 

ᓱᐊᖅᐱᒃ ᐃᒥᖅᑯᑕᐃᓚᒃ, 

ᔮᓂ ᒫᓂᖕ, 

ᕗᕌᓐᒃ ᐊᐅᓪᓚ, 

ᐃᓕᓴᐱ ᓄᕙᓕᓐᖓ, 

ᓯᐅᕋ ᑐᑲᓗᒃ, ᐊᒻᒪᓗ 

ᐊᓇ ᒪᕇ ᐊᔭᒍᑕᐃᓐᓇᒃ. 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒥᓂᒃ ᐅᐱᒋᑦᑎᐊᕆᐊᖃᑦᑐᑦ 

ᓯᕗᒧᐊᑦᑎᐊᖅᓯᒪᒻᒪᑕ. 

 

ᒪᓕᒐᓕᐅᖅᑎᐅᖃᑎᒃᑲᓗ ᐅᐱᒍᓱᖁᓪᓗᒋᑦ 

ᐊᐱᕆᕙᒃᑲ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐅᐱᒋᕙᕗᑦ ᑕᐃᒃᑯᐊ ᐃᓘᓐᓇᖏᑦ. ᑲᑎᒪᔨᑦ 

ᐅᖃᐅᓯᒃᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 230 - 3(3): 

ᓂᕆᔭᒃᓴᖃᑦᑎᐊᖅᑎᑕᐅᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᓂᕿᖃᑦᑎᐊᕆᐊᖃᓐᓂᕐᒥᒃ ᓄᓇᕗᒻᒥ. 

 

ᐅᖃᖅᑎ, ᓂᕿᖃᑦᑎᐊᕆᐊᖃᕐᓂᖅ ᐊᒃᓱᐊᓗᒃ ᑖᓐᓇ 

ᐱᓇᓱᐊᕈᓯᕆᕋᑖᖅᑕᑎᓐᓂ ᑲᒪᒋᔭᐅᖃᑦᑕᕋᑖᕐᒪᑦ 

ᑲᓇᑕᒧᓪᓗ ᐳᓚᕋᖅᖢᑎᒃ, ᓄᓇᕐᔪᐊᕐᒥ 

ᑲᑐᔾᔨᖃᑎᒌᒃᑯᓐᓃᓐᖔᖅᑐᖅ ᑕᒪᒃᑯᓂᖓ 

ᓂᕿᖃᕆᐊᖃᓐᓂᕐᒧᑦ. ᑖᓐᓇ 

ᐅᖃᐅᓯᐅᕈᓘᔭᖃᑦᑕᓚᐅᕐᒪᑦ ᑲᓇᑕᓕᒫᒥ. 

ᑲᑎᒪᔾᔪᑕᐅᓪᓗᓂ ᖃᓄᖅ ᓂᕿᖃᑦᑎᐊᕆᐊᖃᕐᓂᖅ 

ᐱᓕᕆᔭᐅᔭᕆᐊᖃᒻᒪᖔᑦ. 

 

ᐅᖃᖅᑎ, ᖃᐅᔨᒪᔪᒃᓴᐅᕗᓯ ᒪᓕᒐᓕᐅᖅᑎᑦ 

ᑲᑎᒪᔨᖏᑦ ᓄᓇᕗᓪᓗ ᒐᕙᒪᒃᑯᖏᑦ 

ᐃᓕᑕᖅᓯᓯᒪᒻᒪᑕ ᑕᒪᑐᒪᐅᑉ ᐱᒻᒪᕆᐅᓂᖓᓂᒃ 

ᓂᕈᐊᖅᑎᒋᓯᒪᔭᑦᑎᓐᓄᑦ ᓄᓇᓕᑦᑎᓄᓪᓗ. ᐊᕐᕌᓂ 

ᑕᒪᒃᑯᓂᖓ ᐅᓄᖅᑐᓂᒃ ᕿᒥᕐᕈᓇᖃᑦᑕᓚᐅᕋᑦᑕ 

ᑕᒪᑐᒧᖓ ᐱᓕᕆᐊᕆᔭᐅᔪᓂᒃ. ᑕᕝᕙᓂᓗ 

ᓵᖓᓅᖅᑐᖃᖃᑦᑕᖅᓯᒪᓪᓗᓂ ᑲᑎᒪᕐᔪᐊᕐᕕᐅᑉ 

ᑲᓇᑕᐅᑉ ᒐᕙᒪᒃᑯᓃᓐᖔᖅᓯᒪᔪᑦ ᐊᒻᒪ ᑲᓇᑕᒥ 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᕐᒧᑦ 

ᑲᑎᒪᔨᖏᓐᓃᓐᖔᖅᓯᒪᔪᑦ ᐃᓱᒫᓘᑎᒋᔭᖏᓐᓂᒃ 

ᒥᓂᔅᑕᐃᑦ ᒪᓕᒐᓕᐅᖅᑎᓪᓗ 

ᐅᖃᐅᓯᖃᕆᐊᖅᑐᖅᓯᒪᓪᓗᑎᒃ ᑕᒪᑐᒥᖓ 

ᐱᒻᒪᕆᐅᔪᒧᑦ ᐱᓕᕆᐊᒧᑦ. ᐃᖅᑲᐅᒪᔪᔅᓴᐅᒻᒪᑕ 

ᒪᓕᒐᓕᐅᖅᑎᑦ ᑎᑎᕋᓚᐅᖅᓯᒪᒐᒪ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᐅᓚᑦᑎᔨᐅᔪᒧᑦ ᐅᑭᐅᖅᑕᖅᑐᒥ 

ᑲᓇᑕᒥ ᓂᕿᑦᑎᐊᕙᓕᕆᓂᕐᒧᑦ.  

 

ᐅᓪᓗᒥᒃᑲᓐᓂᖅ, ᓈᒻᒪᓯᑉᐸᑦ, ᓴᖅᑭᑦᑎᓂᐊᕋᒪ 

ᑭᒡᒍᓯᕆᔭᐅᓚᐅᖅᑐᓂᒃ ᐅᕙᖓ 

ᑎᑎᕋᓚᐅᖅᑕᖏᓐᓄᑦ ᐃᓗᓕᖃᑦᑐᓂᒃ 

ᐱᒻᒪᕆᐊᓗᓐᓂᒃ ᑐᓴᒐᔅᓴᐅᔪᓂᒃ ᐊᒃᑐᐃᓂᖃᖅᑐᓂᒃ 

ᓄᓇᕗᒻᒥᐅᑕᓗᑦᑖᑦ. 

 

ᐅᖃᖅᑎ, ᓴᖅᑭᖅᓯᓂᐊᕐᒥᔪᖓ ᑎᑎᖅᑲᓂᒃ 

ᐅᓂᒃᑳᓕᐊᕆᓯᒪᔭᐅᔪᓂᒃ ᓄᓇᕐᔪᐊᕐᒥ 

ᑲᑐᔾᔨᖃᑎᒌᒃᑯᑦ ᑭᒡᒐᖅᑐᖅᑎᖓᓄᑦ ᐊᒪᓗ ᑖᑦᓱᒧᖓ 

ᑐᓂᔭᐅᓚᐅᖅᑐᓂᒃ ᑎᑎᖅᑲᓂᒃ ᑲᑐᑎᓪᓗᑎᒃ  

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᐃᓄᐃᑦ 

ᐅᑭᐅᖅᑕᖅᑐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᓐᓂᑦ. 

 

ᐅᖃᖅᑎ, ᓇᒻᒥᓂᑦᑕᐅᖅ ᓈᒻᒪᒍᓱᓚᐅᖏᒻᒥᔪᖓ 

ᓄᓇᕐᔪᐊᕐᒥ ᑲᑐᔾᔨᖃᑎᒌᒃᑯᑦ ᑭᒡᒐᑐᖅᑎᖓ 

ᐅᑭᐅᖅᑕᖅᑐᒧᐊᓚᐅᖏᒻᒪᑦ ᑲᓇᑕᒦᓐᓂᕐᒥᓂ. 

ᓈᒻᒪᒃᓴᓚᐅᕋᓗᐊᕆᓪᓗᖓ ᑲᑎᖃᑎᖃᕈᓐᓇᓚᐅᕐᒪᑦ 

ᑭᒡᒐᑐᑎᖁᑎᑦᑎᓐᓂᒃ ᑲᓇᑕᐅᑉ 

ᒪᓕᒐᓕᐅᕐᕕᔾᔪᐊᖓᓄᑦ ᐊᓯᖏᓐᓂᓪᓗ 

ᐅᑭᐅᖅᑕᖅᑐᒥᐅᓂᒃ ᓲᕐᓗ ᓄᓇᕗᑦ ᒐᕙᒪᒃᑯᖏᓐᓂᑦ 

ᐊᓯᖏᓐᓂᓪᓗ ᑎᒥᐅᔪᓂᑦ. 

 

ᒫᓐᓇ ᐱᕕᖃᕈᒪᕗᖓ ᑐᑭᓯᓇᑦᑎᐊᖁᓪᓗᒍ 

ᖃᓄᑐᐃᓐᓇᖅ ᖃᐅᔨᒋᐊᖅᑐᖃᒃᑲᓐᓂᐊᕈᑎᒃ 

ᓄᓇᕐᔪᐊᕐᒥ ᑲᑐᔾᔨᖃᑎᒌᒃᑯᓃᓐᖔᖅᑐᑦ 

ᐱᖃᓯᐅᑎᖃᑦᑕᕆᐊᖃᕐᒪᑕ ᐱᕕᖃᕆᐊᕐᓗᑎᒃ 

ᐅᑭᐅᖅᑕᖅᑐᒥ. ᑐᑭᓯᔭᐅᑦᓯᐊᖁᕙᕋᓗ 

ᑕᐃᒪᐃᑦᑐᖃᕋᔭᕈᓂ ᑐᓐᖓᑯᑦᑎᑕᐅᑦᓯᐊᕋᕕᔭᕐᒪᑦ 

ᐅᕙᓐᓄᑦ ᐊᓯᓐᓄᓪᓗ ᐅᓄᖅᑐᓄᑦ. 

 

ᐅᖃᖅᑎ, ᐅᖃᐅᓯᐅᑦᓯᐊᕐᓂᐊᕈᑎᒃ 

ᐊᑲᐅᓐᖏᓕᐅᕈᑕᐅᔪᐃᑦ ᒪᑐᐃᖓᑦᓯᐊᕆᐊᖃᕋᑦᑕ 

ᑕᐃᒪᐃᓪᓚᑦᑖᕐᓂᖏᓐᓂᒃ. ᐅᖃᖅᑎ, ᒫᓐᓇ 

ᑕᒪᒃᑭᓯᓐᓄᑦ ᐊᖏᖅᑕᐅᔪᒪᕗᖓ ᑲᔪᓰᓐᓇᖁᓪᓗᖓ 

ᒪᓕᒐᓕᐅᖅᑎᑦ ᐅᖃᕐᕕᑦᓴᖃᖅᑎᑕᐅᓂᖏᓐᓂ 

ᐅᓪᓗᒥ. ᖁᔭᓐᓇᒦᒃ. 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎ ᑕᒪᑦᓯᓐᓄᑦ ᐊᖏᖅᑕᐅᔪᒪᒻᒪᑦ 

ᑲᔪᓰᓐᓇᖁᓪᓗᒍ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ. 

ᐊᒡᒑᖅᑐᖃᖅᐸ? ᐱᑕᖃᖏᒻᒪᑦ ᑲᔪᓯᑐᐃᓐᓇᕆᑦ ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔾ-ᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. ᐊᕐᕌᒍᓂ 

ᐊᓂᒍᓵᖅᑐᓂ ᑕᑯᓯᒪᒐᑦᑕ ᒪᑐᐃᖓᓂᖃᕐᓂᖅᓴᒥᒃ 

ᐅᖃᐅᓯᖃᕋᓱᒋᐊᒥᒃ ᐱᔭᕆᑐᔪᓂᒃ ᐃᓅᓯᕐᒥᓂᒃ 

ᑭᐱᓯᕙᑦᑐᓂᒃ ᐃᓛᒌᓂᓪᓗ ᐱᓂᕐᓗᒃᑕᐅᕙᑦᑐᓂᒃ. 

ᑕᒪᓐᓇ ᐱᕙᓪᓕᐊᕈᑕᐅᓯᒪᔪᖅ. 

 

ᐅᖃᖅᑎ, ᓱᒃᑰᓂᒃ ᓂᕿᒃᓴᑭᒃᓴᓂᕐᓗ 

ᑕᐃᒪᐃᑐᐃᓐᓇᕆᕗᑦ. ᒪᑐᐃᖓᓗᓂ ᐃᓕᑕᖅᓯᓂᖅ 

ᑕᒪᒃᑯᐊ ᐱᑕᖃᕐᓂᖏᓐᓂᒃ ᐃᖢᐊᕐᓂᖅᓴᐅᕗᖅ 

ᐱᕙᓪᓕᐊᓂᐅᓂᖅᓴᐅᓪᓗᓂᓗ 

ᐊᑭᕋᖅᑐᑐᐃᓐᓇᖏᓪᓗᓂ ᐅᖃᐅᓯᖃᖅᑐᓂᒃ 

.ᐃᓲᒫᓘᑎᐅᔪᒧᑦ. ᐅᖃᖅᑎ, ᑭᓯᐊᓂᑦᑕᐅᖅ 

ᐱᒻᒪᕆᐅᒻᒥᒻᒪᑦ ᒪᑐᐃᖓᓗᓂ ᐃᓕᑕᖅᓯᒋᐊᕆᐊᑦᓴᖅ 

ᐊᖅᑭᒍᑎᐅᓛᖑᒍᓐᓇᕐᓂᖓᓂᒃ 

ᖃᓄᖅᑑᕋᓱᓐᓂᐊᕐᓗᓂ ᐊᒃᓱᕉᑎᒋᒋᐊᓕᓐᓂᒃ 

ᓂᕿᑦᓴᑭᓐᓂᐅᑉ ᒥᒃᓵᓄᑦ ᐅᑭᐅᖅᑕᖅᑐᒥ 

ᐊᖅᑭᒍᑎᖃᕐᓂᖅᓴᐅᓚᖓᓂᖓᓂᒃ 

ᐅᑭᐅᖅᑕᖅᑐᒥᐅᓄᑦ ᐊᖅᑭᑦᑕᐅᔪᒥᒃ. 

 

ᖃᓂᒃᓴᓛᖑᒐᑦᑕ ᓱᖅᑯᐃᖅᓯᓇᓱᒋᐊᒥᒃ ᖃᓄᖅ 

ᐱᓕᕆᔪᒃᓴᐅᓂᑦᑎᓐᓂᒃ ᑲᔪᓯᒍᓇᐅᓂᖅᓴᓂᓪᓗ 

ᑭᓐᖑᑕᖅᑎᒍᑦ, ᖃᓄᐃᑦᑐᒦᓐᓂᑦᑎᒍᑦ ᐊᒻᒪ 

ᐱᓇᓱᔾᔪᑎᑦᓴᑎᒍᑦ. ᐅᖃᖅᑎ, ᐊᐅᓚᔨᔪᑦᓴᐅᔪᑎᑦ 

ᓯᕗᓕᐅᖅᑎᕗᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 

ᐊᖏᔪᖅᑳᖓᑦ ᐃᒃᓯᕙᐅᑎᐅᓂᕐᒥᒃ 

ᑲᑐᑎᓯᒪᓚᐅᖅᓯᒪᒻᒪᑎᒃ ᐅᑭᐊᒃᓵᖑᓚᐅᖅᑐᖅ 

ᐊᒃᖢᔪᑦ ᐱᓪᓗᒋᑦ ᑲᑎᒪᓂᕐᔪᐊᕐᓂᖃᖅᑎᓪᓗᒍ 

ᐃᖃᓗᖕᓂ. 

 

ᒪᓕᒐᓕᐅᖅᑎᐅᓪᓗᖓ ᑭᒡᒐᑐᖅᑐᒋᑦ ᓄᓇᓕᑦ 

ᐃᑉᐱᐊᕐᔪᒃ, ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ 

ᐃᓚᐅᑎᒻᒪᕆᓚᐅᕋᒪ ᑕᐃᑲᓂ ᑲᑎᒪᓂᕐᔪᐊᕐᓂᐅᔪᒥ 

ᐅᖃᐅᓯᖃᖅᑐᖃᖅᑎᓪᓗᒍ ᐱᒻᒪᕆᐅᔪᓂᒃ 

ᓴᖅᑭᒍᑕᐅᓚᐅᖅᑐᒥᒃ ᒪᑭᒪᓂᕐᒧᑦ ᐸᕐᓇᐅᑎᐅᔪᒥᒃ 

ᓄᖑᕝᕚᓪᓕᖁᓪᓗᒋᑦ ᓱᒃᑰᓗᐊᖅᐸᑦᑐᐃᑦ. ᐅᖃᖅᑎ, 

ᑕᒪᓐᓇ ᓄᐃᑦᓯᒍᑕᐅᓚᐅᖅᑐᖅ ᐊᑕᐅᓯᐅᖏᑦᑐᓂᒃ 

ᐱᓪᓗᐊᑕᐅᔪᓂᒃ ᖃᓄᖅᑑᕆᐊᕈᑎᖃᓐᓂᕐᒧᑦ ᓲᕐᓗ 

ᓂᕿᑦᓴᑭᓗᐊᕐᓂᐅᑉ ᒥᒃᓵᓄᑦ. ᐃᓚᖓᑦ ᑕᐃᒪ 

ᖃᓄᖅᑑᕆᐊᕈᑎᒃᓴᐅᔪᓂ ᐸᕐᓇᐅᑎᒥ 

ᓴᖅᑭᖅᑕᐅᖁᔭᐅᓚᐅᕐᒪᑦ ᓄᓇᕗᒻᒥ 

ᓂᕿᒃᓴᓕᕆᓂᕐᒧᑦ ᑲᑐᔾᔨᖃᑎᒌᒃᑐᑦᓴᓂᒃ. 

 

ᐅᖃᖅᑎ, ᐅᖃᖅᑲᐅᒐᒪ ᐅᐊᑦᓯᐊᖅ ᐅᖃᐅᓯᕆᔭᓐᓂ 

ᑖᓐᓇ ᑎᒥᖁᑎᒋᔭᕗᑦ ᐊᓐᓂᐊᖅᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᐱᕕᖃᕆᐊᓚᐅᖅᑐᑦ 

ᐱᓇᓲᑎᑦᓴᖃᖅᑎᑦᓯᒋᐊᖅᑐᑎᓪᓗ ᑖᒃᑯᐊ 

ᒐᕙᒪᒋᔭᑦᑕ ᐃᓱᒫᓘᑎᖏᑦ ᐃᓱᒪᒋᔭᖏᓪᓗ 

ᓂᕿᒃᓴᑭᒃᓴᓗᐊᕐᓂᐅᑉ ᒥᒃᓵᓄᑦ ᑐᓂᔭᐅᓚᐅᕐᒪᑕ 

ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᑭᒡᒐᑐᖅᑎᖓᓄᑦ. 

ᐅᐊᑦᑎᐊᕈᒃᑲᓐᓂᖅ ᐅᓪᓗᒥ ᑕᒪᓐᓇ 

ᐅᖃᐅᓯᕆᒃᑲᓂᓐᓂᐊᖅᐸᕋ ᒥᓂᔅᑕᒧᑦ 

ᑭᒡᒐᑐᓪᓗᐊᖅᑐᒧᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓈᓴᐅᑎᖓᓂ 3, ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

ᐱᒃᑯᒋᔭᐅᓂᖓ ᐊᖓᔪᖅᑳᖅᑖᖅ ᓄᓇᕗᒻᒥ 

ᓄᓇᓕᑦ ᑲᑐᔾᔨᖃᑎᒌᖏᓐᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ ᑕᐃᒃᑯᐊ 

ᓂᕈᐊᖅᑎᒋᓯᒪᔭᒃᑲ ᐃᒡᓗᓕᒻᒥᓗ ᓴᓂᕋᔭᒻᒥᓗ 

ᐅᓐᓄᓴᒃᑰᖅᐸᒃᑲ. ᑭᒡᒐᑐᖅᖢᒋᑦ 

ᓂᕈᐊᖅᑕᐅᕝᕕᒋᓯᒪᔭᒃᑲ ᐃᖅᑲᐅᒪᑦᓯᕗᒍᑦ ᑕᒫᓂ 

ᐃᓚᒌᑦ ᕿᒪᒃᑕᐅᓵᖅᑐᓂᒃ ᓇᓪᓕᒋᔭᒥᓄᑦ ᔫᓇ ᑭᓕ 

ᐊᒻᒪᓗ ᔨᒻ ᑰᕆ. ᑕᐃᒃᑯᐊ ᖃᐅᔨᒪᔭᐅᑦᑎᐊᓚᐅᕐᒪᑕ 

ᑭᒡᒐᖅᑐᖅᑕᓐᓂ ᐊᒻᒪᓗ ᐃᓚᓐᓇᕆᔭᖏᑦ ᐊᑦᓱᕈᖅᑐᑦ 

ᕿᒪᑦᑕᐅᓂᕐᒥᓂᒃ ᐃᓱᒪᒋᑦᓯᐊᖅᐸᕗᑦ 

ᑐᑦᓯᐅᑎᓪᓗᑎᒍᓪᓗ. ᓇᓗᓇᓐᖏᑦᑐᖅ ᑐᒃᓯᐊᓂᒃᑯᑦ 

ᐃᖅᑲᐅᒪᔭᐅᑦᓯᐊᓐᓂᐊᖅᑐᑎᒃ ᑭᒡᒐᖅᒻᑐᖅᑕᓐᓄᑦ. 

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᔾᔪᑎᒋᔭᕋᓕ ᑖᓐᓇ 

ᐅᐱᒋᔪᒪᓪᓗᒍ ᓴᓂᕋᔭᖕᒥ ᒪᐃᔭᒋᔭᐅᔪᖅ ᐹ ᕼᐊᐅᓕ 

ᓂᕈᐊᖅᑕᐅᓵᓚᐅᕐᒪᑦ ᓄᓇᕗᒻᒥ ᑲᑐᔾᔨᖃᑎᒌᓄᑦ 

ᑕᒫᓂ ᕼᐊᒻᓚᕆᔭᐅᔪᓄᑦ ᐊᒻᒪ ᓄᓇᓕᓐᓂ 

ᑲᑎᒪᔨᒋᔭᐅᔪᓂᒃ. ᐅᖃᖅᑎᑦᑎᔨ, ᑖᓐᓇ 

ᓂᕈᐊᖅᑕᐅᓚᐅᖅᑐᖅ ᒥᔅᑕ ᐹ ᕼᐊᐅᓕ ᐊᕐᕌᒍᓄᑦ 

ᐊᒥᓱᓄᑦ ᐱᓕᕆᖃᑎᒋᓯᒪᔭᕋ ᓇᐅᒃᑯᓕᒫᖅ. 

ᓇᓗᖏᑦᑐᖓ ᑖᓐᓇ ᐊᒃᓱᕉᑎᖃᑦᓯᐊᕐᒪᑦ ᑕᒪᒃᑯᓄᖓ 

ᐱᓕᕆᐊᕆᔪᒪᔭᒥᓐᓂᒃ ᓇᓗᓇᓐᖏᑦᑐᕐᓗ 

ᑲᑐᔾᔨᖃᑎᒌᓄᑦ ᑖᓐᓇ ᐃᑲᔪᑦᓯᐊᒻᒪᕆᓐᓂᐊᖅᑐᖅ. 

 

ᐅᖃᖅᑎᑦᑎᔨ, ᖃᐅᔨᒪᑦᓯᐊᕆᕗᖓ ᑕᒡᕙᓂ 

ᐊᒥᓲᔪᑎᒍᑦ ᑕᒫᓂ ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᒃᓯᕚᖅᑐᑎᒍᑦ ᒪᐃᔭᐅᓯᒪᒐᑦᑕ. ᑕᒪᓐᓇᓗ 

ᑐᑭᓯᐅᒪᔭᕗᑦ ᐊᔅᓱᕉᑕᐅᕙᑦᑐᑦ ᑲᑐᔾᔨᖃᑎᒌᓄᑦ 

ᑕᒫᓂ ᕼᐊᒻᓚᒋᔭᐅᔪᓄᓪᓗ ᓄᓇᓖᓪᓗ 

ᒐᕙᒪᒋᔭᖏᓐᓄᑦ ᑮᓇᐅᔭᓄᑦ ᑕᒪᒃᑯᓂᖓ 

ᐊᒃᓱᕈᖅᐸᒃᑲᓗᐊᖅᖢᑎᑦ ᑭᓯᐊᓂ 

ᐱᔨᑦᓯᕋᑦᓯᐊᕋᓱᐃᓐᓇᕐᒪᑕ.  

 

ᐅᖃᖅᑎᑦᑎᔨ, ᐅᓇ ᐃᖅᑲᐅᒪᓇᓗᐊᖅᐸᒻᒪᑦ ᑕᒪᒃᑯᐊ 

ᑲᑐᔾᔨᖃᑎᒌᑦᓯᐊᕐᓂᒃᑯᑦ ᑭᓯᐊᓂ 

ᐱᕙᓪᓕᐊᑦᑎᐊᕈᓐᓇᕋᑦᑕ ᓄᓇᓕᑦ ᒐᕙᒪᒋᔭᖏᑦ 

ᐊᒻᒪᓗ ᓄᓇᕗᑦ ᒐᕙᒪᒋᔭᖏᑦ ᑲᑐᔾᔨᖃᑎᒌᓐᓂᒃᑯᑦ 

ᑭᓯᐊᓂ ᐱᓕᕆᑦᑎᐊᕈᓐᓇᓂᐊᕐᒥᒻᒪᑕ. ᑕᐃᒪ 

ᐃᓱᒪᒐᓗᐊᖅᐳᖓ ᐊᒻᒪᓗ 

ᑎᓕᐅᕆᓪᓚᕆᒃᑲᓗᐊᖅᐳᖓ ᑖᒃᑯᐊ 

ᑲᑐᔾᔨᖃᑎᒌᑦᑎᐊᕈᓐᓇᖁᓪᓗᒋᑦ ᓄᓇᕗᑦ ᒐᕙᒪᑦ 

ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᑦ.  

 

ᐅᖃᖅᑎᑦᑎᔨ, ᐃᖅᑲᐅᒪᖅᑰᕋᕕᑦ ᑕᐃᒪ ᑎᑎᖅᑲᑎᒍᑦ 

ᐊᐱᕆᓚᐅᕋᒪ ᑖᒃᑯᐊ ᑲᑐᔾᔨᖃᑎᒌᖑᔪᑦ ᕼᐊᒻᓚᒃᑯᑦ 

ᑲᑐᔾᔨᖃᑎᒌᖏᑦ ᐱᖁᔨᕗᖔᕈᑎᓂᒃ ᐊᒥᓱᓂᒃ 

ᐊᓂᒍᐃᓚᐅᕐᒪᑕ 2011-ᒥ ᐊᒻᒪ ᑕᒪᓐᓇ 

ᐊᓂᒍᐃᑦᓯᐊᓚᐅᕐᒪᑦ ᑭᐅᔾᔪᑎᒋᓚᐅᓚᐅᖅᖢᓂᓗ 

ᐃᓚᖓᒍᑦ.  

 

ᐅᖃᖅᑎᑦᑎᔨ, ᐅᖃᐅᓯᕆᔪᒪᔭᒃᑲ 

ᐱᐊᓂᒍᒪᒐᓗᐊᖅᐸᒃᑲ ᐊᖏᖅᑕᐅᔪᒪᒐᓗᐊᖅᐳᖓ 

ᐱᐊᓂᒍᒪᓪᓗᒋᑦ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒪᓕᒐᓕᐅᖅᑎ ᑖᓐᓇ ᐊᖏᖅᑕᐅᔪᒪᒻᒪᑦ 

ᐱᔭᕇᕈᒪᓪᓗᓂᐅᒃ ᐅᖃᐅᓯᔅᓴᓂ. ᐊᒃᑳᖅᑐᖃᖅᐹ? 

ᐊᒃᑳᖅᑐᖃᓐᖏᒻᒪᑦ ᐊᑏ ᒥᔅᑕ ᑕᐹᕐᔪᒃ 

ᐱᔭᕇᕈᓐᓇᖅᑕᐃᑦ.  

 

ᑕᐹᕐᔪᒃ: ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ. 

ᐊᒡᒑᖅᑐᖃᓐᖏᒻᒪᑦ ᖁᔭᓐᓇᒦᒃ, ᖁᔭᓐᓇᒦᕕᔾᔪᐊᖅ. 

 

ᑕᕝᕙᓂ ᐱᖁᔨᕗᖔᕈᑎᑦ ᐃᓚᖓᓐᓂᒃ 

ᓇᓗᓇᐃᖅᓯᒪᔪᖅᑕᖃᓚᐅᕐᒪᑦ 

ᐃᓱᒫᓘᑎᒋᔭᐅᒻᒪᕆᒃᖢᑎᑦ ᑕᒪᒃᑯᐊ ᐊᐅᔭᒃᑯᑦ 

ᐱᓗᐊᖅᑐᒥᒃ ᐃᓅᔪᓐᓃᖅᑐᕕᓂᑦ ᑕᒪᒃᑯᐊ 

ᓂᓪᓕᓇᖅᑐᒃᑯᕕᒻᒦᖃᑦᑕᖏᒻᒪᑕ 

ᐃᓂᔅᓴᖃᖃᑦᑕᖏᒻᒪᑕ, ᐱᓗᐊᖅᑐᒥᒃ ᑕᐃᑲᓂ 

ᑭᒡᒐᑐᕐᕕᒋᓯᒪᔭᓐᓂ ᓴᓂᕋᔭᒻᒥ. ᑖᒃᑯᓄᖓ ᒐᕙᒪᒃᑯᑦ 

ᐅᖃᕈᓐᓇᖅᐳᖓ ᑕᒪᔾᔭ ᓴᒃᑯᔮᓐᖏᑕᕋ ᑖᒃᑯᐊ 

ᓴᖅᑭᑕᐅᓚᐅᕐᓂᖏᓐᓂ ᐃᓱᒫᓘᑎᒋᔭᐅᓯᒪᔪᑦ ᑕᒪᓐᓇ 

ᐱᒻᒪᕆᐅᒋᔭᐅᒻᒪᑦ ᐃᓂᔅᓴᖃᑦᑎᐊᕆᐊᖃᕐᓂᖅ.  

 

ᐅᖃᖅᑎᑦᑎᔨ, ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ 

ᐅᐱᒍᓱᖃᑎᒋᔪᒪᕙᒃᑲ ᑖᓐᓇ ᓂᕈᐊᖅᑕᐅᕋᑖᖅᑐᖅ 

ᑖᒃᑯᓄᖓ ᐊᖓᔪᖅᑳᕆᔭᐅᖁᔭᐅᓪᓗᓂ ᓄᓇᕗᒻᒥ 

ᑲᑐᔾᔨᖃᑎᒌᑦ ᕼᐊᒻᓚᒃᑯᓐᓄᓪᓗ ᓄᓇᓕᓐᓄᓪᓗ 

ᒐᕙᒪᒋᔭᐅᔪᓄᑦ. ᐃᓱᒪᕗᖓᓗ 

ᓯᕗᓂᕆᓂᐊᖅᑕᑎᓐᓂ ᑖᒃᑯᐊ ᐱᓕᕆᑦᑎᐊᖁᓪᓗᒋᑦ 

ᐊᒻᒪᓗ ᑖᒃᑯᐊ ᐃᓱᒪᒋᔭᐅᑦᑎᐊᖁᓪᓗᒋᑦ ᑭᓇᒥᒃ 

ᑭᒡᒐᖅᑐᕋᓗᐊᕐᒪᖔᑦᑎᓐᓂᒃ ᓄᓇᓕᑦ ᒐᕙᒪᖏᑦ 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ.  

 

ᐅᖃᖅᑎᑦᑎᔨ, ᐊᑏ ᑖᓐᓇ ᐅᐱᒋᓚᕗᑦ 

ᓂᕈᐊᖅᑕᐅᕋᑖᖅᑐᖅ ᑖᒃᑯᓄᖓ ᑲᑐᔾᔨᖃᑎᒌᓄᑦ 

ᒐᕙᒪᒋᔭᐅᔪᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐊᒻᒪᓗ ᐹ ᕼᐊᐅᓕ ᑕᐃᓐᓇ ᐊᒃᓱᕈᕐᓂᐊᑐᒃᓴᐅᕗᖅ 

ᑕᒪᓐᓇ ᐱᓕᕆᐊᕆᓂᐊᖅᑎᓪᓗᓂᐅᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

ᓄᓇᓕᓐᓂ ᐊᒻᒪ ᓯᔾᔭᒥ ᓴᓇᓯᒪᔪᑦ 

ᒥᑦᑎᒪᑕᓕᖕᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᒫᓐᓇ 

ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᓄᓇᑦᑎᓐᓂ 

ᐱᓗᐊᖅᑐᒥ ᒥᑦᑎᒪᑕᓕᖕᒥ 

ᐃᓗᐊᓐᖏᓕᐅᕈᑎᒋᔭᑦᑎᓐᓂᒃ 

ᐱᓕᕆᔾᔪᑎᖃᓐᖏᓗᐊᕐᓂᕐᒧᑦ. 

 

ᑭᓯᐊᓂ, ᐅᖃᖅᑎ, ᑖᔅᓱᒥᖓ ᐱᒋᐊᓐᖏᓐᓂᓐᓂᒃ 

ᐅᖃᕆᐊᕈᒪᔪᖓ ᑐᓴᕈᒥᓇᕆᔭᓐᓂᒃ.  

 

ᒫᑦᓯ 23-ᖑᑎᓪᓗᒍ ᐃᓚᒋᔭᐅᔪᓐᓇᓚᐅᕋᒪ 

ᐃᓚᐅᔪᓐᓇᖅᖢᖓ ᑐᓐᖓᓱᑦᑎᑎᓪᓗᑕ 

ᓯᕗᓕᖅᑎᒋᔭᑦᑎᓐᓂᒃ ᐄᕙ ᐊᕆᐊᒃ ᐊᒻᒪ 

ᒥᓂᔅᑕᖑᔪᖅ ᔭᐃᒥᓯ ᐊᕆᐊᒃ ᐊᒻᒪ ᒐᕙᒪᑐᖃᒃᑯᓐᓄᑦ 

ᒥᓂᔅᑕᖑᖃᑕᐅᔪᖅ ᓕᐅᓇ ᐊᒡᓘᒃᑲᖅ, 

ᒥᑦᑎᒪᑕᓕᖕᒧᐊᕈᓐᓇᓚᐅᕐᒪᑕ ᑖᓐᓇ ᓯᐊᕐᕆᔮᕐᕕᒃ 

ᓄᑖᒻᒪᕆᒃ ᒪᑐᐃᖅᑕᐅᑎᓪᓗᒍ. 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ ᒥᔅᑕ ᐃᓄᒃ. 

ᖃᓂᓐᖑᓚᐅᑎᒥᓂᒃ ᐊᔪᕈᑎᖃᖅᑰᕐᒪᑦ 

ᐊᖅᑭᑦᑕᐅᒃᑲᖅᑳᕐᓂᐊᕋᑦᑎᒍ 

ᑲᔪᓯᒃᑲᓐᓂᓚᐅᓐᖏᓂᕐᓂᒃ ᐅᖃᐅᓯᓐᓂᒃ. 

 

ᐊᖅᑭᑦᑐᖅ, ᐊᑏ. ᒥᔅᑕ ᐃᓄᒃ, 

ᑲᔪᓯᒋᐊᒃᑲᓐᓂᕈᓐᓇᕈᕕᒋᑦ ᐅᖃᐅᓯᒃᓴᑎᒃ 

ᑲᔪᓯᑐᐃᓐᓇᕐᓗᑎᓪᓘᓐᓃᑦ ᐅᖃᓱᖓᖅᑲᐅᔭᕐᓂᑦ, 

ᑲᔪᓯᒋᑦ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ (ᑐᓵᔨᑎᒎᕈᓐᓃᖅᑐᖅ) 

ᐅᖃᖅᑎ. ᓇᐅᒃᑯᒃᑭᐊᖅ ᐊᑲᐅᓐᖏᓕᐅᕈᑎᐅᔪᖅ 

ᐱᒋᐊᖅᑐᒥᓂᐅᒐᓗᐊᖅ, ᖃᓄᐃᑦᓴᖏᒃᑯᕕᑦ 

ᐱᒋᐊᑦᑎᐊᒃᑲᓐᓂᕈᒪᒐᓗᐊᖅᐳᖓ ᐅᖃᐅᓯᑦᓴᓐᓂᒃ. 

 

ᖁᔭᓐᓇᒦᒃ, ᐅᖃᖅᑎ. 

 

>>ᐃᓪᓚᖅᑐᑦ 

 

ᒫᓐᓇ ᓇᖏᖅᓯᔪᖓ (ᑐᓵᔨᑎᒎᖏᑦᑐᖅ) 

ᐅᖃᐅᓯᖃᕈᒪᓪᓗᖓ ᒥᑦᑎᒪᑕᖕᒥ 

ᐃᓗᐊᓐᖏᓕᐅᕈᑎᒋᖃᑦᑕᖅᑕᑦᑎᓐᓂᒃ 

ᑭᓱᓕᕆᔾᔪᑎᖃᓐᖏᓗᐊᓐᓂᕐᒧᑦ. 

 

ᐅᖃᖅᑎ, ᑭᓯᐊᓂ ᐱᒋᐊᓐᖏᓐᓂᕐᓂ 

ᐅᖃᐅᓯᖃᕈᒪᓪᓗᖓ ᐱᒃᑯᒋᔭᓐᓂᒃ. 

 

ᒫᑦᓯ 23-ᖑᑎᓪᓗᒍ ᒐᕙᒪᑦᑕ ᓯᕗᓕᐅᖅᑎᖓ, ᐄᕙ 

ᐊᕆᐊᒃ, ᐊᒻᒪᓗ ᒥᓂᔅᑐᓐᖑᖃᑕᐅᔪᖅ, ᔭᐃᒥᓯ 

ᐊᕆᐊᒃ, ᐊᒻᒪᓗ ᒐᕙᒪᑐᖃᒃᑯᓐᓄᑦ 

ᒥᓂᔅᑐᓐᖑᖃᑕᐅᔪᖅ, ᓕᐅᓇ ᐊᒡᓘᒃᑲᖅ 

ᒥᑦᑎᒪᑕᓕᖕᒧᐊᕈᓐᓇᓚᐅᕐᒪᑕ 

ᒪᑐᐃᖅᓯᖃᑕᐅᔨᐊᖅᑐᖅᖢᑎᒃ ᓯᐊᕐᕆᔮᕐᕕᒻᒥᒃ 

ᓄᑖᒥᒃ. 

 

ᐅᖃᖅᑎ, ᒪᒥᐊᑉᐳᖓ ᒥᓂᔅᑐ ᑯᓱᒐᖅ 

ᒐᕙᒪᓕᕆᔨᒃᑯᓐᓄᑦ ᐃᓚᐅᖁᓚᐅᖅᑕᕋᓗᐊᕗᑦ 

ᓯᓚᒧᑦ ᓈᒻᒪᓈᓐᖏᕈᑎᓚᐅᕐᒪᑦ. 

ᓂᕆᐅᒍᒪᑐᐃᓐᓇᓕᖅᐳᖓ ᐱᕐᔪᐊᖅᑕᖃᓕᕇᕐᒥᑉᐸᑦ 

ᒥᑦᑎᒪᑕᓕᖕᒥ ᓴᖅᑭᑦᑐᓐᓇᓛᕐᒪᑦ, ᐃᒻᒪᖃ 

ᑐᓚᑦᑕᕐᕕᒃᓴᒥᒃ, ᒥᑦᑕᕐᕕᑦᑖᕈᑦᑕᓘᓐᓃᑦ ᓄᑖᒥᒃ 

ᖃᖓᑦᑎᐊᑯᑦ ᐃᓚᐅᔪᓐᓇᓛᕐᒪᑦ, ᐊᒻᒪ ᑐᑭᓯᐅᒪᔪᒍᑦ 

ᓯᓚᒧᑦ ᐃᓚᐅᔪᓐᓇᓚᐅᓐᖏᓐᓂᕆᔭᖓᓂᒃ. 

 

ᐊᒻᒪ ᐃᓚᒋᔪᓐᓇᓚᐅᕐᒥᒐᑦᑎᒍ ᒥᑦᑎᒪᑕᓕᖕᒥ 

ᓯᕗᓕᖅᑎᒋᔭᕗᑦ, ᒪᐃᔪᒋᔭᕗᑦ ᔭᐃᑯᓛᓯ ᕿᓕᖅᑎ 

ᐊᒻᒪᓗ ᐱᓗᐊᖅᑐᒥᒃ ᒪᓕᒐᓕᐅᖅᑎᒋᓚᐅᖅᓯᒪᔭᕗᑦ 

ᒥᑦᑎᒪᑕᓕᖕᒥ, ᔭᐃᒥᓯ ᐊᕐᕚᕐᓗᒃ. 

 

ᐅᖃᖅᑎ, ᑖᓐᓇ ᓄᑖᖅ ᐃᒡᓗ 

ᐱᒃᑯᒋᓗᐊᓐᖑᐊᖅᑕᕗᑦ ᓄᑖᒥᒡᓗ ᐊᑐᖅᖢᑎᒃ 

ᓴᓇᔭᐅᓯᒪᒻᒪᑦ ᐊᑯᓂᐅᓂᖅᓴᖅ ᐊᕐᕌᒎᑉ ᐃᓗᐊᓂ 

ᐊᑐᖅᑕᐅᔪᓐᓇᖃᑦᑕᕐᓂᐊᕐᒪᑦ ᒪᒃᑯᒃᑐᖁᑎᑦᑎᓐᓄᑦ 

ᐊᒻᒪᓗ ᓄᓇᖅᑲᑎᑦᑎᓐᓄᑦ. ᖃᐅᔨᒪᓪᓗᑕᓗ, 

ᐅᖃᖅᑎ, ᐱᒻᒪᕆᐅᒻᒪᑦ ᐊᑐᑦᓯᐊᖅᐸᒃᑯᑦᑎᒍ 

ᐱᓇᓱᔾᔪᑎᒃᓴᕗᑦ. ᑖᓐᓇ  ᓄᑖᖅ ᓯᐊᕐᕆᔮᕐᕕᒃ 

ᐆᑦᑑᑎᑦᓯᐊᕙᐅᕗᖅ ᑕᒪᑐᒧᖓ. 

 

ᐅᖃᖅᑎ, ᒫᓐᓇᓕ ᖁᕕᐊᓇᓗᐊᓐᖏᑦᑐᒥᒃ. 

 

ᖃᐅᔨᒪᔪᐃᓐᓇᐅᒻᒪᑕ ᑲᑎᒪᔨᐅᖃᑎᒃᑲ ᐅᓇ 

ᐅᖃᐅᓯᒋᖃᑦᑕᓚᐅᕋᒃᑯᑦ ᑕᕝᕙᓂ ᑲᑎᒪᕕᐅᑉ 

ᐃᓗᐊᓂ, ᒥᑦᑎᒪᑕᓕᒃ 

ᑭᓱᖃᓐᖏᓛᖑᖃᑕᐅᓇᕋᖅᖢᒍ ᐱᓕᕆᔾᔪᑎᓂᒃ, 

ᐱᓗᐊᖅᑐᒥᒡᓗ ᐅᒥᐊᖃᓐᓂᕐᒧᑦ ᑐᓚᑦᑕᕐᕕᖕᒥᒃ 

ᐱᑕᖃᓐᖏᑦᑎᐊᒻᒪᕆᒻᒪᑦ ᑭᓱᓪᓚᕐᒥᒡᓘᓐᓃᑦ. ᐊᕐᕌᓂ 

ᐊᔾᔨᓐᖑᐊᒥᒃ ᓴᖅᑭᑦᑎᓚᐅᖅᓯᒪᒐᒪ 

ᓇᓗᓇᐃᖅᓯᓯᒪᑦᑎᐊᒻᒪᕆᑦᑐᓂᒃ ᑕᒪᓐᓇ 

ᐃᓗᐊᓐᖏᑦᑐᐊᓘᓂᖓᓂᒃ ᒥᑦᑎᒪᑕᓕᖕᒥ 

ᓂᕈᐊᖅᑎᒋᓯᒪᔭᓐᓄᑦ ᑖᓐᓇ ᑭᓱᖃᓐᖏᑦᑎᐊᕐᓂᖅ 

ᓄᓇᑦᑎᓐᓂ. 

 

ᐅᖃᖅᑎ, ᐊᖏᖅᑕᔪᒪᒐᓗᐊᕋᒪ ᑖᒃᑯᐊ ᐅᖃᐅᓯᒃᑲ 

ᐱᔭᕇᕈᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᖏᖅᑕᐅᔪᒪᒻᒪᑦ ᐱᔭᕇᕈᓐᓇᖁᓪᓗᒍ 

ᐅᖃᐅᓯᒃᓴᒥᓂᒃ. ᐊᖏᓐᖏᑦᑐᖃᖅᐹ? 

ᐊᒡᒑᖅᑐᖃᓐᖏᒻᒪᑦ ᑲᔪᓯᒋᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ. 

 

ᐅᖃᖅᑎ, ᐃᖅᑲᐃᓯᔪᒪᓪᓗᓯ ᐅᕙᓃᑦᑐᑎᒍᑦ 

ᐃᖅᑲᐅᒪᒃᑲᓐᓂᕐᓂᐊᕋᑦᑕ ᑕᐃᔅᓱᒪᓂ 

ᑎᑎᕋᖅᑕᐅᓯᒪᔪᖃᒻᒪᑦ 2005-ᒥ ᐅᓂᒃᑳᓕᐊᕕᓃᑦ 

ᓄᓇᕗᒻᒥ ᒥᑭᑦᑐᓄᑦ ᑐᓚᑦᑕᕐᕕᕋᓛᑦ ᐅᒥᐊᒃᑯᕕᕋᓛᑦ. 

ᐃᒪᓐᓇᒃ ᑎᑎᕋᖅᓯᒪᔪᖃᒻᒪᑕ ᐅᖃᖅᓯᒪᔪᖃᒻᒪᑦ, 

“ᓄᓇᕗᑦ ᐃᓗᐊᓂ ᑐᓚᑦᑕᕐᕕᖃᑦᑎᐊᓐᖏᓐᓂᕐᒧᑦ 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᓐᖏᓪᓚᕆᑉᐳᖅ ᒪᕐᕉᓐᓂᒃ 

ᓇᓗᓇᐃᖅᓯᒪᔪᖃᒻᒪᑦ ᐃᓅᔪᓐᓇᐃᕈᑕᐅᓯᒪᔪᖅ. 

2002-ᒥ ᒥᑦᑎᒪᓕᖕᒥᐅᑕᖅ ᐃᓅᔪᓐᓃᓚᐅᖅᓯᒪᔪᖅ 

ᐅᒥᐊᕋᓛᒥᓂᒃ ᐅᒥᐊᓪᓚᑦᑖᒥᓄᐊᕋᓱᒃᖢᓂ. 

ᑲᖏᖅᖠᓂᕐᒥ ᐃᓅᔪᓐᓃᖅᑐᖃᓚᐅᖅᓯᒪᒻᒥᔪᖅ 

ᑕᐃᒪᓐᓇᑦᑕᐅᖅ 2005-ᖑᑎᓪᓗᒍ.” 

 

ᐅᖃᖅᑎ, ᑎᓕᐅᒃᑲᓐᓂᕈᒪᔪᖓ ᒐᕙᒪᒃᑯᓐᓂᒃ ᑕᒪᓐᓇ 

ᑕᑯᓇᒃᑕᐅᑦᑎᐊᒃᑲᓐᓂᖁᓪᓗᒍ ᐊᒻᒪᓗ 

ᐊᖅᑭᒋᐊᖅᑕᐅᒃᑲᓐᓂᖁᓪᓗᒍ 

ᐊᑲᐅᓯᕚᓪᓕᖅᑎᑦᑎᒐᓱᐊᕐᓂᖅ ᐅᒥᐊᓄᑦ 

ᑐᓚᑦᑕᕐᕕᕋᓛᖃᓐᓂᕐᒥᒃ, ᐱᓗᐊᖅᑐᒥᒡᓗ 

ᒥᑦᑎᒪᑕᓕᖕᒥ ᓴᐳᒻᒥᔭᐅᖁᓪᓗᒋᑦ 

ᐸᕐᕆᔭᒃᑕᐅᓂᖅᓴᐅᖁᓪᓗᒋᓪᓗ 

ᐅᓗᕆᐊᓇᓐᖏᓐᓂᖅᓴᒦᑦᑐᓐᓇᖁᓪᓗᒋᓪᓗ 

ᐅᒥᐊᖅᑐᖅᑎᐅᖃᑦᑕᖅᑐᑦ ᐊᒻᒪ ᐱᖁᑎᖏᓪᓗ. 

ᐊᒻᒪᓗ ᑕᒪᓐᓇ ᐱᓕᕆᐊᖑᔪᓐᓇᕆᐊᖓᓂᒃ 

ᖃᐅᔨᒪᒐᒪ ᒫᓐᓇ ᐊᑐᕈᓐᓇᖅᑕᑦᑎᓐᓄᑦ 

ᐱᑕᖃᖅᐸᒌᖅᑐᓄᑦ. 

 

ᐅᖃᖅᑎ, ᒥᑦᑎᒪᑕᓕᖕᒥᐅᑎᒍᑦ ᑕᐅᕗᖓ 

ᐃᓱᖃᓐᖏᑦᑐᒧᑦ ᐅᑕᖅᑭᔪᓐᓇᓐᖏᓇᑦᑕ. 

ᒐᕙᒪᒃᑯᓐᓂᒃ ᐅᑕᖅᑭᐅᔭᕈᓐᓇᓐᖏᓇᑦᑕ 

ᑕᐅᕗᓐᖓᓕᒫᖅ 

ᐱᑕᖃᓕᓚᐅᖅᓯᒪᓐᖏᑐᐃᓐᓇᕆᐊᖃᒻᒪᑦ, ᒫᓐᓇ 

ᑕᒪᓐᓇ ᐱᓕᕆᐊᖑᔭᕆᐊᖃᖅᑐᖅ. 

 

ᑕᒪᓐᓇᓗ ᐱᓪᓗᒍ ᑕᒫᓂ ᑲᑎᒪᓂᕆᔭᑦᑎᓐᓂ 

ᒫᓐᓇᐅᔪᖅ ᐅᐱᕐᖔᒥ ᑕᒪᑐᒪ ᒥᒃᓵᓄᑦ 

ᐊᐱᖅᑯᑎᔅᓴᖃᖃᑦᑕᕐᓂᐊᕋᒪ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 3 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᓇᑦᑎᓕᖕᒧᑦ, ᒥᔅ ᐅᒡᔪᒃ. 

ᖁᔭᓐᓇᒦᒃ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐳᓚᕋᕐᓂᖓᓄᑦ 

ᓂᕈᐊᖅᑕᐅᕕᖓᓄᑦ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᑕᐃᓐᓇ 

ᐃᓕᓴᖅᑐᓕᕆᔨᒃᑯᑦ ᒥᓂᔅᑖᑦ ᐅᓪᓗᒥ 

ᐅᖅᓱᖅᑑᓕᐊᕐᒪᑦ, ᐅᓪᓛᖅ, ᑭᐳᒃᑲᑉᑯ. 

 

ᑕᐃᑲᓂ ᑐᓐᖓᓱᑦᑎᑕᑲᐅᑦᑎᐊᖅᑐᖅ ᓇᓗᓇᖏᑦᑐᖅ, 

ᐃᓕᓴᖅᑐᓕᕆᔨᑦ ᑲᑎᒪᔨᖏᑕ ᓂᕆᐅᒋᓇᓗᒻᒪᔾᔪᒃ. 

ᖁᔭᒋᕙᕋ ᑕᐅᕗᓐᖓᐅᔪᓐᓇᕐᒪᑦ ᓂᕆᐅᖃᑦᑕᕐᒪᑕ 

ᒥᓂᔅᑕᓂᒡᓗ, ᑐᒡᓖᓂᒡᓗ ᕼᐊᓇᐅᒐᒃᓴᖃᕌᖓ 

ᓄᓇᓕᓐᓂ. 

 

ᒥᑭᓂᖅᓴᐃᑦ ᓄᓇᓕᑦ ᓂᕆᐅᓗᐊᖃᑦᑕᖅᑐᑦ 

ᑖᑉᑯᓂᖓ ᐊᑭᑐᔪᓄᑦ ᑐᕌᖓᔪᓂᒃ. ᒥᓂᔅᑕᓂᒃ 

ᓂᕆᐅᖃᑦᑕᕐᒪᑕ ᖁᔭᒋᕙᕋ ᑕᐅᕗᓐᖓᕐᒪᑦ 

ᑕᐃᒃᑲᓃᖏᒃᑲᓗᐊᖅᑎᓪᓗᓂ ᐱᓕᕆᑦᑎᐊᖅᑐᖅ. 

ᐃᓕᕼᐊᖅᑐᓕᕆᓂᐅᑉ ᒥᓂᔅᑐᖏᓐᓄᑦ ᐃᓕᖓᓪᓗᓂ 

ᑕᑲᓄᓐᖓᐅᒻᒪᑦ, ᖁᔭᒋᕙᕋ ᐅᖅᓱᖅᑑᓕᐊᖅᓯᒪᒻᒪᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅ ᐃᐊᓪ. 

ᐊᖕᓕᑲᒃᑯᑦ ᑲᑎᒪᓂᕐᔪᐊᖓᑦ ᐊᒻᒪ ᓰᓐ ᔫᑦ 

ᑐᒃᓯᐊᕐᕕᔾᔪᐊᑉ ᒪᑐᐃᖅᑕᐅᓂᖓ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔨ. 

ᐊᒻᒪᓗ ᐅᓐᓄᓴᒃᑰᖃᒃᑲ ᐃᖃᓗᐃᑦ ᐱᖓᓐᓈᓂᑦ 

ᓂᕈᐊᖅᑎᒃᑲ. ᑕᐃᒪᓐᖓᓂᑦ ᐅᑭᐅᖅ ᑲᑎᒪᔪᒐᑦᑕᓂᑦ 

ᐅᓄᖅᑐᓂᑦ ᐱᕙᓪᓕᐊᓯᒪᔪᖃᖅᑑᒐᓗᐊᖅ ᑕᒫᓂ 

ᑭᒡᒐᑐᕐᕕᒋᔭᕋᓂ. ᒫᓐᓇᓐᓂᓴᐅᓂᖅᓴᓂᒃ 

ᐅᖃᓪᓗᐊᑕᑐᐃᓐᓇᕐᓂᐊᕋᒪ. 

 

ᐅᖃᖅᑎᑦᓯᔨ, ᓯᕗᓪᓕᕐᒥᒃ ᐅᓪᓛᖅ ᑕᐃᒪ 

ᑐᓐᖓᓱᑦᑎᑦᓯᔭᖅᑐᖅᑲᐅᒐᒪ ᑖᒃᑯᓂᖓ ᐊᖕᓕᑲᒃᑯᑦ 

ᑲᑎᒪᕕᔾᔪᐊᕐᓂᕆᔭᖏᓐᓂ ᐃᖃᓗᖕᓄᑦ. ᑖᓐᓇ 

ᓯᕗᓕᖅᑎᕗᑦ ᑕᐃᑲᓃᑦᑐᓐᓇᖏᓐᓂᕋᖅᑐᒍ 

ᐅᖃᕆᐊᖅᑐᖅᑲᐅᒐᒪ. ᑖᒃᑯᐊ ᑲᑎᒪᕕᔾᔪᐊᑎᑦᓯᔾᔪᐃᑦ 

ᑕᕝᕙᓂ ᐱᓇᓱᐊᕈᓯᑦᑎᓐᓂ, ᑐᒃᓯᐊᕐᓂᒃᑯᑦ 

ᓇᓗᓇᐃᖅᑲᐅᒻᒪᒋᑦ ᐊᔪᕆᖅᓱᐃᔨᕐᔪᐊᖅᓴᒥᒃ ᑕᐃᒪ 

ᓂᕈᐊᕐᓂᐊᕐᒪᑕ. 

 

ᐊᒻᒪᓗᑦᑕᐅᖅ ᒪᑐᐃᖅᑎᑦᓯᔭᖅᑐᓱᑎᒃ ᑕᕝᕙᓂ 

ᑐᔅᓯᐊᕕᑦᑖᖅᑲᐅᒋᓂᐊᖅᑕᑎᓐᓂ ᓈᑦᓯᐅᖑᔭᒥ, ᔪᓂ 

3, ᒪᑐᐃᕐᓂᖃᕐᓂᕋᖅᑕᐅᓚᖓᒻᒪᑦ, ᑕᐃᓐᓇ ᓄᑖᖅ 

ᑐᔅᓯᐊᕐᕕᒃ ᓂᕆᐅᒋᑦᑎᐊᖅᐸᕗᑦ ᐊᒥᓱᓄᑦ 

ᐅᐸᑦᑕᐅᖃᑦᑕᕐᓂᐊᓕᕐᒥᒋᐊᖓ. 

ᑖᒃᑯᐊ ᐊᔪᕆᖅᓱᐃᔨᒃᑯᑦ ᓇᑭᑐᐃᓐᓇᖅ ᑎᑭᓯᒪᒻᒪᑕ 

ᐅᑭᐅᑕᖅᑐᒥ ᑕᕝᕙᓂ ᐃᖃᓗᖕᓂᑦ 

ᑲᑎᒪᔭᖅᑐᖅᓯᒪᓪᓗᑎᒃ ᑐᓐᖓᓱᑦᑎᑉᐸᕗᑦ ᐊᒻᒪᓗ 

ᑲᑎᒪᕕᔾᔪᐊᖅᓯᐊᕐᓂᖃᓂᐊᖅᑐᐃᑦ ᓇᓗᓇᖏᑦᑐᑦ. 

 

ᐅᖃᖅᑎᑦᓯᔨ, ᕿᑦᓵᓐᓇᒐᓚᑦᑐᓂᑦᑕᐅᖅ 

ᐅᖃᑲᐃᓐᓇᕐᓂᐊᕋᒪ ᒪᕐᕉᒃ ᐃᓗᐊᓂ. ᓯᕗᓪᓕᕐᒥ 

ᑖᓐᓇ ᑲᔪᓯᓂᕆᓚᐅᖅᑕᖓ ᔨᒻ ᑰᕆ 

ᖃᐅᔨᒪᔭᐅᑦᓯᐊᖅᑐᖅ ᐊᒥᓱᒻᒪᕆᓐᓄᑦ ᐃᖃᓗᖕᓂ 

ᐊᒻᒪᓗᑦᑕᐅᖅ ᓇᒻᒥᓂᖃᑦᑎᐅᓚᐅᖅᓱᓂ ᑕᒫᓂ. 

ᐊᒥᓱᓄᑦ ᑖᓐᓇ ᖃᐅᔨᒪᔭᐅᔪᖅ ᔨᒻ, ᐃᖃᓗᖕᓂ 

ᑖᑦᓱᒥᖓ ᓇᒻᒥᓂᖃᓚᐅᖅᑐᖅ ᐊᑎᓕᒻᒥᒃ 

ᐃᖃᓗᑦᑖᕐᕕᒃ. ᐃᖃᓗᖕᓂᑦ 

ᓂᐅᕕᐊᑦᓴᖁᑎᖃᖃᑦᑕᖅᓱᓂ ᖃᓕᕋᓕᓐᓂᒃ ᐊᒻᒪ 

ᐊᒻᒨᒪᔪᓂᒃ. ᑕᒪᒃᑯᐊ ᐃᓚᐃᓐᓇᖏᑦ ᑕᐃᔭᒃᑲ 

ᓂᐅᕕᐊᑦᓴᕆᕙᓚᐅᖅᑕᖏᑦ. 

 

ᑕᕝᕙᓂ ᖃᐅᔨᒪᓂᐊᕆᕗᑦ ᐃᓚᒃᑲ ᓯᑕᒻᒥᕐᒥ ᑕᕝᕙᓂ 

ᐅᓇᓕᒃᓴᔭᕋᓛᒃᑯᕕᒃ ᑲᑎᒪᕕᖓᓂ ᐃᓕᔭᐅᓚᖓᒻᒪᑦ 

ᐃᓛᒃ ᑐᒃᓯᐅᔾᔭᐅᓚᖓᒻᒪᑦ ᖃᐅᔨᒪᓂᐊᕆᕗᑦ. ᑖᒃᑯᐊ 

ᐃᓚᒋᔭᖏᑦ ᐱᖃᓐᓇᕆᔭᖏᓪᓗ ᐃᓱᒪᒋᕙᕗᑦ ᔨᒻ 

ᑰᕆᐅᑉ. 

 

ᐊᒻᒪᓗ ᐅᖃᖅᑎᑦᓯᔨ, ᐅᖃᒃᑲᓐᓂᒐᓛᒍᒪᒐᓗᐊᕐᒥᔪᖓ 

ᐊᓯᐊᓂ ᑕᕝᕙᓂ ᐱᕕᔅᓴᖃᖅᑎᑕᐅᒃᑲᓐᓂᕈᒪᔪᖓ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᑖᓐᓇ 

ᐊᖏᖕᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ 

ᐃᓱᓕᑦᑎᔪᓐᓇᓂᐊᕐᒪᑦ. ᐊᒡᒑᖅᑕᐅᕙ? 

ᐊᒃᑳᑕᐅᖏᒻᒪᑦ ᐊᑏ ᐃᓄᓐᓈᖅ ᑲᔪᓯᒋᑦ. 

 

ᐊᖏᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐊᒥᓱᑦ ᓄᓇᕗᒻᒥᐅᑦ ᑐᓴᐅᒪᓕᖅᑑᒐᓗᐊᑦ ᑖᑦᓱᒥᖓ 

ᓰᐲᓰᖅᑎᐅᕙᓚᐅᖅᑐᒥᒃ ᐃᖃᓗᖕᓂᓗ 

ᑭᒡᒐᖅᑐᐃᔨᐅᓚᐅᖅᑐᖅ ᔫᓇ ᑭᐊᓕ, 

ᑲᔪᓯᓂᕆᓚᐅᖅᑕᖓ ᑕᕝᕙᓂ ᓄᓐᖑᐊᓂ 

ᐱᓇᓱᐊᕈᓯᐅᑉ. ᑖᓐᓇ ᐅᖃᐅᓯᕆᓚᐱᓪᓚᒍᒪᒻᒥᒐᒃᑯ. 

ᔫᓇ ᖃᐅᔨᒪᑦᓯᐊᓚᐅᕋᒃᑯ ᐊᕐᕌᒍᓂᒃ 18 

ᐃᖅᑲᓇᐃᔭᖃᑎᒋᖃᑦᑕᔪᒐᒃᑯ ᓰᐲᓰᒃᑯᓐᓂ, 

 

ᐊᐅᒻᒪᓗᑦᑕᐅᖅ ᐅᑭᐅᑭᑦᑐᒻᒪᕆᐅᑎᓪᓗᖓ 

ᐅᕕᒃᑲᐅᓪᓗᖓ ᑕᒫᓂ 18-ᓂᒃ ᐅᑭᐅᖃᖅᑐᖓ 

ᑖᒃᓯᖅᑎᐅᓚᐅᖅᓯᒪᒐᒪ ᑖᑦᓱᒪ ᔫᓇᐅᑉ 

ᐃᑭᕕᓚᐅᖅᓯᒪᒻᒫᖓ ᐊᒻᒪᓗ ᑎᓕᐅᕆᑦᓯᐊᖅᑐᓂᖓ 

ᐃᖅᑲᓇᐃᔭᖁᓪᓗᓂᖓ ᓰᐲᓰᑯᓐᓄᑦ. ᑖᓐᓇ 

ᐱᔪᓐᓇᖏᑦᑐᖓᓖᓚᕕᒋᓚᐅᖅᓯᒪᒐᒃᑯ 

ᐊᔪᖅᑕᒃᑲᓕᒪᑯᐊ ᖃᕆᓴᐅᔭᓕᕆᔪᓐᓇᕐᓇᖓ 

ᐃᓄᑦᑎᑑᕈᓐᓇᑦᓯᐊᕐᓇᖓ ᐊᒻᒪᓗ ᑕᒪᒃᑯᓂᖓ 

ᐅᐊᔭᕈᓘᔮᓗᓐᓂᒃ 

ᖃᐅᔨᒪᔾᔮᖏᑦᓯᐊᖅᑐᖔᓚᓚᐅᖅᓯᒪᔭᕋ. 

 

ᑎᓕᐅᕆᒋᐊᑦᓯᐊᓚᐅᖅᓯᒪᔪᖅ ᑲᔪᓯᖁᔨᓪᓗᓂ, 

ᑕᐃᒪᓕ ᐆᒃᑐᕋᓱᓕᓚᐅᖅᓯᒪᒐᒪ ᓰᐲᓰ-ᑯᓐᓄᑦ 

ᐊᕌᒍᓄᑦ 18 ᑕᐃᑲᓃᖃᓕᓚᐅᖅᓯᒪᕗᖓ. 

ᐃᓕᓐᓂᐊᖅᑎᓚᐅᖅᓯᒪᔮᖓ ᐃᒻᒪᖃ ᐃᑲᕐᕋᐅᑉ 

ᐊᕝᕚᓂᒃ ᑖᒃᑯᐊ ᓂᐱᖃᐅᑏᒃ ᒪᕐᕉᒃ 

ᐊᔪᕆᖅᓱᐃᔨᓪᓗᓂ ᐅᖃᕈᑎᓪᓗ ᑖᓐᓇ 

ᐊᔪᕆᖅᓱᐃᔾᔨᓪᓗᓂ ᐸᐃᑉᐹᓂᓪᓗ ᖃᐃᑦᓯᓪᓗᓂ 

ᕿᒪᑦᑐᓂᖓᓗ ᐱᕙᓪᓕᐊᔪᓕᕆᓕᖅᓱᖓᓗ, 

ᐊᔪᕐᓇᕈᓐᓃᓚᐅᖅᓯᒪᔪᖅ. 

 

ᑭᓯᐊᓂ ᖁᔭᓕᒍᒪᑦᓯᐊᖅᑐᖓ ᑖᔅᓱᒥᖓ 

ᐊᔪᓐᖏᑎᑦᓯᓚᐅᖅᓯᒪᒻᒪᑦ ᐊᒻᒪᓗ ᐃᖅᑲᐅᒪᒻᒥᔭᕋ 

ᐱᕙᓪᓕᐊᔪᓂᒃ ᐅᖃᓕᒪᑎᓪᓗᖓ ᑕᕝᕙᑦᓴᐅᑎᒋ 

ᑐᓴᖅᓴᐅᑎᓪᓗᒍ ᖃᑦᑎᕈᑎᒧᑦ ᑎᒍᒥᐊᖅᓱᓂ 

ᑕᖅᑲᒧᖓ ᐃᓯᓚᐅᖅᓯᒪᒻᒥᒪᑦ ᑖᓐᓇ ᓱᐴᖅᑎᑦᓱᓂᐅᒃ 

ᖃᑦᑎᕈᑎ ᒥᑕᓐᓂᕈᓘᔭᓚᐅᖅᓯᒪᒻᒪᑦ. ᑖᓐᓇ 

ᐃᖅᑲᐅᒪᓇᖅᑐᖅ ᖃᓄᓕᒫᖅ 

ᒥᑕᓐᓂᐅᕙᓚᐅᖅᓯᒪᓂᖓ. 

 

ᑭᖑᓂᖃᓪᓚᕆᓚᖓᔪᖅ ᐃᓄᓐᓄᑦ ᐊᒥᓱᒻᒪᕆᓐᓄᑦ 

ᑕᒫᓂ ᓄᓇᕗᒻᒥ ᐃᓄᐃᑦ ᐃᓕᖅᑯᓯᖓᓂᓪᓗ 

ᖃᐅᔨᒪᒻᒪᕆᓚᐅᕐᒪᑦ. ᑖᓐᓇ ᑭᓯᐊᓂ 

ᐃᓱᒪᒋᓂᐊᖅᐸᕗᑦ ᐃᓚᑯᓗᖏᓪᓗ ᑐᒃᓯᐊᓂᒃᑯᑦ 

ᑭᒃᑯᑐᐃᓐᓇᐃᑦ ᖃᐅᔨᒪᔪᐃᑦ ᑖᑦᓱᒥᖓ ᔫᓇᒥᒃ 

ᓄᓕᐊᖓ ᐱᓗᐊᖅᓱᓂ ᕿᑐᕐᖓᖏᓪᓗ. 

ᑭᖑᓂᖃᕐᓂᐊᖅᑐᖅ ᖁᓚᕐᓇᖏᑦᑐᖅ ᐊᒻᒪᓗᑦᑕᐅᖅ 

ᕿᑦᓵᑉᐳᒍᑦ ᐃᓱᒪᒋᕙᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓪ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᓇᓄᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 235 - 3(3): 

ᐃᓅᓇᓱᓐᓂᐅᑉ ᐊᑭᑐᓗᐊᕐᓂᖓ ᓄᓇᕘᒥ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ 

(ᑐᓵᔨᑎᒎᖏᑦᑐᖅ) ᐊᒻᒪ ᐃᒡᓗᓕᒑᕐᔪᒻᒥᐅᑦ 

ᓄᓇᕗᒻᒥᐅᓪᓗ. 

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ 

ᐅᖃᐅᓯᖃᕐᓂᐊᖅᑐᖓ ᐊᑭᑐᓗᐊᖅᑎᓪᓗᒋᑦ 

ᐃᓅᔾᔪᑎᑦ ᑮᓇᐅᔭᖅᑐᕈᑎᖏᑦ ᓄᓇᕗᒻᒥ. 

 

ᑕᒪᑐᒪᓂ ᑕᖅᑭᐅᓚᐅᖅᑐᒥ ᓴᓪᓕᕐᒥᐅᑦ 

ᐊᑲᖅᓴᕈᓐᓃᕋᒥᒃ ᐊᑭᑐᓗᐊᓕᕐᓂᖏᓐᓄᑦ ᓂᕿᓂᒃ 

ᓇᓗᓇᐃᖅᓯᓚᐅᕐᒪᑕ ᐊᑲᐅᓐᖏᓕᐅᕈᑎᒋᔭᒥᓐᓂᒃ. 

ᑕᐃᔅᓱᒪᓂ ᐅᖃᓚᐅᖅᓯᒪᔪᖓ 

ᓇᖏᖅᓯᔾᔪᑎᓂᐊᕋᒃᑭᑦ ᑭᒡᒐᑐᕐᓗᒋᑦ ᓂᕈᐊᖅᑎᒃᑲ. 

 

ᐅᖃᖅᑎ, ᖃᐅᔨᒪᒐᕕᑦ, ᐊᑕᐅᓯᐊᕐᓇᖓ 

ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᐅᓯᖃᖃᑦᑕᖅᓯᒪᔪᖓ 

ᓂᕿᑦ ᐃᓅᔾᔪᑎᓪᓗ ᐊᑭᑐᓗᐊᖃᑦᑕᕐᓂᖏᓐᓂᒃ 

ᐃᓱᒫᓘᑎᒐᔭᕋᓗ ᓇᓗᓇᐃᖅᓯᒪᓪᓗᒍ, 

ᐊᒃᑐᐃᓂᖃᓪᓚᕆᒻᒪᑦ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦᑕ ᐊᑭᓪᓕᒋᐊᕈᑎᖏᑦ.  

 

ᐅᖃᖅᑎ, ᐃᓄᐃᑦ ᐅᑕᖅᑭᑦᑎᐊᓲᕌᓘᒐᓗᐊᑦ. 

ᑭᓯᐊᓂ, ᐃᓱᓕᑦᑎᓕᖅᑐᒍᑦ ᐅᑕᖅᑭᑎᐊᕐᓂᕗᑦ 

ᓄᖑᓕᖅᑐᖅ. 

 

ᐅᖃᖅᑎ, ᐊᒃᖢᓂᖅ ᓂᕿᖃᑦᑎᐊᖏᓐᓂᖅ 

ᐃᓅᔾᔪᑎᑦ ᐊᑭᑐᓗᐊᕐᓂᖏᑦ ᐱᔾᔪᑎᒋᓪᓗᒋᑦ 

ᐊᔅᓱᕉᑎᒋᔭᕆᐊᖃᖅᑕᕗᑦ ᐃᑲᔪᖃᑎᒌᓪᓗᑎᓪᓗ 

ᑎᒥᓐᖑᖅᑎᑕᐅᓯᒪᔪᑦ ᒐᕙᒪᐃᑦ ᑕᒪᓐᓇ 

ᐊᖅᑭᒋᐊᕐᔫᒥᓂᐊᕐᒪᑦ. 

ᖃᓄᖅᑑᕈᑎᔅᓴᓕᐅᕈᒪᔪᖓ ᐱᖓᓱᓂᒃ: ᓯᕗᓪᓕᖅ, 

ᓇᓗᓇᐃᖅᓯᕕᒋᔪᒪᓪᓗᒋᑦ ᑕᐃᒃᑯᐊ ᓂᐅᕕᕐᕕᑦ 

ᓂᐅᕕᐊᖅᓴᖃᖃᑦᑕᖅᑐᑦ ᓄᓇᕗᑦ ᐃᓗᐊᓂ. 

ᓇᓗᓇᐃᑦᑎᐊᕐᓗᑎᒃ ᓴᖅᑭᔮᑦᑎᐊᓂᖅᓴᐅᔭᕆᐊᓕᑦ 

ᓱᒻᒪᓪᓗ ᐃᒪᓐᓇᑎᒋ ᐊᑭᑦᑐᖃᑦᑕᕐᒪᖔᑦ ᓂᕿᖏᑦ 

ᐊᒻᒪᓗ ᐊᑭᓪᓕᒋᐊᕈᑎᑦ ᑕᒪᒃᑯᐊ 

ᐊᑐᖅᑕᐅᓂᖅᓴᐅᔭᕆᐊᓖᑦ ᐊᒻᒪᓗ ᐊᑭᓪᓕᒋᐊᕈᑎᑦ 

ᐊᑐᖅᑕᐅᖃᑦᑕᕐᓗᑎᒃ ᓂᐅᕕᖅᐸᑦᑐᓄᑦ. 

ᓱᓕᒐᓗᐊᖅᐸᑕ ᑕᒻᒪᕋᓗᐊᖅᐸᑕᓘᓐᓃᑦ ᒪᑯᓄᖓ 

ᓂᕿᓄᑦ ᐊᑭᑐᓗᐊᖅᑐᐊᓗᓐᓂᒃ ᓂᐅᕕᖃᑦᑕᖅᑐᒍᑦ 

ᖄᖏᓐᓂᑯᓕᐅᕈᑎᑦ ᐊᕗᖓᐅᔨᓗᐊᕌᓗᒃᖢᑎᒃ 

ᐊᑭᑦᑐᕆᐊᕈᑎᒋᔭᐅᖃᑦᑕᕐᒪᑕ. 

 

ᐊᒻᒪᓗ ᐊᐃᑉᐸᖓ, ᓵᖓᔭᕆᐊᖃᕐᒥᔭᕗᑦ ᑲᓇᑕᐅᑉ 

ᒐᕙᒪᒃᑯᖏᑦ ᐱᔭᒃᓴᖅᑖᕆᓯᒪᔭᒻᒥᓂᒃ ᑕᐃᒃᑯᐊ 

ᐱᓕᕆᐊᖃᑦᑎᐊᓕᕋᓗᐊᕐᒪᖔᑦ. ᐅᓪᓗᒥ ᓱᓕ 

ᐃᒃᓯᕙᐅᑕᖃᓪᓚᕆᓐᖏᑦᑐᑦ ᑖᒃᑯᐊ ᑲᑎᒪᔨᖏᑦ 

ᐅᓪᓗᒥᓗ ᓄᓇᕗᒻᒥᐅᑦ ᐊᕐᕌᒍᑕᒫᖅᓯᐅᒻᒥᒃ 

ᐅᓂᒃᑳᓕᐊᕕᓂᕐᓂᒃ ᓱᓕ ᑕᑯᓚᐅᖅᓯᒪᓐᖏᑦᑐᑦ 

ᐊᑐᓕᖁᔭᕐᓂᓪᓗ ᑲᓇᑕᐅᑉ 

ᒥᓂᔅᑕᖓᓐᓅᖅᑕᐅᓯᒪᔪᓂᒃ ᑕᑯᓚᐅᖅᓯᒪᓇᑕ. 

ᑕᒪᒃᑯᐊ ᐱᕐᔪᐊᖑᑎᓪᓗᒋᑦ ᑐᕌᒐᓕᐊᕆᓯᒪᔭᕗᓪᓗ 

ᐊᓐᖑᑎᓂᐊᕈᑦᑎᒃᑯᑦ 

ᐊᑭᓪᓕᒋᐊᖅᑕᐅᑎᓐᓇᓱᒋᐊᖃᖅᑕᕗᑦ ᓂᕿᑦ 

ᐊᑭᑐᓗᐊᕐᓂᐊᖏᒻᒪᑕ ᑕᖅᑲᒃᑯᓄᖓ ᐃᓄᓐᓄᑦ.  

 

ᐅᖃᖅᑎ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᑖᒃᑯᐊ 

ᐅᖃᐅᓯᔅᓴᒃᑲ ᐃᓱᓕᑦᑐᓐᓇᕐᓂᐊᕋᒃᑭᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑖᓐᓇ ᐊᖏᖅᑕᐅᒍᒪᓪᓗᓂ ᕿᓂᕐᒪᑦ ᐅᖃᖅᑕᒥᓂᒃ 

ᐱᐊᓂᒃᓯᓂᐊᕐᒪᑦ. ᐊᒡᒑᖅᑐᖃᖅᐸ? ᐱᑕᖃᖏᒻᒪᑦ, 

ᑲᔪᓯᓗᑎᑦ ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ 

ᐊᒻᒪᓗ ᒪᓕᒐᓕᐅᖅᑎᑦ. ᑖᓐᓇ ᐱᖓᔪᐊᑦ 

ᐊᒃᓱᕈᑎᒋᔭᕆᐊᖃᑦᑕᕗᑦ ᐅᕙᒍᑦ ᓇᒻᒥᓂᖅ 

ᓂᕈᐊᖅᑕᐅᓯᒪᓪᓗᑕ ᓄᓇᕗᒻᒥ. ᑕᐃᒫᒃ 

ᕿᓂᕆᐊᖃᕋᑦᑕ ᐱᓕᕆᖃᑎᒋᓪᓗ ᑖᒃᑯᐊ 

ᐅᖃᓗᒍᑎᑦᓴᓂᒃ ᑕᒪᑐᒥᖓ ᐊᔪᖅᓴᓂᕐᒥᒃ. ᑖᒃᑯᐊ 

ᐱᕙᓪᓕᐊᑎᑕᐅᓂᖏᑦ ᓱᒃᑰᓗᐊᖁᔨᓐᖏᓂᕐᒧᑦ 

ᐸᕐᓇᐅᑎᑦ ᑖᒃᑯᓄᖓ ᓄᓇᕗᑦ ᒐᕙᒪᖏᓐᓄᑦ, 

ᓄᓇᕗᑦ ᑐᓐᖓᕕᒃᑯᓄᓪᓗ. ᓯᕗᓪᓕᖅᐹᖑᓪᓗᑎᒃ 

ᐱᒋᐊᕈᑎᐅᒻᒪᑕ. ᐊᒻᒪᑦᑕᐅᖅ, ᑖᒃᑯᐊ ᓄᓇᓕᑦ 

ᑕᐃᒫᒃ ᐱᑕᖃᑦᑎᑦᑎᒐᓱᐊᕐᓂᐊᕋᑦᑕ ᑕᒪᒃᑯᓂᖓ 

ᐱᕕᒃᓴᐅᔪᓕᒫᓂᒃ ᓂᕈᐊᖅᑕᐅᓯᒪᕕᑦᓯᓐᓄᑦ. 

 

ᐆᑦᑑᑎᒋᓗᒍ, ᐃᑲᔪᖅᓯᖅᐳᒍᑦ ᑖᒃᓱᒪ ᒐᕙᒪᒃᑯᑦ 

ᐱᓕᕆᐊᖏᓐᓂᒃ ᓄᓇᓕᓐᓂ ᐊᖑᓇᓱᒃᑎᑦ 

ᓯᕗᓂᒃᓴᒧᑦ ᐊᖅᑭᐅᒪᔪᒥᒃ ᑐᒃᑐᒐᓱᐊᖃᑦᑕᖁᓪᓗᒋᑦ 

ᓴᓪᓕᕐᒥ. ᖁᔭᓐᓇᒦᒃ ᐅᖃᖅᑎ. 

 

>>ᐊᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑲᑎᒪᒡᔪᑎᑦᓴᓐᓂ 3, ᒥᔅᑕ ᓂᓐᖓᖅ. 

ᐊᓯᔾᔨᖅᑕᐅᔪᑦ ᐃᓄᑐᖃᐅᓂᕐᒧᑦ ᐃᑲᔫᓯᐊᒧᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᓂᑯᕕᑦᑐᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᒐᕙᒪᑐᖃᒃᑯᑦ ᐃᑦᑐᖅᓯᐅᑏᑕᖅᑎᑦᑎᔾᔪᑎᖏᓐᓂᒃ. 

 

ᐅᖃᖅᑎ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᓂᐊᕐᒪᑕ ᒫᓐᓇᒫᖅ ᒐᕙᒪᑐᖃᒃᑯᑦ 

ᑐᓴᖅᑎᑦᓯᔾᔪᑎᒋᓚᐅᖅᑕᖏᑦ ᑮᓇᐅᔭᖅᑑᑎᔅᓴᐃᑦ 

ᐊᓯᔾᔩᓚᐅᕐᒪᑕ ᑖᒃᑯᓂᖓ ᐃᑦᑐᖅᓯᐅᑎᔅᓴᓂᒃ. ᑖᒃᑯᐊ 

ᐃᑦᑐᖅᓯᐅᑎᓄᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ 

ᐊᕐᕌᒍᖓᓂ 2023 ᐊᒻᒪ 2029, ᐊᕐᕌᒍᖃᖅᑐᓄᑦ 

65-ᒥᑦ 67-ᒧᑦ.  

 

ᐅᖃᖅᑎ, ᐅᑉᐱᕈᓱᒃᑲᒪ ᑕᒪᒃᑯᐊ ᐊᑑᑎᖃᓪᓚᕆᒻᒪᑕ 

ᐃᓐᓇᖁᑎᑦᑎᓐᓄᑦ ᓄᓇᑦᑎᓐᓂ 

ᐃᑦᑐᖅᓯᐅᑎᑖᖃᑦᑕᖅᑐᑦ ᐊᒻᒪᓗ ᑐᑭᓯᐅᒪᓪᓗᑎᒃ 

ᑕᐃᒃᑯᐊ ᐊᒃᑐᐃᔾᔮᖏᒻᒪᑕ ᑕᐃᒃᑯᓂᖓ. ᑕᐃᒪ 

ᕿᓄᕕᒋᒐᓗᐊᖅᑲᒃᑲ ᒐᕙᒪᑐᖃᒃᑯᑦ ᑕᖅᑲᒃᑯᐊ 

ᓄᓇᕗᒻᒥᐅᑕᐅᔪᓄᑦ ᐃᓐᓇᑐᖃᕐᓂᒃ. 

 

ᐅᖃᖅᑎ, ᑕᐃᒪᓕ ᑐᑭᓯᐅᒪᒐᓗᐊᖅᑐᖓ ᑕᒪᓐᓇ 

ᒪᑭᒪᔪᓐᓇᕐᖓᑦ ᑮᓇᐅᔭᑎᒍᑦ ᑕᒪᒃᑯᐊ 

ᖃᓄᐃᑦᑑᓂᕆᔭᐅᔪᑦ ᐅᑭᐅᖅᑕᖅᑐᒥ ᐊᔾᔨᒋᖏᒻᒪᒍ 

ᖃᓪᓗᓈᓂ.  

 

ᐅᖃᖅᑎ, ᐊᓯᔾᔨᖁᔭᐅᔪᑦ ᑕᕝᕗᖓ ᑲᓇᑕᒥᐅᑕᐅᔪᑦ 

ᐃᓅᑯᑖᓐᓂᖅᓴᐅᕙᓕᕐᖓᑕ ᐊᒻᒪ ᑎᒥᒥᒍᑦ 

ᐊᓐᓂᐊᖏᓐᓂᖅᓴᐅᓕᖅᑐᑎᒃ. ᑭᓯᐊᓂᓕ ᒪᓕᒃᑐᒋᑦ 

ᑕᕝᕙᓐᖓᑦ ᑲᓇᑕᒥ ᓂᕆᐅᒋᔭᐅᔪᑦ ᓄᓇᕗᒻᒥ 

ᐃᓅᑯᑖᖏᓂᖅᓴᐅᕙᒻᒪᑕ ᐊᒻᒪᓗ ᐊᕐᕌᒍᓂᒃ 

ᑕᓪᓕᒪᓂᒃ ᕿᓚᕐᒥᐅᓂᖅᓴᐅᓪᓗᑎᒃ ᑕᒫᓂ 

ᐅᑭᐅᖅᑕᖅᑐᒥ ᖃᓪᓗᓈᓂ ᓴᓂᓕᕆᓪᓗᒍ.  

 

ᐅᖃᖅᑎ, ᑕᐃᒫᑦᓴᐃᓐᓇᑦᑕᐅᖅ ᐃᓅᓯᕐᒥ ᑭᓱᓕᒫᑦ 

ᓈᒻᒪᒋᔭᐅᔪᐃᓐᓇᐅᔪᓐᓇᖏᒻᒪᑕ ᑭᒃᑯᓕᒫᓄᑦ. 

ᑎᓕᐅᒃᑲᓂᖅᑲᒃᑲ ᒐᕙᒪᒋᔭᕗᑦ ᑕᒪᒃᑯᐊ 

ᒪᓕᒃᑎᐊᓂᖅᓴᐅᖁᓪᓗᒋᑦ ᑭᓐᖒᒪᔭᐅᔪᓂᒃ 

ᖃᓄᐃᓐᓂᖏᓐᓂᓪᓗ ᐃᓄᖁᑎᑦᑕ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑲᑎᒪᔾᔪᑎᔅᓴᑕ 3, ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

ᐱᒃᑯᒋᔭᐅᓂᖏᑦ ᑎᑭᕌᕐᔪᐊᒥ ᖁᑦᑎᓂᖅᓴᓂᑦ 

ᐃᓕᓐᓂᐊᓂᕐᒧᑦ ᐃᓱᓕᒃᑐᐃᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᕕᐊᓱᑉᐳᖓ ᐅᓪᓗᒥ 

ᑕᒫᓐᓃᑦᑐᓐᓇᕋᒪ ᑲᖏᖅᖠᓂᕐᒥᐅᑕᐃᑦ, 

ᑎᑭᕋᔾᔪᐊᕐᒥᐅᑕᐃᓪᓗ ᐱᓗᐊᖅᑐᒥᒃ ᐅᑉᓗᒃᑰᖅᖢᒋᑦ. 

 

ᓴᓇᑦᑕᐃᓕᐊᕈᓯᕐᒥ, ᐅᖃᖅᑎᑦᑎᔨ, 

ᑎᑭᕋᔾᔪᐊᕐᒦᓚᐅᕋᒪ ᑖᒃᑯᐊ 

ᐃᓕᓐᓂᐊᕌᓂᒃᑐᖁᑎᖃᓚᐅᕐᒪᑕ ᑎᑭᕋᔾᔪᐊᕐᒥ. 

ᓄᓇᓕᓐᓂ ᐃᓄᐃᓴᕐᓂᖅᐹᖑᖃᑕᐅᒐᓗᐊᕐᒪᑦ 

ᑎᑭᕋᔾᔪᐊᖅ ᓴᓇᑦᑕᐃᓕᐊᕈᓯᕐᒥ 

ᐃᓕᓐᓂᐊᕌᓂᓚᐅᕐᒪᑕ ᐊᕐᕕᓂᓕᒻᒪᕆᑦ ᑎᑭᕋᔾᔪᐊᕐᒥ 

ᓴᕆᒪᓇᓚᐅᖅᐳᖅ.  

 

ᐅᑯᐊ ᓴᕆᒪᓱᒍᑎᕙᒃᑲ, ᓴᕆᒪᒋᕙᒃᑲ: 

 

ᒥᑦᓱᓪ ᐅᓗᔪᒃ ᐊᖑᑎᐊᓗᒃ, 

ᔪᐃ ᐃᐊᑲ ᐊᐅᕌᓗᐊᒃ, 

ᐆᕐᒪᓐ ᑐᐃ ᐊᑐᐊᕌᔾᔪᒃ ᐳᐃᓯ, 

ᔮᓱᐊ ᐅᓛᔪᒃ ᐅᓴᒃ, 

ᔫᑲᒻ ᓇᑕᖅᑯᐊᖑ ᐊᒻᒪ 

ᓇᐃᑕᓐ ᐊᖄᓐᓈᖅ ᓴᒻᒧᒃᑐᖅ. 

 

ᑖᑉᑯᐊ ᐃᓕᓐᓂᐊᕌᓂᓚᐅᕐᒪᑕ ᓴᕆᒪᓇᓚᐅᖅᐳᖅ 

ᑕᑯᕋᕐᓂᓚᐅᖅᐳᒡᓗ ᓯᕗᓂᒃᓴᖃᑦᓯᐊᖁᕙᒃᑲ. 

ᐅᖃᖅᑎᑦᑎᔨ, ᑖᒃᑯᐊ ᓴᓂᒪᕆᓚᕗᑦ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᓂ 3, ᒪᓕᒐᓕᐅᖅᑎᑦ ᐅᖃᐅᑎᒃᓴᖏᑦ. 

ᑲᔪᓯᒋᐊᕐᓗᑕ ᐊᓯᖏᓐᓄᑦ ᑲᑎᒪᔾᔪᑎᒃᓴᐅᔪᓄᑦ 

ᐅᓪᓗᒥ, 4 ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 304 - 

3(3): ᒪᕐᕉᓐᓂᒃ ᐅᖃᐅᓰᓐᓂᒃ 

ᐃᓕᓐᓂᐊᓂᕐᒧᑦ ᐃᔾᔪᐊᕈᒥᓇᖅᑐᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓴᖅᑭᑦᓱᒪᓪᓗᒋᑦ ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑎᐅᓚᐅᖅᑐᒧᑦ 303 ᐅᑭᐅᖅ 2012ᒥ 

ᐃᒃᓯᕙᓂᖃᖅᑎᓪᓗᒍ. ᖁᔭᓐᓇᒦᒃ. 

 

*ᑕᑯᒍᒃ ᐅᐃᒍᓯᒪᔪᐃᑦ ᑭᐅᔾᔪᑎᐅᔪᐃᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 304 – 3(3) ᑐᓂᔭᐅᓯᒪᔪᑦ 

ᑎᑎᕋᖅᑎᒧᑦ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 4 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5 

ᐃᓕᓴᖅᓯᓂᖅ  ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᒥᔅᑕ ᐃᐊᓕᐊᑦ, 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐱᕕᒃᓴᖃᕈᒪᒐᒪ ᒫᓐᓇ ᐃᓕᑕᖅᓯᒍᒪᒡᓗᖓ ᑕᒫᓂ 

ᐳᓛᕆᐊᖅᓯᒪᔪᓂᒃ. ᑕᒡᕙᓃᖃᑕᐅᔪᑦ ᑖᒃᑯᐊ 

ᒪᓕᒐᓕᐅᕐᕕᖕᒥ ᐃᓕᓐᓂᐊᖅᑐᑦ ᑖᒃᑯᓇᓂ 

ᑲᓇᑕᓕᒫᒦᓐᖔᖅᑐᑦ ᐃᓚᐅᒡᓗᑎᒃ ᑖᒃᑯᐊ 

ᒪᓕᒐᓕᐅᕐᕕᔾᔪᐊᕐᒥ ᐃᓕᓐᓂᐊᖅᐸᒡᓕᐊᔪᑦ ᑖᒃᑯᐊ 

ᐃᖃᓗᖕᓃᑦᑐᑦ ᒫᓐᓇ ᐳᓚᕋᖅᑐᑎᒃ ᓄᓇᕗᒻᒥ. 

 

ᐅᑯᐊᖑᕗᑦ ᐊᑎᑦ: 

 

ᐊᓐᑐᓗ ᑲᑎᒃᔅ; 

 

ᓵᒥᐅᓪ ᒍᐃᒡ-ᐅᐊᓚᔅ; 

 

ᕗᕋᓐᓱᐊ ᐸᓛ; 

 

ᐊᓕᒃᓴᔅ ᑑᐳᐊ; 

 

ᒪᑲᒃᓚᓐ ᓕᒎ-ᒥᐅᐊᓐ; 

 

ᒍᐊᓐ ᒥᒋᓛᒡᓕ; 

 

ᒪᐃᒐᓐ ᓛᓴᓐ; 

 

ᐋᓇ ᓗᐊᕋᓐᔅ; 

 

ᐃᐅᕆᔪ ᐅᐃᓕ; ᐊᒻᒪᓗ 

ᑖᒪᓂᒃ ᐱᐅᕌᓐ-ᐳᐊᑕᓘ; 

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ 

ᑐᓐᖓᓱᑦᑎᑕᐅᖁᕙᒃᑲ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐊᒻᒪᓗ ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ ᐊᒻᒪᓗ 

ᑲᑎᖃᑎᒌᓐᓂᐊᕋᑦᑕ ᓄᖅᑲᕈᑦᑕ. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒥ ᐳᓛᕆᐊᖅᑐᓂᒃ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ 

ᐃᓕᓴᖅᓯᔪᒪᔪᖓ ᓄᓇᖅᑲᑎᓐᓂᒃ ᐃᓅᓐᓂᒃ 

ᒪᕐᕉᓐᓂᒃ. ᑖᒃᑯᐊ ᓄᓇᕗᒻᒥᐅᓄᑦ ᐅᓄᖅᑐᓄᑦ 

ᓄᓇᕗᒻᒥᐅᓪᓗ ᐅᖓᑖᓄᓪᓘᓐᓃᑦ ᐅᓄᖅᑐᓄᑦ 

ᖃᐅᔨᒪᔭᐅᔫᒐᓗᐊᒃ. ᐅᕙᓐᓄᓪᓕ ᖃᐅᔨᒪᒻᒥᒐᒃᑭᒃ 

ᐃᓚᒻᒪᕆᒋᒐᒃᑭᒃ. 

 

ᑐᓐᖓᓱᑦᑎᑦᑐᒪᒡᓗᒋᒃ ᐱᓕᕆᔨᒻᒪᕆᐅᖃᑦᑕᖅᓯᒪᔫᒃ 

ᐃᑲᔪᕆᐊᖅᑎᐅᖃᑦᑕᖅᓯᒪᒡᓗᑎᒡᓗ 

ᒪᒥᓴᖅᑐᖃᖅᑎᒡᓗᒍᓗ ᓄᓇᕗᒻᒥ ᐊᓯᐊᓂᒡᓗ 

ᐃᑲᔪᖅᑎᐅᖃᑦᑕᖅᓯᒪᒻᒪᕆᒻᒪᑎᒃ. ᐊᖏᔪᒐ 

ᓄᓕᐊᖓᓗ ᑕᒪᔅ ᐆᑦᑐᖅ ᐊᒻᒪᓗ ᕋᐃᒡᓕᒋ ᐆᑦᑐᖅ 

ᑐᓐᖓᓱᒃᑎᑕᐅᓕᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑐᓐᖓᓱᑦᓯᐊᕆᔅᓯ ᒪᓕᒐᓕᐅᕐᕕᖕᒧᑦ. ᑲᑎᒪᒡᔪᑎᒃᓴᓂ 

5,. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ. ᑲᑎᒪᒡᔪᑎᒃᓴᓄᑦ ᐅᑎᕐᓗᑕ. 

ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 334 - 3(3): ᐅᖅᓱᐊᓗᑭᒃᓴᕐᓂᖅ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᖓᓐᓄᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᖅᑐᓕᕆᔨᒃᑯᓐᓄᑦᑦ. ᒥᓂᔅᑕ 

ᖃᐅᔨᒪᒻᒪᖔᖅ ᓴᓂᑭᓗᐊᖅ ᒫᓐᓇᐅᔪᖅ ᐊᒥᒐᖅᓯᒻᒪᑦ 

ᖃᖓᑕᔫᑦ ᐅᖅᓱᐊᓗᒃᓴᖏᓐᓂᒃ ᑕᒫᓂ ᐅᒥᐊᕐᔪᐊᒃᑯᑦ 

ᑭᓯᐊᓂ ᑎᑭᒋᐊᖃᕐᓂᐊᕆᒡᓗᑎᒃ. ᒥᓂᔅᑕ ᐅᓪᓗᒥ 

ᑐᑭᓯᒋᐊᖅᑎᑦᓯᔪᓐᓇᖅᐸ ᐱᓕᕆᕝᕕᖓ 

ᖃᓄᐃᓕᕐᒪᖔᑕ ᐅᖅᓱᐊᓗᓐᓂᒃ ᖃᖓᑕᔫᓄᑦ 

ᑎᑭᑎᑦᓯᓂᐊᕐᒪᖔᑕ ᓄᓇᖓᓐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᖑᑦ): ᖁᔭᓐᓇᒦᒃ ᒥᔅᑕ ᕋᑉᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᒃᑯᑦ 

ᐱᔨᑦᑎᕋᐅᑎᖏᓐᓂ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᐊᐱᖅᑯᑎᑦ. ᐄ, ᑖᓐᓇ 

ᓇᓗᓇᐃᕈᓐᓇᖅᑕᕋ. ᐄ, ᑕᐃᒃᑯᐊ ᓴᓂᑭᓗᐊᕐᒥᐅᑦ 

ᑕᐃᒃᑯᐊ ᓈᒻᒪᓐᓂᐊᖅᑑᔮᕐᒪᑕ ᑕᐃᒃᑯᐊ 

ᖃᐅᔨᒋᐊᖅᑕᐅᓯᒪᔪᑦ ᑕᒡᕙᓂ ᓄᓇᓕᓐᓂ ᔪᓚᐃ 

ᑎᑭᒐᓱᐊᕐᓂᖓᓐᓂ. ᐄ, ᑕᐃᒪ ᐅᖅᓱᐊᓗᓐᓂᒃ 

ᖃᖓᑕᔫᒃᑯᑦ ᑎᑭᑎᑦᓯᓂᐊᖅᑐᒍᑦ ᑕᐃᑲᓂ 120,000 

ᖃᓪᓗᑎᖏᓐᓃᑦᑐᓂᖅᑲᐃ ᔫᓂ ᑕᒫᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᓯᕗᓪᓕᖅᐹᒥ ᐃᓚᒋᐊᕈᑎ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐅᑭᐊᒃᓵᖑᓚᐅᖅᑐᖅ ᒪᓕᒐᓕᐅᖅᑎ 

ᐊᖏᕈᑎᖃᓚᐅᕐᒪᑦ $1,000,000-ᓂᒃ ᑖᒃᑯᓂᖓ, 

ᑖᒃᑯᐊ ᐅᖅᓱᐊᓗᖃᐅᑎᖏᓐᓂ ᓴᓂᑭᓗᐊᖅ 

ᐊᖏᓪᓕᒋᐊᕈᑕᐅᓂᐊᖅᑐᓂᒃ 2012-2013 

ᐊᕐᕌᒍᐊᓂ. ᑖᒃᑯᐊᒃᑲᓐᓃᑦ ᓱᓕ $300,000 

ᓴᓂᕐᕙᖅᑕᐅᓯᒪᔪᑦ 2013-2014 ᐊᕐᕌᒍᐊᓂ 

ᑕᒪᑐᒧᖓ.  

ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᐅᕙᓐᓄᑦ ᑕᒪᓐᓇ 

ᐱᓕᕆᐊᖑᓂᐊᖅᑐᖅ ᒫᓐᓇ ᐱᕕᒃᓴᖓᓄᑦ 

ᒪᓕᑦᑎᐊᖅᓯᒪᕙ? ᖁᔭᓐᓇᒦᒃ ᐅᖃᖅᑎ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᑦ ᒐᕙᒪᓕᕆᔨᖏᓐᓄᑦ ᐊᒻᒪᓗ 

ᐱᔨᑦᓯᕋᐅᑎᓄᑦ, ᒥᓂᔅᑕ ᑯᒧᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᓴᓂᑭᓗᐊᖅ ᓄᓇᓕᖓ 

ᐊᑲᐅᓐᖏᓕᐅᕈᑎᖃᖅᐸᓪᓚᐃᓕᕐᒪᑦ 

ᐅᖅᓱᐊᓗᑯᕕᖃᑦᑎᐊᖏᓐᓂᕐᒧᑦ. 

ᐅᒡᒍᐊᕐᓇᖅᑑᒐᓗᐊᖅ ᑭᓯᐊᓂ ᑕᒪᒃᑯᐊ 

ᑕᐃᒪᐃᓕᕙᓪᓕᐊᑐᐃᓐᓇᕐᓂᐊᓕᕐᒪᑕ ᓄᓇᓕᑦ 

ᐅᖅᓱᖃᐅᑎᖏᑦ ᐱᑐᖃᕈᖅᐸᓪᓕᐊᑎᓪᓗᒋᑦ 

ᓅᑦᑎᖃᑦᑕᓕᖅᑎᓪᓗᒋᓪᓗ.  

 

ᐅᖃᖅᑎ, ᑖᓐᓇ ᓇᓗᓇᐃᕐᕕᒋᕙᕋ 

ᒪᓕᒐᓕᐅᖅᑎᐅᖃᑎᒐ ᑖᒃᑯᐊ ᐅᖅᓱᐊᓗᐃᑦ 

ᓴᓂᑭᓗᐊᕐᒨᖅᑕᐅᓂᐊᖅᑐᑦ ᓄᑖᑦ ᑕᒫᓂ ᐊᕐᕌᒍᒥ. 

ᐃᓛᒃ, ᑕᐃᒃᑯᐊ ᐅᖅᓱᐊᓗᖃᐅᑎᑦ 

ᐊᑐᖅᑕᐅᓂᐊᖅᑐᑦ ᐊᓯᖏᑦ 

ᓴᓇᔭᐅᓚᐅᓐᖏᓐᓂᖏᓐᓂ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅᑕ ᕋᒻᐴᑦ.  

 

ᕋᒻᐴᖅ (ᑐᓵᔨᑎᒍᑦ): ᖁᔭᓐᓇᒦᖅᐸᕋᑦᑕᐅᖅ ᑖᓐᓇ 

ᒥᓂᔅᑕ ᑭᐅᕋᑖᕐᒪᑦ. ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ 

ᓄᓇᓕᑦᑕ ᑯᐊᐸᖏᑦ ᒫᓐᓇᒫᖅ ᑐᓂᔭᐅᓚᐅᕐᒪᑦ 

ᑳᓐᑐᕌᓂ ᐅᖅᓱᐊᓗᓐᓂᒃ 

ᐱᑕᖃᖅᑎᑦᑎᔨᐅᓂᐊᖅᑎᓪᓗᒋᑦ ᓴᓂᑭᓗᐊᕐᒧᑦ.  

 

ᒥᓂᔅᑕ ᑐᑭᓯᐅᒪᓂᐊᖅᑐᖅ ᐱᒻᒪᕆᐅᒻᒪᑦ ᑕᒪᓐᓇ 

ᐅᖅᓱᐊᓗᓕᕆᔨᒃᑯᕕᒃ ᐱᓕᕆᕕᐊᓂ 

ᐊᖅᑭᐅᒪᑦᓯᒋᐊᖃᕐᒪᑦ ᒪᑐᐃᖓᑦᓯᐊᖅᑐᒥᒃ 

ᑐᓴᐅᒪᖃᑎᒌᖃᑦᑕᕐᓗᒋᑦ ᑖᒃᑯᐊ ᐅᖅᓱᐊᓗᓕᕆᔨᑦ 

ᓄᓇᓕᓐᓂ. ᒥᓂᔅᑕ ᓇᓗᓇᐃᕈᓐᓇᖅᑳ ᑖᒃᑯᐊ 

ᐅᖅᓱᐊᓗᓕᕆᔨᑦ ᑐᓴᐅᒪᑎᑦᑎᑦᑎᐊᕐᓂᐊᖅᑲᑦ 

ᑯᐊᐸᒃᑯᓐᓂᒃ ᐊᒻᒪᓗ ᓄᓇᓕᓐᓂᒃ ᑖᒃᑯᐊ ᓄᓇᓕᑦ 

ᑐᓴᐅᒪᑦᑎᐊᖁᓪᓗᒋᑦ ᐱᔾᔪᑎᖃᖅᑐᓂᒃ 

ᐅᖅᓱᐊᓗᒋᔭᐅᒋᐊᖃᖅᑐᓂᒃ ᐊᒻᒪᓗ 

ᐊᔾᔭᖅᑕᐅᓂᖏᓐᓄᑦ ᓴᓂᑭᓗᐊᕐᒧᑦ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᑦ ᒐᕙᒪᓕᕆᔨᖏᓐᓂᒃ 

ᐱᔨᑦᑎᕈᑎᓄᓪᓗ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᒥᔅᑕ ᕋᒻᐴᑦ. ᓲᖃᐃᒻᒪ 

ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᐅᖅᓱᐊᓗᓕᕆᔨᒃᑯᓐᓂ 

ᑐᓴᐅᒪᖃᑎᖃᑦᑎᐊᖏᓐᓇᖅᑐᑦ ᑖᒃᑯᓂᖓ 

ᐊᖓᔪᖅᑳᕆᔭᐅᔪᓂᒃ ᑖᒃᑯᓂᖓ 

ᐅᖅᓱᐊᓗᖃᖅᑎᑦᑎᔨᓄᑦ ᓴᓂᑭᓗᐊᕐᒥ. ᑖᒃᑯᐊᑦᑕᐅᖅ 

ᐃᖅᑲᓇᐃᔭᖅᑎᕗᑦ ᐅᖅᓱᐊᓗᓕᕆᔨᒃᑯᓐᒃ 

ᑲᖏᖅᖠᓂᕐᒥ ᓴᓂᑭᓗᐊᕐᒦᓐᓂᐊᖅᑐᑦ ᑖᒃᑯᐊ 

ᐅᖅᓱᐊᓗᖃᐅᑎᑦ ᐊᖅᑭᑦᑎᐊᖅᑕᐅᖁᓪᓗᒋᑦ. ᐃᒪᓐᓇ 

ᐊᕝᕕᐊᕈᑎᖃᓐᖏᓪᓗᑎᑦ ᐊᖅᑭᑦᑎᐊᖁᓪᓗᒋᑦ 

ᑕᐃᒫᒃ. ᒫᓐᓇᒥ ᐱᒋᐊᕐᓗᒍ ᐊᕐᕌᒍᒧᑦ ᑖᒃᑯᐊ 

ᑐᓴᐅᒪᖃᑎᒌᑦᑎᐊᓂᐊᖅᑐᑦ ᑐᓴᐅᒪᖃᑦᑕᐅᑎᕗᑦ 

ᒪᑐᐃᖓᑦᑎᐊᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᕐᕉᒃ 

ᐊᕐᕌᒎᓕᖅᑑᒃ ᐊᐱᕆᓚᐅᖅᓯᒪᒐᒪ ᑎᑎᕋᖅᓯᒪᔪᓂᒃ 

ᒪᓕᒐᓕᐅᕐᕕᖕᒥ ᐱᔾᔪᑎᒋᓪᓗᒍ ᐅᖅᓱᐊᓗᐃᑦ 

ᓂᐅᕕᖅᑕᐅᖃᑦᑕᕐᓂᖏᑦ ᐱᑕᖃᖅᑎᑕᐅᓂᖏᓪᓗ 

ᓄᓇᕗᒻᒧᑦ. ᑕᐃᒪᐃᑦᑐᓴᐃᓐᓇᕈᔪᒻᒥᒃ ᐊᐱᕆᒍᒪᒐᒪ 

ᑕᒫᓂ ᐅᐱᕐᖔᒥ ᑲᑎᒪᑎᓪᓗᑕ. ᐅᑎᕐᕕᒋᓗᒍ 

ᑕᐃᓐᓇ ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᕋ 2008-

2009-ᒥ ᑖᒃᑯᐊ ᒐᕙᒪᒃᑯᑦ 900,000 ᖃᓪᓗᑎᑦ 

ᐅᖓᑖᓂ ᐅᖅᓱᐊᓗᓐᓂᒃ ᑎᑭᑎᑦᑎᒋᐊᖃᓚᐅᕐᒪᑕ 

8-ᓄᑦ ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ. ᒥᓂᔅᑕ 

ᐅᖃᕈᓐᓇᖅᐸ ᑕᐃᒪ ᖃᔅᓯᐅᓂᐊᕐᒪᖔᑕ ᑖᒃᑯᐊ 

ᓄᓇᓕᓐᓄᑦ ᐅᖅᓱᐊᓗᐃᑦ ᐊᔾᔭᖅᑕᐅᒋᐊᖃᕐᓂᐊᖅᑐᑦ 

ᑕᒫᓂ ᐊᕐᕌᒍᒥ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᑦ ᒐᕙᒪᓕᕆᔨᖏᓐᓄᑦ 

ᐱᔨᑦᑎᕈᑎᓄᓪᓗ.  

 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᕆᕙᕋ 

ᐊᐱᕆᔪᖅ. ᐱᑕᖃᓕᖅᐸᑕ ᑐᓴᒐᒃᓴᐃᑦ,  

ᑐᓴᖅᑎᓛᖅᐸᒃᑲ ᑲᑎᒪᔨᐅᖃᑎᒃᑲ ᑖᒃᑯᐊ ᓄᓇᓕ 

ᐊᑦᑐᖅᑕᐅᔪᑦ ᒪᓕᒐᓕᐅᖅᑎᖏᓪᓗ 

ᑐᓴᖅᑎᑕᐅᓛᕐᒪᑕ ᑕᐃᒪᐃᑦᑐᖅᑕᖃᖅᐸᑦ 

ᐅᑭᐅᑦᑎᓐᓂ ᓴᓂᑭᓗᐊᑉ ᐊᓯᐊᓂᒃ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 335 - 3(3): ᐃᖅᑲᖅᑐᐃᔪᓕᕆᓂᕐᒥ 

ᐊᒃᓱᕈᕈᑕᐅᔪᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᖃᓄᖅ 

ᐊᐱᖅᑯᑎᒋᑦᑎᐊᕆᐊᔅᓴᖅ ᐃᒃᐱᒋᔮᓗᒐ. ᓄᓇᕗᒻᒥᓗ 

ᐊᒥᓱᑲᓪᓚᐃᑦ ᐃᒃᐱᒍᓱᑦᑐᑦ ᑕᒪᑐᒥᖓ 

ᐆᒪᓕᒃᑎᓂᑦᑎᓐᓂᒃ ᑭᓯᐊᓂ ᑭᐅᔭᐅᔭᕆᐊᖃᕋᑦᑕ.  

 

ᐅᖃᖅᑎᑦᑎᔨ, ᐅᓇ ᐊᐱᖅᑯᑎᒋᔪᒪᓪᓗᖓ 

ᐃᖅᑲᑦᑐᐃᔨᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᓐᓇ 

ᑲᑎᒪᔨᑐᐃᓐᓇᐅᑎᓪᓗᑕ ᑲᑎᒪᑎᓪᓗᑕ ᑕᒪᑐᒪᓂ 

ᐅᑭᐅᕆᓚᐅᖅᑕᑎᓐᓂ ᑮᓇᐅᔭᖅᑑᑎᒋᔪᒪᔭᒥᓐᓂᒃ 

ᑐᒃᓯᕋᐅᑎᖃᑦᑎᓪᓗᒍ ᖃᓄᕐᓗ 

ᐊᐅᓚᔪᒪᓂᐊᕐᒪᖔᒻᒥᓐᓂᒃ ᐃᖅᑲᑦᑐᐃᓂᓕᕆᔨᒃᑯᑦ 

ᐱᔾᔪᑎᖃᑦᑎᓪᓗᒍ ᓵᑦᑎᓐᓃᓚᐅᕐᒪᑦ. 

ᐊᐱᖅᑯᑎᒋᔭᐅᓯᒪᔪᖅ ᐊᒻᒪᓗ 

ᐊᐱᖅᑯᑎᒋᔭᐅᓯᒪᒃᑲᓂᖅᖢᓂ ᑕᒪᓐᓇ 

ᐃᖅᑲᑐᖅᑕᐅᓂᐊᑯᑖᑦᑐᑦ 

ᐃᖅᑲᑦᑐᕋᔅᓴᓐᖑᖅᑕᐅᓯᒪᓕᖅᑐᓪᓗ ᐊᑯᓂᓗᐊᕌᓗᒃ 

ᐱᓕᕆᐊᖑᖃᑦᑕᕐᒪᑕ. ᐃᓱᒪᒧᓪᓗ 

ᓂᓐᖓᐸᓪᓕᐊᓂᕐᒧᓪᓗ ᓯᕘᕋᓂᕐᒧᓪᓗ ᑕᒪᒃᑯᐊ 

ᐊᒃᑐᖅᑕᐅᖃᑦᑕᕐᒪᑕ ᐃᖅᑲᑦᑐᕋᔅᓴᖑᓕᖅᑎᓪᓗᒋᑦ. 

 

ᑖᒃᑯᐊ ᑭᐅᔾᔪᑎᒋᓚᐅᖅᑕᖓᑦᑕ ᐃᓚᖓᓂ, 

ᐅᖃᖅᑎᑦᑎᔨ, ᐅᖃᓚᐅᕐᒪᑦ ᐃᒪᓐᓇᐃᑦᑑᔪᒥᒃ, 10% 

ᐃᒻᒥᓃᖃᑦᑕᖅᑐᑦ ᓄᓇᕗᑦᒥ 

ᐃᖅᑲᑦᑐᒐᔅᓴᓐᖑᖅᑎᑕᐅᓯᒪᔪᑦ. ᐃᖅᑲᑦᑐᐃᕕᒻᒧᑦ ᓱᓕ 

ᓯᕗᒨᓚᐅᕋᑎᒃ ᐃᒻᒥᓃᖅᓯᒪᔪᑦ ᓯᕘᕋᓕᖅᓯᒪᔪᑦ ᑕᒫᓂ 

1999-ᒥ ᐱᒋᐊᓕᖅᑎᓪᓗᒍ.  

 

ᐅᖃᖅᑎᑦᑎᔨ, ᑖᒃᑯᐊ ᐃᖅᑲᑦᑐᐃᓂᓕᕆᔨᒃᑯᑦ 

ᐊᐱᕆᐊᓪᓚᓚᐅᕐᓚᒃᑲ ᑕᒪᑐᒥᖓ ᑐᑭᓯᐅᒪᕙᑦ? 

ᑖᓐᓇ ᐃᖅᑲᑦᑐᐃᓂᓕᕆᔨᒃᑯᑦ ᐃᓚᖓᒍᑦ ᑕᕝᕘᓇ 

ᐊᑲᐃᓪᓕᐅᕈᑎᖃᑐᐃᓐᓇᕋᔭᕆᐊᔅᓴᖓᓂᒃ 

ᐃᒻᒥᓃᖃᑦᑕᖅᑐᓂᒃ. ᑕᒪᑐᒥᖓᖃᐃ ᐅᖃᕈᓐᓇᖅᐳᑦ, 

ᑐᑭᓯᐅᒪᕗᑦ ᑖᓐᓇ ᐃᓱᒫᓗᒍᑕᐅᔪᓐᓇᕐᒥᔪᑦᑕᐅᖅ 

ᐃᖅᑲᑦᑐᐃᕕᑦ ᐱᓕᕆᐊᕐᕆᓇᓱᐊᕐᓂᕆᔭᖏᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᐊᕐᓕᒃ ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᖁᔭᓐᓇᒦᕈᒪᔭᕋ 

ᑖᒃᓱᒥᖓ ᓴᖅᑭᑦᑎᕋᑖᕐᒪᑦ ᐊᑑᑎᖃᑦᓯᐊᖅᑐᒥᒃ 

ᐊᐱᕆᒻᒪᑦ ᐃᓱᒫᓘᑕᐅᑎᓪᓗᒍ. ᖃᐅᔨᒪᔪᐃᓐᓇᐅᒐᑦᑕ 

ᐃᒻᒥᓃᖃᑦᑕᕐᓂᖅ ᑕᒪᓐᓇ ᐊᒃᓱᕈᓐᓇᖅᑐᐊᓘᒻᒪᑦ 

ᓄᓇᕗᑦᒥ ᐊᒻᒪᓗ ᐅᓄᕐᓂᖓ ᐊᒥᓱᓗᐊᕌᓘᓪᓗᑎᒃ. 

ᑕᒪᓐᓇ ᐃᒻᒥᓂᒃ ᐃᓅᓯᕐᒥᒃ ᓇᑲᑎᕆᖃᑦᑕᕐᓂᖅ 

ᓇᑭᑦ ᐱᒋᐊᕐᕕᖏᑦ ᐊᒥᓲᒻᒪᑕ ᐃᓱᒪᔮᕐᓂᒃᑯᑦ ᑭᓯᐊᓂ 

70-80% ᑕᒪᒃᑯᐊ ᐱᕋᔭᓐᓂᐅᖃᑦᑕᖅᑐᑦ 

ᐃᒥᐊᓗᒃᓯᒪᓂᑰᖃᑦᑕᕐᒪᑕ ᐊᖓᔮᕐᓇᖅᑐᓂᓪᓗ. 

ᑭᓯᐊᓂ ᐅᕙᒍᑦ ᐃᓘᓐᓇᑕ ᑲᒪᒋᐊᖃᕋᑦᑕ ᐸᓖᓯᒃᑯᑦ 

ᓄᓇᓕᐅᓪᓗᑕᓗ ᐊᖏᔪᖅᑳᕆᔭᐅᓪᓗᑕᓗ 

ᐊᒃᓱᕈᖃᑦᑕᕋᑦᑕ ᑕᒪᒃᑯᓂᖓ ᐱᓕᕆᐊᖃᕋᓱᐊᖅᖢᑕ 

ᐃᓕᓴᐃᒐᓱᐊᖅᖢᑕᓗ ᐅᕕᒃᑲᓐᓂᒃ.  

 

ᑕᒪᑐᒥᖓ ᓱᕋᑦᑎᕆᔨᐅᖃᑦᑕᖅᑐᒥᒃ 

ᐊᖓᔮᓐᓇᖅᑐᒥᓪᓗ ᐃᒥᐊᓗᐃᓪᓗ. ᑖᓐᓇ 

ᐱᓕᕆᕕᕗᑦ ᑖᒃᑯᓂᖓ ᐸᓘᓯᒃᑯᓐᓂᒃ 

ᐱᓕᕆᖃᑎᖃᑦᑐᐃᑦ 

ᐊᓐᓂᐊᖃᓐᓇᖏᑦᑐᓕᕆᔨᒃᑯᓂᓪᓗ ᐱᔨᑦᓯᕈᑎᓂᒃ 

ᓴᖅᑭᑦᑎᓯᒪᓪᓗᑎᒃ. ᐃᒪᓐᓇ ᐃᑲᔪᕋᓱᐊᓂᐊᖅᑐᓂᒃ 

ᐃᒪᓐᓇ ᐃᓱᒪᒃᑯᑦ ᐃᑲᔪᖅᑕᐅᒋᐊᖃᑦᑐᖅ ᑕᒪᒃᑯᐊ 

ᐃᑲᔪᖅᑕᐅᖁᓪᓗᒋᑦ. ᑕᐃᒪ ᐃᑲᔫᑎᔅᓴᖃᕋᑦᑕ 

ᐱᓕᕆᐊᕐᓂᒃ ᓄᓇᓕᓐᓂ ᐅᖃᐅᓯᖃᑦᑐᓂᒃ 

ᑕᒪᒃᑯᓂᖓ ᐃᓱᒫᓘᑕᐅᖃᑦᑕᖅᑐᓂᒃ. ᐱᐅᓂᖅᓴᓂᒃ 

ᑲᒪᒋᐊᖃᕋᑦᑕ ᑖᒃᑯᐊ ᑲᑎᓪᓗᒋᑦ, ᑭᓯᐊᓂ ᑕᒪᒃᑯᐊ 

ᐃᓘᓐᓇᑎᓐᓄᑦ ᑲᒪᒋᔭᐅᒋᐊᖃᒻᒪᑦ 

ᖃᓄᐃᓕᖓᓂᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, ᒥᔅᑕ ᑕᐹᕐᔪᒃ. 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᕿᓂᓲᖑᒐᑦᑕ ᓱᒻᒪᑦ 

ᐱᔾᔪᑎᖃᒻᒪᖔᑕ ᑖᒃᑯᐊ ᑕᐃᔭᐅᒐᔪᒻᒪᑕ 

ᐊᖓᔮᓐᓇᖅᑐᑦ ᐃᒥᐊᓗᓪᓘᓐᓃᑦ, ᑖᒃᑯᐊ 

ᐱᔾᔪᑕᐅᒻᒪᖔᑕ ᑭᓱᒧᑦ. ᑭᓯᐊᓂ ᖃᐅᔨᒪᕕᑖ ᑭᓱᒧᑦ 

ᑕᐃᒪᓐᓇᐃᑦᑐᒧᑦ ᐊᑐᓕᖃᑦᑕᕐᒪᖔᑕ? ᑖᒃᑯᓄᖓ 

ᓲᕐᓗ ᐱᔾᔪᑕᐅᓂᖏᓐᓄᑦ ᕿᓂᕋᓱᐃᓐᓇᐅᔭᓲᖑᒐᑦᑕ 

ᑐᖓᐅᑦᑎᓯᒪᓪᓗᑕ. 

 

ᖃᐅᔨᒪᑦᑎᐊᖅᑐᖓ ᐅᖃᖅᑎᑦᑎᔨ, ᑕᒪᒃᑯᐊ 

ᐃᖅᑲᑦᑐᕋᔅᓴᐅᓪᓗᑎᒃ 

ᑭᖑᕙᕆᐊᖅᑎᑕᐅᖏᓐᓇᐸᑦᑐᑦ, 

ᑭᖑᕙᕆᐊᖅᑎᑕᐅᖏᓐᓇᐸᑦᑐᓪᓗ 

ᑲᒪᒋᔭᐅᓂᐊᓚᐅᕋᓗᐊᖅᖢᑎᒃ ᑕᒪᒃᑯᐊ 

ᐱᓕᕆᐊᖑᕙᓪᓕᐊᓇᓱᓐᓂᐊᖅᑐᑦ 

ᑭᖑᕙᕆᐊᖅᑕᐅᓗᑎᒃ ᐊᕐᕌᒍᑦ ᐊᓂᒍᓵᖅᑐᑦ 

ᐊᒥᓲᖏᑦᑐᑦ ᑲᓇᑕᒥ ᐊᕕᑦᑐᖅᓯᒪᓂᐅᔫᔪᑦ 

ᒐᕙᒪᖏᑦ, ᓄᓇᕗᓪᓗ , ᓄᓇᑦᓯᐊᕐᓗ, ᔫᑳᓐᓗ 

ᒥᓂᔅᑕᖏᑕ ᐃᖅᑲᑦᑐᐃᓂᓕᕆᔨᒧᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑐᖅᖢᓛᖏᓐᓇᖅᑐᑦ 

ᐃᑲᔪᖅᑕᐅᔪᒪᖏᓐᓇᖅᑐᑦ. ᐊᑏ 

ᐃᑲᔪᒃᑲᓐᓂᓚᐅᕆᑦᑎ, ᑮᓇᐅᔭᓂᒃ 

ᖃᐃᑦᑎᑲᓐᓂᓚᐅᕆᑦᑎ ᑕᒪᓐᓇ 

ᐊᑲᐃᓪᓕᐅᕈᑎᐊᓗᒋᒐᑦᑎᒍ ᑕᒫᓂ ᐅᑭᐅᖅᑕᖅᑐᒥ. 

ᐅᖃᖅᑎᑦᑎᔨ, ᒥᓂᔅᑐᖃᐃ ᐅᖃᕈᓐᓇᖅᐸ ᐅᕗᖓ 

ᐃᒡᓗᒧᑦ ᖃᓄᐃᓕᖓᓕᕐᒪᖔᑦ ᑕᒪᓐᓇ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᒻᒪᑦ ᑖᔅᓱᒥᖓ. ᑕᖅᑮᑦ 6ᖑᓕᖅᑐᑦ 

ᒐᕙᒪᑐᖃᒃᑯᑦ ᑎᒃᑯᐊᖅᓯᓚᐅᖅᓯᒪᒻᒪᑕ ᒪᕐᕉᓐᓂᒃ 

ᐃᖅᑲᖅᑐᐃᔨᒃᑲᓐᓃᓐᓂᒃ ᓄᓇᕗᒻᒧᑦ, 

ᐊᒥᓲᓂᖃᓕᖅᑐᑦ ᑲᑎᓪᓗᒋᑦ 6-ᓂᒃ. ᐱᓕᕆᕕᑎᓐᓂ 

ᐃᓚᒋᐊᕆᓯᒪᕗᒍᑦ ᐃᖅᑲᖅᑐᐃᕕᓐᓂ 8-ᓂᒃ, ᑕᒪᓐᓇ 

ᐱᕚᓪᓕᕈᑎᒋᓂᐊᖅᑐᑎᒍᑦ ᑭᖑᕙᖅᓯᒪᔪᓂᒃ 

ᐃᖅᑲᑐᖅᑕᐅᒋᐊᓕᓐᓂᒃ ᐃᑲᔪᖅᑕᐅᕕᓐᓂᓪᓗ 

ᐃᓄᒋᐊᓗᐊᖅᐸᓐᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ 

ᖁᔭᓐᓇᒦᒃ ᒥᓂᔅᑐ. ᐃᓛᒃ ᐊᐃᕙᓇᓱᔾᔮᓐᖏᑕᒋᑦ 

ᐊᒻᒪᓗ ᖃᐅᔨᒪᑦᑎᐊᖅᑰᕋᕕᑦᑕᐅᖅ ᒥᓂᔅᑑ ᑕᒪᒃᑯᐊ 

ᐃᖅᑲᖅᑐᒐᒃᓴᐅᓂᐊᖅᑎᓪᓗᒋᑦ 

ᐃᖅᑲᖅᑐᖅᑕᐅᓂᐊᕋᔮᖅᑎᓪᓗᒋᑦ. ᐊᒡᓛᓪᓘᓐᓃᑦ 

ᐃᖅᑲᖅᑐᖅᑕᐅᔾᔮᓐᖏᒃᑲᓗᐊᖅᑎᓪᓗᒋᑦ ᐃᓱᒪᒥᒍᑦ 

ᐊᑲᐃᓪᓕᐅᕈᑎᖃᓕᕌᖓᑕ ᐃᓛᓐᓂᒃᑯᑦ ᐸᓖᓯᒃᑯᑦ 

ᑕᑎᒋᔭᐅᓇᓱᓲᖑᒻᒪᑕ, 

ᐃᓕᓐᓂᐊᖅᓯᒪᓐᖏᑦᑎᐊᖅᖢᑎᒡᓗ ᐸᓖᓯᒃᑯᑦ 

ᐃᓱᒪᒧᑦ ᐊᑲᐃᓪᓕᐅᕈᑎᖃᖅᑐᑦ ᖃᓄᖅ 

ᑲᒥᒋᔭᐅᔪᒃᓴᐅᑕᐅᒻᒪᖔᑕ. 

 

ᐃᒡᓗ ᑖᓐᓇ ᐃᖅᑲᐃᑎᓐᖏᒃᑲᓗᐊᕈᒃᑯ 

ᖃᓄᐃᖅᑰᓐᖏᑦᑑᒐᓗᐊᖅ, ᑭᓯᐊᓂ ᐃᒡᓗᓕᖕᒥ 

ᑕᒪᓐᓇ ᐊᑐᖅᑕᐅᓯᒪᔪᖅ ᐃᓱᒪᒥᒍᑦ 

ᐊᓐᓂᐊᕈᑎᖃᖅᑐᓄᑦ ᐱᓂᕐᓗᖅᑐᖃᖅᓯᒪᔪᖅ. ᑖᒃᑯᐊ 

ᐃᖅᑲᖅᑐᐃᓂᓕᕆᔨᒃᑯᖅᑲᐃ, ᐅᖃᖅᑎᑦᑎᔨ, 

ᐱᓕᕆᖃᑎᖃᕋᓱᒃᓯᒪᓐᖏᓪᓚᒡᓘᓐᓃᑦ ᑖᒃᑯᐊ 

ᐊᓐᓂᐊᖃᖅᑕᐃᓕᑎᑦᑎᔨᒃᑯᑦ ᐃᓱᒪᒥᒍᑦ ᓇᐅᒃᑯᑦ 

ᐊᑲᐃᓪᓕᐅᕈᑎᓕᑦ ᐊᓐᓂᕈᑎᓕᑦ ᐅᕝᕙᓘᓐᓃᑦ 

ᐊᖅᑭᒃᑕᐅᕚᓪᓕᕈᑎᒃᓴᐃᑦ ᑕᒪᒃᑯᐊ 

ᑲᒪᒋᔭᐅᑦᑎᐊᒃᑲᓐᓂᕈᓐᓇᕐᒪᖔᑕ ᑕᒫᓂ ᓄᓇᑦᑕ 

ᐃᓗᐊᓐᓂ ᐅᓄᓐᖏᓐᓂᖅᓴᓂ ᓄᓇᓕᓐᓂ 

ᐱᓗᐊᖅᑐᒥᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᖃᖅᓯᒪᒐᒪ 

ᓯᕗᓂᐊᓂ, ᐊᑐᐃᓐᓇᖅᑕᖃᓲᖑᔪᒍᑦ ᐱᓕᕆᐊᒃᓴᓂᒃ 

ᐃᑲᔪᖅᑕᐅᕕᖁᑎᑦᑎᓐᓂ 

ᓴᖅᑭᑎᑦᓯᒋᐊᒃᑲᓂᓐᓂᐊᖅᖢᑕᓗ ᓄᑖᓂᒃ 

ᑲᖏᖅᖠᓂᕐᒥ ᓄᑖᒥ ᐃᑲᔪᖅᑕᐅᕕᐅᓂᐊᓕᖅᑐᒥ 

ᑎᒍᔭᐅᓯᒪᕙᑦᑐᓄᑦ ᑭᒃᑯᑦ ᓱᓕ 

ᐃᖅᑲᑐᖅᑕᐅᓚᐅᖏᓐᓂᕐᒥᓂ. 

ᐱᑕᖃᒃᑲᓐᓂᕆᐊᖃᕐᒥᔪᒍᑦᑕᐅᖅ 

ᐱᓕᕆᐊᒃᓴᐅᔪᓐᓇᖅᑐᓂᒃ ᓄᓇᓕᓐᓂ ᐃᑲᔫᑎᓂᒃ. 

 

ᒫᓐᓇᐅᔪᖅ, ᓄᓇᓕᓐᓂ ᐃᖅᑲᖅᑐᐃᔨᕋᓛᒥᑎᒍᑦ 

ᑐᒃᓯᕋᕈᓐᓇᖅᐳᑦ ᐃᑲᔫᑎᒃᓴᖃᕈᓐᓇᖁᓪᓗᒋᑦ 

ᐱᕋᔭᑕᐅᓯᒪᔪᓄᑦ ᐊᒻᒪᓗ 

ᐃᖅᑲᖅᑐᒐᒃᓴᖑᖅᑎᑕᐅᓯᒪᔪᓄᑦ. ᐄ, 

ᐃᑲᔫᑎᑕᖃᖅᑐᖅ ᑐᒃᓯᕋᐅᑎᓕᐅᖅᑐᖃᕈᓐᓇᖅᑐᓂᓗ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ. 

ᑕᒪᓐᓇ ᐃᑉᐱᓇᖅᑐᒻᒪᕆᐅᒻᒪᑦ ᐱᒻᒪᕆᐊᓘᓪᓗᓂᓗ. 

ᓱᓕ, ᐱᓕᕆᖃᑎᒋᓗᒋᑦ ᐃᓄᓕᕆᔨᑦ 

ᐊᓐᓂᐊᖅᑐᓕᕆᔨᒃᑯᓐᓂ ᐃᓄᓕᕆᔨᒃᑯᓂᓪᓗ 

ᖃᓄᖅᑑᕆᐊᖃᖅᑐᒍᑦ ᐱᔨᑦᑎᖅᑎᐊᓂᖅᓴᖁᓪᓗᑕ 

ᐃᓄᓐᓄᑦ ᓄᓇᓕᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᑭᐅᔾᔪᑎᒋᓵᖅᑕᖓ ᑕᒪᒃᑯᐊ ᐃᑲᔪᖅᑕᐅᔭᕆᐊᓕᑦ 

ᐃᖅᑲᖅᑐᒐᒃᓴᓐᖑᖅᑎᑕᐅᓯᒪᓕᖅᑐᑦ ᐊᒻᒪᓗ ᒫᓂ 

ᐴᖅᑕᐅᓯᒪᔪᑦ ᐃᓱᒪᒥᒍᑦ ᐊᑲᐃᓪᓕᐅᕈᑎᓕᑦ  

ᑕᒪᒃᑯᐊ ᐃᑲᔪᖅᑕᐅᔾᔪᑎᒃᓴᖏᓐᓂᒎᖅ ᒫᓐᓇ 

ᐱᑕᖃᖅᑐᖅ. ᐅᓇᓕ ᐊᐱᖅᑯᑎᒋᔭᕋᓗᐊᕋ, 

ᐅᖃᖅᑎᑦᑎᔨ, ᐃᒪᓐᓇᐃᑦᑑᔪᖅ: ᐴᖅᑕᐅᓯᒪᓐᖏᑦᑐᖅ 

ᓱᓕ, ᑭᓯᐊᓂ ᖃᐅᔨᒫᓂᖅᑐᖅ 

ᐃᖅᑲᖅᑐᖅᑕᐅᓛᓕᕋᒥ ᐅᓇ ᐅᓪᓘᓕᖅᐸᑦ, 

ᓯᕘᕋᓇᕐᓃᑦ, ᓂᓐᖓᖅᐸᓕᐊᓃᑦ ᑕᒪᒃᑯᐊ 

ᑲᑎᓲᖑᒻᒪᑕ ᐃᓅᑉ ᐃᓱᒪᖓᓂ, ᐊᖑᑎᑦ 

ᐱᓗᐊᖅᑐᒥᒃ. 

 

ᐅᓇ ᑐᑭᓯᒪᔾᔪᑎᒋᔭᕋ, ᐅᖃᖅᑎᑦᑎᔨ, ᐃᒪᓐᓇᒃ 

ᐊᐱᕆᔾᔪᑎᒋᖅᑲᐅᔭᕋᓗᐊᒃᑲ. ᑕᒪᒃᑯᐊ ᓱᓕ 

ᑎᒍᔭᐅᓚᐅᖅᑎᓐᓇᒋᑦ ᓯᕘᕋᓕᖅᑎᑕᐅᓯᒪᔪᑦ 

ᐃᖅᑲᖅᑐᒐᑦᓴᕈᖅᑎᑕᐅᓯᒪᔪᑦ ᐃᓱᒪᒥᒍᑦ 

ᐊᒃᓱᕉᑎᖃᕐᒪᑕ. 

 

ᑖᒃᑯᐊᖃᐃ ᐃᑲᔪᖅᑕᐅᔾᔪᑎᑦᓴᓂᒃ ᐱᑕᖃᖅᐸ 

ᓄᓇᓕᑦ ᐃᓗᐊᓐᓂ 

ᐊᓐᓂᐊᖃᖅᑕᐃᓕᑎᑦᓯᔨᒃᑯᓘᓐᓃᑦ 

ᐅᖃᓪᓚᐅᔾᔨᒃᑯᓪᓘᓐᓃᑦ ᑐᒃᓯᐊᕐᓪᓘᓐᓃᑦ ᓇᐅᒃᑯᑦ 

ᑖᒃᑯᐊ ᐃᖅᑲᖅᑐᐃᔨᒃᑯᑦ 

ᐃᒃᖠᓐᓇᐃᑐᐃᓐᓇᖃᑦᑕᖏᒃᑲᓗᐊᖅᐸᑦ ᑕᒪᒃᑯᓂᖓ 

ᐃᑲᖅᑐᒐᒃᓴᖑᖅᑎᑦᓯᔭᒥᓂᒃ ᑖᒃᑯᐊ ᐃᓄᐃᑦ? ᑖᒃᑯᐊ 

ᐃᖅᑲᖅᑐᒐᒃᓴᐅᔪᑦ ᓱᓕ ᐃᑲᔪᖅᑕᐅᔭᕆᐊᖃᕐᒪᑕ 

ᐃᖅᑲᖅᑐᐃᕕᖕᒧᑦ ᑕᕝᕗᖓᓚᐅᖅᑳᖅᑎᓐᓇᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᓱᓕᑦᑕᐅᖅ ᐅᓇ 

ᐱᒻᒪᕆᐊᓘᒻᒥᔪᖅ ᐊᒻᒪᓗ ᑐᑭᓯᐅᒪᑦᓯᐊᖅᖢᒍ 

ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᖓ. ᐅᖃᖅᑎ, 

ᐃᓱᒪᕗᖓ ᑭᓇᒥᒃ ᐃᑲᔪᖅᑕᐅᔪᖃᕆᐊᖃᖅᐸᑦ 

ᐃᓱᒪᒥᒍᑦ ᐅᕝᕙᓗ ᐊᓯᐊᒍᑦ 

ᐃᑲᔪᖅᑕᐅᕕᖃᕆᐊᖃᕈᓂ ᐅᖃᖅᑐᑦᓴᐅᔪᑦ ᑭᓇᒧᑦ 

ᐃᓚᒋᔭᒥᓄᓪᓘᓐᓃᑦ, ᑭᒃᑯᓐᓄᑦ. 

ᐃᑲᔪᕈᑎᑦᓴᖃᖅᑑᒐᓗᐊᖅ ᐊᓐᓂᐊᖅᑐᓕᕆᔨᒃᑯᑎᑦ 

ᐃᓄᓕᕆᔨᒃᑯᑎᒍᑦ ᐃᓄᓕᕆᔨᒥᒍᑦ ᓄᓇᓕᓐᓂᓘᓐᓃᑦ 

ᐃᖅᑲᖅᑐᐃᔪᓕᕆᔨᐅᔪᓄᑦ ᐃᑲᔪᕈᓐᓇᖅᑐᓂᒃ 

ᑕᒪᒃᑯᓂᖓ ᐱᔨᑦᓯᖅᑕᐅᔭᕆᐊᓕᓐᓂᒃ. ᑭᓯᐊᓂ, 

ᑖᓐᓇ ᐃᓄᒃ ᐃᓚᓐᓇᕆᔭᐅᔪᓪᓘᓐᓃᑦ ᑖᑦᓱᒧᖓ 

ᓇᓗᓇᐃᖅᓯᒋᐊᖃᕐᒪᑕ ᑭᓐᖑᖅᑕᐅᔪᒥᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᓇᓄᓕᖕᒧᑦ 

ᒪᓕᒐᓕᐅᖅᑎ ᒥᔅᓴ ᓂᖏᐅᖓᓐ. 

ᐆᒪᔪᓕᕆᔨ ᓴᓪᓕᓄᑦ (ᓂᖏᐅᖓᓐ) 

 

ᓂᑭᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᑎᒍᒪᓪᓗᒋᑦ ᒥᓂᔅᑕᖑᔪᒧᑦ 

ᐊᕙᑎᓕᕆᓂᕐᒧᑦ. ᐄᐳᕈᖑᑎᓪᓗᒍ ᒫᓐᓇ ᐊᕐᕌᒎᔪᖅ 

ᐆᒪᔪᓕᕆᔨᖃᕈᓐᓃᓚᐅᕋᑦᑕ ᓴᓪᓕᕐᒧᑦ. ᑕᐃᓐᓇ 

ᑎᓕᔭᐅᓯᒪᓚᐅᖅᑐᖅ ᐊᓯᐊᓄᑦ ᓄᓇᓕᒻᒧᑦ 

ᓅᓚᐅᕐᒪᑦ. ᒥᓂᔅᑕᓗ ᖃᐅᔨᒪᖅᑰᖅᖢᓂ 

ᐆᒪᔪᓕᕆᔭᖅᐳᑦ ᓄᓇᓕᓐᓂ 

ᐱᔭᑦᓴᖃᒻᒪᕆᖃᑕᐅᓲᖑᒻᒪᑕ ᐃᑲᔪᖅᑎᐅᓪᓗᑎᓪᓗ 

ᑕᒪᒃᑯᓄᖓ ᕿᓯᓐᓄᓘᓐᓃᑦ ᐊᒥᓐᓄᕐᓗ 

ᓂᐅᕐᕈᓯᒐᓱᐊᖅᑐᓄᑦ. 

 

ᐃᓇᖏᖅᑕᐅᓇᓵᕌᖓᑕᓗ 

ᐱᔭᕆᐊᑦᑑᑎᓯᒪᓂᖅᓴᐅᓕᖅᑐᑎᒃ ᑖᒃᑯᐊ 

ᓂᐅᕐᕈᓯᒍᒪᔫᒐᓗᐊᑦ, ᑕᐃᒪᐃᑦᑑᓲᖑᒻᒪᑦ. ᑕᒪᓐᓇ 

ᐱᔾᔪᑎᒋᓪᓗᒍ ᐊᐱᕆᔪᒪᔭᕋ ᓯᕗᓪᓕᕐᒥ ᒥᓂᔅᑕ, 

ᐃᓇᒌᔪᒃᓴᒥᒃ ᐆᒪᔪᓕᕆᔨᒥᒃ ᓴᓪᓕᕐᒥ 

ᐱᔫᒥᓵᕈᑎᒥᓪᓘᓐᓃᑦ ᑕᑯᒃᓴᕈᖅᑎᑦᑎᓯᒪᓕᕐᒪᖔᑦ 

ᑖᓐᓇ ᑎᒥᖁᑎᒋᔭᖓᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᔨᒃᑯᓐᓄᑦ, 

ᒥᓂᔅᑕ ᐊᕆᐊᒃ. 

 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ. ᐊᒻᒪᑦᑕᐅᖅ ᖁᔭᓐᓇᒦᒃ ᒥᔅᑕ 

ᓂᖏᐅᖓᑦ ᑕᒪᑐᒥᖓ ᐊᐱᖅᓱᒐᕕᑦ. ᐅᖃᖅᑎᑦᓯᔨ, 

ᒫᓐᓇ ᑕᐃᓐᓇ ᓱᓕ ᓴᖅᑭᓯᒪᖏᑦᑐᖅ ᓴᓪᓕᕐᒥ 

ᐆᒪᔪᓕᕆᔨᒃᓴᖓᑦ. ᐆᒪᔪᓕᕆᔨᑦ ᑕᒪᒃᑯᐊ 

ᐊᒥᒐᐃᓐᓇᖃᑦᑕᒻᒪᕆᒻᒪᑕ ᓄᓇᓕᓐᓂ 

ᐊᒥᒐᖅᓯᓕᕋᑦᑕ ᑕᐃᒪᐃᑦᑐᓂᒃ, ᒫᓐᓇ ᓱᓕ 

ᓴᖅᑭᓯᒪᖏᑦᑐᖅ ᓴᖅᑭᖅᐸᓪᓕᐊᓂᐊᖅᑑᒐᓗᐊᖅ. 

ᒫᓐᓇ ᐃᒡᓗᒃᓴᖓᓂᒃ ᕿᓂᓚᐅᕋᓗᐊᕋᑦᑕ ᑖᒃᑯᐊ 

ᐃᒡᓗᓕᕆᔨᒃᑯᑦ ᐊᐱᕆᓪᓗᒋᑦ 

ᐃᒡᓗᒃᓴᖃᖅᑎᑕᐅᒍᓐᓇᕐᒪᖔᑦ ᑕᐃᓐᓇ ᑕᑲᓄᖓ 

ᓴᖅᑭᕐᓂᐊᖅᑕᕗᑦ ᐃᓕᓐᓂᐊᖅᑐᖏᓛᒃ 

ᐆᒪᔪᓐᓂᐊᖅᑎ. 

 

ᑕᐃᒫᑦᑕᐅᖅ ᓄᓇᓕᑦ ᐊᒥᓱᑎᑐᑦ ᐃᒡᓗᑭᒃᓴᒥᒻᒪᑕ 

ᓴᓪᓕᕐᒥ. ᒫᓐᓇ ᐃᒡᓗᓴᖃᖏᓐᓂᖓᓄᑦ 

ᐱᔾᔪᑎᖃᖃᓯᐅᑦᑐᓂ ᓴᖅᑭᓯᒪᖏᑦᑐᖅ. ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐱᓕᕆᑎᑕᕋᓗᐊᕗᑦ ᑕᐃᒫᒃ 

ᐃᒡᓗᖅᓴᖃᖏᒃᑲᓗᐊᕐᓗᓂ ᓴᖅᑮᓐᓇᓂᐊᕐᒪᖔᑦ 

ᐅᕝᕙᓘᓐᓃᑦ ᐃᒡᓗᒃᓴᖓᓂᒃ ᐅᑕᖅᑭᓂᐊᕐᒪᖔᑦᑕ? 

ᑕᐃᒪ ᒫᓐᓇ ᑖᒃᑯᐊ ᐃᖅᑲᓇᐃᔭᖅᑎᑦ ᐱᓕᕆᔪᑦ 

ᑖᒃᓱᒥᖓ ᓇᓕᐊᓐᓄᑦ ᓴᖅᑭᕐᓗᒍ ᐊᑲᐅᓂᐊᕐᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᕆᐊᒃ. 

ᐃᓚᒋᐊᕈᑎᓐᓂ ᓯᕗᓪᓕᖅᐹᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒪ 

ᐅᖃᖅᑲᐅᒐᒪᐃᓛᒃ 

ᐆᒪᔪᓕᕆᔨᖃᕈᓐᓃᑯᑖᖅᓲᔭᖅᑎᓪᓗᑕ, 

ᕿᓯᐅᑎᒥᓐᓂᓪᓘᓐᓃᑦ ᐊᒥᐅᑎᒥᓐᓂᓪᓘᓐᓃᑦ 

ᓂᐅᕐᕈᓯᒍᒪᔫᒐᓗᐊᑦ ᐅᑕᖅᑭᑯᑖᖃᑦᑕᖁᓇᒋᑦ 

ᓇᓗᓇᐃᖅᓯᔪᖃᓪᓚᑦᑖᖏᓐᓂᖓᓂ ᑕᐃᒃᑯᖓ 

ᐃᓂᓪᓚᓕᑕᐃᓐᓇᕋᔭᖅᑐᒥᒃ, ᐱᓕᕆᕕᒋᔭᖓ 

ᐃᓱᒪᔅᓴᖅᓯᐅᖅᓯᒪᕙ 

ᑕᐃᑯᓐᖓᓚᐅᐱᓪᓚᑐᖃᖃᑦᑕᕈᓐᓇᕋᔭᕆᐊᖓᓂᒃ 

ᑖᓐᓇ ᐆᒪᔪᓕᕆᔨᑖᖏᓂᑦᑎᓐᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐊᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐊᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐄ, ᑕᐃᒫᒃ ᐃᓱᒪᔅᓴᖅᓯᐅᖅᓯᒪᔪᒍᑦ 

ᓇᓕᐊᑐᐃᓐᓇᖅ ᓄᓇᓕ 

ᐆᒪᔪᓕᕆᔨᖃᖏᑲᐃᓐᓇᕌᖓᑕ ᑕᒫᓐᖓᑦ ᐱᑕᓕᓐᓂᒃ 

ᓄᓇᓕᓐᓅᑎᑦᑎᑲᐃᓐᓇᖃᑦᑕᕈᓐᓇᕋᑦᑕ. ᑕᐃᒫᒃᑕᐅᖅ 

ᑖᓐᓇ ᑕᐃᒪᐃᖃᑕᐅᒍᓐᓇᖅᑐᖅ.  

 

ᑭᓐᖒᒪᑦᑎᔪᖃᓕᖅᐸᑦ, ᑭᓐᖒᒪᓇᖅᓯᑉᐸᓐᓂᓛᒃ 

ᑕᒫᓐᖓᑦ ᓄᓇᓕᑦ ᐊᓯᐊᓐᓃᖔᖅᑐᒥᒃ 

ᐆᒪᔪᓐᓂᐊᖅᑎᒥᒃ ᓴᓪᓕᓅᖅᑐᖃᖃᑦᑕᕈᓐᓇᖅᑐᖅ 

ᐊᒻᒪᑦᑕᐅᖅ ᐊᓯᖏᓐᓄᑦ ᓄᓇᓕᓐᓄᑦ 

ᐆᒪᔪᓕᕆᔨᖃᖏᑦᑐᓄᑦ ᑕᐃᒪᐃᑦᑐᓐᓇᖃᑦᑕᒥᒻᒪᑕ. 

ᑖᓐᓇ ᑕᐃᒪᐃᖃᑕᐅᔪᖅ. ᐊᒻᒪᓘᓐᓃᑦ 

ᐱᑕᖃᖏᐅᔭᓗᐊᓕᖅᐸᑦ 

ᐱᑕᖃᕆᐊᖃᓪᓚᕆᓕᓐᓂᖅᐸᑦ ᑕᐃᒪ 

ᐆᒪᔪᓕᕆᔨᐅᓐᖑᐊᑲᐃᓐᓇᖅᑐᒥᒃ 

ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕈᓐᓇᕆᓪᓗᑕ 

ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ 

ᖁᔭᓐᓇᒦᒃ ᒥᓂᔅᑕ. ᒥᓂᔅᑐᖃᐃ ᑕᕝᕗᖓ ᐃᒡᓗᒧᑦ 

ᓇᓗᓇᐃᖅᓯᒍᓐᓇᖅᐸ ᐆᒪᔪᓕᕆᔨᓐᖑᕋᓱᐊᕐᓂᕐᒧᑦ 

ᐃᓕᓐᓂᐊᖅᑐᑦ ᖃᑦᑎᐅᓕᕐᒪᖔᑕ ᓄᓇᕗᑦᒥ 

ᒫᓐᓇᐅᔪᖅ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᐊᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐊᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᒫᓐᓇ ᐅᖃᓪᓚᕆᒍᓐᓇᖏᑦᑐᖓ 

ᖃᔅᓯᐅᒻᒪᖔᑕ, ᐊᑕᐅᓯᖅ 

ᐆᑦᑐᕋᕐᕕᐅᑲᐃᓐᓇᕋᓗᐊᖅᑐᖓ. ᑕᐃᒃᑯᐊ 

ᐃᓕᓐᓂᐊᖅᑐᑦ ᐆᒪᔪᓕᕆᔨᐅᓂᕐᒧᑦ ᑕᕝᕙᓐᖓᑦ 

ᐃᓐᓇᕐᓄᑦ ᐃᓕᓐᓂᐊᕐᕕᖕᒥ ᓯᓚᑦᑐᖅᓴᕐᕕᐅᔪᒥᒃ 

ᑲᒪᒋᔭᐅᒻᒪᑕ, ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃᑯᓐᓂᒃ  

ᐃᓕᓐᓂᐊᖅᑎᑕᐅᖃᑦᑕᕐᒪᑕ. ᒫᓐᓇ ᖃᔅᓯᐅᓕᕐᒪᖔᑕ 

ᐃᓕᓐᓂᐊᖅᑐᑦ ᐅᖃᕈᓐᓇᖏᓪᓚᖓ. 

ᐅᖃᕈᓐᓇᖅᓯᕗᖓᖃᐃ? 

 

>>ᐃᓪᓚᖅᑐᑦ 

 

ᐱᖓᓱᑦ ᐃᓕᓐᓂᐊᖅᐸᓪᓕᐊᔪᑦ ᐊᒻᒪᑦᑕᐅᖅ 

ᐊᑕᐅᓯᕐᒥᒃ ᐃᓕᓯᓯᒪᔪᖃᓕᖅᑐᖅ 

ᐃᓕᓐᓂᐊᕐᓂᑯᒥᓂᕐᒥᒃ, ᐃᓕᓐᓂᐊᕋᑖᕐᓂᑯᒥᖏᓛᒃ 

ᐆᒪᔪᓐᓂᐊᖅᑎᐅᓕᖅᑐᒥᒃ. ᑖᒃᑯᐊ ᐱᖓᓲᔪᑦ 

ᐃᓕᓐᓂᐊᖅᑐᑦ ᒫᓐᓇ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᕆᐊᒃ. 

ᒐᕙᒪᒃᑯᑦ ᐱᓕᕆᑦᑎᐊᓕᖅᐳᑦ. ᑭᖑᓪᓕᖅᐹᒥᒃ 

ᐃᓚᒋᐊᕈᒃᓴᐃᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᖅᑲᐃ ᐊᐱᖅᓱᖔᕈᒪ. 

 

ᐅᖃᖅᑎᑦᑎᔨ, ᑐᑭᓯᒃᑲᓐᓂᕈᒪᓪᓗᖓ ᑖᓐᓇ 

ᒥᓂᔅᑐᖑᔪᖅ ᐊᕙᑎᓕᕆᓂᕐᒧᑦ 

ᐃᓇᖐᓯᒪᓚᐅᐱᓪᓚᑐᐃᓐᓇᖅᑐᒥᓪᓘᓐᓃᑦ 

ᐱᑕᖃᕋᔭᖅᐸᑦ ᐱᓕᕆᕕᒋᔭᖓ, ᐃᓕᓐᓂᐊᖅᑐᓂᒃ 

ᐊᐅᔭᒃᑯᑦ ᐱᓕᕆᑎᑦᑎᑲᐃᓐᓇᕐᕕᖃᖃᑕᐅᓲᖑᓂᖓ 

ᐱᔾᔪᑎᒋᓪᓗᒍ, 

ᑕᐃᒪᓐᓇᐃᓕᐅᕈᓐᓇᖅᑑᓪᓗᐊᕋᔭᕆᕙᖅᑲᐃ ᓴᓪᓕᕐᒥ 

ᐆᒪᔪᓕᕆᔨᖃᑦᑎᐊᖏᓐᓂᐅᔭᕆᓂᐊᖅᑕᕗᑦ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐊᕙᑎᓕᕆᔨᒃᑯᓐᓄ, ᒥᓂᔅᑕ ᐊᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐊᕆᐊᒃ: ᖁᔭᓐᓇᒦᒃ ᐅᖃᖅᑎ. 

ᑕᐃᓐᓇ ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᖓᓯᓗᐊᕐᒪᑦ ᒫᓐᓇ ᖃᐃᑦᑎᑲᐅᑦᑐᕈᓐᓇᖏᒻᒪᑦ. 

 

>>ᐃᓪᓚᖅᑐᑦ 

 

ᑭᐅᔾᔮᖏᓚᕋ ᒫᓐᓇ. ᐅᖃᖅᑎᑦᑎᔨ, ᑕᒪᒃᑯᐊ 

ᐊᐅᓚᑕᐅᖃᑦᑕᖅᑐᑦ ᓄᓇᓕᓐᓂ ᒐᕙᒪᒃᑯᓐᓄᑦ 

ᐊᐅᓚᑕᐅᔪᑦ ᐊᐅᓚᑕᐅᖏᓐᓇᖃᑦᑕᓂᐊᕐᒪᑕ 

ᐊᐅᓚᔾᔪᑎᔅᓴᖃᑐᐊᕌᖓᑕ. ᑖᓐᓇ ᐱᔪᓐᓇᖅᐸᑦ 

ᑕᐃᒫᒃ ᐃᓄᖃᖅᑎᑕᐅᔪᓐᓇᓂᐊᕐᒥᔪᖅ, ᑭᓯᐊᓂ 

ᑲᒪᔨᖃᑦᑎᐊᖏᑉᐸᑦ ᐱᑕᖃᕋᔭᓐᖏᒻᒥᔪᖅ ᑕᕝᕙᓂ 

ᓄᓇᓕᖓᓐᓂ ᐊᓯᐊᓂᓘᓐᓃᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ. 

 

ᐊᐱᖅᑯᑦ 337 - 3(3): ᑕᓗᕐᔪᕐᒥ 

ᖃᖓᑕᓲᒃᑯᕕᐅᑉ ᑕᐅᖅᓯᖅᑕᐅᓂᖓ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎ. ᑕᐃᑲᓐᖓᑦ ᒥᓂᔅᑕ 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓄᓪᓗ 

ᐊᐱᕆᔪᒪᓪᓗᒍ, ᒥᔅᑕ ᑕᑉᑑᓇ. 

 

(ᑐᓵᔨᑎᒍᑦ) ᒥᓂᔅᑕ ᐃᖅᑲᐅᒪᔪᔅᓴᐅᒐᒥ 

ᐊᐱᖅᓱᓚᐅᖅᓯᒪᒐᒃᑯ ᒥᓂᔅᑕ ᔫᓂᐅᑎᓪᓗᒍ 

ᐱᔾᔪᑎᒋᓪᓗᒍ ᓄᑖᒥᒃ ᒥᑦᑕᕐᕕᖕᒧᑦ 

ᐅᑕᖅᑭᕕᑦᑖᕆᐊᖃᓕᕐᒪᑕ ᑕᓗᕐᔪᐊᕐᒥ. ᑕᐃᔅᓱᒪᓂᓗ 

ᑭᐅᓚᐅᖅᓯᒪᒻᒪᑦ ᐱᓕᕆᐊᔅᓴᕗ ᑖᓐᓇ 

ᓯᕗᓪᓕᖅᐸᐅᔾᔭᐅᓯᒪᒻᒪᑦ ᐱᓕᕆᕝᕕᖓᓐᓄᑦ 

ᐊᒻᒪᓗᑦᑕᐅᖅ ᐱᒋᐊᑦᑕᐅᑲᐅᑎᓂᐊᕐᒪᒡᒎᖅ 

ᑮᓇᐅᔭᐃᑦ ᐊᑐᐃᓐᓇᕈᖅᑕᐅᑐᐊᖅᐸᑕ. 

 

ᐅᑭᐊᔅᓵᖅ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᐊᖏᖅᓯᓚᐅᖅᓯᒪᒻᒪᑕ $50,000-ᓂᑦ 

ᐊᑭᑐᔪᖅᑐᕈᑎᔅᓴᓄᑦ ᑖᔅᓱᒥᖓ 

ᐱᓕᕆᔾᔪᑕᐅᓂᐊᖅᑎᓪᓗᒍ ᐊᕐᕌᒍᐊᓂ 2012-2013 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐸ ᐅᕙᓐᓂᒃ ᖃᓄᖅ 

ᐱᓕᕆᕝᕕᖓᑕ ᐸᕐᓇᐅᑎᖏᑦ ᑮᓇᐅᔭᓂᒃ 

ᐊᑐᕈᒫᕐᒪᖔᑕ ᑖᒃᑯᓂᖓ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ  

ᐱᕙᓪᓕᐊᔪᓕᕆᓂᕐᒧᑦ ᓄᒃᑕᐅᓯᕆᓂᕐᒧᓪᓗ ᑲᒪᔪᖅ, 

ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᓱᕐᒪᑦ ᐱᒻᒪᕆᐅᔪᒥᒃ ᐊᐱᖅᑯᑎᒥᒃ. 

ᖃᐅᔨᒪᒐᕕᑦ, ᑖᒃᑯᓂᖓ ᐃᖅᑲᓇᐃᔭᖅᐸᓪᓕᐊᓕᕋᑦᑕ 

ᐸᕐᓇᑦᑕᐅᓂᖓᓄᑦ ᓴᓇᒪᓂᖓᓄᓪᓗ ᒥᑦᑕᕐᕕᖕᒥ 

ᐅᑕᖅᑭᕕᔅᓴᖅ ᑕᐅᓇᓂ, ᐃᓛᒃ ᑕᐅᕙᓂ 

ᐊᕐᕌᒎᓛᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐱᓕᕆᔭᐅᓛᖅᑐᓂ. ᒫᓐᓇ 

ᐃᖅᑯᓪᓕᐅᑎᒋᓗᐊᕈᓐᓇᖏᓐᓇᒃᑯ ᑭᓯᐊᓂ 

ᐱᔾᔪᑎᖃᐅᑲᑕᔅᓯᒪᒐᑦᑕ ᐃᑯᒻᒪᖅᑯᑎᖏᓐᓄᑦ 

ᑕᓗᕐᔪᐊᖅ ᒥᑦᑕᕐᕕᖓᓂ ᐊᒻᒪᓗᑦᑕᐅᖅ 

ᐅᔾᔨᕈᓱᑦᑎᐊᕐᓗᑕ ᐱᓕᕆᑎᑦᑎᓇᓱᒃᑲᑦᑕ ᑕᐃᒃᑯᐊ 

ᖃᖓᑕᓲᑉ ᒥᑦᑕᕐᕕᖓᓂ ᐃᑯᒻᒪᖅᑯᑎᖏᑦ 

ᐃᑯᒪᑦᑎᐊᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎ. ᐊᐱᕆᒐᓗᐊᕋᒃᑯ, 

(ᑐᓵᔨᑎᒍᑦ) ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᖃᓄᖅ 

ᑮᓇᐅᔭᓂᒃ ᐊᑐᕈᒫᕐᒪᖔᑕ ᐱᓕᕆᕝᕕᖓᓂᒃ? 

(ᑐᓵᔨᑎᒎᖏᑦᑐᖅ) ᐊᐱᕆᔅᓵᕈᒪᕙᕋ, 

ᖃᐅᒪᔪᐊᓘᓕᖅᑐᖅ ᑕᓗᕐᔪᐊᓂ ᐃᑯᒪᐃᑦ ᒥᑦᑕᕐᕕᐅᑉ 

ᐃᑯᒪᐃᓐᓇᕐᒪᑕ. ᑭᓯᐊᓂ ᖃᓄᖅ ᑮᓇᐅᔭᑦ ᑖᒃᑯᐊ 

ᐊᑐᖅᑕᐅᒻᒪᕆᒋᐊᔅᓴᐃᑕ ᐅᑉᓗᒥᒧᑦ ᑐᑭᓯᔪᒪᔪᒍᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦᒧ ᓅᒃᑕᐅᓯᕆᓂᕐᒧᓪᓗ, ᒥᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑖᓐᓇ 

ᒪᓕᒐᓕᐅᖅᑎ. ᐅᖃᖅᑎ, ᑮᓇᐅᔭᐃᑦ ᑖᒃᑯᐊ 

ᐱᒋᐊᕈᑎᒋᔭᐅᓂᐊᖅᑐᑦ ᐸᕐᓇᐸᓪᓕᐊᔾᔪᑎᒋᔭᐅᓗᑎᑦ 

ᓴᓇᒪᓂᖓᓄᓪᓗ ᐊᖅᑭᓯᒪᓂᖓᓄᑦ 

ᑎᑎᕋᐅᔭᕈᑕᐅᓗᑎᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᑖᓐᓇ 

ᐊᐱᖅᑯᑎᒐ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐱᓕᕆᐊᔅᓴᕆᔭᐅᔪᖅ ᑖᓐᓇ ᓯᕗᓪᓕᐅᔾᔭᐅᓯᒪᓂᐊᕐᒪᑦ 

ᐱᓕᕆᕝᕕᖓᑕ ᓯᕗᓪᓕᐅᔾᔭᐅᓯᒪᓂᐊᖅᐸ 

ᐅᑕᖅᑭᕕᓕᐅᖅᑎᓪᓗᒋᑦ ᒥᑦᑕᕐᕕᖕᒥᒃ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᓅᒃᑕᐅᓯᕆᔨᒃᑯᓄᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᖃᐅᔨᒪᔪᔅᓴᐅᒐᔅᓯ ᓄᓇᕗᒻᒥ 

ᐊᒃᓱᐊᓗᒃ ᐊᖏᔫᑎᐊᓗᓐᓂᒃ ᐱᖁᑎᕐᔪᐊᓄᑦ 

ᐊᑭᓕᒃᓴᖃᐅᕋᑦᑕ ᐱᔭᕆᐊᖃᖅᖢᑕᓗ 

ᓄᓇᓕᒫᑦᑎᐊᑲᔅᓴᓐᓂᒃ ᐊᒃᓱᐊᓗᒃ ᐱᖁᑎᕐᔪᐊᓂᒃ 

ᐱᔭᕆᐊᖃᕋᑦᑕ ᓅᒃᑕᐅᓯᕆᔨᒃᑯᑦ 

ᐊᑐᕆᐊᖃᖅᑕᖓᓐᓂᒃ ᒥᑦᑕᕐᕖᓪᓗ ᐊᒻᒪᓗᑦᑕᐅᖅ 

ᐅᑕᖅᑭᕕᑦ ᒥᑦᑕᕐᕕᖕᒥ. ᐅᓄᖅᑐᐊᓗᓐᓂᒃ 

ᓯᕗᓪᓕᐅᔾᔭᐅᓯᒪᒻᒪᑕ ᑕᓗᕐᔪᐊᕐᒥᐅᑦ ᑕᐃᒃᑯᐊ 

ᐅᑕᖅᑭᕕᔅᓴᖓᑦ ᒥᑦᑕᕕᖕᒥ 

ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᔪᖅ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐱᖓᔪᖓᑦ ᑭᖑᓪᓕᖅᐹᒥᓪᓗ ᐃᓚᒋᐊᕈᑎᑦ 

ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎ. ᑕᐃᓐᓇᓗ ᒥᓂᔅᑕ 

ᑭᐅᑦᑎᐊᖃᑦᑕᕐᒪᑦ ᖁᔭᒋᕙᕋ. (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐱᓕᕆᕝᕕᖓ 2013-2014-ᒥ 

ᐱᓕᕆᕕᖓᓐᓄᑦ ᐊᑭᑐᔪᖅᑐᕈᑎᔅᓴᐅᔪᑦ 

ᐱᖃᓯᐅᔾᔨᓯᒪᓂᐊᕐᒪᖔᑕ ᑮᓇᐅᔭᖅᑐᕈᑎᔅᓴᓂᒃ 

ᓇᑉᐸᑎᖅᑐᕈᑕᐅᓂᐊᖅᑐᒥᒃ ᒥᑦᑕᕕᖕᒥ ᐅᑕᖅᑭᕕᖕᒥ? 

ᕼᐊᒻᒪᓚᒃᑯᓐᓂ ᑖᓐᓇ ᐊᐱᖅᑯᑎᒋᔭᐅᔪᖅ 

ᐊᖏᓂᖅᐹᖑᒻᒪᑦ ᑕᓗᕐᔪᐊᓂ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᓅᒃᑕᐅᓯᕆᔨᒃᑯᓄᓪᓗ, ᒥᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒪᔪᔅᓴᐅᒐᕕᖏᓛᒃ ᒐᕙᒪᒃᑯᑦ 

ᐱᓕᕆᕝᕕᒐ ᐱᖃᓯᐅᑎᓪᓗᒍ ᐱᖁᑎᕐᔪᐊᓂᑦ 

ᑮᓇᐅᔭᖅᑐᕈᑎᒃᓴᓂᑦ ᐊᒥᒐᖅᓯᒻᒪᑕ.  



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒐᒪᐃᓛᒃ ᐅᓄᖏᑦᑐᑯᓄᓐᓂᓪᓗ 

ᐱᓕᕆᔾᔪᑎᒃᓴᓂᑦ ᐱᑕᖃᕐᓇᑎ. ᐊᖏᔫᑎᕐᔪᐊᓂᓪᓗ 

ᐱᓕᕆᔭᕆᐊᖃᖅᖢᑎᒃ ᓄᓇᕗᒻᒥ. 

 

ᐱᖁᑎᕐᔪᐊᓄᑦ ᐊᒻᒪᓗᑦᑕᐅᖅ ᑐᓚᑦᑕᕐᕕᒃᓴᐃᑦ 

ᐊᒻᒪᓗ ᐅᑕᖅᑭᕕᔅᓴᐃᑦ ᒥᑦᑕᕐᕕᖕᒥ ᐊᓯᖏᓪᓗ 

ᓴᓇᔭᐅᔭᕆᐊᖃᕐᒪᑕ. ᐅᖃᖅᑎ, ᑕᐃᒪᓕ ᐊᖏᖅᐳᖓ 

ᐃᖅᑲᓇᐃᔭᕈᑎᒋᔪᒪᓪᓗᒍ ᑖᓐᓇ ᐸᕐᓇᑦᑕᐅᓂᖓ 

ᑎᑎᕋᐅᔭᖅᑕᐅᓯᒪᓂᖓᓗ ᐃᖅᑲᓇᐃᖅᑕᐅᓯᒪᑉᐸᑦ 

ᓕᖅᐸᓂᓛᒃ ᐃᖅᑲᓇᐃᔭᖃᑎᒋᓛᖅᑕᕋ ᑕᐃᒃᑯᐊ 

ᑮᓇᐅᔭᐃᑦ ᐱᓇᓱᒍᒫᖅᐸᒃᑲ 

ᓇᑉᐸᖅᑎᕈᑎᒃᓴᐅᓂᐊᖅᑐᑦ ᐅᑕᖅᑭᕕᔅᓴᖓᓂ 

ᒥᑦᑕᕐᕕᖕᒥ ᑕᓗᕐᔪᐊᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 338 - 3(2): ᐳᔪᓕᕆᓂᖅ ᓄᓇᓖᑦ 

ᐊᖅᑯᑎᖏᓐᓂ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ. ᒫᓐᓇ ᐊᐱᖅᑯᑎᔅᓴᕋ ᑖᓐᓇ 

ᑐᕌᖅᑎᓂᐊᖅᑕᕋ ᓄᓇᓕᓐᓂ ᒐᕙᒪᓕᕆᔨᒃᑯᓐᓄ 

ᒥᓂᔅᑑᔪᒧᑦ. ᒫᓐᓇ, ᐊᐱᖅᑯᑎᒐ ᑕᐃᒪ ᒫᓐᓇ 

ᐊᕐᕌᒍᒥ ᐊᑲᐃᓪᓕᐅᕈᑎᒋᓂᖅᐹᕆᕙᑦᑕᕗᑦ 

ᐱᒋᐊᖅᐸᓪᓕᐊᓕᕐᒥᒻᒪᑦ 

ᓄᓇᕗᒻᒥᐅᓕᒫᓅᔪᔅᓴᐅᔫᒐᓗᐊᖅ ᑕᐃᒪᐃᑉᐸᑦᑐᖅ. 

 

ᑕᒪᓐᓇ ᐊᑐᕆᐊᑉ ᐳᔫᕐᓂᕆᕙᑦᑕᖓ, ᑕᒪᓐᓇ 

ᓱᖏᐅᑎᒍᓐᓇᖏᓐᓇᒃᑯᐃᓛᒃ. ᐸᖕᓂᑑᕐᒥᐅᒥᒃ ᑕᐃᒪ 

ᑕᑯᒐᐃᒍᔅᓯ ᐅᕙᖓᑎᑐᑦ ᓂᐱᖃᖃᑦᑕᓂᐊᖅᑯᑦ, 

ᐊᒡᒐᓕᐊᓯᑦ. ᓂᐱᓗᓕᖅᑐᐊᓘᒻᒥᒐᒪ, 

ᑕᐃᒪᑦᑐᒨᖏᑦᑐᕈᓘᒐᓗᐊᖅ. ᑕᒪᓐᓇ ᐊᓂᕐᓂᑎᓐᓄᑦ 

ᐳᕙᑦᑎᓅᖅᑲᖅᑐᖅ ᐱᕙᓪᓕᐊᒋᐊᓯᓛᕐᒥᒻᒪᑦ ᐄᐳᕈ 

ᐱᒋᐊᓕᕋᑖᕐᓂᐸᓗᒻᒪᕆᒃ, ᐊᐅᑉᐸᓪᓕᐊᓴᕋᐃᓐᓂᖓ 

ᓄᓇᓕᐅᑉ ᒪᓕᑦᑐᒍ ᑕᒪᓐᓇ ᐊᑐᕆᐊᑉ 

ᐳᔫᓂᕆᕙᑦᑕᖓ ᐱᒋᐊᖅᐸᓪᓕᐊᓕᕐᒪᑦ. 

 

ᒫᓐᓇᒧᑦ, ᒥᓂᔅᑐ ᑭᐅᔪᓐᓇᕈᓂ 

ᐊᐱᖅᑯᑎᒋᓂᐊᖅᑕᓐᓂᑦ ᑕᒪᓐᓇ  

ᖃᓄᐃᓕᐅᖅᓯᒪᔪᖃᓕᕐᒪᖔᖅ 

ᐳᔫᖅᑕᐃᓕᔾᔪᑎᐅᒐᔭᖅᑐᒥᒃ ᐊᑐᕆᐊᓄᑦ ᒫᓐᓇᒧᑦ 

ᖃᓄᐃᓕᓯᒪᓕᕐᒪᖔᑦ ᐅᕝᕙᓗ 

ᐸᕐᓈᕆᕙᓪᓕᐊᓂᕋᓚᐅᖅᓯᒪᔭᖓ ᓇᒦᓕᕐᒪᖔᑦ? 

ᑕᒪᔅᓱᒪᖃᐃ, ᑖᑦᓱᒪᖃᐃ ᒥᓂᑕᐅᑉ 

ᐅᖃᐅᑎᒍᓐᓇᖅᑳᖓ ᓄᓇᑦᑕ ᐊᑐᕆᐊᖓ 

ᐳᔫᕈᓐᓃᕐᔪᒥᑦᑎᐊᖃᖁᕿᓪᓗᒍ ᑕᒪᓂ ᐅᐱᕐᖔᒥᑦ 

ᐊᐅᔭᐅᓂᐊᖅᑐᒧᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕᖓᑦ ᓄᓇᓕᓐᓄᑦ ᒐᕙᒪᒃᑯᓪᓗ ᐱᔨᑦᑎᖅᑎᒃᑯᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᑉᓱᒥᖓ 

ᐊᐱᖅᑯᑎᖃᕋᕕᑦ. ᑕᒪᓐᓇᐃᓛᒃ ᐳᔪᖃᑖᖃᕐᓂᖅ 

ᓄᓇᓕᓐᓂ ᐱᐅᓯᕙᓪᓕᐊᕌᓪᓚᔾᔮᖅᑰᖏᒻᒪᑦ, ᓄᓇᓕᑦ 

ᐊᔪᕈᓐᓃᐸᓪᓕᐊᑎᓪᓗᒋᑦ, ᐃᓄᐃᑦ 

ᐊᔪᕈᓐᓂᐸᓪᓕᐊᓂᖏᑦ ᒪᓕᒡᓗᒋᑦ 

ᓄᓇᓯᐅᑎᑖᖃᑦᑕᕐᓃᑦ ᓄᓇᒃᑰᕈᑎᓂᒃ, 

ᕼᐊᓐᑖᓚᕙᑦᑎᑕᑎᓐᓂᒡᓗ ᐱᕈᖅᐸᓪᓕᐊᑎᓪᓗᒋᑦ 

ᐊᖅᑯᑎᕗᑦ ᐊᖑᒻᒪᑎᔪᓐᓃᖅᐸᓪᓕᐊᖏᓐᓇᖅᑰᕐᒪᑕ. 

 

ᑕᐃᒪᓐᓇᐃᑎᓪᓗᒍ ᐳᔪᖃᑖᕐᒧᑦ ᐳᔪᖃᑖᒋᒃᑯᑎᓂᑦ 

ᐱᐅᓂᖅᓴᓂᑦ ᕿᓃᓐᓇᖅᑐᒍᑦ ᒫᓐᓇᒧᑦ ᑎᑭᒃᖢᒍ, 

ᐊᕐᕌᓂ ᐅᖃᐅᓯᕆᓚᐅᖅᑕᒪ ᑕᒪᑐᒪ ᒥᔅᓵᓄᑦ 

ᐊᔾᔨᐊᓂᒃ ᐅᖃᕐᓂᐊᕆᕗᖓ. ᑕᐃᒃᑯᐊ ᕼᐊᒻᓚᓐᖑᔪᑦ 

ᑮᓇᐅᔭᓂᒃᑕᐅᖃᑦᑕᕐᒪᑕ ᑕᕝᕙᓂᓗ 

ᑮᓇᐅᔭᓂᒃᑕᐅᔭᕌᖓᒥ ᑎᑭᓴᐅᓲᖑᒻᒪᑕ 

ᑕᕆᐅᖅᑎᕈᑎᓂᒃ ᐊᖅᑯᑎᓄᑦ., ᑕᒪᒃᑯᐊ 

ᕿᓂᖅᑕᐅᓚᐅᖅᓯᒪᒻᒪᑕ ᐊᕐᕌᓂ 

ᐅᖓᓪᓕᕐᒥᐅᖅᑰᑐᖏᓛᖅ ᓇᓪᓕᐊ 

ᐱᐅᓂᖅᐹᖑᒻᒪᖔ ᑖᒃᑯᐊ ᓇᓗᓇᐃᖅᑕᐅᓯᒪᓕᖅᑐᑦ 

ᕼᐊᒻᓚᑦᓄᑦ. 

 

ᑖᒃᑯᐊ ᐊᕐᕌᓂ ᐊᐅᔭᒃᑯᑦ 

ᐃᓕᓐᓂᐊᓂᖅᑕᖃᓚᐅᖅᓯᒪᔪᖅ ᑕᒪᒃᑯᓂᖓ 

ᐳᔪᖃᑖᒌᒃᑯᑎᓂᑦ 

ᖃᓄᐃᓕᐅᖅᑲᐃᑦᓯᐊᕆᐊᖃᕐᒪᖔᑕ ᓄᓇᓕᓐᓂ. 

ᑕᒪᒃᑯᐊ ᕼᐊᒻᓚᖑᔪᑦ ᑕᐃᒪᓐᓇᐃᑦᑐᖃᕈᑎᒃ 

ᓇᓗᓇᖏᑦᑐᖅ ᐳᔪᖃᑖᕇᒃᑲᐃᔾᔪᑎᓂᑦ  

ᐃᓕᐅᖅᑲᐃᑲᓐᓂᓕᕋᔭᕐᒥᔫᒐᓗᐊᑦ ᑖᒃᑯᐊ ᐅᑉᓗᑦ 

ᖃᐅᔨᒫᓂᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᒐᕕᑦ. ᑕᒪᓐᓇ 

ᑐᓴᑕᐃᓐᓇᕈᓐᓃᕋᓯᐅᒐᕕᐅᖏᓛᒃ ᑕᒪᓐᓇ 

ᒫᓐᓇᑲᐃᓐᓇᖅ ᐳᔫᓗᐊᔾᔭᐃᒃᑯᑦ ᐃᓕᔭᐅᖃᑦᑕᖅᑐᖅ 

ᑮᓇᐅᔭᖅᑑᑎᑕᐅᑐᐃᓐᓇᓱᒍᓇᕐᖓᑦ 

ᑮᓇᐅᔭᖅᑑᑎᑐᐃᓐᓇᐅᓯᒪᒻᒪᓪᓗ 

ᑮᓇᐅᔭᖃᖅᑎᑦᑎᓂᕋᖅᑐᑎᑦ ᐅᖃᕋᑖᕋᓗᐊᖅᑐᑎᑦ 

ᕼᐊᒻᓚᐅᔪᓂᒃ. ᐄ, ᑕᒪᓐᓇ ᐊᕐᕌᒍᑕᒫᑦ 

ᑕᐃᒫᔅᓴᐃᓐᓇᖅ ᐊᑐᖅᑕᐅᕙᑦᑎᓪᓗᒍ 

ᑮᓇᐅᔭᖅᑑᑎᑐᐃᓐᓇᐅᖑᓱᒻᒪᑦ 

ᖃᐅᔨᒪᔭᐃᓐᓇᕆᓕᕋᑦᑎᒍ. 

 

ᑭᓯᐊᓂᓕ ᐊᐱᕆᓇᓱᒃᑲᓗᐊᖅᑯᖓ 

ᑕᕝᕙᓃᖏᓐᓇᓂᐊᖅᑐᒥᒃ ᐳᔫᕈᓐᓃᕈᑎᔅᓴᐅᒐᔭᖅᑐᒥᒃ. 

ᑕᐃᓐᓇ ᐅᖃᐅᓯᕆᒋᐊᖓᓚᐅᖅᓯᒪᔭᕋ 

ᖁᐊᖅᑕᖅᓯᓕᖅᓱᐃᕈᑕᐅᒐᔭ.ᖅᑐᒥᖅᑲᐃ 

ᖁᐊᖅᑕᖅᑐᒥᖅᑲᐃ ᐊᑐᕆᐊᖅᑖᖅᑐᖔᕈᑦᑕᐃ. 

ᐆᑦᑑᑎᑦᑎᐊᕙᐅᒻᒪᑦ ᐃᖃᓗᐃᑦ ᐱᕚᓪᓕᖅᓯᒪᒻᒪᑦ 

ᑕᒪᑦᓱᒥᖓ ᐳᔫᖃᑦᑕᓚᐅᖅᓯᒪᒻᒪᑦᑕᐅᖅ 

ᐅᕗᓐᖓᕝᕕᒋᔫᒥᔭᐃᓐᓇᐸᒃᑲᑦᑎᒍ, 

ᑕᐃᒪᐃᖃᑦᑕᓲᖑᔪᓐᓃᕐᖓᑦ ᐊᐅᔭᒃᑯᑦ 

ᐳᔫᕐᓇᓗᐊᖅᑐᐊᓘᑎᓪᓗᒍ. 

 

ᑖᓐᓇ ᒥᓂᔅᑕ ᑕᒪᔅᓱᒥᖓ ᐊᓯᐊᓂᒃ 

ᑕᕝᕙᓃᖏᓐᓇᓂᐊᕐᔫᒥᓂᖅᓴᒥᒃ ᐊᕐᕌᒍᑕᒫᑦ 

ᑕᐃᒫᔅᓴᐃᓐᓇᑐᐃᓐᓇᖅ ᐊᑐᖅᑎᖃᑦᑕᓂᐊᖏᑦᑐᒥᒃ 

ᐃᓱᒪᖃᖅᓯᒪᕚ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᑦ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᐄ, 

ᑕᒪᒃᑯᐊ ᐱᐅᓂᖅᓴᒥᖏᓛᒃ ᕿᓃᓐᓇᕐᓗᑕ 

ᑭᓯᐊᓂᐅᒻᒪᑦ. ᑐᓵᖏᓐᓇᖅᑐᖓᐅᒐᓗᐊᖅ ᖃᓄᖅ 

ᐱᐅᓂᖅᓴᒥᒃ ᐱᓇᔭᖅᐱᑕ. 

ᖁᐊᖅᑕᖅᑐᓕᖅᑐᐃᓐᓇᔭᕈᑦᑕ ᓄᓇᕗᒻᒧᑦ 

ᑮᓇᐅᔭᑲᓪᓚᒻᒪᕆᐊᓗᒻᒥᒃ ᐊᑐᕐᓂᐅᔭᕋᑦᑕ. ᑕᒪᓐᓇ  

ᖁᐊᖅᑕᖅᑐᓕᑎᑐᐃᓐᓇᓂᖅᑕᐅᖅ 

ᐱᑐᐃᓐᓇᑯᓘᖏᒥᒻᒪᑦ. ᑐᐊᐸᖃᑦᑎᐊᕆᐊᖃᓐᓂᖅ 

ᑕᒪᒃᑯᐊᓗ ᐊᖁᑎᖏᑦ ᑰᓕᕌᖓᑕ ᐊᖁᑦ 

ᖁᐊᖅᑕᖅᑑᒐᓗᐊᖅ ᐊᑖᒍᑦ ᐊᐅᖃᑦᑕᒥᒻᒪᑦ. 

 

ᐃᖃᓗᐃᑦ ᐆᑦᑑᑎᑦᑎᐊᕙᐅᕗᖅ. ᐄ, 

ᐳᔪᖃᑖᖏᓂᖅᓴᐅᕌᔾᔪᓕᖅᑑᒐᓗᐊᖅ ᑭᓯᐊᓂ 

ᐊᖁᑎᒃᑯᑦ ᐃᖏᕐᕋᓇᓱᒃᖢᓂ ᐅᐱᓐᖔᒃᑯᑦ ᐊᒻᒪᔪᖅ 

ᐳᑐᖃᐅᓪᓛᔪᒻᒪᕆᐊᓘᓕᕐᒪᑦ ᐅᑭᐅᑦ ᒪᕐᕈᐃᓐᓇᑯᓘᒃ, 

ᐱᖓᓱᐃᓐᓇᑯᓘᓗᕝᕙᑭᐊᖅ ᐊᖅᑯᑎ ᐊᑐᓕᖅᑐᖅ 

ᓱᕈᓕᐊᓂᒃᐳᖅ. ᑕᒪᒃᑯᐊ ᑕᑯᓪᓗᒋᑦ 

ᐱᐅᔪᒥᓇᖅᑑᒐᓗᐊᑦ ᐅᑭᐅᓄᑦ ᐊᒥᓱᔾᔫᒥᓄᑦ 

ᕿᒥᕐᕈᓚᐅᕐᓗᒋᑦ ᑭᓯᐊᓂ ᐱᐅᓂᖅᐹᖑᓇᔭᕐᒪᖔᑦ 

ᑕᒪᐅᓐᖓ ᓇᓗᓇᐃᓕᓵᕋᔭᕐᒪᑦ ᖁᐊᖅᑕᖅᑐᓂᒃ 

ᐊᖁᓯᐅᕐᓂᖅ ᐱᐅᔪᖅ ᓇᓗᓇᓐᖏᑦᑑᒐᓗᐊᖅ 

ᐊᑭᒃᓵᓗᐊ ᑭᓯᐊᓂ ᑕᒪᓐᓇ ᐱᔾᔪᑕᐅᓇᔭᕐᒥᒻᒪᑦ.  

 

ᑕᐃᑯᖓ ᖁᐊᖅᑕᖅᑐᓂᒃ ᐊᖅᑯᓯᐅᓚᐅᖏᓂᑉᑎᓐᓂ 

ᕿᒥᕐᕈᔭᕆᐊᖃᕋᑉᑕ ᖃᓄᖅ 

ᐳᔪᖃᑖᖏᓂᖅᐹᖑᔪᓐᓇᕐᒪᖔᑉᑕ. ᐱᐅᔪᒻᒪᕆᐊᓗᒻᒥᒃ 

ᐱᑕᖃᖏᑐᖅ. ᐱᐅᓂᖅᐹᖑᔪᒥᒃ ᑕᕝᕙ 

ᐱᓯᒪᓇᓱᒃᑲᓗᐊᖅᐳᒍᑦ. ᐅᖃᐅᑎᒍᓐᓇᖅᐸᒋᓪᓗ 

ᕿᓃᓐᓇᖅᐳᒍᑦ ᓱᓕ ᐱᐅᓂᖅᓴᒥᒃ. 

ᑕᕆᐅᖅᑎᕆᓂᐅᓪᓗ. 

 

ᐃᒻᒪᖄ ᖁᐊᖅᑕᖅᑎᑦᑎᓂᐅᑉ ᐊᑯᓐᓂᖓᓂᒃ 

ᐱᐅᓂᖅᓴᖅᑕᖃᑦᑐᖅᓴᐅᔪᖅ ᕿᓂᕐᓂᐊᖅᐸᕗᑦ. 

ᖃᓪᓗᓈᑦ ᓄᓇᖓᓐᓂᓪᓕ ᓴᓇᑦᑎᐊᖅᓯᒪᓂᖅᓴᒥᒃ 

ᕿᓂᓕᖅᑐᑦ ᐊᑯᓂᒻᒪᕆᐊᓗᒃ. ᓇᓂᓯᖏᒻᒪᑕ ᓱᓕ 

ᓇᓂᓯᖅᑲᐅᑕᐅᓇᓱᓐᓂᐊᕋᓗᐊᖅᐳᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ 

ᒥᓂᔅᑕ. ᐄ, ᑕᒪᓐᓇ ᐃᑉᐱᒋᓯᒪᑦᑎᐊᖅᑕᕗᑦ, 

ᐃᑉᐱᒋᓯᒪᑦᑎᐊᓂᖁᑦᑎᓐᓄᑦ ᑭᓯᐊᓂ ᐆᑦᑐᕐᓗᑕ 

ᐊᓯᐊᓂᒃ ᓄᑖᒥᒃ. ᑕᕝᕙᓂ ᓄᓇᑦᑎᓐᓂᒃ ᐊᑯᓂᕈᓗᒃ 

ᐅᑭᐅᖑᒐᓗᐊᒃᑯᓪᓕ ᐊᖅᑯᑎᕗᑦ 

ᐊᐱᓗᐊᕈᓐᓇᖐᓐᓇᓕᒫᕐᖓᑕ  

ᐊᓄᕆᓕᒻᒥᐅᑕᐅᓂᑯᑦᑎᓐᓄᑦ. ᑕᕝᕙ 

ᐳᔫᖃᑦᑕᕆᐊᓯᓂᕋᖅᑲᐅᕙᕋ ᒫᑦᓯ ᓄᓐᖑᐊᓂ ᐄᐳᕈ 

ᐱᒋᐊᕐᓂᖓᓂ ᑕᐃᒪᐃᓐᓂᖓᓄᑦ. 

 

ᑕᒪᓐᓇ ᑕᕆᐅᖅᑎᕈᑕᐅᕙᑦᑐᖅ ᑕᕆᐅᑐᐃᓐᓇᕐᒥᒃ 

ᐃᓗᓕᖃᒻᒪᑦ ᖃᐅᔨᒪᒐᑦᑎᒍ. ᐸᓂᖅᑕᖅᑐᓂᓗ 

ᐸᓂᕋᐃᒻᒪᑦ ᐳᔪᒐ ᐃᓅᑉ ᐳᕙᖏᓐᓅᖅᑲᓕᖅᑐᓂ. 

ᑕᒪᓐᓇ ᐊᑦᑕᓇᖅᑐᖅᑕᖃᑐᐃᓐᓇᕆᐊᓕᒃ 

ᐃᒪᐃᓕᖓᓇᖅᓯᒻᒪᑦ ᓄᓇᑦᑎᓐᓂ 

ᐊᑐᖅᑕᐅᖃᑦᑕᓚᐅᕋᓗᐊᖅᑎᓪᓗᒍ. 

 

ᐄ, ᒫᓐᓇ ᑮᓇᐅᔭᑦ ᐱᔾᔪᑕᐅᒐᓗᐊᑦ ᑭᓯᐊᓂ 

ᐃᓅᓯᕗᑦ ᑎᒥᕗᑦ ᑮᓇᐅᔭᒥᒃ ᓇᓪᓕᖅᑯᐊᖃᖏᒻᒪᑦ 

ᒪᑭᑕᔭᕆᐊᖃᓐᓂᖓ. ᑕᒪᓐᓇ 

ᐊᑭᑐᓂᐊᕋᓗᐊᖅᑎᓪᓗᒋᑦ ᐊᑏᑐᖅ ᑕᐃᒪ 

ᓇᓂᓯᓵᕐᓂᐊᖅᑯᒍᑦ ᐱᐅᔾᔪᑕᐅᒃᑲᓐᓂᕈᓐᓇᖅᑐᒥᒃ 

ᐳᕙᓪᓗᓕᖏᑦᑐᒐᓚᐅᓂᖅᓴᐅᖁᓪᓗᒋᓪᓗ 

ᓄᓇᖅᑯᑎᕗᑦ. ᒫᓐᓇ ᒥᓂᔅᑕᖃᐃ ᑖᒃᑯᓄᖓ 

ᓄᓇᓕᓐᓄᑦ ᐊᓯᖏᓐᓄᑦ 

ᑕᐃᒪᐃᓗᐊᓐᖑᐊᖃᑦᑕᖅᓯᒪᔪᓂᒃ ᓄᓇᕗᑦ ᓯᓚᑖᓂ 

ᑭᓱᒥᓪᓕ ᐊᑐᖅᑐᑎᒃ ᑕᐃᒪᐃᒍᓐᓃᕐᔪᒥᓯᒪᒻᒪᖔᑕ 

ᑕᒪᓐᓇᖃᐃ ᖃᐅᔨᓴᖅᓯᒪᒋᕙᐅᒃ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᕆᓂᕐᒧᑦ ᒐᕙᒪᒃᑯᓄᒡᓗ ᐱᔨᑦᑎᖅᑎᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑉᑎᔨ. ᑖᓐᓇ ᐅᖃᖅᑕᐃᑦ 

ᐊᓐᓂᐊᓕᕈᑕᐅᖃᑦᑕᕋᔭᕐᓂᖏᑦ ᐃᓛᒃ 

ᑕᕆᐅᑐᐃᓇᕐᒧᑦ ᐅᖃᐅᓯᕆᔭᕋ ᑖᒻᓇ 

ᑐᑭᓯᓐᓇᖅᑰᕐᒪᑦ ᐃᓗᓕᓗᑦᑖᑯᓗᖏᓐᓂ ᓱᓇᓂᑦ 

ᐅᖃᕋᓱᓐᖏᓐᓇᒪ ᑐᑭᖄᓂᖅᑰᖅᖢᓂᓗ ᑖᓐᓇᓗ 

ᐊᓐᓂᐊᓕᕈᑎᖃᑦᑕᓕᕐᒪᖔᑦ ᐅᖃᖅᑕᖅᑐᑦ 

ᖃᐅᔨᒪᓐᖏᓚᕋ, ᑖᓐᓇ ᓱᓕᒻᒪᖔᖅ 

ᖃᐅᔨᒪᓐᖏᒡᓚᖓ. 

ᐅᖃᕈᓐᓇᖅᐳᖓᓕ ᐃᒪᓐᓇ ᑖᒻᓇ ᐊᑐᖅᑕᕗᑦ ᒫᓐᓇ 

ᐱᔭᐅᖃᑦᑕᖅᑐᖅ ᕼᐊᒻᓚᓄᑦ ᑕᒪᐃᓐᓄᑲᓴᒃ. ᑕᒡᕙ 

ᐱᐅᓂᖅᐹᖑᓂᕋᖅᑕᐅᑉᓗᓂ ᐊᑐᖅᑕᐅᖃᑦᑕᖅᑐᖅ 

ᓄᓇᕗᑦ ᓯᓚᑖᓂ. ᐊᒡᓛᑦ, ᖃᑉᓗᓈᓂ 

ᖁᐊᖅᑕᖅᑐᓂᒃ ᐊᖅᑯᑎᖃᖅᑐᐃᓐᓇᐅᖏᒥᒻᒪᑕ. 

ᖁᐊᖅᑕᖅᑐᒥᒃ ᐊᖅᑯᑎᖃᖅᑐᐃᓐᓇᐅᓐᖏᓐᓂᖏᑦ 

ᐅᖃᖃᑎᒋᖃᑦᑕᖅᓯᒪᕙᕗᑦ 

ᕿᒥᕐᕈᔭᐅᖃᑦᑕᖅᓯᒪᕗᒡᓗ ᑕᒪᒃᑯᓄᖓ ᖃᐅᔨᒪᔪᓄᑦ 

ᑕᒪᒃᑯᓂᖓ. ᑕᒡᕙ ᐊᑐᕋᓱᒃᑲᓗᐊᖅᐸᕗᑦ ᑕᒪᓐᓇ 

ᐊᑐᖅᑕᐅᓂᖅᐹᖑᖃᑦᑕᖅᑐᖅ ᑕᐅᓇᓂ 

ᐳᔪᖃᑖᖃᑦᑕᖅᑐᓂᑦᑕᐅᖅ. ᐅᒡᒍᐊᕐᓇᑉᑐᖏᓛᖅ 

ᐳᔪᖃᑖᖏᑎᑦᑎᕚᓪᓕᖃᑦᑕᖅᑐᐊᓘᒐᓗᐊᖅ 

ᕿᓂᒃᑲᓐᓂᕋᓱᓐᓂᐊᖅᐸᕗᑦ ᖃᓄᖅ ᑕᒪᓐᓇ 

ᐊᑯᓂᐅᓂᖅᓴᐅᔪᓐᓇᕐᒪᖔᖅ. 

 

ᐃᓕᓐᓂᐊᑎᑦᑎᒃᑲᓐᓂᕆᐊᖃᖅᐳᒍᒡᓗ ᑕᒪᒃᑯᓂᖓ 

ᐳᔪᖃᑖᒌᒃᑯᑎᓂᒃ ᐃᓕᐅᖅᑲᐃᖃᑦᑕᖅᑐᓂᒃ. 

ᑕᒪᓐᓇᓗ ᐊᑯᓂᐅᓂᖅᓴᖅ ᐳᔪᖃᑖᖃᑦᑕᐃᓕᒪᓂᕐᒥᒃ 

ᖃᓄᖅᑑᖃᑎᒋᓇᓱᒃᑲᓗᐊᖅᑲᕗᑦ ᑖᒃᑯᐊ 

ᕼᐊᒻᓚᖑᔪᑦ. ᐱᓐᖑᐊᖑᓐᓂᑦᓯᐊᖅᑐᖅ ᑕᒪᓐᓇ 

ᖃᐅᔨᒪᔭᕋ ᐃᒡᔭᓐᖑᖃᑦᑕᖅᖢᓂ 

ᐃᔾᔭᓐᖑᖃᑦᑕᕋᒪᑦᑕᐅ ᑕᒪᓐᓇ ᐃᖢᐊᓐᖏᑦᑐᐊᓗᒃ 

ᓇᓗᓇᓐᖏᑦᑐᖅ ᐃᓐᓇᕐᓗᑦ ᐱᓗᐊᖅᑐᒥᒃ 

ᓄᑕᖅᑲᓄᓪᓗ ᐊᓃᖅᐸᒃᑐᓄᑦ ᐅᑉᓗᓗᑦᑖᖅ. 

 

ᐃᖢᐊᓐᖏᑦᑐᒻᒪᕆᐊᓗᒃ ᓇᓗᓇᓐᖏᑦᑐᖅ 

ᓴᓗᒪᓐᓇᓐᖏᐊᓗᖅᖢᓂᓗ. ᑕᐃᒪᓐᓇᐃᑦᑑᑎᒡᓗᒍ 

ᓱᓕᔪᒥᒃ ᐅᖃᕐᓂᕆᔭᐃᑦ ᒪᓕᒃᖢᒍ ᑕᒪᓐᓇ 

ᑲᔪᓰᓐᓇᕐᓂᐊᖅᐸᕗᑦ ᕿᓃᓐᓇᕐᓂᐊᖅᐸᕗᓪᓗ 

ᐱᐅᓂᖅᓴᒥᑦ. ᐱᐅᓂᖅᓴᐅᖏᒃᑲᓗᐊᖅᐸᒡᓘᒡᓃᑦ 

ᖃᓄᖅ ᐃᓕᐅᖅᑲᑦᓯᐊᖅᓯᒪᔪᔅᓴᐅᔪᓐᓇᕐᒪᖔᖅ 

ᑕᒪᒃᑯᐊ ᕿᓂᕐᓂᐊᖅᐸᕗᑦ ᐱᓕᕆᖃᑎᒋᒡᓗᑎᒍᓪᓗ 

ᑕᒪᒃᑯᐊ ᕼᐊᒻᓚᖑᔪᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᖅᒍᑦ) ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐱᖓᔪᐊᑦ ᑭᖑᒡᓕᖅᐹᒡᓗ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ 

ᒥᓂᔅᑐ. ᑕᒪᓐᓇ ᓂᕆᐅᑦᑖᕆᓂᐊᖅᑲᕗᑦ 

ᐱᐅᓂᖅᓴᒥᒃ ᕿᓂᕋᓱᓐᓂᖅ. 

 

ᐊᒻᒪᓗ ᑕᕝᕙᖓᖅᑲᐃ ᕼᐋᒻᓚᐅᔪᓂᒃ ᓄᓇᓕᓐᓂᒃ 

ᓂᕈᐊᒐᐅᓯᒪᔪᒥᒃ ᐅᓇ ᐱᐅᓛᖑᒐᔭᖅᑐᖅ  

ᓄᓇᑦᑎᓐᓄᑦ ᐃᒪᐃᑦᑐᒥᒃ 

ᐊᖅᑭᔅᓯᓯᒪᖔᑦᑎᐊᒻᒪᕆᒃᑯᔅᓯ ᐅᕝᕙᓗ ᑕᐃᒃᑯᐊ 

ᖃᐅᔨᒪᕙᒌᖅᑲᑦ ᑖᓐᓇ ᐱᐅᓛᖑᒻᒪᑦ ᐱᔭᐅᔭᕆᐊᓕᒃ. 

ᑖᓐᓇᐅᔭᕿᐊᖃᓪᓚᕆᑉᐹ ᐊᑐᖅᑕᐅᖃᑦᑕᖅᑐᖅ 

ᑕᐃᓐᓇ? 

 

ᐊᒻᒪ ᑕᐃᒪᐃᑉᐸᑦ, ᐄ, ᓄᓇᑦᑎᓄᓪᓕ 

ᐊᓄᕆᓕᒥᐅᑕᐅᓂᑦᑎᓐᓄᑦ ᓴᓗᐊᖅᓴᕋᐃᓗᐊᕐᒥᒻᒪᑦ 

ᐊᓄᕆᓗ ᓯᕿᓂᕐᓗ ᑲᑐᔾᔨᓕᕋᐃᒻᒪᑎᒃ ᕿᓚᒥᐊᓗᒃ 

ᐸᓂᖅᑎᑦᑎᓲᖑᒻᒪᑦ ᐊᓄᕆᓕᒻᒥᐅᑕᕈᓘᒐᑦᑕ. 

ᑖᓐᓇᓪᓚᕆᐅᑉᐸᑦ ᐱᐅᔫᔪᕆᓕᕐᓂᐊᖅᐸᕗᑦᑕᐅᖅ,  

ᐊᑐᕐᓂᐊᖅᐸᕗᑦᑕᐅᖅ. 

 

ᑭᓯᐊᓂ ᐊᐱᕆᔪᒪᕙᒋᓪᓕ, ᑖᓐᓇ ᓄᓇᓕᓐᓄᑦ 

ᐊᓯᖏᓐᓄᑦ ᐊᑐᕈᓐᓇᖅᑐᖅ ᐅᑉᐱᕆᕕᐅᒃ 

ᓄᓇᓕᒻᒧᑦᑕᐅ ᐊᓯᐊᓄᑦ ᐊᑐᕈᓐᓇᕐᒥᔪᖅ? 

ᐱᔪᓐᓇᕈᓂ ᐅᕙᓂ ᐃᑲᓂᑦᑕᐅ ᐱᔪᓐᓇᕐᒥᔪᖅ. ᒪᓐᓇ 

ᓯᓚᐅᑉ ᖃᓄᐃᓐᓂᖓ ᐃᑉᐱᒋᓐᖏᓪᓗᒍ, 

ᓴᓗᐊᖅᓴᕋᐃᔭᒻᒪᑕ ᐊᓄᕆᓕᒻᒥᐅᑕᐅᓪᓗᓂ 

ᓯᕿᓂᕐᓗ ᑲᑐᔾᔨᓕᕋᐃᒻᒪᑕ ᐊᓄᕆᓗ 

ᓴᓗᐊᖅᑎᑦᑎᓴᕋᐃᓐᓂᖓᓄᑦ ᐃᒪᐃᓕᒐᓱᑉᐳᖓ 

ᓄᓇᑦᑎᓐᓂ ᐊᑐᕈᓐᓇᖏᑦᑐᖅ ᐱᑲᓂ ᓄᓇᓕᓐᓂ 

ᐊᑐᕈᓐᓇᕋᔭᖅᑐᖅ. ᑕᒪᓐᓇᖃᐃ ᑕᑯᓇᑦᑕᐅᓯᒪᒋᕙ 

ᒥᓂᔅᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᓕᔅᑕ ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᕐᕌᓂ ᐅᖓᓪᓕᕐᒥ 

ᐅᖓᒡᓕᑲᓐᓂᕐᒥᓪᓘᕝᕙᑭᐊᖅ 

ᓴᖅᑭᑎᑦᑎᓚᐅᖅᓯᒪᒐᓗᐊᖅᑐᖓ ᑕᒪᑐᒪ ᒥᒃᓵᓄᑦ. 

ᕿᒥᕐᕈᔭᐅᑎᑕᐅᒻᒪᒐᒃᑯ ᓇᒡᓕᐊᒃ ᐱᐅᓂᖅᐹᒥᒃ 

ᐳᔪᖃᑖᒌᒃᑯᑎᒥᒃ ᐃᓕᓯᔪᓐᓇᖅᐱᑕ ᓄᓇᕗᑦ 

ᐃᓗᐊᓂ. 

 

ᑕᒪᓐᓇ ᖃᐅᔨᓴᖅᑕᐅᓚᐅᖅᖢᓂ ᖃᐅᔨᓴᖅᐸᑦᑐᓄᑦ 

ᑕᐃᒪ ᐅᖃᓕᓚᐅᖅᓯᒪᒻᒪᑕ ᐅᓇ ᐱᐅᓂᖅᐹᖅ 

ᐱᐅᓐᖏᓂᖅᓴᐅᕌᕐᔪᒃᑐᖅ ᐃᒪᓐᓇᐃᑦᑑᓚᐅᕐᒪᑕ. ᐅᓇ 

ᐱᐅᓂᖅᐹᖑᔪᖅ ᐊᓄᕌᖃᑦᑕᖅᑐᓂᒃ, ᐅᓇ 

ᐊᓄᕌᖃᑦᑕᖏᑦᑐᓂᒃ 

ᐱᐅᓂᖅᓴᐅᔫᓛᖅᓯᒪᓚᐅᓐᖏᒻᒪᑦ, ᐅᓇ ᐱᐅᓂᖅᐹᖅ  

ᓄᓇᑉᓯᓐᓂᒃ ᐊᑐᒐᒃᓴᖅ. ᐊᓄᕆᓕᕐᒥᐅᑕᓪᓚᐅᕐᒥᒐᒪ 

ᑲᖏᖅᖠᓂᕐᒥᐅᑕᐅᓪᓗᖓᓗ. 

 

ᑕᒪᓐᓇ ᐱᐅᓛᕐᒥᒃ ᓄᓇᕗᑦ ᐃᓗᐊᓄᑦ 

ᕿᓂᓚᐅᖅᑐᒍᑦ. ᑖᓐᓇᓗ ᒪᓕᒃᖢᒍ 

ᐱᐅᓂᖅᐹᖑᓇᔭᖅᑐᖅ ᒫᓐᓇ ᑕᕝᕙ 

ᐊᑐᖅᑕᐅᖃᑦᑕᖅᑑᒐᓗᐊᖅ, ᐅᖃᖅᑎᑦᑎᔨ. 

ᕿᓃᓐᓇᖅᐳᒍᑦ ᐱᐅᓂᖅᓴᖅᑕᖃᓕᑐᐃᓐᓇᕆᐊᖃᕐᒪᑦ 

ᑕᐃᒃᑯᐊ ᑕᒪᒃᑯᓂᖓ ᓴᓇᕙᒃᑐᑦ ᐳᔪᖃᑖᒌᒃᑯᑎᓂᒃ 

ᓄᖅᑲᖓᓐᖏᒥᒻᒪᑕ ᐱᐅᓂᖅᓴᒥᑦᑕᐅᖅ 

ᕿᓃᓐᓇᒥᒻᒪᑕ. 

 

ᓇᓗᓇᓐᖏᒻᒪᑦ ᓄᓇᓕᑦ ᓄᓇᕗᑦ ᓯᓚᑖᓂ 

ᐳᔪᖃᑖᖃᑦᑕᖅᑕᒻᒪᕆᐊᓘᒥᒻᒪᑕ ᖁᐊᖅᑕᖅᑐᓂᒃ 

ᐊᖅᑯᑎᖃᖅᑐᐃᓇᐅᓐᖏᒻᒪᑕ. ᑕᒪᓐᓇ ᐱᐅᓂᖅᓴᒥᒃ 

ᕿᓂᖅᑕᐅᖏᓐᓇᖅᑐᖅ ᑕᐃᒃᑯᐊ ᕿᓂᖅᑐᑦᑕᐅᖅ 

ᕿᓂᖃᑎᒋᓂᐊᖅᐸᕗᑦ ᐱᐅᓂᖅᐹᒥᒃ ᑕᒪᐅᖓ 

ᐃᓕᓯᔪᒪᓐᓇᕐᒪᑦ. ᐱᓕᕆᖃᑎᒋᑉᓗᑎᒍᓪᓗ ᑖᒃᑯᐊ 

ᕼᐊᒻᓚᖑᔪᑦ ᕿᓂᖃᑎᒋᓂᐊᖅᐸᕗᑦ ᑕᒪᓐᓇ 

ᐋᖅᑭᒍᒪᓐᓇᕋᓗᐊᕐᒪᑦ ᐳᔪᖃᑖᖃᓗᐊᕌᓗᓐᓂᖏᓛᖅ. 

ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑐᓄᓂᕐᒧᑦ ᒪᓕᒐᓕᐅᖅᑎ 

ᒥᔅᑕ ᐃᓄᒃ.  

 

ᐊᐱᖅᑯᑦ 339 - 3(3): ᖃᖓᑕᓲᒃᑯᕕᒻ 

ᓴᐳᑎᓯᒪᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᒫᓐᓇ 

ᐊᐱᖅᑯᑎᔅᓴᖃᖅᑐᖓ ᐊᐱᕆᔪᒪᓪᓗᖓᓗ 

ᒥᓂᔅᑐᖑᔪᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓐᓄᑦ.  

 

ᐅᖃᖅᑎ, ᒫᓐᓇ ᑲᔪᓯᒋᐊᕈᒪᒐᒪ 

ᐅᖃᐅᓯᕆᓚᐅᖅᑕᓐᓂᒃ 

ᐅᖃᐅᓯᕆᖃᑦᑕᓚᐅᖅᑕᓂᓪᓗ ᒥᑦᑎᒪᑕᓕᖕᒥ 

ᒥᑦᑕᕐᕕᖃᕐᕕᖕᒧᑦ 

ᐃᓗᐊᓐᖏᓕᐅᕈᑎᒋᖃᑦᑕᓚᐅᖅᑕᑎᓐᓂᒃ. ᒥᓂᔅᑕ 

ᐃᖅᑲᐅᒪᔪᓐᓇᕋᕕᑦ ᑕᒪᓐᓇ ᐅᖃᐅᓯᕆᖃᑦᑕᓚᐅᕋᒃᑯ 

ᐅᑭᐅᖅ ᑲᑎᒪᓪᓗᑕ ᑖᒃᑯᐊ ᖃᖓᑕᓲᓪᓗ 

ᐱᓂᕐᓗᒃᑕᐅᔭᖃᑦᑕᓚᐅᕐᓂᖏᓐᓄᑦ. ᑕᐃᒪᓐᖓᒥᑦ 

ᑐᓴᐅᒪᒐᒪ ᑐᑭᓯᐅᒪᓪᓗᖓᓗ ᑕᒪᓐᓇ 

ᐱᓕᕆᐊᖑᒃᑲᓐᓂᖅᓯᒪᒻᒪᑦ ᖃᓄᖅ 

ᐊᖅᑭᒋᐊᕈᑎᖃᕈᓐᓇᕐᒪᖔᑦ. ᒥᓂᔅᑕ 

ᑐᓴᖅᑎᓚᐅᖅᑎᒍᑦ ᐅᓪᓗᒥᒧᑦ ᑎᑭᒃᖢᒍ ᑕᒪᓐᓇ  

ᐃᓗᐊᓐᖏᓕᐅᕈᑎᒋᓚᐅᖅᑕᕗᑦ ᖃᓄᖅ 

ᐱᓕᕆᐊᖑᓯᒪᓕᕐᒪᖔᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᕆᒻᒪᑦ 

ᐊᐱᖅᑯᑎᒋᒻᒪᒍ. ᐄ, ᑕᒪᓐᓇ ᒪᓗᒋᔭᕗᑦ ᒪᑯᐊ 

ᖃᖓᑕᓲᑦ ᐅᓐᓄᐊᓕᒫᖅ ᓄᖅᑲᖓᓚᐅᖃᑦᑕᕐᒪᑕ 

ᒥᑦᑎᒪᑕᓕᖕᒥ. ᑕᐃᒪᓐᓇ ᓱᒃᑯᔨᐊᕆᔭᐅᑎᓪᓗᒋᑦ 

ᓱᕋᖅᑎᖅᑕᐅᑎᓪᓗᒋᑦ ᑎᒡᓕᒐᕐᕕᐅᖃᑦᑕᑎᓪᓗᒋᑦ 

ᑕᒪᓐᓇ ᒪᓗᒋᑦᑎᐊᖅᑕᕗᑦ.  

 

ᒫᓐᓇ ᖁᖁᐊᕈᑎᓕᖅᓱᐃᕙᓪᓕᐊᔪᒍᑦ ᑕᐃᒃᑯᓇᓂ 

ᒥᕝᕕᖕᓂ ᐅᓐᓄᐊᓕᒫᖅ ᓄᖅᑲᖓᕝᕕᐅᖃᑦᑕᖅᑐᓂᒃ 

ᓄᓇᓕᓐᓂ ᐊᒻᒪᓗ ᑕᐃᒃᑯᐊ ᑮᓇᐅᔭᖅᑐᕈᑎᖏᑦ 

ᐊᑭᓕᖅᓱᓂᐊᖅᑕᕗᑦ. ᖃᓄᖅᑑᕈᑎᒌᓐᓇᖅᑕᕗᑦ 

ᑕᐃᒃᑯᐊ ᖃᖓᑕᓲᑦ ᖃᓄᐃᓕᐅᖅᑕᐅᓂᖏᑦ ᐊᒻᒪᓗ 

ᐅᖃᓪᓚᖃᑎᒌᓐᓇᖅᖢᑎᒃᑯ ᕼᐊᒻᒪᓚᒃᑯᑦ 

ᑲᑎᒪᔨᖏᓪᓗ. ᖁᔭᓐᓇᒦᒃ ᐅᖃᖅᑎ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᒥᓂᔅᑕ ᑕᑉᑑᓇ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ (ᑐᓵᔨᑎᒍᑦ) 

ᐅᖃᖅᑎ. ᑖᓐᓇ ᐊᐱᖅᑯᑎᒋᖅᑲᐅᔭᕋ ᒥᓂᔅᑕᒧᑦ 

ᐃᒪᐃᓕᖓᖅᑲᐅᔫᒐᓗᐊᖅ, ᐅᓂᒃᑲᐅᔾᔭᐅᔪᓐᓇᖅᐱᑕ 

ᖃᓄᐃᓕᐅᖅᓯᒪᓕᕐᒪᖔᖏᑦ ᑕᐃᒪᓐᖓᑦ 

ᓂᓪᓕᐅᑎᒋᓚᐅᖅᓯᒪᒐᒃᑯ ᑕᒪᓐᓇ ᐅᑭᐅᖅ 

ᑲᑎᒪᕐᔪᐊᖅᑎᓪᓗᑕ ᐊᒻᒪᓗ ᖃᓄᐃᓕᐅᖅᓯᒪᓕᕐᒪᖔᑦ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᒥᕝᕕᑦ ᐊᒻᒪᓗ 

ᐅᓐᓄᐊᓕᒫᖅ ᓄᖅᑲᖓᓚᐅᖃᑦᑕᖅᑐᑦ ᑕᐃᒃᑯᐊ 

ᖃᖓᑕᓲᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃ ᑐᑭᓯᓇᖅᓯᑎᒋᐊᕋᕕᒃ. 

ᐅᖃᖅᑎ, ᐅᐊᑦᑎᔨᓂᒃ ᓄᓇᓕᓐᓄᐊᖅᑎᓯᒪᓕᖅᑐᒍᑦ 

ᐊᑭᓕᖅᓱᖅᖢᑎᒃᑯᓪᓗ ᑕᐃᒃᑯᐊ. ᒫᓐᓇ 

ᐊᔾᔨᓕᐅᕈᑎᓂᒃ ᐃᓕᐅᖅᑲᐃᓯᒪᓕᖅᑐᒍᑦ ᐊᒻᒪᓗ 

ᖁᖁᐊᓲᓂᒃ. ᒥᑦᑎᒪᑕᓕᒃ ᐃᒡᓗᓕᒻᒥ ᐊᒻᒪᓗ 

ᑭᓐᖓᕐᓂ. ᒫᓐᓇ ᖃᓄᖅᑑᕈᑎᒌᓐᓇᖅᑕᕗᑦ 

ᖃᓄᖅᑑᖃᑎᒌᓐᓇᖅᑕᕗᑦ ᕼᐊᒻᓚᒃᑯᑦ ᖃᓄᖅ 

ᐃᖢᐊᓛᒃᑯᑦ ᑕᒪᓐᓇ ᐱᓕᕆᐊᖑᒍᓐᓇᕐᒪᖔᑦ 

ᐱᒻᒪᕆᐊᓘᓂᖓᓄᑦ ᑲᑐᔾᔨᖃᑎᒌᑦᑕᕆᐊᖃᕋᑦᑕ 

ᖃᓄᖅᑑᕈᑎᒋᓇᓱᓪᒍ, ᑎᒥᖁᑎᕗᑑᓐᖏᑦᑐᑦ 

ᑭᓯᐊᓂᑦᑕᐅᖅ ᐃᓚᒋᓗᒋᑦ ᓄᓂᓇᓕᐅᔪᐃᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐊᐃᑉᐸᖓ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᓯᕗᓪᓕᖅᐹᒥᒃ ᑕᒪᓐᓇ ᐅᖃᐅᓯᕆᒋᐊᓐᖓᕋᒃᑯ 

ᕕᕝᕗᐊᕆᒥ ᒥᓂᔅᑕᐅᔪᖅ ᐅᖃᓚᐅᖅᓯᒪᒻᒪᑦ 

ᐱᓕᕆᕝᕕᖓᑕᒎᖅ ᐋᖅᑮᕙᓪᓕᐊᓂᐊᕐᓂᖏᓐᓂᒃ 

ᑕᕐᕆᔭᓕᐅᕈᑎᓂᒃ ᐱᕋᖓᒃᑕᐃᓕᑎᑦᓯᓇᓱᓐᓂᕐᒧᑦ 

ᐅᓄᓐᓂᖅᓴᐅᔪᓂ ᒥᑦᑕᕐᕕᐅᔪᓂ ᑮᓇᐅᔭᓕᕆᓂᕐᒧᑦ 

ᐊᕐᕌᒎᓂᐊᖅᑐᖅ. ᖁᓚᓐᖏᓚᖓ, ᐅᖃᖅᑎ, 

ᐅᓄᖅᑐᑦ ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒥ 

ᒪᓕᒐᓕᐅᕐᕕᖕᒥ ᖁᕕᐊᓱᓐᓂᐊᕐᒪᑕ ᒥᓂᔅᑕᐅᔫᑉ 

ᐱᓂᐊᕐᓂᕆᔭᖏᓐᓂᒃ. ᒥᓂᔅᑕᐅᔪᖅ 

ᑐᓴᖅᑎᑦᓯᒋᐊᕈᓐᓇᖅᐸ ᒪᓕᒐᓕᐅᕐᕕᖕᒧᑦ ᐅᓪᓗᒥ 

ᓇᓕᐊᑦ ᒥᑦᑕᕐᕕᐅᔪᓂ ᓄᓇᕗᒻᒥ ᓴᐳᒻᒥᓇᓲᑎᓄᑦ 

ᓄᑖᓐᖑᕆᐊᕈᑎᑦᓴᐅᔪᓂᒃ ᐊᕐᕌᒍ 

ᐊᓂᒍᖅᐸᓪᓕᐊᓂᖓᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᕆᕙᕋᑦᑕᐅᖅ ᒪᓕᒐᓕᐅᖅᑎᐅᔪᖅ 

ᑐᓄᓂᕐᒧᑦ ᐊᐱᖁᑎᒋᔭᖓᓄᑦ. ᐅᖃᖅᑎ, 

ᐅᖃᖅᑲᐅᒐᒪ, ᑭᓐᖓᐃᑦ, ᒥᑦᑎᒪᑕᓕᒃ ᐊᒻᒪᓗ  

ᐃᒡᓗᓕᒃ ᕿᑭᖅᑖᓗᖕᒥᑐᐊᖅ ᑖᒃᑯᐊᖑᓛᖅᑐᑦ. 

ᓇᓗᓇᖏᑦᑐᖅ ᐱᓕᕆᐊᒃᓴᖃᒃᑲᓐᓂᖅᑐᖅ ᑭᓯᐊᓂ 

ᒫᓐᓇᐅᔪᒥ ᑖᒃᑯᐊ ᓄᓇᓕᑦ ᐱᖓᓱᑦ 

ᓇᓗᓇᐃᖅᑕᐅᓚᐅᕐᒪᑕ ᑎᒻᒥᓲᖑᔪᓂᒃ 

ᓇᒻᒥᓂᖃᖅᑐᓄᑦ ᑎᒃᑯᐊᖅᑕᐅᓯᒪᔪᑦ ᓄᓇᓕᐅᔪᑦ 

ᐅᓐᓄᐊᒃᑯᑦ ᓇᔪᖅᑕᐅᕙᑦᑐᐃᑦ. ᑕᐃᒪᐃᒻᒪᑦ ᑖᒃᑯᐊ 

ᑕᐅᑐᓪᓗᐊᑕᖅᑕᕗᑦ ᐱᖓᓲᔪᑦ ᓄᓇᓕᑦ ᒫᓐᓇᐅᔪᒥ 

ᕿᑭᖅᑖᓗᒻᒦᑦᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 340 - 3(3): ᓂᕆᔭᒃᓴᖃᑦᑎᐊᕐᓂᖅ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᐊᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. 

 

ᐅᖃᖅᑲᐅᒐᒪ ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓂ 

ᒥᓂᔅᑕᐅᑉ ᑎᒥᖁᑎᒋᔭᖓᑦ ᑐᓴᖅᑎᑦᓯᓇᓱᓚᐅᕐᒪᑕ 

ᑕᐃᓐᓇ ᓄᓇᕐᔪᐊᕐᒥ ᑲᑐᔾᔨᖃᑎᒌᒃᑯᑦ ᑭᒡᒐᑐᖅᑎᖓᑦ 

ᓂᕿᒃᓴᖃᕆᐊᖃᕐᓂᐅᑉ ᒥᒃᓵᓄᑦ ᒐᕙᒪᖁᑎᑦᑕ 

ᐃᓱᒫᓘᑎᒋᔭᖏᓐᓂᒃ ᑲᓇᑕᒧᑦ 

ᓂᐅᕐᕈᓂᕆᕋᑖᓚᐅᖅᑖᓂᒃ. ᐅᐱᒋᕙᕋ ᒥᓂᔅᑕᐅᔪᖅ 

ᐃᓗᖏᖅᓱᕐᓂᖓᓄᑦ ᑕᒪᑐᒪᐅᑉ ᒥᒃᓵᓄᑦ. 

 

ᐱᕙᓪᓕᐊᔪᒃᑯᑦ ᐅᖃᐅᓯᐅᔪᑦ ᓇᓗᓇᐃᖅᓯᓚᐅᕐᒪᑕ 

ᓄᓇᕐᔪᐊᕐᒥ ᑲᑐᔾᔨᖃᑎᒌᒃᑯᑦ ᑭᒡᒐᑐᖅᑎᒋᔭᖓ 

ᐅᓂᒃᑳᕐᕕᐅᓚᐅᕆᐊᖓᓂᒃ ᒥᓂᔅᑕᐅᑉ 

ᑎᒥᖁᑎᖓᓐᓂᑦ ᑕᐃᔭᐅᔪᒥᒃ, “ᓯᕗᒧᔾᔨᑦᓯᐊᓐᓂᖅ 

ᓂᕿᒃᓴᖃᖅᑎᑦᓰᓐᓇᕈᓐᓇᓂᕐᒥᒃ ᓄᓇᕗᒻᒥ”. 

ᒥᓂᔅᑕᐅᔪᖅ ᐊᖏᕈᑎᖃᓐᓂᐊᖅᐸ 

ᓵᑦᑎᓐᓄᐊᖅᑕᐅᖁᓪᓗᒋᑦ ᐅᓂᒃᑳᓕᐊᒥᓂᖓᑕ 

ᐊᔾᔨᖓᓐᓂᒃ ᒪᓕᒐᓕᐅᕐᕕᖕᒥ ᒫᓐᓇᐅᔪᖅ ᐅᐱᕐᖔᖅ 

ᑲᑎᒪᓂᖃᖅᑎᓪᓗᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᔪᖅ 

ᐊᐱᖅᑯᑎᖓᓐᓄᑦ. ᐅᖃᖅᑎ, ᐄ ᑕᒪᑐᒧᖓ 

ᐊᖏᕈᑎᖃᕈᓐᓇᖅᐳᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᑦ ᐃᓚᒋᐊᕈᑎᓐᓂ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᐊᖏᖅᓯᒪᐅᑎᒋᔭᓐᓄᑦ. 

ᐅᖃᖅᑲᐅᒻᒥᒐᒪ ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓂ 

ᓄᓇᕗᑦ ᒐᕙᒪᒃᑯᑦ ᐱᓕᕆᕙᓪᓕᐊᓂᖏᓐᓂᒃ 

ᐊᑕᐅᓯᐅᖏᑦᑐᓂᒃ ᑲᑐᔾᔨᖃᑎᒃᓴᓂᒃ 

ᓴᖅᑭᑦᓯᔪᖃᖁᓪᓗᒍ ᓄᑖᓐᖑᓂᐊᖅᑐᒥᒃ ᓄᓇᕗᒻᒥ 

ᓂᕿᒃᓴᖃᑦᓯᐊᕆᐊᖃᓐᓂᕐᒧᑦ ᑲᑐᔾᔨᖃᑎᒌᓂᒃ. 

ᐅᐱᒋᕙᒃᑯ ᒐᕙᒪᒃᑯᑦ ᐃᓕᑕᖅᓯᓂᖏᓐᓄᑦ 

ᐃᓱᒪᒋᔭᐅᓂᖓᑕ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 

ᓄᓇᓕᑦᑎᓐᓂ ᑭᒡᒐᑐᖅᑕᑎᓐᓄᓪᓗ 

ᐱᖃᓯᐅᑎᓯᒪᐱᐊᖃᕐᓂᐊᕐᒪᑦ ᑭᒃᑯᓕᒫᑦ 

ᐱᔭᕆᐊᖃᖅᑕᖏᓐᓂᒃ 

ᐅᓇᓕᒃᓯᐅᑎᑐᐃᓐᓇᐅᖏᑦᑐᓂᒃ. ᒥᓂᔅᑕᐅᔪᖅ 

ᐅᖃᕈᓐᓇᖅᐸ ᖃᓄᖅ ᐱᓕᕆᐊᖃᓪᓗᐊᑕᒻᒪᖔᑕ 

ᑎᒥᖁᑎᒋᔭᖓᑕ ᑖᒃᑯᓇᓂ ᑲᑐᔾᔨᖃᑎᒌᓐᓂᐊᖅᑐᓂ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐊᓐᓂᐊᖅᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐱᓕᕆᐊᖃᕐᓂᐊᖅᑐᑦ 

ᑲᑐᔾᔨᖃᑎᒌᒃᑐᓂᒃ ᐊᑐᐊᒐᓕᐊᓄᑦ 

ᐅᖃᐅᔾᔨᒋᐊᖅᑎᐅᓪᓗᑎᒃ ᐊᔪᖏᓐᓂᕆᔭᒥᓂᓪᓗ 

ᒪᓂᑎᑦᓯᓗᑎᒃ ᓯᕗᓕᐅᕐᓗᑎᓪᓗ ᑕᒪᑐᒪᓐᖓᑦ 

ᐱᓗᐊᖅᑐᖅ ᐱᓕᕆᖃᑎᒌᓐᓂᐊᖅᑐᑦ 

ᓄᖑᕝᕚᓪᓕᑎᑦᓯᓇᓱᓐᓂᕐᒥᒃ ᓱᒃᑰᓗᐊᖅᑐᓂᒃ. 

ᑕᐃᒪᓐᓇ ᐃᓚᐅᑎᒋᕗᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑎᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᐅᖃᕈᓐᓇᖅᐸ ᖃᓄᐃᑦᑐᓂᒃ ᐱᓇᓱᔾᔪᑎᒃᓴᓂᒃ 

ᐊᑐᐃᓐᓇᖃᖅᑎᑦᓯᓂᐊᕐᒪᖔᑕ ᒐᕙᒪᒃᑯᑦ 

ᓂᕿᒃᓴᖃᑦᓯᐊᕆᐊᖃᕐᓂᐅᑉ ᒥᒃᓵᓄᑦ ᑮᓇᐅᔭᑎᒍᑦ 

ᐊᕐᕌᒍᕆᔭᑦᑎᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓄᓇᕗᑦ ᒐᕙᒪᒃᑯᑦ ᐊᖅᑯᑎᖃᕐᓗᑎᒃ 

ᓂᐳᐊᕈᑎᒥᒃ 4 ᐊᑐᕈᒫᓐᓂᐊᖅᓯᒪᔪᑦ $483,000. 

ᒥᑦᓵᓂᐸᓗᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᑦ ᐃᓚᒋᐊᕈᑎᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᕿᒃᓴᑭᑦᓴᕐᓂᐅᑉ ᐱᔾᔪᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᓄᑑᔾᔨᔪᓐᓇᓐᖏᓚᐅᒃ ᖁᕕᐊᓱᒻᒪᕆᑉᐳᖓᓗ 

ᐱᓕᕆᕝᕕᖓᑦ ᐱᓕᕆᖃᑎᖃᖅᓯᒪᑦᓯᐊᕐᒪᑕ 

ᒐᕙᒪᑐᖃᒃᑯᑦ ᐊᓐᓂᐊᖃᓐᓇᖏᑦᑐᓕᕆᓂᖏᓐᓂᒃ 

ᒪᐃ 21-ᖑᑎᓪᓗᒍ ᑖᓐᓇ ᒪᓕᒐᓕᐅᖅᑎᕗᑦ ᑕᐃᑲᓂ 

National Post-ᒥ ᑐᓴᒐᔅᓴᓕᕆᔨᓂ 

ᖁᕕᐊᓱᓚᐅᖏᒻᒪᑦ ᐅᖃᐅᔾᔭᐅᒋᐊᔅᓴᖅ 

ᓯᓚᑖᓂᒥᐅᓄᑦ. ᐃᒪᓐᓇ ᖃᐅᔨᒪᖏᑦᑐᓂ 

ᐅᑭᐅᖅᑕᖅᑐᒥ, ᑐᑭᓯᐅᒪᖏᑦᑐᓂᒃ. ᑕᐃᒪ 

ᖃᐅᔨᒍᒪᕗᖓ ᑖᓐᓇ ᒥᓂᔅᑕᖓᓐ 

ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪᓗ 

ᒪᓕᒐᓕᐅᖅᑎᕐᔪᐊᕗᑦ, ᑲᓇᑕᐅᑉ 

ᒪᓕᒐᓕᐅᕐᕕᔾᔪᐊᖓᓂ ᖃᓄᐃᓕᐅᕈᑎᖃᒻᒪᖔᑎᒃ. 

ᖃᓄᐃᓕᐅᕋᓱᐊᖅᑐᖏᓐᓇ ᐅᕙᑦᑎᓐᓂᒃ 

ᐃᑲᔪᕋᓱᐊᖅᖢᓂ ᐅᑭᐅᖅᑕᖅᑐᒥᐅᑕᐅᑎᓪᓗᑕ. 

 

ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᑭᓱᓂᒃ ᐃᑲᔫᑎᔅᓴᓂᒃ 

ᐱᑕᖃᑦᑎᑦᑎᕙᑦ ᒐᕙᒪᑐᖃᒃᑯᑦ 

ᐊᓐᓂᐊᖅᑐᓕᕆᔨᖏᓐᓂᒃ ᑖᒃᑯᐊ ᓂᕿᔅᓴᕿᖁᓇᒍ 

ᓄᓇᕗᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᑖᒃᑯᐊ ᑕᕆᐅᑉ ᐊᑭᐊᓃᓐᖔᖅᓯᒪᔪᑦ 

ᓴᖅᑭᑦᑎᓚᐅᕐᖓᑕ ᐱᒻᒪᕆᐅᔪᓂᒃ 

ᓄᓇᕗᑐᐃᓐᓇᐅᖏᑦᑐᒧᑦ ᑲᓇᑕᓕᒫᒥᑦᑕᐅᖅ ᑕᒪᓐᓇ 

ᓂᕿᑲᑦᑎᐊᕆᐊᖃᓐᓂᖅ. ᓄᓇᕗᑦ ᒐᕙᒪᖏᓐᓄᑦ 

ᓯᕗᓪᓕᐅᔾᔭᐅᖃᑕᐅᓯᒪᒻᒪᑦ. 

 

ᐊᐅᓚᔨᕗᖓ ᒪᐃᔭᖑᓪᓗᖓ ᐃᖃᓗᒃᑑᑦᑎᐊᒧᑦ 

ᓯᕗᓪᓕᖅᐹᖑᓚᐅᖅᓯᒪᔪᖅ ᑖᒃᑯᐊ  

ᓂᕿᖃᑦᑎᐊᕆᐊᖃᓐᓂᖅ ᐅᖃᐅᓯᕆᓚᐅᖅᓯᒪᒐᑦᑎᒍ. 

ᑕᒫᓂ ᐊᕐᕌᒎᓯᒪᓕᖅᑐᓂ ᓴᖅᑭᖃᑦᑕᖅᓯᒪᒻᒥᒐᑦᑎᒍᑦ 

ᑕᒪᓐᓇ ᓄᓇᓕᓐᓂ ᐊᒻᒪᓗ ᑕᐃᒫᒃ ᓂᕿᓂᒃ 

ᐊᐃᖅᓯᕕᒃᓴᓂᒃ ᐊᖅᑭᒃᓯᓯᒪᓕᖅᖢᑕ. ᑖᒃᑯᐊ 2012 

ᐊᕐᕌᒎᓕᖅᑐᑦ ᒪᓕᒐᓕᐅᖅᑎᐅᓕᖅᑎᓪᓗᖓ 

ᑕᐃᒫᑦᓴᐃᓐᓇᑦᑕᐅᖅ ᒥᔅᑕ ᐃᐊᓕᐊᑦᑎᑐᑦ 

ᐃᓱᒫᓘᑎᖃᒻᒪᕆᓚᐅᕋᒪ ᓂᕿᑭᔅᓴᕐᓂᖏᓐᓂᒃ 

ᐃᓄᐃᑦ ᐃᓚᖏᑦ ᓂᖀᑦ ᐊᑭᑐᔪᐊᓘᑎᓪᓗᒋᑦ ᑕᒫᓂ. 

ᑕᐃᒪ ᒪᓕᒐᓕᐅᖅᑎᐅᖃᑎᒃᑲᓗ ᑖᒃᑯᐊ ᓄᓇᕗᑦ 

ᐃᓄᖏᑕ ᐊᕐᕙᓪᓗᐊᖏᑦ ᑳᖃᑦᑕᕐᒪᑕ ᐊᔪᖅᓴᖅᑐᑦ. 

ᑕᐃᒫᒃ ᑲᓇᑕᐅᑉ ᐊᔪᖅᓴᖅᑐᓄᑦ ᓇᓗᓇᐃᒃᑯᑕᖓ 

ᒪᓕᒃᑐᒋᑦ ᑖᒃᑯᐊ ᓄᓇᕗᒻᒥ ᐊᑭᖏᑦ 

ᐊᑭᑐᔪᒻᒪᕆᐊᓘᒻᒪᑕ. 

 

ᐃᖃᓗᒃᑑᑦᑎᐊᕐᒥ ᖃᐅᔨᓴᓚᐅᕋᒪ ᑖᒃᑯᐊ 

ᐃᓄᓕᕆᔨᑐᖃᒃᑯᑦ ᖃᐅᔨᓴᖅᓯᒪᔪᕕᓂᐅᑎᓪᓗᒋᑦ 

ᓂᖀᑦ ᐊᑭᖏᓐᓂᒃ. ᑕᐃᒪ ᓲᕐᓗ ᓂᕿᑖᕈᕕᑦ ᐴᕐᒥᒃ 

ᐊᑕᐅᓯᕐᒥᒃ 2 – 3 ᒪᕐᕈᐊᑎᓪᓗᒃᖢᒍ 

ᐱᖓᓱᐊᖅᑎᓪᓗᐊᖅᖢᒍ ᓱᓕ ᖁᕝᕙᓯᓐᓂᖅᓴᐅᒻᒪᑦ.  

 

ᐅᖃᖅᑎ, ᑕᐃᒪ ᐅᖃᐅᓯᖃᑦᑐᐃᓐᓇᐅᓚᐅᕋᑦᑕ 

ᓄᓇᕗᑦ ᖃᓄᐃᓕᐅᓕᕐᒪᖔᑦ ᐃᑲᔪᕋᓱᐊᕐᓗᑎᒃ 

ᑕᒪᒃᑯᓂᖓ ᓂᕿᖃᑦᑎᐊᖃᑦᑕᖏᑦᑐᓂᒃ. ᐄ, 

ᖁᕕᐊᓱᑉᐳᖓ ᐅᖃᕆᐊᔅᓴᖅ ᒪᓕᒐᓕᐅᕐᕕᖕᒥ ᑕᐃᒪ 

ᓄᓇᕗᑦ ᒐᕙᒪᖓ ᐱᓕᕆᐊᖃᓚᐅᕐᒪᑕ 

ᐅᓐᓄᐊᑐᐃᓐᓇᖅ ᓴᖅᑭᓚᐅᖏᑦᑑᒐᓗᐊᖅ ᑭᓯᐊᓂ 

ᐊᒥᓱᐊᖅᑎᒃᖢᑕ ᑲᑎᒪᖃᑦᑕᕆᐊᖃᖅᓯᒪᓚᐅᖅᑐᒍᑦ. 

 

ᑕᐃᒃᑯᐊᓗ ᑕᕆᐅᑉ ᐊᑭᐊᓂᒥᐅᑦ ᑲᓇᑕᒧᑦ 

ᐳᓛᕆᐊᖅᓯᒪᑎᓪᓗᒋᑦ ᑕᒪᓐᓇ ᓈᒻᒪᑦᑐᒋᓚᐅᕋᑦᑎᒍ. 

ᑕᒪᓐᓇ ᑐᓴᖅᑕᐅᓂᖅᓴᐅᖁᓪᓗᒍ 

ᐃᑲᔫᑎᓂᐅᓴᑐᐃᓐᓇᕐᖓᑦ ᐅᕙᑦᑎᓐᓄᑦ. 

ᐅᖃᖅᑎ, ᑭᐅᔾᔪᑎᒋᖅᑲᐅᔭᓐᓂ ᐅᐊᑦᑎᐊᖅ, ᑖᓐᓇ 

ᒥᔅᑕ ᐃᐊᓕᐊᑦ ᓇᓗᓇᐃᕐᕕᒋᖅᑲᐅᒐᒃᑯ, 

ᓂᕈᐊᕈᑎᒃᑯᑦ 4, $483,000, ᑖᒃᑯᐊ ᑮᓈᐅᔭᐃᑦ 

ᐊᑐᖅᑕᕗᑦ ᑖᒃᑯᐊ ᒐᕙᒪᑐᖃᒃᑯᓂᑦᑕᐅᖅ 

ᐱᒐᔭᕐᒥᔭᕗᑦ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑎᒍᑦ. 

ᑕᐃᒪᐃᒻᒪᑦ ᐱᓕᕆᖃᑎᒌᑦᑐᒍᑦ ᑖᓐᓇ 

ᐱᔾᔪᑎᒋᓪᓗᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᔭᕇᕈᓘᔭᖅᑐᑎᑦ ᐃᓱᓕᕝᕕᔅᓴᐃᑦ ᑎᑭᓕᖅᑎᓪᓗᒍ. 

ᑕᐃᒪ ᒪᓕᒐᓕᐅᖅᑎᑦ ᐅᔾᔨᕈᓱᓐᓂᐊᖅᑯᑦ ᑖᓐᓇ 

ᐊᐱᖅᓱᓐᓇᐅᔪᖅ ᐃᑲᕐᕋ ᓄᖑᒻᒥᒻᒪᑦ ᑕᐃᒪ 

ᑲᑎᒪᔾᔪᑎᔅᓴᓄᑦ ᓅᓕᕐᒥᓗᑕ. ᑲᑎᒪᒡᔪᑎᒃᓴᓂ ,. 

ᑎᑎᕋᖅᓯᒪᔪᑦ ᐊᐱᖅᑯᑎᑦ. 8 ᑭᐅᔾᔪᑎᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ, ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 010 - 

3(3): ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

ᐃᓄᖃᓐᖏᑦᑐᑦ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 012 - 

3(3): ᐊᓄᓪᓚᒃᓰᕖᑦ, ᐱᕋᔭᒃᑲᓐᓂᖃᑦᑕᕐᓃᑦ 

ᐊᖅᑭᐅᒪᒋᐊᕈᑎᓪᓗ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 013 - 

3(3): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ 

ᐱᖁᔨᕗᖔᓕᐊᒥᓂᕐᓄᑦ 2011-ᒥ 

ᐊᕐᕌᒍᑕᒫᖅᓯᐅᑕᐅᓚᐅᖅᑐᓄᑦ ᓄᓇᕗᒻᒥ 

ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᓄᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 014 - 

3(3): ᐃᒻᒥᓃᖅᑕᐃᓕᑎᑦᑎᒍᑕᐅᔪᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 015 - 

3(3): ᑕᓯᐅᔭᕐᔪᐊᑉ ᓂᒋᐊᓂ ᓇᓄᓕᕆᓂᖅ 

(ᑎᑎᕋᖅᑎ) 

 

 

 

* ᑕᑯᒍᒃ ᐅᐃᒍᓯᒪᔪᐃᑦ ᑭᐅᔾᔪᑎᐅᔪᐃᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 10 – 3(3), 12 – 3(3), 10 

– 3(3), 14 – 3(3), 15 – 3(3) ᐊᒻᒪ 16 – 3(3) 

ᑐᓂᔭᐅᓯᒪᔪᑦ ᑎᑎᕋᖅᑎᒧᑦ. 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 016 - 

3(3): ᐅᖅᓱᐊᓗᓕᕆᓂᕐᒧᑦ ᑳᓐᑐᕌᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓴᖅᑭᑎᑦᓯᒍᒪᕗᖓ ᑭᐅᔾᔪᑎᓂᒃ ᐅᑯᓄᖓ  

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᐅᑭᐅᖅ 

2012ᒥ ᐃᒃᓯᕙᓂᖃᖅᑎᓪᓗᑕ. ᓈᓴᐅᑎᖏᑦ 10, 

12, 13, 14, 15 ᐊᒻᒪᓗ 16. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᒃ. 9 

ᑭᐅᔾᔪᑎᑦ ᒪᑐᐃᖅᓯᒋᐊᓐᖓᐅᑎᓄᑦ. 10 ᑐᒃᓯᕋᐅᑎᑦ 

ᐊᑎᓕᐅᖅᓯᒪᔪᑦ. 11 ᑭᐅᔾᔪᑎᑦ ᑐᒃᓯᕋᐅᑎᓄᑦ 

ᐊᑎᓕᐅᖅᓯᒪᔪᓄᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐊᑎᓕᐅᕈᑎᒧᑦ 002 - 3(3): 

ᐃᒡᓗᓕᒻᒥ ᐊᓐᓂᐊᓯᐅᖅᑎ ᐊᖓᔪᖅᑳᖅ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓴᖅᑮᒐᒪ ᑭᐅᔾᔪᑕᐅᔪᓂᒃ ᑐᒃᓯᕋᐅᑎᓂ 2-3(3). 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᒃ. 

ᑲᑎᒪᔾᔪᑎᔅᓴᑦᑕ ᓇᒻᒪᖓ 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐱᓪᓗᒍ 

ᒪᓕᒐᒃᓴᑦ ᐊᓯᖏᓪᓗ. ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 017 - 3(3): 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ 

2010-2011 (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐅᐱᒍᓱᒃᐳᖓ ᓴᖅᑭᑦᑎᔭᕆᐊᒃᓴᖅ 

ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ  

 

* ᑕᑯᒍᒃ ᐅᐃᒍᓯᒪᔪᐃᑦ ᓈᒪᔪᑦ ᑎᑎᖅᓯᒪᔪᐃᑦ 

ᑲᑎᒪᔨᓄᑦ ᐅᓂᒃᑳᓕᐊᖑᓯᒪᔪᐃᑦ 17-3(3)) 

ᑐᓂᔭᐅᓯᒪᔪᑦ ᑎᑎᕋᖅᑎᒧᑦ. 

ᑮᓇᐅᔭᖏᓐᓂᓪᓗ ᕿᒥᕐᕈᓇᒃᑎᒃᑯᑦ 

ᕿᒥᕐᕈᓇᓚᐅᕐᓂᖏᓐᓂᑦ 2010-2011-ᒥ ᐊᕐᕌᒍᑕᒫᑦ 

ᐅᓂᒃᑳᓕᐊᒧᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ 

ᓄᓇᕗᒻᒥ ᐅᓂᒃᑳᖓᓐᓂᒃ. 

 

ᐅᖃᖅᑎ, ᒥᔅ ᐊᓚᒃᓰᓇ ᑯᕝᓗ ᐅᖃᐅᓯᓕᕆᓂᕐᒧᑦ 

ᑲᒥᓴᓇᒋᔭᐅᔪᖅ ᓄᓇᕗᒻᒧᑦ 

ᑲᒥᓴᓇᓐᖑᓕᓚᐅᖅᓯᒪᕗᖅ ᔭᓐᓄᐊᕆᐅᑎᓪᓗᒍ 

2009-ᒥ, ᐊᒻᒪ ᓇᑉᐸᖓᓃᓗᐊᓕᖅᑐᓂᓗ 

ᐃᓂᒋᔭᒥᓂ. 

 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓄᓇᕗᒻᒧᑦ ᐱᖓᓱᓂᒃ 

ᐱᔭᒃᓴᓪᓗᐊᑕᖃᖅᐳᖅ: ᖃᐅᔨᓴᕆᐊᖃᑦᑕᕐᓂᖅ 

ᐅᓐᓂᕐᓘᑕᐅᔪᓂᑦ 

ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᒋᔭᐅᔪᓄᑦ; 

ᑎᓕᐅᕆᖃᑦᑕᕐᓂᖅ ᐃᑲᔪᖃᑦᑕᕐᓂᕐᓗ 

ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ; ᐊᒻᒪᓗ 

ᑲᔪᓯᑎᑦᑎᓂᕐᒥᒃ ᑎᑎᕋᕐᕕᖓᑕ ᐊᐅᓚᓂᖓᓂᒃ. 

 

ᐃᖅᑲᐅᒪᔪᒃᓴᐅᕗᑎᑦ, ᐅᖃᖅᑎ, ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᐊᕐᕌᒍᑕᒫᑦ ᐅᓂᒃᑳᖓ 2010-2011-ᒧᑦ 

ᓴᖅᑭᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᕕᖕᒥ ᐅᑐᐱᕆ 18, 

2011-ᒥ. ᑲᑎᒪᔨᕋᓛᑦ ᑐᓵᑎᑦᑎᓂᖃᓚᐅᖅᐳᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓂᒃᑳᖓᓂᒃ 

ᓄᕕᐱᕆ 22 ᐊᒻᒪ 23-ᖑᑎᓪᓗᒍ, 2011-ᒥ. 

 

ᖁᔭᓐᓇᒦᕈᒪᕙᕋ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦ 

ᐃᖅᑲᓇᐃᔭᖅᑎᖏᓪᓗ ᓴᖅᑭᓯᒪᓚᐅᕐᓂᖏᓐᓄᑦ 

ᐅᕙᒍᑦ ᓵᖓᓐᓄᑦ. 

 

ᐅᖃᖅᑎ, ᒪᓕᒐᓕᐅᖅᑎᓕᒫᑦ ᑕᕝᕙᓃᑦᑐᑦ ᑕᖅᑳᓂᓗ 

ᑐᓵᔪᐃᑦ ᐅᑯᓂᖓ ᐱᓪᓗᐊᑕᓂᑦ ᖃᐅᔨᖁᓪᓗᒋᑦ 

ᐊᑐᓕᖁᔭᓕᐊᕆᔭᐅᓯᒪᔪᓂᑦ ᑲᑎᒪᔨᕋᓛᑦ 

ᕿᒥᕐᕈᓚᐅᕐᓂᖏᓐᓂᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᐅᓂᒃᑳᖓᓐᓄᑦ. 

 

ᐅᖃᖅᑎ, ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᔭᒃᓴᖓᑦ 

ᐱᔪᓐᓇᐅᑎᖏᓪᓗ ᐊᖅᑭᒃᑕᐅᓯᒪᕗᑦ ᒪᓕᒐᑎᒍᑦ: 

ᓄᓇᕗᒻᒥ ᓄᑖᖅ ᐅᖃᐅᓯᕐᓄᑦ ᐃᓕᑕᕆᔭᐅᓯᒪᔪᓄᑦ 

ᒪᓕᒐᖅ, ᑲᔪᓯᑎᑕᐅᓚᐅᖅᓯᒪᔪᖅ ᑕᕝᕙᓂ  

ᒪᓕᒐᓕᐅᕐᕕᖕᒥ 2008-ᖑᑎᓪᓗᒍ, ᓱᓕ 

ᐊᑐᓕᖅᑎᑕᐅᓯᒪᓐᖏᒻᒪᑦ. ᐅᖃᐅᓯᕐᓄᑦ 

ᐃᓕᑕᕆᔭᐅᓯᒪᔪᓄᑦ ᒪᓕᒐᖅ ᐅᓪᓗᒥᒧᑦ 

ᐊᑐᓕᖅᑎᑕᐅᓯᒪᔪᖅ ᑎᒍᔭᐅᓂᑰᒻᒪᑦ ᓄᓇᑦᑎᐊᕐᒥᑦ 

ᐊᕕᓐᓂᖃᓚᐅᖅᑎᓪᓗᒍ. 

 

ᐃᓄᐃᑦ ᐅᖃᐅᓯᖓᓄᑦ ᓴᐳᒻᒥᑎᑦᑎᓂᕐᒧᑦ ᒪᓕᒐᖅ 

ᑲᔪᓯᑎᑕᐅᓚᐅᖅᓯᒪᒻᒥᔪᖅᑕᐅᖅ ᑕᕝᕙᓂ 

ᒪᓕᒐᓕᐅᕐᕕᖕᒥ 2008-ᒥ. ᐃᓗᓕᖏᓪᓗ ᐃᓚᖏᑦ 

ᐃᓄᐃᑦ ᐅᖃᐅᓯᖓᓄᑦ ᓴᐳᒻᒥᑎᑦᑎᓂᕐᒧᑦ ᒪᓕᒐᕐᒥ 

ᓱᓕ ᐊᑐᓕᖅᑎᑕᐅᓯᒪᓐᖏᓚᑦ. 

 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᒪᓕᒐᐃᑦ ᐃᓗᓕᖏᑦ 

ᖃᓄᐃᓕᖓᓂᕆᔭᖏᑦ ᓇᓗᓕᕈᑕᐅᓕᖅᓯᒪᕗᖅ 

ᑭᓱᓪᓚᕆᒻᒥᒃ ᐱᔭᒃᓴᖃᓪᓚᕆᒃᑲᓗᐊᕐᒪᖔᖅ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᐊᒻᒪᓗ ᖃᓄᑎᒋᒧᑦ 

ᑲᔪᓯᑎᑦᑎᒍᓐᓇᕐᓂᕆᔭᖓᓂᒃ ᐊᑐᖅᑕᐅᔪᑦ 

ᐃᓚᖏᓐᓂᑦ. 

 

ᑲᑎᒪᔨᕋᓛᑦ ᓯᕗᓪᓕᖅᐹᖓᓂᒃ 

ᐊᑐᓕᖁᔭᓕᐊᕆᓚᐅᖅᐸᐅᒃ ᐅᖃᐅᓯᓕᕆᓂᕐᒧᑦ 

ᑲᒥᓴᓇ ᐊᕐᕌᒍᑕᒫᑦ ᐅᓂᒃᑳᓕᐊᖓᑎᒍᑦ 

ᓵᓐᖓᓐᓃᑦᑎᓪᓗᒍ ᒪᓕᒐᓕᐅᕐᕕᖕᒥ ᐊᓯᖏᓐᓂᓪᓗ 

ᑲᑎᒪᓂᐅᔪᓂ ᓇᓗᓇᐃᖅᓯᒍᓐᓇᖅᓯᑎᑕᐅᖁᓪᓗᒍ 

ᐱᔭᒃᓴᕆᔭᖓᑕ ᖃᓄᐃᓕᖓᓪᓚᕆᓐᓂᖓᓂᒃ 

ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᒪᓕᒐᑎᒎᖓᔪᓂᑦ. 

 

ᑲᑎᒪᔨᕋᓛᑦ ᐃᒫᒃ ᐃᓱᒪᖃᖅᐳᑦ ᓱᓕ 

ᑐᑭᓯᐊᔭᐅᓂᖅᓴᐅᖁᓪᓗᒍ ᐱᔭᒃᓴᕆᔭᐅᔪᓂᑦ 

ᑐᕌᖓᔭᐅᔭᕆᐊᖃᖅᑐᓂᓪᓗ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᑎᑎᕋᕐᕕᐊᑕ ᐃᓗᐊᓂ, ᐊᒻᒪᓗ 

ᐱᔭᒃᓴᖓᑕ ᐊᑑᑎᖃᑦᑎᐊᕈᑎᒃᓴᖓᓄᑦ, 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ 

ᐊᑐᖅᑕᖏᑦ ᐅᓂᒃᑳᓕᒫᖏᑦ 

ᐱᖃᓯᐅᔾᔭᐅᖃᑦᑕᕆᐊᖃᕐᓂᖏᓐᓂᑦ ᐊᕐᕌᒍᑕᒫᑦ 

ᐅᓂᒃᑳᓕᐊᖓᓂ. 

 

ᑲᑎᒪᔨᕋᓛᑦ ᑐᓪᓕᐊᓂ ᐊᑐᓕᖁᔨᕗᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓂᐱᓕᐅᕆᖃᑦᑕᖁᓪᓗᒍ, 

ᐆᑦᑐᕋᐃᓗᓂᓗ ᐊᒻᒪᓗ ᐃᓱᒪᓕᐅᕆᖃᑦᑕᕐᓗᓂᓗ 

ᐊᑐᖅᑕᐅᔪᓂᑦ ᓇᓗᓇᐃᕐᓗᒋᑦ ᑭᓲᓂᖏᑦ 

ᖃᔅᓯᐅᓂᕆᔭᖏᓐᓂᓪᓗ ᑎᑎᕋᕐᕕᖓᓐᓄᑦ 

ᐊᕐᕌᒍᑕᒫᑎᒍᑦ ᐊᒻᒪᓗ ᐅᓂᒃᑳᑦᑎᐊᖅᓯᒪᔪᓂᑦ 

ᐊᑕᖏᖅᑐᒥᓪᓗ ᓇᐃᓈᖅᓯᒪᖁᓪᓗᒋᑦ ᑖᒃᑯᓂᖓ, 

ᐱᖃᓯᐅᑎᓗᒋᑦ ᓈᓴᐅᑎᓕᒫᕌᓗᐃᑦ ᐊᓯᖏᓪᓗ 

ᑐᑭᓯᒋᐊᕈᑎᑦ ᐊᕐᕌᒍᑕᒫᑦ ᐅᓂᒃᑳᖓᓂ. 

ᑲᑎᒪᔨᕋᓛᑦ ᐱᖓᔪᐊᓐᓂᒃ ᐊᑐᓕᖁᔨᒋᕗᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᖅᑲᓇᐃᔭᖅᑎᖏᓪᓗ 

ᓴᓇᖃᑦᑕᖁᓪᓗᒋᑦ ᐆᑦᑑᑕᐅᔪᓐᓇᖅᑐᓂᒃ 

ᑐᕌᒐᖃᖅᑐᓂᒃ ᑭᑐᓂᒃ ᒪᓕᒋᐊᓕᓂᓪᓗ 

ᒪᓄᐃᑦᓯᓗᑎᒃ ᖃᐅᔨᒪᒍᑎᑦᓴᐅᔪᓐᓇᕋᔭᖅᑐᓂᒃ 

ᓯᕗᒧᐊᖅᐸᓪᓕᐊᓂᕆᔭᐅᔪᓂᒃ ᖃᓄᑎᒋ 

ᐊᖑᒪᑦᓯᐊᕋᓗᐊᕆᐊᖏᓐᓂᒃ ᑕᒪᒃᑯᓂᖓ 

ᑐᕌᒐᕆᔭᐅᔪᓂᒃ ᐃᑲᔪᖅᑐᐃᓂᖏᒍᑦ 

ᐅᖃᐅᓯᖅᑕᕆᔭᐅᔪᓄ ᐱᔪᓐᓇᐅᑎᓂᒃ, ᐊᒻᒪᓗ 

ᐅᓂᒃᑳᓕᐊᕆᕙᓪᓗᓂᒋᑦ ᑎᑎᕋᕐᕕᖓᑕ 

ᐱᕙᓪᓕᐊᓂᕆᔭᖏᓐᓂᒃ ᑕᒪᒃᑯᓂᖓ 

ᐆᑦᑑᑕᐅᔪᓐᓇᖅᑐᓂᒃ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂ. 

 

ᐃᓱᒫᓘᑕᐅᕙᒃᑐᓂᑦ ᐅᖃᐅᓯᓕᕆᓂᕐᒧᑦ 

ᐱᔪᓐᓇᐅᑎᓂᑦ ᖃᐅᔨᓴᕆᐊᖃᑦᑕᕐᓂᖓᑎᒍᑦ, 

ᑲᑎᒪᔨᕋᓛᑦ ᑎᓴᒪᖓᓐᓂᒃ ᐊᑐᓕᖁᔨᕗᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᖃᓯᐅᑎᖃᑦᑕᖁᓪᓗᒍ 

ᐊᕐᕌᒍᑕᒫᑦ ᐅᓂᒃᑳᓕᐊᖓᓂ ᐊᑕᖏᐅᒪᔪᒥᒃ 

ᓇᐃᓈᕈᑎᖃᖃᑦᑕᖁᓪᓗᒍ ᐊᑐᖅᑕᐅᓚᐅᖅᑐᓂᑦ 

ᐃᓕᖅᑯᓯᕐᓂᑦ ᑕᒫᑦ ᖃᐅᔨᓴᕐᓂᐅᖃᑦᑕᖅᑐᓂᑦ 

ᑎᑎᕐᕕᖓᑕ. 

 

ᐅᖃᖅᑎ, ᑲᑎᒪᔨᕋᓛᑦ ᑕᓪᓕᒪᖓᓐᓂᒃ ᐊᑐᓕᖁᔨᕗᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᖃᓯᐅᑎᖃᑦᑕᖁᓪᓗᒍ 

ᐊᑕᖏᐅᒪᔪᒥᒃ ᐅᓂᒃᑳᓂᑦ ᐋᖅᑮᓯᒪᔾᔪᑕᐅᓚᐅᖅᑐᓂᑦ 

ᖃᐅᔨᓴᓪᓚᕆᔾᔪᑕᐅᔪᓂᑦ. ᐃᒪᐃᓕᖓᖁᔨᕗᑦ 

ᑕᒪᑐᒨᓇ ᖃᓄᐃᑦᑐᑦ 

ᖃᐅᔨᓴᓪᓚᕆᔾᔪᑕᐅᔭᕆᐊᖃᒻᒪᖔᑕ ᐊᒻᒪ 

ᐱᖃᓯᐅᑎᓗᒋᑦ ᑭᖑᓪᓕᕐᒥ ᐊᕐᕌᒍᑕᒫᑦ 

ᐅᓂᒃᑳᓕᐊᕆᔪᒫᖅᑕᖓᓂ. 

 

ᐅᖃᖅᑎ, ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᓱᖅᑯᐃᓇᖅᑎᑦᑎᒋᐊᖃᓪᓚᕆᑉᐳᖅ 

ᐱᓕᕆᖃᑎᒋᔾᔪᑎᒋᔭᒥᓂᒃ ᑎᒥᐅᔪᓂᑦ ᓲᕐᓗ 

ᒐᕙᒪᒃᑯᑦ ᐱᓕᕆᕕᖏᓐᓂᑦ ᑎᒥᖁᑎᖏᓐᓂᓪᓗ, 

ᐃᓄᐃᑦ ᑎᒥᖁᑎᖏᓐᓂᑦ, ᐅᖃᐅᓯᓕᕆᓂᕐᒧᑦ 

ᐱᓕᕆᖃᑕᐅᔪᓂᓪᓗ ᑎᒥᐅᔪᓂᑦ ᐊᒻᒪᓗ ᒥᓂᔅᑕᒥᓪᓗ 

ᐅᖃᐅᓯᓕᕆᓂᕐᒧᑦ. 

 

ᐅᖃᖅᑎ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᑲᑎᒪᔨᕋᓛᑦ 

ᓵᖑᓅᖅᓯᒪᑎᓪᓗᒍ ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ  

ᖃᐅᔨᔭᕆᐊᒃᓴᖅ ᓯᕗᒧᐊᓪᓚᕆᒃᑕᐅᓯᒪᔪᓂᑦ 

ᐃᑲᔪᖃᑦᑕᓂᕐᒥᒃ ᐃᑲᔪᖅᑐᐃᖃᑦᑕᓂᕐᒥᓪᓗ 

ᓇᒻᒥᓂᖃᖅᑐᓄᑦ ᐅᐸᓗᖓᐃᔭᖅᐸᓪᓕᐊᓂᕐᒧᑦ 

ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑕᐅᔪᒫᖅᑐᑎᒍᑦ 

ᐱᔭᕆᐊᖃᕈᒫᖅᑐᓂᒃ. 

 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᐅᐸᒃᓯᒪᑎᓪᓗᒍ, 

ᑲᑎᒪᔨᕋᓛᑦ ᓄᐃᑎᑦᑎᖃᑦᑕᐃᓐᓇᓚᐅᖅᐳᑦ 

ᐱᓪᓗᐊᑕᐅᔪᓂᒃ ᑐᕌᖓᔪᓂᒃ ᐅᖃᐅᓯᓕᕆᓂᕐᒧᑦ 

ᐱᔨᑦᑎᕋᐅᑕᐅᔪᓂᒃ ᒐᕙᒪᑐᖃᒃᑯᑦ ᑎᒥᖁᑎᖏᓐᓄᑦ 

ᐊᒻᒪᓘᓐᓃᑦ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᔪᓂᒃ 

ᑎᒥᐅᔪᓂᒃ ᐱᔨᑦᓯᖅᑐᓂᒃ ᓄᓇᕗᒻᒥ, ᓲᕐᓗ 

ᑮᓇᐅᔭᒃᑯᕕᑦ, ᖃᖓᑕᔫᑦ ᐊᒻᒪ ᑎᑎᖅᑲᓂᐊᕐᕕᑦ. 

 

ᑲᑎᒪᔨᕋᓛᑦ ᐊᑐᓕᖁᔭᖏᑕ 6-ᖓᑦ ᑲᒥᓴᓇᐅᑉ 

ᐊᓪᓚᕝᕕᖓ ᖃᓄᖅᑑᒋᐊᒃᑲᓐᓂᖁᒻᓗᒋᑦ 

ᐱᔨᑦᓯᕋᐅᑎᐅᔪᑦ ᐱᓪᓗᒋᑦ ᓄᓇᕗᒻᒥ ᐃᓕᑕᕆᔭᐅᔪᑦ 

ᐅᖃᐅᓯᖅᑕᕆᔭᐅᔪᓂᒃ ᒐᕙᒪᑐᖃᒃᑯᓐᓂ ᐊᒻᒪᓗ 

ᓴᒐᕙᒪᑐᖃᒃᑯᓐᓄᑦ ᐊᐅᓚᑕᐅᔪᓂᒃ ᑎᒥᐅᔪᓂ. 

 

ᑕᕝᕗᖓ, ᐅᖃᖅᑎ, ᐃᓱᓕᑉᐳᑦ ᑲᑎᒪᔨᕋᓛᑦ 

ᐅᓂᒃᑳᖏᑦ. ᒫᓐᓇ ᐱᒋᐊᖅᑎᑦᓯᔪᒪᕗᖓ 

ᑲᑎᒪᔨᕋᓛᓄᑦ ᐅᓂᒃᑳᓕᐊᖑᓯᒪᔪᐃᑦ ᐱᔭᐅᖁᓪᓗᒋᑦ 

ᒪᓕᒐᓕᐅᕐᕕᖕᒧᑦ ᐊᒻᒪᓗ ᑎᑎᖅᑕᐅᓗᑎᒃ 

ᐅᖃᓕᒫᖅᑕᐅᓯᒪᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒋᐊᖅᑎᑦᓯᔪᖃᖅᑐᖅ ᑖᒃᑯᐊ ᐅᓂᒃᑳᑦ 

ᐱᔭᐅᖁᓪᓗᒋᑦ ᒪᓕᒐᓕᐅᕕᖕᒧᑦ ᐊᒻᒪᓗ 

ᑎᑎᖅᑕᐅᓗᑎᒃ ᐅᖃᓕᒫᖅᑕᐅᓯᒪᓂᖏᓐᓂᒃ. 

ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐱᖁᔨᕗᖔᕈᑦ ᑲᔪᓯᕗᖅ. ᐅᓂᒃᑳᑦ ᐱᔭᐅᓯᒪᓕᖅᐳᑦ 

ᒪᓕᒐᓕᐅᕐᕕᖕᒧᑦ ᑎᑎᖅᑕᐅᓯᒪᓂᐊᖅᑐᑎᓪᓗ 

ᐅᖃᓕᒫᖅᑕᐅᓯᒪᒋᐊᖏᓐᓂᒃ. 

 

ᑲᑎᒪᒡᔪᑎᒃᓴᓂ 12. ᕿᒥᕐᕈᔭᐅᓂᖏᑦ ᐅᓂᒃᑳᑦ. 13. 

ᓴᖅᑭᑦᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ  

ᖃᒪᓂᖅᑐᐊᕐᒧᑦ ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 175 - 3(3): ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᔾᔪᓯᖓᑦ 

ᐅᓪᓗᖅᓯᐅᑎᒋᔪᒪᔭᖓᓪ ᑭᒡᒐᕕᒃ 

ᐱᓕᕆᐊᒃᓴᒧᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑲᐅᒐᒪ ᐅᖃᐅᓯᖃᖅᑎᓪᓗᖓ ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ ᐊᑖᒍᑦ ᓴᖅᑮᓂᐊᕐᓂᕋᖅᑐᖓ 

ᓄᓇᕗᒻᒥ ᐃᑉᐱᓇᕐᓂᖓᓐᓄᑦ ᓄᓇᒥ 

ᖃᓄᐃᓕᐅᕐᓂᕐᒧᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ 

ᓄᓇᓐᖑᐊᓕᐅᕐᓂᕐᒧᑦ ᕿᒥᕐᕈᔭᐅᖁᑦᑎᐊᕋᓗᐊᖅᑲᕋ 

ᑖᓐᓇ ᑭᒡᒐᕕᖕᒥ ᐅᔭᕋᕐᓂᐊᕐᕕᐅᒐᔭᖅᑐᒥᒃ 

ᐊᑯᓂᐅᓂᖓᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐊᐅᐸᓗᑦᑐᖅ 

ᖁᔭᓐᓇᒦᒃ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. 

ᐊᑭᖏᓐᓄᑦ ᖃᐅᔨᒪᖅᑯᑏᑦ ᒥᓂᔅᑕᐅᔪᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 176 - 3(3): 2012-ᒥ 

ᐊᕐᕌᒍᑕᒫᑦ ᐅᓂᒃᑳᖅ ᐃᑯᒻᒪᖅᑯᑎᓄᑦ 

ᐊᑭᖏᓐᓂᑦ ᕿᒥᕐᕈᔨᒃᑯᓐᓄᑦ (ᐊᕆᐊᒃ) 

 

ᐊᖓᔪᖅᑳᖅ ᐊᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᕕᐊᓱᑉᐳᖓ ᓴᖅᑮᔭᕆᐊᔅᓴᖅ 2012 

ᐊᕐᕌᒍᑕᒫᑦ ᐅᓂᒃᑳᖓᓐᓂ ᐆᒻᒪᖅᑯᑎᓄᑦ 

ᐊᑭᓕᐅᑕᐅᖃᑦᑕᖅᑐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 177 - 3(3): ᒪᐃ 16, 

2012-ᒥ ᐅᖃᐅᓯᓕᐊᖅ ᓯᓚᕐᔪᐊᕐᒥ 

ᐱᓕᕆᔨᒧᑦ ᓂᕆᔭᒃᓴᒧᑦ ᐱᔪᓐᓇᐅᑎᒋᔭᒧᑦ 

(ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 178 - 3(3): ᐃᓄᐃᑦ 

ᐊᒻᒪ ᐱᔪᓐᓇᐅᑎᖓᑦ ᓂᕆᔭᒃᓴᒧᑦ: 

ᑐᓐᓂᕆᔭᐅᔪᖅ ᓯᓚᕐᔪᐊᕐᒥ ᐱᓕᕆᔨᒧᑦ 

ᓂᕆᔭᒃᓴᒧᑦ ᐱᔪᓐᓇᐅᑎᒋᔭᒧᑦ 

ᑎᓕᐅᖅᑕᐅᔾᔪᑎᒥᒃ ᑲᓇᑕᒥ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 179 - 3(3): ᑎᑎᖅᑲᐃᑦ 

ᕕᕝᕗᐊᕆ 19, 2012- ᖁᑦᑎᑦᑐᒧᑦ 

ᒪᓕᒐᓕᐅᖅᑎᒧᑦ ᓄᓇᖃᖅᑳᖅᑐᓕᕆᔨᒃᑯᓐᓂᑦ 

ᒐᕙᒪᑐᖃᒃᑯᓐᓂ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐱᖓᓱᓂᒃ ᓴᖅᑭᑕᔅᓴᖃᕋᒪ., ᓇᓖᕌᕐᓂᐊᖅᐸᒃᑲ. 

 

ᐅᖃᖅᑲᐅᒐᒪ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ, 

ᐅᓪᓗᒥ ᓴᖅᑮᔪᒪᒐᒪ ᐊᔾᔨᖓᓂᒃ 

ᐅᖃᐅᓯᕆᓚᐅᖅᑕᖓᓂ ᒪᐃ 16, 2012 ᓯᓚᕐᔪᐊᒥ 

ᑲᑎᒪᔨᕐᔪᐊᑦ ᑕᐃᓐᓇ ᑭᒡᒐᑐᖅᑎᐅᓚᐅᖅᑐᖅ 

ᓂᕿᖃᕆᐊᖃᕐᓂᕐᒧᑦ ᑖᓐᓇ 

ᐅᖃᓕᒫᖅᑕᐅᖁᒐᓗᐊᖅᑲᕋ ᒪᓕᒐᓕᐅᖅᑎᓄᑦ. 

 

ᐅᖃᖅᑲᐅᒐᒪ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ, 

ᐅᓪᓗᒥ ᓴᖅᑮᔪᒪᒐᒪ ᐊᔾᔨᖓᓂᒃ ᑐᓂᓯᒍᒪᓪᓗᖓ 

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᐃᓄᐃᑦ ᓯᓚᕐᔪᐊᒥ 

ᑲᑎᒪᔨᐅᔪᑦ ᑕᐃᒃᑯᓄᖓ ᓂᕿᖃᕆᐊᖃᕐᓂᕐᒧᑦ 

ᕿᒥᕐᕈᔨᐅᓚᐅᖅᑐᒧᑦ ᑖᓐᓇ ᐊᑎᖃᖅᑎᑕᐅᔪᖅ 

“ᐃᓄᐃᑦ ᐊᒻᒪᓗ ᓂᕿᖃᕆᐊᖃᕐᓂᖏᑦ 

ᐱᔪᓐᓇᐅᑎᖓ”. 

 

ᐅᖃᖅᑲᐅᒐᒪ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ, 

ᐅᓪᓗᒥ ᓴᖅᑮᔪᒪᒐᒪ ᐊᔾᔨᖓᓂᒃ 

ᑭᐅᔭᐅᔾᔪᑎᒋᓯᒪᔭᓐᓂᒃ ᓄᓇᖃᖅᑳᖅᑐᓕᕆᔨᒃᑯᓐᓂᑦ 

ᐅᑭᐅᖅᑕᖅᑐᒥᓪᓗ ᐱᔾᔪᑎᖃᖅᑐᒥᒃ 

ᑲᑎᒪᓂᐅᓚᐅᖅᑐᒥ ᒪᓕᒐᓕᐅᕐᕕᖕᒥ ᑕᕝᕙᓂ 

ᐊᑦᑑᐱᕆ 25-ᖑᑎᓪᓗᒍ, 2011. 

 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᖁᒐᓗᐊᖅᑲᔅᓯ ᐅᖃᓕᒫᕐᓗᒍ ᑖᒃᑯᐊ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑖᒃᑯᐊ ᓵᑦᑎᓐᓄᐊᖅᑕᐅᓕᑦ ᑎᑎᖅᑲᐃᑦ. 

 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ ᒥᔅᑕ ᐃᓄᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 180 - 3(3): 

ᐊᔾᔨᓕᐊᒥᓃᑦ ᒥᑦᑎᒪᑕᓕᖕᒥ ᓯᔾᔭᖓᑕ 

ᖃᓄᐃᓕᖓᓂᖏᓐᓂᑦ (ᐃᓄᒃ) 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᑎᖅᒎᖏᑦᑐᖅ) ᓇᓗᓇᐃᖅᓯᒃᑲᓐᓂᖅᑐᓂᒃ 

ᐃᓗᐊᓐᖏᓕᐅᕈᑎᐊᓗᒋᖃᑦᑕᖅᑎᓐᓂᒃ 

ᑐᓚᑦᑕᕐᕕᖃᓐᖏᓐᓂᕐᒧᑦ ᒥᑦᑎᒪᑕᓕᖕᒥ ᐊᒻᒪᓗ 

ᐃᒫᓃᑦᑐᓄᑦ ᑭᓱᓕᕆᔾᔪᑎᖃᓐᖏᓂᕐᒧᑦ ᓄᓇᑦᑎᓐᓂ 

ᐊᒻᒪᓗ ᑎᓕᐅᓗᐊᒃᑲᓐᓂᖅᐸᕋ 

ᐱᕈᖅᐸᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ ᑖᒃᑯᓂᖓ ᑕᑯᓇᑦᑎᐊᑲᓐᓂᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᐃᓄᒃ. 13 

ᓴᖅᑭᑕᐅᓂᖏᑦ ᑎᑎᖅᑲᐃᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 181 - 3(3): 2011-

2012-ᒥ ᐊᐅᓚᓂᕐᒧᑦ ᐸᕐᓇᐅᑎᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᓄᓇᕘᒧᑦ  

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 182 - 3(3): 2012-

2015 ᐊᕐᕌᒍᑕᒫᑦ ᐅᓂᒃᑳᖅ 

ᐊᑲᐅᓐᖏᓕᐅᖅᑕᐃᓕᓕᕆᓂᕐᒧᑦ ᑲᒥᓴᓇᒥᒃ 

ᓄᓇᕘᒧᑦ  (ᐅᖃᖅᑎ) 

 

 

ᓴᖅᑭᑕᐅᔪᖅ ᑎᑎᖅᑲᒃ 183 - 3(3): ᓄᓇᕗᒻᒥ 

ᓂᕈᐊᖅᑐᓕᕆᔨᒻᒪᕆᐅᑉ ᐅᓂᒃᑳᖓ ᓯᑎᐱᕆ 

12, 2011-ᒥ ᓂᕈᐊᕐᓂᐅᓚᐅᖅᑐᒥ 

ᐃᖃᓗᐃᑦ ᐱᓇᓐᓇᖓᓂ, ᐸᖕᓂᖅᑑᒥ 

ᑐᓄᓂᕐᒥᓗ  (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 184 - 3(3): 

ᑮᓇᐅᔭᑎᒍᑦ ᖃᔅᓯᐅᓂᖓ 

ᓄᖅᑲᔾᔪᓯᐊᖃᕐᕕᒻᒧᑦ ᐄᐳᕈ 1, 2011 

ᐱᑎᓪᓗᒍ  (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 185 - 3(3): 

ᑮᓇᐅᔭᑎᒍᑦ ᖃᔅᓯᐅᓂᖓ ᐃᓚᒋᐊᕈᑎᒃ 

ᓄᖅᑲᔾᔪᓯᐊᖃᕐᕕᒻᒧᑦ ᐄᐳᕈ 1, 2011 

ᐱᑎᓪᓗᒍ  (ᐅᖃᖅᑎ) 

 

ᖁᔭᓐᓇᒦᒃ ᒪᓕᒐᓕᐅᖅᑎᑦ. ᓴᖅᑭᑕᔅᓴᖃᕐᒥᒐᒪ 

ᐊᒥᓱᑲᓪᓚᐅᔪᓂᒃ ᐅᓪᓗᒥ: 

 

 2011-2012 ᐊᕐᕌᒍᑕᒫᖅᓯᐅᑦ ᐅᓂᒃᑳᑦ 

ᓴᖅᑭᔮᑦᑎᐊᕐᓂᕐᒧᑦ ᑲᒥᓴᓇᐅᔪᒧᑦ ᓄᓇᕗᒻᒥ; 

 

 2012-2013 ᐱᓕᕆᐊᓄᑦ ᐸᕐᓇᒍᑕᐅᔪᑦ 

ᐅᖃᐅᓰᑦ ᒥᔅᓵᓄᑦ ᑲᒥᓴᓇᐅᔪᒧᑦ ᓄᓇᕗᒻᒥ; 

 

 ᐅᓂᒃᑳᖓ ᓂᕈᐊᖅᑐᓕᕆᔨᕐᔪᐊᑦ ᓄᓇᕗᒻᒥ 

ᓰᑎᐱᕆ 12, 2011 ᓂᕈᐊᕐᓂᐅᓚᐅᖅᑐᖅ 

ᒪᐅᓇᑐᐃᓐᓇᖅ ᐃᖃᓗᖕᓄᑦ ᐱᖓᓐᓇᖓᓄᑦ, 

ᐸᖕᓂᖅᑑᒧᑦ ᑐᓄᓂᕐᒧᓪᓗ.; 

 

 ᑮᓇᐅᔭᖃᖅᑎᑕᐅᓂᖏᓐᓄᑦ 

ᓄᖅᑲᑐᔅᓯᐅᑎᔅᓴᐅᔪᑦ ᐱᒋᐊᕐᓗᒍ ᐊᐃᐳᓗ 1, 

2011; ᐊᒻᒪ 

 

 ᑮᓇᐅᔭᐃᑦ ᖃᐅᔨᓴᖅᑕᐅᓯᒪᔪᑦ 

ᐃᓚᒋᐊᕈᑎᔅᓴᐃᑦ ᓄᖅᑲᑐᖅᓯᐅᑎᓂᑦ ᐃᐳᕈ 1, 

2011. 

 

ᖁᔭᓐᓇᒦᒃ. 

 

ᑲᑎᒪᒡᔪᑎᒃᓴᓄᑦ 14, ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᓐᓂᕐᒧᑦ. ᒥᔅᑕ ᕋᒻᐴᑦ. 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 028 - 3(3): ᑲᑎᒪᑯᑖᕐᓇᐅᑉ 

ᐃᑲᕐᕋᖏᑦ ᐊᒻᒪ ᐅᓪᓗᖏᑦ - ᖃᐅᔨᒃᑲᐃᒍᑦ 

(ᕋᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᕗᖓ ᒪᐃ 31, 2012 ᐆᒥᖓ 

ᐱᖁᔨᕗᖔᓛᕋᒪ. 

 

ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ. 

ᐅᖃᖅᑎᐅᔪᖅ ᐋᖅᑮᖁᓪᓗᒍ ᐃᑲᕐᕋᓂᒃ 

ᑲᑎᒪᓂᐅᖃᑦᑕᓂᐊᖅᑐᓂᒃ ᓈᒻᒪᑦᑑᑎᒋᔭᒥᓂᒃ 

ᐱᓕᕆᐊᔅᓴᖏᑦ ᑲᒪᒋᓂᐊᕐᓗᒋᑦ ᐅᐱᕐᖔᒥ 2012 

ᒪᓕᒐᓕᐅᖅᑎᑦ ᑲᑎᒪᓂᖓᓂᒃ. 

 

ᓈᒻᒪᓯᑉᐸᑦ ᐊᖏᖅᑕᐅᔪᒪᓂᐊᕐᒥᔪᖓ 

ᒪᓕᒐᓕᐅᖅᑎᓕᒫᓄᑦ ᑖᓐᓇ ᑲᒪᒋᔪᒪᓪᓗᒍ 

ᐱᖁᔨᕗᖔᕈᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 14 

ᖃᐅᔨᒃᑲᐃᔾᔪᑎᑦ ᐱᖁᔨᕗᖔᓂᕐᒧᑦ. ᒥᔅᑕ 

ᓂᖏᐅᖓᓐ. 

 

ᐱᒋᐊᖅᑎᑕᖅ 029 - 3(3): ᒪᓕᒐᓕᐅᕐᕕᖕᒥ 

ᑎᒃᑯᐊᖅᑕᐅᓃᑦ ᐊᒧᔭᐅᔪᐃᓪᓗ - 

ᖃᐅᔨᒃᑲᐃᒍᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᕗᖓ ᕿᑎᖅᑰᒥ ᒪᐃ 31, 2012, ᐆᒥᖓ 

ᐱᖁᔨᕗᖔᓛᕋᒪ. 

 

ᑕᐃᒪ ᐱᖁᔨᕗᖓ ᐊᐃᑉᐱᑕᐅᓪᓗᓕᖓ 

ᒪᓕᒐᓕᐅᖅᑎᒧᑦ ᓇᑦᑎᓕᖕᒧᑦ, ᒪᓕᒐᓕᐅᖅᑎᑦ 

ᑎᒃᑯᐊᖅᓯᖁᓪᓗᒋᑦ ᐲᖅᓯᖁᓪᓗᒋᓪᓗ 

ᑲᑎᒪᔨᕋᓛᖁᑎᖏᓐᓂᒃ ᐊᓯᖏᓐᓂᓪᓗ. 

 

ᐅᖃᖅᑎ, ᓈᒻᒪᓕᖅᑲᑦ ᐅᓪᓗᒥ ᑲᒪᒋᔪᒪᓂᐊᕐᒥᔭᕋ 

ᐊᖏᖅᑕᐅᓗᖓ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑲᑎᒪᔾᔪᑎᔅᓴᓄᑦ 14. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᓂᕐᒧᑦ. ᑲᑎᒪᔾᔪᑎᒃᓴᖅ 15. 

ᖃᐅᒃᑲᐃᔾᔪᑎᑦ ᐱᖁᔨᕗᖔᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 36 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐊᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 1, 2012-2013 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒃᑲᐃᕗᖓ ᒪᐃ 31, 2012. 

ᒪᓕᒐᒃᓴᖅ 36, ᐊᖅᑭᒋᐊᕈᑎᒃᓴᖅ ᐊᐅᓚᓂᖏᓐᓄᑦ 

ᒪᑭᒪᓂᖏᓐᓄᑦ ᒪᓕᒐᖅ ᓈᓴᐅᑎᓕᒃ 1, 2012 

2012 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

15. ᖃᐅᒃᑲᐃᔾᔪᑎᑦ ᐱᖁᔨᕗᖔᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ. 

 

ᒪᓕᒐᒃᓴᖅ 37 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2012-2013  - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒃᑲᐃᕗᖓ ᕿᑎᖅᑰᒥ ᒪᐃ 31, 

2012. ᒪᓕᒐᒃᓴᖅ 37 ᐃᓚᒋᐊᕈᑎᑦ ᐊᑭᑐᔫᑎᓄᑦ 

ᓈᓴᐅᑎᓕᒃ 22 2012-13 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

15. ᖃᐅᒃᑲᐃᔾᔪᑎᑦ ᐱᖁᔨᕗᖔᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑎᑦ. ᒥᔅᑕ ᕋᒻᐴᑦ. 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 

ᐱᖁᔨᕗᖔᕈᑦ ᑲᒪᒋᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐹᑦ. 

ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᓄᑦ 

ᐱᖁᔨᕗᖔᕈᑦ ᑲᒪᒋᔪᒪᓪᓗᒍ. ᐊᒡᒑᖅᑐᖃᖏᒻᒪᑦ. 

ᑲᔪᓯᒋᑦ ᒥᔅᑕ ᕋᒻᐴᑦ. 

 

ᐱᒋᐊᖅᑎᑕᖅ 028 - 3(3): ᑲᑎᒪᑯᑖᕐᓇᐅᑉ 

ᐃᑲᕐᕋᖏᑦ ᐊᒻᒪ ᐅᓪᓗᖏᑦ (ᕋᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᖓᓕᐅᖅᑎᒧᑦ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ. 

ᐅᖃᖅᑎᐅᔪᖅ ᐊᔪᖏᑎᑕᐅᖁᓪᓗᒍ ᐃᑲᕐᕋᓂᑦ 

ᐋᖅᑮᖁᓪᓗᒍ ᓈᒻᒪᑦᑑᑎᒋᔭᒥᓂᒃ ᐱᓕᕆᐊᒃᓴᕆᔭᕗᑦ 

ᐱᓕᕆᐊᕆᔭᐅᓂᐊᕐᖓᑕ ᑲᑎᒪᓂᐅᓂᐊᖅᑐᒥᒃ 2012 

ᐅᐱᕐᖔᒥ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᖁᔨᕗᖔᕈᑦ ᓈᒻᒪᒻᒪᑦ, ᓈᒻᒪᓴᖅᑐᑦ? ᓈᒪᓴᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᒡᔪᑎᑦᓴᓂ 16. ᐱᖁᔨᕗᖔᕈᑎᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 

ᐱᖁᔨᕗᖔᕈᑦ ᑲᒪᒋᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᓄᑦ 

ᐱᖁᔨᕗᖔᕈᑦ ᑲᒪᒋᔪᒪᓪᓗᒍ. ᐊᒡᒑᖅᑐᖃᖏᒻᒪᑦ. 

ᑲᔪᓯᒋᑦ ᒥᔅᑕ ᕋᒻᐹᑦ. 

 

ᐱᒋᐊᖅᑎᑕᖅ 029 - 3(3): ᒪᓕᒐᓕᐅᕐᕕᖕᒥ 

ᑎᒃᑯᐊᖅᑕᐅᓃᑦ ᐊᒧᔭᐅᔪᐃᓪᓗ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 

 

ᐃᒪᐃᒻᒪᑦ ᐃᓚᖓ 17, ᒪᓕᒐᓕᐅᖅᑎᑦ 

ᐊᐅᓚᑦᑎᔩᓪᓗ ᒪᓕᒐᕐᒥ ᒪᓕᒐᓕᐅᖅᑎᓂᑦ 

ᑎᒃᑯᐊᖅᓯᒍᓐᓇᑎᑦᑎᒻᒪᑦ ᑲᑎᒪᔨᕋᓛᓄᑦ 

ᐃᓕᓂᐊᖅᑐᓄᑦ ᐃᑲᔪᖅᐸᓪᓗᒋᑦ 

ᐅᖃᐅᔾᔨᒋᐊᖅᐸᓪᓗᒋᓪᓗ ᐱᔭᕆᐊᖃᖅᑐᕆᔭᕌᖓᑕ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᐃᓚᖓ 38, 

ᒪᓕᒐᓕᐅᖅᑎᑦ ᐊᐅᓚᑦᑎᔩᓪᓗ ᑲᑎᒪᔨᖏᑕ ᒪᓕᒐᕐᒥ, 

ᐱᕕᖃᖅᑎᑎᒻᒪᑦ ᒪᓕᒐᓕᐅᖅᑎᑦ 

ᑎᒃᑯᐊᖅᓯᒍᓐᓇᕐᓗᑎᑦ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᖅ ᐃᖃᓗᐃᑦ 

ᐱᖓᓐᓇᖓᓄᑦ ᒥᓂᔅᑕᓐᖑᖅᑎᑕᐅᓚᕐᒪᑦ. 

 

ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ, 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ 

ᑖᒃᑯᐊ ᒪᓕᒐᓕᐅᖅᑎᐅᔪᑦ ᑎᒃᑯᐊᖅᓯᖁᓪᓗᒋᑦ 

ᐲᖅᓯᖁᓪᓗᒋᓪᓗ ᑲᑎᒪᔨᕋᓛᖁᑎᒋᔭᖏᓐᓂ 

ᐊᓯᖏᓐᓂᓪᓗ. 

 

ᐊᒻᒪᓗ ᓱᓕ ᐱᒋᐊᖅᑎᑦᓯᕗᖓ ᑕᐃᓐᓇ 

ᒪᓕᒐᓕᐅᖅᑎ ᐸᖕᓂᖅᑑᒧᑦ ᑎᒃᑯᐊᖅᑕᐅᖁᓪᓗᒍ 

ᑲᑎᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ; 

 

ᐊᒻᒪᓗ ᓱᓕ ᐱᒋᐊᖅᑎᑦᓯᕗᖓ ᑖᒃᑯᐊ 

ᑎᒃᑯᐊᖅᑕᐅᓂᖏᑦ ᒥᔅ ᒫᓂᑲ ᐃᐊᓪ 

ᐃᓚᒋᔭᐅᖃᑦᑕᓚᐅᕐᖓᑦ ᑲᑎᒪᔪᓕᕆᔨᒃᑯᓐᓄᑦ 

ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ, ᒐᕙᒪᒃᑯᑦ 

ᐊᐅᓚᓂᖏᓐᓄᑦ, ᑮᓇᐅᔭᖅᑐᕈᑎᓄᓪᓗ ᐊᒻᒪᓗ 

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᓪᓗ 

ᐃᓚᒋᔭᐅᖃᑦᑕᓚᐅᖅᑐᓂ ᐊᒻᒪᓗ 

ᑭᖑᕐᕕᖅᑎᐅᓚᐅᕆᓪᓗᓂ ᐃᓅᓯᕐᒥᒃ 

ᖃᓄᐃᓐᖏᑎᐊᕐᓂᕐᒧᑦ ᑖᒃᑯᐊ ᐲᖅᑕᐅᖁᓪᓗᒋᑦ 

ᑕᕝᕙᓐᖓᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ. ᖁᔭᓐᓇᒦᒃ.  

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᖏᖅᑕᐅᔪᒪᓪᓗᖓ ᒪᓕᒐᓕᐅᕐᕕᖕᒥ 

ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 

ᖃᐅᔨᒃᑲᐃᓯᒪᔭᕆᐊᖃᕐᓂᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖓᓄᑦ ᒪᓕᒐᒃᓴᖅ 36, ᐃᓚᒋᐊᕈᑎᑦ 

ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ ᒪᓕᒐᖅ, ᓈᓴᐅᑎᓕᒃ 

1, 2012-2013. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒥᓂᔅᑕᐅᔪᖅ 

ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕈᒪᓪᓗᒍ ᐅᓪᓗᓄᑦ 

ᒪᕐᕉᓐᓂᒃ ᖃᐅᔨᒃᑲᐃᓯᒪᖅᑳᕆᐊᖃᕐᓂᖓᓂᒃ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᓂᐊᕐᒪᑦ ᒪᓕᒐᒃᓴᖅ 

36 ᐅᓪᓗᒥ. ᒪᓕᒐᓕᐅᖅᑎᑦ ᐊᖏᖅᐸᑦ?. 

 

ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᒧᓯᑐᐃᓐᓇᕆᑦ, ᒥᓂᔅᑕ 

ᐲᑕᓴᓐ. 

 

ᒪᓕᒐᒃᓴᖅ 36 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐊᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 1, 2012-2013 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ. ᐱᖁᔨᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 36 

ᐃᓚᒋᐊᕈᑎᓄᑦ ᐊᐅᓚᓂᖏᓐᓄᑦ ᒪᑭᒪᓂᕐᒧᑦ 

ᐱᖁᔭᖅ ᓈᓴᐅᑎᓕᒃ 1, 2012-2013 ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. 

ᓈᒻᒪᓴᖅᑐᓕᒫᑦ? ᓈᒻᒪᓴᓐᖏᑦᑐᖃᖅᑳ? 

ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 36 

ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯ.  

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᖅ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓄᑦ 

ᐊᑐᓐᖏᑲᐃᓐᓇᖁᓪᓗᒍ ᖃᐅᔨᒃᑲᐃᓯᒪᔭᕆᐊᖃᕐᓂᖅ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓄᑦ ᒪᓕᒐᒃᓴᖅ 37, 

ᐃᓚᒋᐊᕈᑎᓄᑦ ᐊᑭᑐᔪᓄᑦ ᒪᓕᒐᖅ, ᓈᓴᐅᑎᓕᒃ 2, 

2012-2013. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ. ᒪᒥᐊᓇᖅ. 

ᓂᕈᐊᖅᑎᑦᑎᓴᕋᐃᓗᐊᖅᑐᐊᓘᒐᒪ. ᑖᓐᓇ 

ᐊᖏᖅᑕᐅᔪᒪᑐᐃᓐᓇᕋᑖᖅᑐᖅ ᐅᓪᓘᓐᓂᒃ ᒪᕐᕉᓐᓂᒃ 

ᐅᑕᖅᑭᒋᐊᖃᕐᓂᖅ ᐊᑐᓐᖏᑲᐃᓐᓇᕈᒪᓪᓗᒍ. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᑐᐃᓐᓇᕆᑦ, ᒥᓂᔅᑕ 

ᐲᑕᓴᓐ. 

 

ᒪᓕᒐᒃᓴᖅ 37 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2012-2013 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒪᕐᖏᑐᕐᓂᕈᔪᓕᕐᓂᕋᓗᐊᕋᑦᑕ. 

 

ᐱᒋᐊᖅᑎᑦᓯᕗᖓ, ᐊᐃᑉᐱᑕᐅᓪᓗᓂ 

ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 37, ᐃᓚᒋᐊᕈᑎᑦ 

ᐊᑭᑐᔫᑎᓄᑦ ᒪᓕᒐᖅ, ᓈᓴᐅᑎᓕᒃ 2, 2012-2013 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑎ.  

 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐋᕼᐊᐅᓐᓈᖅᓯᒪᑲᐃᓐᓇᕋᒪ. 

 

ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. 

ᓈᒻᒪᓴᖅᑐᓕᒫᑦ? ᓈᒻᒪᓴᓐᖏᑦᑐᑦ? ᑕᐃᒪ 

ᐱᖁᔨᕗᖔᕈᑦ ᑲᔪᓯᓕᑕᐃᓐᓇᖅᑯ. ᒪᓕᒐᒃᓴᖅ 37, 

ᓯᕗᓪᓕᖅᐹᒥ ᐅᖃᓕᒫᖅᑕᐅᓕᖅᑯ.  

 

18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 36 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐊᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 1, 2012-2013 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᓯᐅᓂᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 36, ᐃᓚᒋᐊᕈᑎᐅᔪᖅ 

ᐊᐅᓚᓂᖏᓐᓄᑦ ᒪᑭᒪᓂᕐᒧᑦ ᒪᓕᒐᖅ, ᓈᓴᐅᑎᓕᒃ 

1, 2012-2013, ᐊᐃᑉᐸᖓᓐᓂ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑎ, ᑖᓐᓇ ᒪᓕᒐᒃᓴᐅᔪᖅ 

ᐃᓚᒋᐊᕈᑎᐅᓂᐊᕐᖓᑦ ᑕᐃᒃᑯᓄᖓ ᐊᐅᓚᔾᔪᑎᓄᑦ 

ᒪᑭᒪᔾᔪᑎᓄᓪᓗ ᐊᑭᓕᖅᑕᐅᓯᒪᔪᓄᑦ 

ᐃᓱᓕᕝᕕᔅᓴᖃᕐᓗᓂ ᓄᓇᕗᑦ ᒐᕙᒪᒃᑯᖏᓐᓂ ᒫᑦᓯ 

31, 2013. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ 

ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ? 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 

36 ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᒍᓐᓇᖅᓯᕗᖅ.  

 

18. ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 37 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2012-2013 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᔾᔪᐊᕐᒧᓪᓗ. ᒪᓕᒐᒃᓴᖅ 37 ᐊᑭᑐᔫᑎᓄᑦ 

ᐃᓚᒋᐊᕈᑎᔅᓴᐅᔪᖅ ᒪᓕᒐᖅ, ᓈᓴᐅᑎᓕᒃ 2, 2012-

13 ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ, ᑖᓐᓇ ᐃᓚᒋᐊᕈᑎᔅᓴᐅᓂᐊᖅᑐᖅ 

ᓴᓂᕐᕙᑦᑕᐅᓯᒪᔪᓄᑦ ᑕᐃᒃᑯᐊ 

ᐊᑭᓕᖅᑕᐅᔭᕆᐊᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂ 

ᐃᓱᓕᒃᑲᔭᖅᑐᓂ ᒫᑦᓯ 31, 2013. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕈᐊᕈᒪᔪᖃᓕᕐᖓᑦ, ᓈᒻᒪᓴᖅᑐᓕᒫᑦ? 

ᓈᒻᒪᓴᓐᖏᑦᑐᖃᖅᑳ? ᐱᖁᔨᕗᖔᕈᑦ ᑲᔪᓯᔪᖅ. 

ᒪᓕᒐᒃᓴᖅ 37 ᑲᑎᒪᑐᐃᓐᓇᑎᓪᓗᒋᑦ 

ᑲᒪᒋᔭᐅᒍᓐᓇᖅᓯᕗᖅ. 

 

19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓪᓗ. ᒪᓕᒐᒃᓴᖅ 21, 36, 37. 

ᒥᔅᑕ ᑕᐹᕐᔪᒃ ᐃᒃᓯᕙᐅᑕᐅᓗᓂ. 

 

ᑲᔪᓯᓐᖏᓂᑦᑎᓐᓂ ᑲᑎᒪᔨᕋᓛᓄᑦ, 20-ᒥᓂᔅᒥᒃ 

ᓄᖅᑲᑲᐃᓐᓇᓂᐊᖅᑐᒍᑦ. 

 

ᐃᖅᓱᒃᑎ. 

 

>>ᓄᖅᑲᑲᐃᓐᓇᖅᑐᑦ 15:36ᒥ ᐱᒋᐊᒃᑲᓂᖅᑐᑎᓪᓗ 

16:03ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᐅᓐᓄᓴᒃᑯᑦ. ᖁᔭᓐᓇᒦᖔᓯᑦ 

ᖃᐅᒐᑦᓯ. ᒫᓐᓇ ᑲᑎᒪᓚᐅᐱᓪᓚᑐᐃᓐᓇᓂᐊᓕᕐᒥᒐᑦᑕ 

ᑖᒃᓱᒪ ᐅᖃᖅᑎᑦᑎᔨᑦᑕ ᑎᓕᐅᕈᑖ ᒪᓕᑐᐃᓐᓇᕐᓗᒍ. 

ᒫᓐᓇ ᐱᒋᐊᓚᐅᖏᓂᑦᑎᓐᓂᒃ ᐅᑯᐊ  



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒋᔭᕆᐊᖃᓐᓂᐊᕋᑦᑎᒍᑦ ᑕᕝᕙᓂ 

ᑲᑎᒪᐅᑎᔅᓴᑎᓐᓂ ᓇᓗᓇᐃᖅᑕᐅᓯᒪᔪᑦ 

ᒪᓕᒐᓕᐅᖅᑎᒃᑯᑦ, ᒪᓕᒐᒃᓴᖅ 21, 36, ᐊᒻᒪ 37. 

ᑖᒃᑯᐊ ᑲᑎᒪᑐᐃᓐᓇᓚᐅᐱᓪᓚᑎᓪᓗᑕ 

ᖃᓄᐃᓕᐅᕈᒪᕙᑦ. ᒥᔅᑕ ᐊᐅᐸᓗᒃᑐᖅ? 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑕᖅ. ᐅᑉᓗᒥ 

ᕿᒥᕐᕈᐊᕼᐅᐊᖅᑐᒍᑦ ᑖᑉᓱᒥᓐᖓᑦ ᒪᓕᒐᒃᓴᖅ 21-ᒥᒃ. 

ᐱᐊᓂᓐᓂᕈᑦᑕ ᑖᒃᓱᒥᖓ ᒪᓕᒐᓕᐅᕐᕕᐅᑉ ᐃᓗᐊᓂ 

ᐅᓂᒃᑳᕕᒋᔫᓪᓗᐊᕐᒪᖔᑦ ᐱᒍᐊᕋᓗᐊᖅᖢᒍᑦ 

ᑖᑉᓱᒥᖓ ᐱᐊᓂᓐᓂᕈᑦᑕ. ᒪ’ᓇᐅᔪᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᑲᑎᒪᑐᐃᓐᓇᓚᐅᖅᑎᓪᓗᑕ ᑖᓐᓇ ᒪᓕᒐᒃᓴᖅ 21 

ᑲᒪᒋᔭᐅᔪᒪᑲᓚᐅᖅᑐᖅ ᐅᓐᓄᓴᐅᔪᒥ ᑕᒪᑐᒪᓂ. 

ᐊᖏᖃᑎᒌᑉᐱᑖ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 21 - ᐊᔾᔨᒌᓐᖏᑦᑐᓂᑦ ᒪᓕᒐᕐᓄᑦ 

ᐊᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᐅᑖ 3, 

2011-2012 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᑐᐃᓐᓇᑎᓪᓗᑕ 

ᐅᔾᔨᕈᓱᓐᓂᐊᖅᐳᓯ ᑕᕝᕙᓂ ᐃᖅᑲᓇᐃᔭᖅᑎᕗᑦ 

ᑕᕝᕙᓃᑦᑐᑦ, ᓯᑏᕙᓐ ᐃᓄᒃᓱᒃ ᐊᒻᒪᓗ ᑖᓐᓇ 

ᒪᓕᒐᓕᕆᓂᕐᒧᑦ ᑎᑎᕋᖅᑎ ᓴᐅᒥᖓᓃᒃᖢᓂ. ᑖᒃᑯᐊ 

ᑲᒪᒋᓚᐅᕐᓂᐊᕋᑦᑎᒍ ᒪᓕᒐᒃᓴᖅ 21. ᒥᓂᔅᑕ ᓯᐅᑦᓴᒃ 

ᒪᑐᐃᕈᑎᒃᓴᖃᖅᐱᑦ? ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ, ᖁᔭᓐᓇᒦᒃ. ᑕᒫᓃᑦᑐᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᑕᒪᒃᑯᓂᖓ ᐃᓚᒋᐊᕈᑎᔅᓴᓂᒃ 

ᐊᖅᑭᒋᐊᕈᑎᖏᓐᓂᒃ ᐱᖁᔭᕐᔪᐊᖅ 2011 

ᓇᐃᓴᐅᑎᖓ 3. 

 

ᑖᓐᓇ ᒪᓕᒐᒃᓴᖅ ᐊᖅᑭᒃᓯᓯᒪᔪᖅ ᐊᔾᔨᒌᖏᑦᑐᓂᒃ 

ᑕᒻᒪᑕᖅᓯᒪᓂᖏᓪᓗ ᓄᓇᕗᑦᒥ. ᐲᔭᐃᓯᒪᓪᓗᑎᒃ 

ᓄᓇᑦᑎᐊᓚᓯᒪᔪᓂᒃ ᓄᓇᕗᑦᒧᓚᓯᒪᓪᓗᑎᒃ 

ᐲᔭᐃᓪᓗᑎᓪᓗ ᑖᒃᑯᓂᖓ ᐊᑐᓐᖏᓐᓂᖏᓐᓂᒃ ᐊᒻᒪ 

ᑎᑎᕋᖅᑕᐅᑲᓐᓂᖅᖢᑎᒃ ᐱᐅᓯᒋᐊᖅᑕᐅᓪᓗᑎᒃ 

ᐅᖃᐅᓯᖅᑕᖏᑦ ᒪᓕᔅᓯᒪᓕᕐᓂᐊᕐᒪᑦ ᐅᓪᓗᒥ 

ᒪᓕᒐᖏᓐᓂ ᐊᔾᔨᒌᓕᖅᑎᑕᐅᓯᒪᔪᓂᑦ. ᒪᓕᒐᒃᓴᖅ 

ᑖᓐᓇ ᐱᐅᓯᒋᐊᖅᑎᑦᑎᓯᒪᔪᖅ ᑐᑭᓯᓇᑦᑎᐊᕐᓗᑎᑦ 

ᐊᔾᔨᒌᓐᖏᑦᑐᓄᑦ ᐅᖃᐅᓯᕐᓄᑦ 

ᑐᑭᓕᐅᖅᑕᐅᔪᕐᓇᓂᐊᕐᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᑕᕝᕗᖓ 

ᐊᐱᖅᓱᖅᑕᐅᕕᒻᒧᑦ ᐃᖅᑲᓇᐃᔭᖅᑎᓂᓪᓘᓐᓃᑦ 

ᑕᑲᓄᖓᖃᑎᖃᕈᒪᕕᑦ? ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᐃᖅᓱᒃᑎ, 

ᐊᐃᑎᓚᐅᒃᑭᑦ ᐊᐱᖅᓱᖅᑕᐅᓂᐊᖅᑐᑦ 

ᐊᐱᖅᓱᖅᑕᐅᕕᒻᒧᑦ. 

 

ᖁᔭᓐᓇᒦᒃ. ᑐᓐᖓᓱᒋᑦᑎ, ᒥᓂᔅᑕ ᓯᐅᑦᓴᒃ 

ᐃᖅᑲᓇᐃᔭᖅᑎᑎᓪᓗ. ᓇᓗᓇᐃᖅᑕᐅᓯᒪᓂᕐᐊᒻᒪᑕ, 

ᑭᒃᑰᓂᖏᓐᓂᒃ ᑕᐃᓚᐅᒃᑭᑦ ᐊᐱᖅᓱᖅᑕᐅᔪᖁᑎᑎᑦ. 

ᒥᓂᔅᑕ ᓯᐅᑦᓴᒃ. 

 

ᒥᓂᔅᑕ ᓯᐅᑦᓴᒃ, ᓱᓕ ᑭᒃᑰᓂᖏᖏᑦ ᑕᐃᒍᓚᐅᕐᒥᒃᑭᑦ 

ᐊᐱᖅᓱᖅᑕᐅᔪᖁᑎᑎᑦ. ᒥᓂᔅᑕ ᓯᐅᑦᓴᒃ. 

 

(ᑐᓵᔨᑎᒍᑦ) 5 ᒥᓂᑦᒥᒃ ᐱᕕᖃᖅᑎᑲᐃᓐᓇᖅᑎᒍᑦ. 

ᐅᑕᖅᑭᑦᓯᐊᖅᑎᒍᑦ, ᐋᖅᑭᑲᐃᓐᓇᕐᓚᕗᑦ 

ᐊᑲᐅᓐᖏᓕᐅᕈᑎᒋᔭᕗᑦ. 

 

(ᑐᓵᔨᑎᒎᓐᖏᑦᑐᖅ) ᒪᓕᒐᓕᐅᖅᑎᐅᓪᓗᓂ, 

ᐱᓕᕆᓇᓱᒃᖢᓂ ᐱᔭᒃᓴᑎᓐᓂᒃ, ᐊᖅᑯᓵᒡᒍᔪᒃᑲᑦᑕ 

ᑭᑐᓂᒃ ᐅᐊᔭᒨᖅᑐᕋᓚᓐᓂᓪᓗ ᐊᑲᐅᓐᖏᓗᑎᓂᒃ. 

ᖁᔭᓐᓇᒦᒃ. ᒫᓐᓇ ᐊᖅᑭᓱᒪᖅᑰᓕᕐᒥᒻᒪᑦ. ᒥᓂᔅᑕ 

ᓯᐅᑦᓴᒃ ᐊᒻᒪᓗ ᓇᓗᓇᐃᔭᖅᓯᓚᐅᕆᑦ ᑭᒃᑯᓐᓂᒃ 

ᑕᑲᓇᓃᖃᑎᖃᕐᒪᖔᓐᓂᒃ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒃᓱᔾᔫᒥᒃ ᓂᐱᖃᓕᖅᐳᖅ. 

 

ᒫᓐᓇᐅᔪᖅ ᑕᐃᒪ ᑕᓕᖅᐱᓐᓃᑦᑐᖅ ᓄᐊᒪᓐ ᑖᓄ, 

ᑐᖏᓕᖓᑦ ᒪᓕᒐᓕᕆᔨᒃᑯᑦ, ᐊᒻᒪᓗᑦᑕᐅᖅ ᓴᐅᒥᓐᓂ 

ᕕᓕᑉ ᒍᕌᓯ, ᒪᓕᒐᕐᓂᐊᖅᑎ ᒪᓕᒐᓕᕆᔨᒃᑯᑦ 

ᐱᓕᕆᕝᕕᖓᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᓐᖓᓱᒋᑦᑎ, 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2486 

(ᑐᓵᔨᑎᒍᑦ) ᑐᖏᓕᖓᑦ ᑖᓄ ᐊᒻᒪᓗ 

ᑭᓇᐅᓂᕋᖅᑲᐅᔭᖓᑭᐊᖅ ᒥᔅᑕ ᒍᕌᓯ. ᑐᓐᖓᓱᒋᑦᑎ 

ᑕᕝᕗᖓ. ᐃᒃᓯᕙᐅᑕᕆᔭᐅᔪᖃᐃ ᑖᒃᑯᓄᖓ 

ᒪᓕᒐᒃᓴᓄᑦ ᕿᒥᕐᕈᔨᓄᑦ ᐅᖃᐅᑎᔅᓴᖃᖅᐳᖄ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᓪᓗᖓ 

ᒪᓕᒐᓕᕆᓂᕐᒧᑦ, ᖁᕕᐊᓱᒃᑐᖓ ᒪᑐᐃᖅᓯᔾᔪᑎᔅᓴᓐᓂ 

ᐅᖃᐅᓯᖃᕆᐊᔅᓴᖅ. ᑖᓐᓇ ᒪᓕᒐᒃᓴᖅ 21 

ᑲᑎᒪᔾᔪᑎᒋᓕᖅᑎᒡᓗᒍ ᐊᔾᔨᒌᓐᖏᑦᑐᓂᒃ ᐱᖁᔭᓐᓄᑦ 

ᐊᖅᑭᒋᐊᕈᑎᐅᓂᐊᖅᑐᑦ 2011 ᓈᓴᐅᑎᖓ 3 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᒪᓕᒐᒃᓴᑦ ᑖᒃᑯᓂᖓ 

ᑖᒃᑯᐊ ᐊᖅᑭᒃᓱᖅᑕᐅᓂᐊᕐᒪᑕ ᐊᔾᔨᒌᓐᖏᓐᓂᖏᑦ 

ᑕᒻᒪᖅᓴᖅᓯᒪᔪᓪᓗ ᐱᖁᔭᕐᔪᐊᖏᓐᓂ ᓄᓇᕗᑦ. 

 

ᑕᐃᒪᐃᒻᒪᑦ ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ 

ᐃᖅᑲᓇᐃᔭᖃᑎᖃᕆᐊᒃᓴᖅ ᒥᓂᔅᑕᒥᒃ 

ᐋᖅᑮᒋᐊᖅᓯᒡᓗᑎᑦ ᒪᓕᒐᒃᓴᒥᒃ ᐲᖅᓯᒡᓗᑎᒡᓗ 19 

ᐅᖁᑕᓐᖑᐊᓕᒃ 16 ᑖᒃᑯᐊ ᐊᖅᑭᒋᐊᕈᑎᐅᔪᒪᔪᑦ 

ᒫᓐᓇ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖓᓂ ᐱᒡᓗᒋᑦ 

ᓴᖅᑭᑦᑎᖃᑦᑕᕆᐊᖃᕐᓂᖏᓐᓂ ᐃᓅᓕᓴᖅᑕᐅᔪᑦ 

ᑎᑎᖅᑲᖁᑎᖏᓐᓂ. 

 

ᑲᑎᒪᔨᕋᓛᖑᔪᑦ ᐃᓱᒪᓚᐅᕐᒪᑕ ᑖᒃᑯᐊ 

ᐊᖅᑭᒋᐊᕈᑎᒃᓴᐅᓂᐊᖅᑐᑦ 

ᑎᑎᕋᖅᑕᐅᒃᑲᓐᓂᕆᐊᖃᕐᒪᑕ ᑕᖅᑲᒪᖅᑐᑦ 

ᐊᓯᔾᔨᖅᑕᐅᓗᑎᒡᓗ ᐃᓗᐊᓂ ᒪᓕᒐᖅᑎᒍᑦ 

ᐊᑐᕆᐊᖃᖅᑐᑦ ᐃᖅᑲᖅᑐᐃᔨᑦᑕᖃᕆᐊᖃᖅᑎᒡᓗᒍ 

ᐊᖏᖅᓯᔭᕆᐊᖃᖅᑎᒡᓗᒍ ᑎᑎᖅᑲᓂᑦ 

ᓴᖅᑭᑕᐅᔭᕆᐊᓕᒡᓂᑦ. ᑲᑎᒪᔨᕋᓛᑦ ᑖᒃᑯᐊ 

ᐃᓱᒪᓚᐅᕐᒪᑕ ᑖᒃᑯᐊ ᐊᓯᔾᔨᖅᑕᐅᔪᒪᔪᑦ 

ᐊᑑᑎᖃᕋᓱᒋᒡᓗᖏᑦ ᐃᒻᒥᒃᑰᕐᓗᑎᒃ 

ᒪᓕᒐᒃᓴᐅᖁᒡᓗᒍ ᑕᐃᒪᓐᓇᑦᑕᐅ ᑕᑯᔪᒪᓛᒥᔪᑦ 

ᒪᓕᒐᓕᐊᖅᑎᐅᔪᑦ ᓴᖅᑭᒃᑎᖁᒡᓗᒋᑦ ᒪᓕᒐᒃᓴᒥᒃ 

ᑖᒃᓱᒧᖓ. 

 

ᑕᒡᕙ ᐃᒃᓯᕙᐅᑕᖅ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᑲᑎᒪᔨᕋᓛᑦ ᐊᓂᒍᐃᖁᔨᕗᑦ ᒪᓕᒐᒃᓴᖅ 21-ᒥᒃ 

ᐋᖅᑭᒋᐊᖅᑕᐅᓯᒪᓕᖅᑎᒡᓗᒋᑦ ᐃᓘᓐᓇᖏᓐᓄᑦ 

ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐃᖅᑲᐃᑎᒋᐊᒃᑲᓐᓂᐊᓪᓚᓚᐅᕐᓚᔅᓯᐊ 

ᐱᒋᐊᓚᐅᓐᖏᓂᑦᑎᓐᓂ ᖃᓄᖅ 

ᒪᓕᒐᖃᕐᓂᐊᕐᒪᑦᑎᓐᓂ ᑕᒡᕙᓂ ᑲᑎᒪᓂᕆᔭᑦᑎᓐᓂ. 

ᑕᒡᕙᓂ ᐊᑐᐊᒐᑦᑎᓐᓂ 77(1), 10-ᒥᓂᑦᒥᒃ 

ᐅᖃᒡᓚᒍᓐᓇᖅᐳᓯ ᐊᓯᑦᓯᓐᓄᐊᓚᐅᓐᖏᓐᓂᖓᓂ. 

ᐊᒻᒪ ᑕᒡᕙᓂᑦᑕᐃᓐᓇ ᐊᑐᐊᒐᑦᑎᓐᓂ ᒪᓕᒐᑦᑎᓐᓂ 

77(2) ᑖᓐᓇ ᐃᒃᓯᕙᐅᑕᐅᔪᖏᓛᖅ 

ᐊᐅᓚᑦᑎᓂᐊᕐᒪᑦ ᓇᓕᐊᑐᐃᓐᓇᖅ 

ᐅᖃᐅᓯᑦᓴᖃᒃᑲᓐᓂᑐᐊᕈᓂ ᑖᒃᑯᐊ ᐊᓯᖏᑦ 

ᐅᖃᓪᓛᓂᒃᓯᒪᓕᖅᐸᑕ ᑖᓐᓇ ᐱᕕᖃᕈᓐᓇᕐᓂᐊᖅᑐᖅ 

ᐃᓱᓕᑦᑎᓯᒪᓕᖅᑐᒥᓂᐅᑐᐊᕈᓂ ᑕᒃᓱᒥᖓ. 

 

ᐱᒋᐊᕈᑎᖃᓚᐅᓐᖏᓂᑦᑎᓐᓂᒃ ᒪᓕᒐᒃᓴᒥᒃ 21, 

ᒫᓐᓇ ᒪᑐᐃᖓᑎᓚᐅᐱᓪᓚᓐᓂᐊᖅᑕᕋ 

ᐅᖃᐅᓯᒃᓴᖃᕈᔅᓯ ᑖᒃᓱᒪ ᐃᓗᓕᖏᓐᓄᑦ ᑕᒪᐃᓐᓄᑦ 

ᑖᒃᑯᐊ ᐃᓛᒃ ᓈᓴᐅᑎᖏᓐᓄᐊᓚᐅᓐᖏᓂᑦᑎᓐᓂ 

ᓇᓪᓕᑭᑕᕐᓗᒋᑦ ᐅᖃᐅᑎᒃᓴᖃᖅᑐᖃᕐᒪᖔᑦ 

ᓯᕗᒡᓕᕐᒥ ᐊᐱᕆᐊᒡᓚᓚᐅᕐᓚᖓ. 

ᐱᑕᖃᖅᑰᔨᓐᖏᒻᒪᑦ ᑖᒃᑯᓄᖓ ᑕᒡᕙ ᒪᓕᒐᔅᓴᒧᑦ 21 

ᑕᒡᕗᖓ ᖃᑯᖅᑕᓂ ᐸᐃᑉᐹᖃᕐᕕᓐᓂ ᑕᐃᒃᑯᓄᖓ 

ᖃᐅᓪᓗᖅᑐᓂᑦ ᐱᓯᒪᒍᒃᓯ ᐱᓯᒪᖅᑰᕋᔅᓯᐅ ᒪᓕᒐᒃᓴᖅ 

21. ᐅᕙᖓ ᐱᓯᒪᓐᖏᑦᑐᑑᒡᓗᖓ ᐱᐊᒡᓚᓪᓚᖓᐃᑦ. 

ᖁᔭᓐᓇᒦᒃ. ᑕᒡᕗᖓ ᒪᓕᒐᒃᓴᒧᑦ 21 ᑖᒃᑯᓇᓂ ᐃᓛᒃ 

ᒪᓕᒐᒃᓴᓃᑐᓂᓐᖏᓛᒃ ᑖᒃᑯᓂᖓ 

ᕿᒥᕐᕈᐊᖅᐸᓪᓕᐊᓂᐊᕋᑦᑕ ᒪᓕᒐᔅᓴᒥᒃ 21 

(ᑐᓵᔨᑎᒍᑦ) ᐊᖅᑭᒋᐊᕈᑎᑦ ᒪᓕᒐᕐᓄᑦ 2011 

ᓈᓴᐅᑎᖓ 3. ᐊᖏᖅᐱᓰ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 5. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕈᑖᓂ 3, ᒪᑉᐱᕈᑖᓂ 21-ᒧᑦ 

ᓅᕌᒡᓚᑦᑕᐃ. (ᑐᓵᔨᑎᒍᑦ) ᐅᐃᒍᖓ A. ᓈᓴᐅᑎᖓ 

6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ:  ᒪᑉᐱᖅᑐᒐᖓᓄᑦ 22 

ᕿᒥᕐᕈᓇᔭᕈᒃᓯᐅᒃ. ᐅᐃᒍᖓ B. ᓈᓴᐅᑎᖓ 11. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᒪᑉᐱᕈᑖᓂ ᓈᓴᐅᑖ 

23. (ᑐᓵᔨᑎᒍᑦ) ᐅᐃᒍᖓ 3. ᖁᔭᓐᓇᒦᒃ. 

ᓈᓴᐅᑎᖓ 14, ᐊᖏᖅᐱᓯᐅᒃ? ᓈᓴᐅᑎᖓ. 

ᓇᐃᓴᐅᑎᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓴᐅᑎᖓ 15. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 16. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 17. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 18. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᐃᓚᖓ D, ᒪᑉᐱᒐᖅ 23,  

ᑕᑯᓇᔭᕈᑦᓯᐅᒃ. ᐃᓚᖓ D. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᒪᑉᐱᕈᑎᐊᓂ 24, ᐃᓚᖓ E. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 20. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᒪᑉᐱᕈᑖ 27-ᒧᐊᕌᓪᓚᒃᓯᐅᒃ 

ᕿᒥᕐᕈᓂᐊᕐᒥᒐᑦᑎᒍ. ᐃᓚᖓ F. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓴᐅᑎᖓ 21. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 22. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 23. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 24. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 25. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᑉᐱᕈᑖᓄᑦ Schedule G, 

ᒪᑉᐱᒐᖓ 27, ᑕᑯᐊᓪᓚᒐᔭᕈᑦᑎᒍ. ᒪᑉᐱᖅᑐᒐ 27, 

Schedule G. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓴᐅᑎᖓ 26. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 27. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 28. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 29. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᒪᑉᐱᒐᖅ 28, Schedule H, 

ᒪᑉᐱᒐᖅ 28, Schedule H. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᓇᐃᓴᐅᑎᖓ 30. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 31. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 32. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 33. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 34. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 35. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 36. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 37. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 38. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᒪᓕᒃᖢᒋᑦ 

ᒪᓕᒐᖅᐳᑦ 62(2) ᑖᓐᓇ ᒪᓕᒐᒃᓴᖅ 21, 

ᑲᑎᒪᔾᔪᑎᒃᓴᑎᓐᓄᑦ ᐱᖓᔪᐊᓄᑦ  

ᐅᖃᓕᒫᖅᑕᐅᓇᔭᖅᑐᒧᑦ ᐱᑐᐃᓐᓇᕆᐊᖃᓕᕐᒪᖔᑦ 

ᑕᕝᕙ ᐊᐱᕆᓂᐊᓕᕐᒥᒐᑦᓯ. ᐱᑐᐃᓐᓇᕆᐊᖃᓕᖅᐸᑦ 

ᐊᖏᖅᐱᑕ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐄᓗᐊᕌᓗᒃ, ᖁᔭᓐᓇᒦᕕᔾᔪᐊᖅ. 

ᖁᔭᓐᓇᒦᒃ ᑖᒃᑯᐊ ᐊᓂᒍᒻᒪᑕ. ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᓴᖃᕈᕕᑦ ᑕᐃᒪ ᑐᓴᕈᒪᓕᕋᓗᐊᕆᕗᒍᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᕕᔾᔪᐊᕌᓗᒃ, ᐃᒃᓯᕙᐅᑕᖅ. 

ᑐᑭᓯᓇᑦᑎᐊᓂᐊᕐᒪᑦ ᓈᓴᐅᑎᓕᒃ 33-

ᖑᖅᑰᖅᑲᐅᔪᖏᓐᓇ ᑖᓐᓇ ᐊᖏᖅᑕᐅᖃᑕᐅᕚ? I-

ᖑᖅᑲᐅᔪᖏᓐᓇ.  

 

ᐃᒃᓯᕙᐅᑕᖅ: ᐅᑕᖅᑭᐊᓪᓚᒋᑦ ᒥᓂᔅᑕ ᓯᐅᑦᓴᒃ, 

ᕿᒥᕐᕈᐊᓚᒃᑕᐃ. ᓱᓕᕗᑎᑦ ᒥᓂᔅᑑᒐᕕᑦ ᓲᖃᐃᒻᒪ 

ᖃᐅᔨᒪᕗᑎᑦ.  

 

>>ᐃᓪᓚᖅᑐᑦ 

 

ᑕᕝᕙᓂ ᐃᓚᖓᓂ 33. ᑭᖑᓪᓕᖅᐹᑦᑎᐊᖓᓂ 

ᒪᒃᐱᖅᑐᒐᖓᓂ 29. ᐃᓚᖓ I. ᑭᖑᓪᓕᖅᐹᑦᑎᐊᖅ. 

ᐊᖏᖅᐱᓯᐅᒃ? ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒻᓇ ᐃᓚᖓ 

1. ᐃ. ᐅᓇ 29-ᒥ, 29-ᒥᐅᑯᐊᖅ ᐊᓐᓂᐊᕐᕕᑦ 

ᐊᑎᖓ ᐊᓐᓂᐊᕐᕕᐅᑉ. ᐃᓚᖏᑦ ᓇᒻᒥᓂᖅ 

ᐊᑎᖃᐅᖅᑰᕋᓗᐊᕐᒪᑕ ᖃᐅᔨᓴᖅᑕᐅᑦᑎᐊᓛᖅᐳᓇᐃ? 

ᑰᒑᕐᔪᒥᓕ ᑕᐃᓐᓇ ᑰᒑᕐᔪᒃ ᐊᓐᓂᐊᕕᒃ 

ᐊᑎᖃᓐᖏᒻᒪᑦ ᑰᒑᕐᔪᒃ ᐊᓐᓂᐊᕕᒃ ᐊᓯᐊᓂᒃ 

ᐊᑎᖃᕋᓗᐊᕐᒪᑦ. ᑖᒃᑯᐊᖃᐃ 

ᖃᐅᔨᓴᖅᑕᐅᑲᓐᓂᓛᖅᐳᑦ? ᐊᖏᖅᑕᕋᓗᐊᕋ ᑕᒪᕐᒥᒃ. 

ᑖᓐᓇ ᓴᖅᑭᑎᑦᑐᒪᑐᐃᓐᓇᖅᖢᒍ 

ᐊᖅᑭᒋᐊᖅᑕᐅᓂᐊᕐᒪᑦ. ᖁᔭᓐᓇᒦᒃ.  

 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᓐᓇ ᐃᓱᒫᓘᑎᒋᔭᐃᑦ 

ᕿᒥᕐᕈᓇᓐᓂᐊᖅᐸᕗᑦ ᐊᖅᑭᓱᕐᓗᑎᒃᑯᓪᓗ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ ᐊᒻᒪᓗ 

ᖁᔭᓐᓇᒦᒃ ᒥᔅᑕ ᓂᓐᖓᖅ. ᒫᓐᓇ ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓗᕐᔪᐊᓂᑦᑕᐅᖅ 

ᑕᐃᓐᓇ Judy Hill Memorial Centre-ᒥ 

ᑕᐃᔭᐅᖃᑦᑕᕐᒪᑦ ᐊᓯᔾᔨᖅᑕᐅᔪᓐᓇᒥᑉᐸᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᖅ. ᒥᓂᔅᑕ 

ᓯᐅᑦᓴᒃ ᑐᓴᖅᑰᕋᕕᑦ ᑖᒃᑯᓂᖓ 

ᐊᓯᔾᔨᖅᑕᐅᔭᕆᐊᖃᖅᑐᓂᒃ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᒃᑮᒃ 

ᓂᓪᓕᐅᑎᒋᔭᐅᔫᒃ ᐊᓯᖏᓪᓘᓐᓃᑦ ᑕᐃᒃᑯᐊ 

ᐊᓯᖏᓪᓗ ᐃᓱᒫᓘᑎᖃᖅᐸᑕ 

ᐊᓯᔾᔨᕈᓐᓇᓂᐊᕐᒥᔭᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᑕᕝᕗᖓ 

ᒪᒃᐱᖅᑐᒐᖅ 29. ᐱᑕᖃᒃᑲᓂᕐᒪᖔᑦ 

ᖃᐅᔨᒋᐊᓚᐅᕐᓚᖓ? Schedule I. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᑦᑎᐊᓕᓵᖓᐃ. 

ᐊᖏᖅᐱᑕ ᑖᓐᓇ ᒪᓕᒐᒃᓴᖅ 21, ᒫᓐᓇ 

ᐱᖓᔪᖓᓐᓄᑦ ᐅᖃᓕᒫᖅᑕᐅᔪᔅᓴᒧᑦ 

ᐃᓕᔪᓐᓇᖅᓯᓂᐊᓕᖅᐸᕗᑦ ᑖᒃᑯᐊᓗ 

ᐊᖅᑭᒋᐊᖅᑕᐅᖁᔭᐅᓵᖅᑐᑦ 

ᕿᒥᕐᕈᔭᐅᓂᐊᖅᐸᓕᑦᑎᒻᒪᑕ ᑕᕝᕙᓃᑎᓪᓗᑕ. 

ᖁᔭᓐᓇᒦᑦᑎᐊᖅ. ᒥᓂᔅᑕ ᓯᐅᑦᓴᒃ, ᑕᐃᒪ 

ᐊᕆᐅᒻᒥᒐᑦᑕ, ᐅᖃᐅᓯᔅᓴᖃᕈᕕᑦ  

ᐃᓕᓐᓄᐊᓚᐅᓐᖏᓐᓂᖓᓂ ᑕᕝᕙ 

ᒪᑐᐃᖓᑎᒃᑲᓗᐊᕆᕙᕋ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓇᐃᓈᕐᓗᒍᑦ 

ᖁᔭᓐᓇᒦᕈᒪᔪᖓ ᑲᑎᒪᔨᕋᓛᑦ ᕿᒥᕐᕈᓇᓚᐅᕐᒪᑕ 

ᒪᓕᒐᒃᓴᖅ 21-ᒥ. ᑖᓐᓇ ᐱᕐᔪᐊᖑᔪᖅ 

ᑕᒪᒃᑯᐊᒪᓕᒐᒃᓴᓕᒫᑦ ᒪᓕᒐᕐᔪᐊᓕᒫᑦ 

ᓄᑖᓐᖑᕆᐊᖅᑏᓐᓇᖃᑦᑕᕆᐊᖃᕋᑦᑎᒍ 

ᐊᖑᒻᒪᑎᓂᐊᕋᑦᑎᒃᑯ. 

 

ᒪᓕᒐᓕᕆᔨᒃᑯᑦ ᖁᔭᓐᓇᒦᕈᒪᔭᒃᑲ ᐱᓗᐊᖅᖢᒍ ᕕᓕᑉ 

ᐊᒻᒪᓗ ᑕᐃᒃᑯᐊ ᓯᐊᓛᖏᑦ ᑕᐃᑲᓂ 

ᐃᖅᑲᓇᐃᔭᖃᑦᑕᖅᑐᑦ. 31-ᖑᓚᐅᕐᒪᑕᐃᒃᑯᐊ 

ᐊᖅᑭᓱᖅᓯᒪᓕᖅᑕᕗᑦ. ᐱᔭᕆᑐᔪᕈᓗᒃ ᑖᒃᑯᓇᓂ 

ᑲᒪᒋᔭᐅᖃᑦᑕᖅᑐᑦ ᒪᓕᒐᓕᕆᔨᒃᑯᓐᓄᑦ. 

ᖁᔭᓐᓇᒦᕌᓘᔪᓯ ᐃᓘᓐᓇᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᐃᓛᒃ, 

ᐱᔭᕆᑐᔪᕕᓂᐅᒐᓗᐊᖅ ᐊᖅᑭᓱᖅᑕᐅᑎᓪᓗᒍ 

ᐱᔭᕇᖅᑰᔨᕐᓗᑎᑦ ᑲᔪᓯᑎᑲᐅᒥᒐᔅᓯᐅᒃ, ᖁᔭᓐᓇᒦᒃ. 

ᑖᓐᓇᐃᓛᒃ ᓂᕈᐊᕈᑎᒋᔪᓐᓇᓛᓕᕐᒥᔭᕗᓪᓕ. 

ᐃᖅᓱᒃᑎ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᐊᓪᓚᓚᐅᒃᑭᑦ ᐊᕐᕕᐊᕆᓕᕇᕐᒥᒐᒃᑭᓪᓕᐊᓯᑦ. 

ᖃᓄᐃᓕᖓᔪᒪᓕᕆᕙᓯᑭᐊᖅ? ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᖅᑲᖅᐸᓪᓕᐊᔪᒪᓕᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒫᓐᓇ ᐱᖁᔨᕗᖔᕈᑎᒃ ᓴᖅᑮᔪᖃᕐᒪᑦ 

ᐅᓂᒃᑳᕈᓐᓇᖅᓯᖁᔭᐅᓪᓗᖓ ᑕᕝᕗᖓ 

ᐅᖃᖅᑎᑦᑎᔨᒧᑦ. ᑖᓐᓇᓗ 

ᐊᐃᕙᔭᐅᓇᓱᒍᓐᓇᖏᒃᖢᓂ. ᐊᒃᑳᕈᔅᓯᓘᓐᓃᑦ 

ᐊᖏᕈᔅᓯᓘᓐᓃᑦ ᓈᒻᒪᒋᓂᐊᕐᒥᔮᓗᒐ. ᑕᕝᕗᖓ 

ᐅᓂᒃᑳᕈᓐᓇᕐᓂᐊᓕᖅᐳᖓ ᐅᖃᖅᑎᑦᑎᔨᒨᑦ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐆᑮ. ᖁᔭᓐᓇᒦᒃ. ᒫᓐᓇ 

ᓇᖏᖅᓯᓂᐊᓕᕐᒥᒐᒪᓕ ᑕᐃᒪ ᐅᓂᒃᑳᕈᒪᓪᓗᖓ 

ᑕᕝᕗᖓ ᐅᖃᖅᑎᑦᑎᔨᒧᑦ. ᖁᔭᓐᓇᒦᖔᓯᑦ. ᑕᕝᕗᖓ 

ᐅᓂᒃᑳᓂᐊᖅᐳᖓ.  

 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ 

ᑲᑎᒪᔾᔪᑎᒃᓴᑎᓐᓄᑦ. 20. ᐅᓂᒃᑳᕐᓂᖏᑦ 

ᑲᑎᒪᑐᐃᓐᓇᖅᑎᓪᓗᒋᑦ. ᒥᓂᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᑯᐊ 

ᑲᑎᒪᔨᖁᑎᑎᑦ ᒪᓕᒐᒃᓴᖅ 21-ᒥᒃ ᕿᒥᕐᕈᓵᖅᑐᑦ 

ᐊᒻᒪᓗ ᓇᓗᓇᐃᕈᒪᕙᕋ ᒪᓕᒐᒃᓴᖅ 21 

ᑲᑎᒪᔾᔪᑎᒃᓯᓐᓄᐊᖅᑕᐅᔪᓐᓇᕐᓂᐊᓕᖅᑐᖅ 

ᐱᖓᔪᖓᓐᓄᑦ ᐅᖃᓕᒫᖅᑕᐅᔪᒃᓴᓐᖑᕐᓗᓂ. ᐊᒻᒪ,  

ᐅᖃᖅᑎᑦᑎᔨ, ᑖᒃᑯᐊ ᑲᑎᒪᔾᔪᑕᐅᓵᖅᑕᕗᑦ 

ᐊᖏᖅᑕᐅᖁᓪᓗᒋᑦ ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᐱᖁᔨᕗᖔᖅᑐᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᐃᓄᒃ. 

ᐱᖁᔨᕗᖔᕈᑦ ᓈᒻᒪᑉᐅᖅ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏ ᒪᓕᒐᒃᓴᐃᑦ. 

ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 21 - ᐊᔾᔨᒌᓐᖏᑦᑐᓂᑦ ᒪᓕᒐᕐᓄᑦ 

ᐊᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᐅᑖ 3, 

2011-2012 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᑐᒡᓕᖅᑕᐅᓪᓗᖓ ᑭᒡᒐᖅᑐᐃᔪᖅ ᖁᕐᓗᖅᑑᒧᑦ, 

ᒪᓕᒐᒃᓴᖅ 21, ᐊᔾᔨᒌᓐᖏᑦᑐᓂᑦ ᒪᓕᒐᕐᓄᑦ 

ᐊᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᐅᑖ 3, 2011-2012 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕈᑦ ᓈᒻᒪᑉᐳᖅ. ᓈᒻᒪᓴᖅᑐᓗᒃᑖᑦ? 

ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ ᑲᔪᓯᕗᖅ ᐊᒻᒪ 

ᒪᓕᒐᒃᓴᖅ 21 ᐊᖏᖅᑕᐅᔪᓐᓇᖅᓯᓕᖅᑐᓂ. 

 

21. ᐅᖃᓕᒫᕐᓂᖅ ᒪᓕᒐᒃᓴᓂᒃ ᐱᖓᔪᐊᓐᓂᒃ. 22. 

ᖃᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᔪᒪᓪᓗᖓ ᖃᐅᑉᐸᑦ ᑲᑎᒪᓂᐊᖅᑐᓂᒃ 

ᒪᐃ 30-ᒥ, 9:00-ᒧᐊᖅᐸᑦ ᑲᑎᒪᔨᕋᓛᑦ 

ᕿᒥᕐᕈᓇᖅᑎᓂᑦ ᒐᕙᒪᒃᑯᑦ ᐊᐅᓚᓂᖏᓐᓂᒃ 

ᑮᓇᐅᔭᖏᓐᓂᓪᓗ, ᑭᖑᓂᐊᒍᑦ 10:30-ᒧᐊᖅᐸᑦ 

ᑲᑎᒪᔨᕋᓛᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᓪᓗ 

ᐊᒻᒪᓗ 11:00-ᒧᐊᖅᐸᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓛᖅᑐᑦ. ᑲᑎᒪᔪᐃᓐᓇᐅᓛᖅᑐᑦ ᓇᓄᒃ 

ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᒪᐃ 30-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 36 

 ᒪᓕᒐᒃᓴᖅ 37 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᕝᕕᓪᓗ. ᖁᔭᓐᓇᒦᒃ 

ᑎᑎᕋᖅᑎ. ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᓯᓐᖑᕋᓱᓐᓂᖓᓂ, ᒪᐃ 30, 1:30-ᒧᐊᖅᐸᑦ 

ᐅᓐᓄᓴᒃᑯᑦ.  



ᐊᐃᑉᐱᖅ, ᒪᐃ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᓱᒃᑎ.  

 

>>ᓄᖅᑲᖅᑐᑦ 16:28ᒥ



 

 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑎᑦ - ᒪᐃ 29, 2012 



 

 

ᑭᐅᔾᔪᑦ ᐅᖃᐅᓯᒃᑯᑦ ᐊᐱᖅᑯᒻᒧᑦ 304 – 3(3): ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᓂᕐᒧᑦ ᐃᔾᔪᐊᕈᒥᓇᖅᑐᑦ 

 

ᐊᐱᕆᔪᖅ:  ᕌᓐ ᐃᐊᓕᐊᑦ, ᒪᓕᒐᓕᐅᖅᑎ (ᖁᑦᑎᒃᑐᒧᑦ)  

 

ᐊᐱᕆᔭᐅᔪᖅ:  ᐄᕙ ᐊᕆᐊᒃ, ᒪᓕᒐᓕᐅᖅᑎ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 

 

ᐅᓪᓗᖓ:  ᒫᔾᔨ 5, 2012 

 

ᐊᐱᖅᑯᑎ:  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᑲᑎᒪᕝᕕᖕᒦᑦᑐᓂᒃ ᐱᓕᕆᕝᕕᒋᔭᖓ ᕿᒥᕐᕈᓚᐅᕐᒪᖔᑦ ᖃᐅᔨᓴᖅᖢᑎᒡᓗ ᖃᓄᖅ 

ᒪᕐᕉᖕᓂᒃ ᐅᖃᐅᓯᓖᖕᓄᑦ ᐃᓕᓐᓂᐊᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᐊᖑᖕᒪᖔᑕ ᓄᓇᕗᑦ ᓄᓇᓕᖏᓐᓂᒃ? 

 

ᑭᐅᔾᔪᑎ:  

 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᖃᑎᖃᐃᓐᓇᖅᑐᒍᑦ ᐃᓕᓐᓂᐊᕐᕖᓪᓗ ᐊᐅᒪᑦᑎᔨᖏᓐᓂᒃ 

ᐊᑐᓕᖅᑎᑕᐅᕙᓪᓕᐊᔪᒧᑦ ᒪᓕᕐᕉᖕᓂᒃ ᐅᖃᐅᓯᓖᖕᓄᑦ ᐃᓕᓐᓂᐊᕐᓂᕐᒧᑦ (ᐅᖃᐅᓯᖅ 

ᐃᓕᓐᓂᐊᖅᑎᑦᑎᔾᔪᑎᒋᔭᐅᕙᒃᑐᖅ). ᐱᖃᓯᐅᔾᔭᐅᓪᓗᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖅᑕᐅᔪᓐᓇᖅᑐᓂᒃ 

ᐊᔪᕈᓐᓃᖅᓴᖅᑎᑕᐅᑦᑎᐊᖃᑦᑕᕆᐊᖃᕐᓂᖏᑦ, ᓄᓇᓕᖕᓂ ᐅᖃᖃᑎᒌᒃᑎᑦᑎᕙᓪᓕᐊᓂᖅ, ᐊᑐᖅᑕᐅᔪᓐᓇᖅᑐᓂᒡᓗ 

ᓂᕈᐊᕐᓂᖅ. ᐅᓇ ᐆᒃᑑᑎᒋᓗᒍ, ᒪᕐᕉᖕᓂᒃ ᐅᖃᐅᓯᓖᖕᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐸᕐᓇᐅᑦ ᓴᖅᑭᑕᐅᓚᐅᖅᑐᖅ, 

ᐃᓕᓐᓂᐊᕐᓂᓕᕆᔨᒃᑯᓐᓂ ᐃᖅᑲᓇᐃᔭᖅᑎᒋᔭᐅᔪᑦ ᐊᔪᕈᓐᓃᖅᓴᖅᑎᑦᑎᓚᐅᖅᐳᑦ ᐃᓕᓐᓂᐊᕐᕕᓕᒫᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᓪᓗ ᒪᕐᕉᖕᓂᒃ ᐅᖃᐅᓯᓖᖕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐱᖓᓱᓂᒃ ᐊᑐᖅᑕᐅᔪᓐᓇᖅᑐᓂᒃ 

ᓂᕈᐊᒐᒃᓴᐅᔪᓂᒃ. 

  

ᐅᖃᖃᑎᒌᒃᑐᑦ ᓄᑖᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐃᓱᒪᒋᔭᖃᓚᐅᖅᐳᑦ ᐅᖃᐅᓯᖅ 

ᐃᓕᓐᓂᐊᖅᑎᑦᑎᔾᔪᑎᒋᔭᐅᕙᒃᑐᒥᑦ. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᒫᓐᓇ ᐊᑐᓕᖅᑎᓪᓗᒍ, 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕙᓪᓕᐊᕗᑦ ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑎᒋᔭᐅᔪᖅ ᒪᓕᒐᖏᓐᓂᒃ. ᐅᑯᐊ 

ᐱᖃᓯᐅᔾᔭᐅᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᓂᕈᐊᕐᓂᖅ ᐊᑐᐃᓐᓇᐅᔪᓂᒃ ᐃᓗᓕᖏᓐᓂᒡᓗ ᖃᓄᖅ ᐃᓱᒪᓕᐅᕈᒥᒃ 

ᓴᖅᑭᑦᑎᔪᓐᓇᕐᒪᖔᑕ ᓇᓕᐊᖕᓂᒃ ᐊᑐᖅᑎᑦᑎᔪᓐᓇᕐᒪᖔᑕ ᓄᓇᓕᖕᓂ. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᒪᓕᒐᐃᑦ 

ᕿᒥᕐᕈᓂᐊᕐᓗᑎᒃ ᒪᓕᒃᐸᓪᓕᐊᔪᒃᓴᓂᒃ ᐱᖃᖅᐳᑦ ᐱᖃᓯᐅᑎᓪᓗᒍ ᕿᒥᕐᕈᔭᐅᔪᒃᓴᑦ ᐃᓱᓕᕝᕕᒃᓴᕆᔭᐅᔪᖅ ᐅᖃᐅᓯᖅ 

ᐃᓕᓐᓂᐊᖅᑎᑦᑎᔾᔪᑎᒋᔭᐅᔪᖅ ᒪᓕᒐᖏᓐᓄᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓕᖅᑎᑦᑎᓚᐅᖅᐳᑦ ᐅᑯᓂᖓ ᐱᓕᕆᐊᒃᓴᓂᒃ ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑕᐅᕙᒃᑐᒧᑦ 

ᑐᕌᖓᔪᓂᒃ ᐅᖃᐅᓯᒃᓴᕆᔭᐅᔪᓂᒡᓗ ᐱᑎᑕᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓕᓴᐃᔩᓪᓗ ᐊᖓᔪᖅᑳᖏᓐᓂ. 

  

1)    ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐸᕐᓇᐅᑦ  

ᐃ.    ᒪᕐᕉᖕᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐸᕐᓇᐅᑎᑕᖃᖅᐳᖅ ᐃᓕᓴᐃᔨᑦ ᐊᖓᔪᖅᑳᖏᑕ 

ᑐᓐᓂᖅᑯᑎᒋᔭᕆᐊᖃᖅᖢᒋᑦ, ᐊᕐᕌᒍᑕᒫᖅᓯᐅᑦ ᐊᑯᓂᐅᓂᐊᖅᑐᒧᓪᓗ (ᐊᕐᕌᒍᓄᑦ ᐱᖓᓱᓄᑦ 

ᐸᕐᓇᐅᑦ). 

ᐱ.    ᐊᕐᕌᒍᓕᒫᒧᑦ ᐸᕐᓇᐅᑦ ᓇᓗᓇᐃᔭᖅᓯᒪᕗᖅ ᖃᓄᑎᒋ ᐃᓕᓐᓂᐊᖅᑎᑦᑎᔭᕆᐊᖃᕐᓂᕐᒥᒃ 

(%) ᐊᑐᓂ ᐅᖃᐅᓯᕐᓄᑦ ᐊᑐᓂ ᐊᔪᓐᖏᓐᓂᓕᖕᓄᑦ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕈᑎᒥᒃ 

ᓴᖅᑭᑦᑎᓯᒪᖕᒪᖔᑕ. ᐊᑯᓂᐅᔪᒧᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐸᕐᓇᐅᑦ ᐃᓕᓴᐃᔨᑦ 

ᐊᖓᔪᖅᑳᖓᓂᒃ ᐊᖅᑭᒃᓯᔭᕆᐊᖃᖅᑎᑦᑎᒋᕗᑦ ᖃᓄᐃᓕᐅᕐᓂᐊᕐᒪᖔᑕ ᐊᑐᕆᐊᓖᑦ 



 

 

ᓴᖅᑭᑎᑦᑐᒪᓪᓗᒋᑦ ᒪᕐᕉᖕᓂᒃ ᐅᖃᐅᓯᓖᖕᓄᑦ ᐃᓕᓐᓂᐊᕐᓂᕐᒧᑦ ᖁᑦᑎᖕᓂᖅᓴᓂᒃ 

ᐃᓕᓐᓂᐊᕐᓂᓕᖕᓄᑦ.    

ᑎ.    ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᓂᐊᖅᐳᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐸᕐᓇᐅᑎᒥᒃ 

ᑐᓐᓂᖅᑯᑕᐅᒃᐸᑦ ᐊᒻᒪ ᐃᓕᓴᐃᔨᑦ ᐊᖓᔪᖅᑳᖓᓂᒃ ᐱᓕᕆᖃᑎᖃᕐᓗᓂ ᒪᕐᕉᖕᓂᒃ 

ᐅᖃᐅᓯᓖᖕᓄᑦ ᐃᓕᓐᓂᐊᕐᓂᕐᒧᑦ ᐊᑐᕆᐊᓕᖏᑦ ᓴᖅᑭᑎᑕᐅᑦᑎᐊᖁᓪᓗᒋᑦ. 

  

2)     ᓄᓇᓕᖕᓂ ᐅᖃᖃᑎᒌᒃᑎᑦᑎᓂᖅ ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑎᒋᔭᐅᕙᒃᑐᖅ ᐱᔾᔪᑎᒋᓪᓗᒍ 

ᐃ.    ᐃᓕᓐᓂᐊᖅᑐᓕᕆᔨᒃᑯᑦ ᑐᓂᓯᖁᔭᐅᓚᐅᖅᐳᑦ ᐅᖃᖃᑎᒌᖕᓂᕐᒧᑦ ᐅᓂᒃᑳᓕᐊᒥᒃ ᒫᔾᔨ 

2010-ᒥ ᓴᖅᑭᑦᑎᖁᓪᓗᒋᑦ ᖃᓄᐃᓕᐅᖅᑎᑦᑎᓚᐅᕐᒪᖔᑕ ᓄᓇᓕᖕᓂ 

ᐅᖃᖃᑎᒌᒃᑎᑦᑎᓂᐊᖅᑎᓪᓗᒋᑦ ᒪᕐᕉᖕᓂᒃ ᐅᖃᐅᓯᓖᖕᓄᑦ ᐊᑐᖅᑕᐅᔪᓐᓇᖅᑐᓂᒃ 

ᐊᑐᓕᖅᑎᑦᑎᔭᕆᐊᖃᕐᒪᖔᑕ ᐃᓕᓐᓂᐊᕐᕕᖕᒥ(ᓂ).  

ᐱ.    ᑖᓐᓇ ᐱᓕᕆᐊᖑᒃᑲᓐᓂᕐᓂᐊᖅᐳᖅ ᕿᒥᕐᕈᔭᕆᐊᖃᖅᑐᖃᓕᖅᐸᑦ, 

ᐊᖅᑭᒃᑕᐅᑐᐃᓐᓇᕆᐊᖃᖅᖢᓂ 2015/16-ᒧᑦ, ᑭᖑᓂᐊᒍᓪᓗ ᐊᕐᕌᒍᑦ ᑕᓪᓕᒪᑦ ᐊᓂᒍᕌᖓᑕ). 

  

3)    ᐃᓕᓐᓂᐊᕐᕕᖕᒥ ᐱᓕᕆᐊᒃᓴᓄᑦ ᐸᕐᓇᐅᑦ 

ᐃ.    ᐃᓕᓴᐃᔨᑦ ᐊᖓᔪᖅᑳᖏᑦ ᒫᓐᓇ ᑐᓂᓯᔭᕆᐊᖃᖃᑦᑕᓕᖅᐳᑦ ᐊᕐᕌᒍᑕᒫᖅᓯᐅᑦ 

ᐃᓕᓐᓂᐊᕐᕕᖕᒥ ᐱᓕᕆᐊᒃᓴᓄᑦ ᐸᕐᓇᐅᒻᒥᒃ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᖏᓐᓂᒃ, 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᓐᓂᓗ ᐅᖃᖃᑎᖃᕐᓗᑎᒃ. 

ᐱ.    ᐊᕐᕌᒍᓂ ᐱᖓᓱᓂᒃ ᐊᓂᒍᖅᑐᓂᒃ, ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑎᒋᔭᐅᕙᒃᑐᖅ 

ᐱᓕᕆᐊᒃᓴᕆᑎᑕᐅᓯᒪᕗᖅ ᐃᓕᓐᓂᐊᕐᕕᖕᓄᑦ.  

ᑎ.    ᐃᓕᓐᐊᓂᕐᕕᖕᒥ ᐱᓕᕆᐊᒃᓴᑦ ᐸᕐᓇᐅᑎᖓ ᓇᓗᓇᐃᖅᓯᒪᕗᖅ 

ᖃᓄᐃᓕᐅᕆᐊᖃᕐᓂᐊᕐᒪᖔᑕ ᐊᖅᑭᒋᐊᒃᑲᓐᓂᖁᓪᓗᒍ ᐅᖃᐅᓯᖅ 

ᐃᓕᓐᓂᐊᖅᑎᑦᑎᔾᔪᑎᒋᔭᐅᕙᒃᑐᖅ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓇᒥ ᐊᕐᕌᒍ ᑭᖑᓂᐊᒍᑦ.  

  

4)    ᒪᕐᕈᐃᖅᓱᕐᓗᑎᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖏᑦ ᐃᓕᓐᓂᐊᕐᕕᖕᒥ ᐱᓕᕆᐊᖑᕙᒃᑐᑦ ᖃᓄᖅ 

ᐊᑑᑎᖃᑦᑎᐊᕐᓂᖏᓐᓂᒃ  

ᐃ.    ᐃᓕᓴᐃᔨᑦ ᐊᖓᔪᖅᑳᖏᑦ ᒪᕐᕉᖕᓂᒃ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᓐᓂᒃ 

ᐱᐊᓂᒃᓯᖃᑦᑕᕆᐊᖃᖅᐳᑦ ᐃᓕᓐᓂᐊᕐᕕᖕᒥ ᐱᓕᕆᐊᖑᕙᒃᑐᑦ ᐊᑑᑎᖃᑦᑎᐊᕐᓂᖏᑕ ᒥᒃᓵᓄᑦ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᖏᓐᓂᒃ ᐅᖃᖃᑎᖃᕐᓗᑎᒃ. ᐅᓂᒃᑳᓕᐊᑦ ᓄᕕᐱᕆ-ᒥ 

ᐃᓱᓕᕝᕕᒃᓴᖃᖃᑦᑕᖅᐳᑦ ᐊᒻᒪᒃᑲᓐᓂᖅ ᐃᓕᓐᓂᐊᕐᓇᖅ ᐃᓱᓕᑎᓪᓗᒍ ᐊᕐᕌᒍ . 

  

5)    ᐃᓕᓴᐃᔨᑦ ᐊᖓᔪᖅᑳᖓᑕ ᑕᖅᑭᑕᒫ ᐅᓂᒃᑳᓕᐊᖏᑦ 

ᐃ.    ᐃᓕᓴᐃᔨᑦ ᐊᖓᔪᖅᑳᖓ ᑕᖅᑭᑕᒫ ᐅᓂᒃᑳᓕᐅᖃᑦᑕᖅᐳᖅ ᑲᔪᓯᑦᑎᐊᖅᓯᒪᔪᓂᒃ 

ᐊᒃᓱᕈᕐᓇᖅᑐᓂᒡᓗ ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑕᐅᔪᖅ ᐱᔾᔪᑎᒋᓪᓗᒍ (ᐊᓯᖏᓪᓗ 

ᐱᓕᕆᐊᒃᓴᑦ).  

  

6)    ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᓯᒃᓴᖏᑦ ᒪᕐᕉᖕᓂᒃ ᐅᖃᐅᓯᓖᖕᓄᑦ ᐃᓕᓐᓂᐊᖅᑎᑦᑎᓂᕐᒧᑦ 

ᐊᑐᖅᑕᐅᔪᓐᓇᖅᑐᓄᑦ ᓂᕈᐊᖅᑕᐅᔪᓐᓇᖅᑐᓂᒃ 

ᐃ.    ᐃᓕᓐᓂᐊᕐᓂᓕᕆᔨᒃᑯᑦ ᐅᖃᐅᓯᒃᓴᖏᑦ ᑐᓐᓂᖅᑯᑕᐅᓂᐊᖅᐳᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐅᑉ ᒪᓕᒐᖏᑦ ᐊᖏᖅᑕᐅᕌᓂᒃᐸᑕ. 

ᑎᑎᕋᖅᑕᐅᒋᐊᓐᖓᖅᑐᑦ ᒪᓕᒐᐃᑦ ᐅᖃᐅᓯᕐᒧᑦ ᐃᓕᓐᓂᐊᖅᑎᑦᑎᔾᔪᑎᒋᔭᐅᕙᒃᑐᒧᑦ ᑐᒡᓕᐊᓄᑦ 



 

 

ᐅᖃᖃᑎᒌᒍᑕᐅᓛᖅᑐᒧᑦ ᐃᓕᔭᐅᓛᖅᐳᑦ ᒫᔾᔨ 2012 ᐃᓱᓕᓚᐅᓐᖏᑎᓪᓗᒍ. ᐱᓇᓱᐊᕈᓯᕐᓄᑦ 

8-ᓄᑦ ᐅᖃᖃᑎᒌᒃᑎᑦᑎᑲᑕᓛᖅᐳᑦ ᐅᖃᐅᓯᒃᓴᕆᔭᐅᔪᓪᓗ ᐃᓱᒪᒃᓴᖅᓯᐅᕈᑕᐅᕌᓂᒃᐸᑕ 

ᐊᖅᑭᒋᐊᕆᐊᓖᓪᓗ ᐃᓚᓕᐅᔾᔭᐅᓗᑎᒃ, ᐅᖃᐅᓯᕐᒧᑦ ᐃᓕᓐᓂᐊᖅᑎᑦᑎᔾᔪᑎᒋᔭᐅᔪᒧᑦ ᒪᓕᒐᐃᑦ 

ᓴᖅᑭᑕᐅᓕᕋᔭᖅᐳᑦ 2012/13 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ. 

ᐱ.    ᐅᖃᐅᓯᒃᓴᕆᔭᐅᔪᑦ ᐅᖃᐅᓯᕐᒧᑦ ᐃᓕᓐᓂᐊᖅᑎᑦᑎᔾᔪᑎᒋᔭᐅᔫᑉ ᐊᑐᖅᑕᐅᔪᓐᓇᖅᑐᑦ ᒥᒃᓵᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᑐᓴᖅᑕᐅᔭᕆᐊᓕᖕᓂᒃ ᓴᖅᑭᑎᑦᑎᕗᑦ ᑭᓱᑦ ᐱᐅᓯᒋᐊᕆᐊᖃᕐᒪᖔᑕ ᑎᑎᖅᑲᑦ ᒪᓕᒃᖢᒋᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᐊᖅᑕᐅᔪᑦ. 



 

 

ᑭᐅᔾᔪᑎ ᑎᑎᖅᑲᑎᒍᑦ ᐊᐱᖅᑯᑎᒧᑦ 010 – 3(3): ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐃᓄᖃᓐᖏᑦᑐᑦ 

 

ᐊᐱᕆᔪᖅ: ᔫ ᐃᓄᖕᒧᑦ, ᒪᓕᒐᓕᐅᖅᑎ (ᑐᓄᓂᕐᒧᑦ) 

       

ᐊᐱᕆᔭᐅᔪᖅ:  ᕗᕋᑦ ᓯᐅᓪ, ᒪᓕᒐᓕᐅᖅᑎ ᒥᓂᔅᑕ ᐱᓕᕆᐊᒃᓴᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ  

 

ᐅᓪᓗᖓ:  ᕕᕝᕗᐊᕆ 22, 2012 

 

ᐊᐱᖅᑯᑏ: 

  

1. ᓄᓇᓕᖕᓂ ᐃᒡᓗᐃ ᖃᓄᐃᑦᑑᓂᖏᓪᓗ ᐊᒡᒍᖅᑐᖅᖢᒋᑦ, ᖃᔅᓯᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐃᒡᓗᖁᑎᖏᑦ ᐃᓄᖃᓚᐅᓐᖏᓚᑦ ᑕᖅᑭᓄᑦ ᐱᖓᓱᓄᑦ ᐅᖓᑖᓄᓪᓘᓐᓃᑦ 2009-2010, 2010-2011 ᐊᒻᒪ 

2011-2012 ᐊᕐᕌᒍᓂ (ᒫᓐᓇᒧᑦ ᑎᑭᖦᖢᒍ) ᑮᓇᐅᔭᓕᕆᓐᓇᓂ ᐊᕐᕌᒍᓂ?  

 

2. ᐃᒡᓗᐃᑦ ᖃᓄᐃᑦᑑᓂᖏᑦ ᐊᒡᒍᖅᑐᖅᖢᒋᑦ ᐊᒻᒪ ᐊᑭᓕᐅᑎᑦ ᐊᔾᔨᒌᓐᖏᓐᓂᖏᑦ, ᑕᖅᑭᑕᒫ ᐃᖅᑲᓇᐃᔭᖅᑎᑦ 

ᐃᒡᓗᖁᑎᖏᑦ ᐃᓄᖃᓐᖏᑦᑐᑦ ᑲᒪᒋᓇᓱᒃᖢᒋᑦ ᖃᔅᓯᑐᖃᑦᑕᖅᐸ?  

 

3. ᐃᖅᑲᓇᐃᔭᖅᑎᑦ ᐃᒡᓗᖁᑎᖓᓂᒃ ᐊᕐᕌᒍᓕᒫᖅ ᐅᖓᑖᓂᓪᓘᓐᓃᑦ ᐃᓄᖃᓐᖏᑦᑐᖃᓕᖅᐸᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖓᓂ ᖃᓄᖅ ᐱᔾᔪᑎᖃᖅᐸ ᓴᓂᕐᕙᒃᑕᐅᓚᐅᑲᒃᐸᒃᑐᑦ ᐃᒡᓗᐃᑦ ᐊᓯᖏᓐᓂᒃ 

ᐱᔾᔪᑎᖃᕐᓗᑎᒃ, ᐅᑯᓂᖓᓗ, ᑖᒃᑯᐊᑐᐊᖑᓐᖏᖦᖢᑎᒡᓗ, ᒪᓕᒋᐊᓖᑦ ᐃᓄᐃᑦ ᐃᒡᓗᖁᑎᖏᓐᓂᒃ?  
 

ᑭᐅᔾᔪᑎ: 

1. ᖃᔅᓯᑲᓪᓚᖕᓂᒃ ᐃᒡᓗᓂᒃ ᐃᓄᖃᓐᖏᑦᑐᖃᖃᑦᑕᖅᑐᖅ ᖃᖓᑐᐃᓐᓇᑦᑎᐊᖅ ᓄᓇᓕᖕᓂ ᓄᒃᑎᖅᑎᕐᕕᐅᓯᒪᔪᓂᑦ 

ᐃᖅᑲᓇᐃᔭᖅᑎᒃᓴᖅᓯᐅᖅᑎᓂᒃ ᐱᐊᓂᒃᓰᑎᓪᓗᒋᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᑦᑎᐊᖅᓯᒪᒻᒪᕆᒃᐳᑦ ᐃᒡᓗᐃᑦ ᐃᓄᖃᓐᖏᑦᑐᑦ ᐃᓐᓄᒃᑕᐅᔪᓐᓇᑐᐃᓐᓇᖁᓪᓗᒋᑦ 

ᐃᖅᑲᓇᐃᔮᖅᑖᕋᓱᒃᑐᓄᑦ ᐱᐊᓂᒃᑕᐅᕙᓪᓕᐊᓕᖅᑐᓄᑦ. ᓄᓇᓕᓕᒫᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔮᒃᓴᖏᓐᓂᒃ 

ᐃᓐᓄᒃᑕᐅᔭᕆᐊᖃᖅᑐᖃᖅᐳᑦ; ᑕᐃᒪᐃᒻᒪᑦ ᐃᒡᓗᐃᑦ ᐊᑐᐃᓐᓇᐅᑎᑕᐅᖏᓐᓇᕆᐊᖃᖅᐳᑦ 

ᐃᖅᑲᓇᐃᔭᖅᑎᒃᓴᖅᓯᐅᕈᓐᓇᖁᓪᓗᒋᑦ. 

2. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑐᐊᖅᑎᑦᑎᖃᑦᑕᖅᐳᑦ 1,100-ᓂᒃ ᐃᒡᓗᓂᒃ ᓇᖕᒥᓂᖃᖅᖢᑎᒡᓗ 270-ᓂᒃ 

ᐃᒡᓗᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᒋᔭᐅᓪᓗᑎᒃ. ᐃᒡᓗᖁᑎᒋᔭᐅᔪᓕᒫᑦ, ᐊᑐᖅᑐᐊᖅᑐᑦ 

ᐅᖅᑰᓴᐅᑎᖓᓂ ᐊᑭᓕᖅᓱᐃᑎᑕᐅᖃᑦᑕᓐᖏᑉᐳᑦ, ᑭᓯᐊᓂ ᑕᒪᕐᒥᑲᓴᒃ ᐊᑭᓕᖅᓱᐃᖃᑦᑕᖅᐳᑦ ᐆᒻᒪᖅᑯᑎᒧᑦ 

ᐊᒻᒪ ᐃᒥᖅᑕᖅᑕᐅᔾᔪᑎᒧᑦ/ᑯᕕᖅᑕᖅᑕᐅᔾᔪᑎᒧᑦ/ᐊᒃᑕᖅᑕᐅᔾᔪᑎᒧᑦ. ᐃᒡᓗᐃᑦ ᐃᓄᖃᓐᖏᑦᑐᓪᓕ, 

ᐊᑭᓕᕆᐊᖃᒃᑲᓐᓂᖅᐸᒃᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ/ᓄᓇᕗᑦ ᒐᕙᒪᖓᓄᑦ ᐃᓄᖃᓐᖏᑦᑐᑦ 

ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ ᐊᑭᓕᖅᑕᐅᕙᒡᓗᑎᒡᓗ ᒥᑭᓐᓂᖅᐹᖓᓂ ᐆᒻᒪᖅᑯᑎᖓᓄᑦ (30-

ᑖᓚᑐᐸᓗᒃᐸᒃᖢᓂ ᑕᖅᑭᑕᒫ) ᐃᓄᖃᓐᖏᑦᑐᒧᑦ ᐃᒡᓗᓄᑦ ᐊᑐᖅᑕᐅᔪᓄᑦ.  

3. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᑦᑎᐊᖅᓯᒪᒻᒪᕆᒃᐳᑦ 

ᐃᒡᓗᐃᑦ ᐃᓄᖃᓐᖏᑦᑐᑦ ᐃᓐᓄᒃᑕᐅᔪᓐᓇᑐᐃᓐᓇᖁᓪᓗᒋᑦ ᐃᖅᑲᓇᐃᔮᖅᑖᕋᓱᒃᑐᓄᑦ 

ᐱᐊᓂᒃᑕᐅᕙᓪᓕᐊᓕᖅᑐᓄᑦ. ᐅᓄᕈᓐᓃᖅᐹᓪᓕᕈᑕᐅᓯᒪᕗᖅ ᐃᒡᓗᓂᒃ ᐃᓄᖃᓐᖏᑎᑕᐅᓯᒪᔪᓂᒃ.  

ᐃᒪᐃᒐᔪᒃᑐᖅ, ᐊᑕᐅᓯᕐᒥᒃ ᐃᓄᖃᓐᖏᑦᑐᒥᒃ ᓄᖅᑲᖓᑎᑕᐅᔪᖃᖃᑦᑕᖅᑐᖅ ᒪᕐᕉᖕᓄᑦ 

ᐃᖅᑲᓇᐃᔭᖅᑎᒃᓴᖅᓯᐅᕈᑕᐅᔪᓄᑦ. ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᓐᓄᑦ ᒪᓕᒋᐊᓖᑦ ᐃᓄᐃᑦ ᐃᒡᓗᖁᑎᖏᑦ 

ᐅᓄᕈᓐᓃᖅᑎᑦᑎᕚᓪᓕᕋᔭᕐᒪᑕ ᐃᒡᓗᒃᓴᕆᔭᐅᔪᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕈᑎᒋᔭᖓᓄᑦ. 

ᓴᓂᕐᕙᒃᑕᐅᓚᐅᑲᒃᐸᒃᑐᑦ ᐊᒃᓱᕈᕐᓇᖃᑦᑕᖅᓯᒪᕗᖅ ᐃᓚᖏᓐᓂ ᑭᖑᓂᑦᑎᓐᓂ, ᐃᒡᓗᒥᒡᓕ 



 

 

ᐃᓄᖃᕈᓐᓃᖅᑎᑦᑎᕙᓪᓕᐊᓇᓱᖕᓂᖅ ᐊᑐᖅᑐᐊᖅᑐᖅ ᐱᔪᒪᓐᖏᑎᓪᓗᒍ ᐊᕐᕌᒍᓕᒫᒧᑦ ᑎᑭᓪᓗᒍ 

ᐱᓇᔪᒍᓐᓇᖅᐳᖅ. 

ᓴᓂᕐᕙᒃᑕᐅᓚᐅᑲᒍᓐᓇᖃᑦᑕᖅᐳᑦ ᒪᓕᒋᐊᓕᖕᓂᒃ ᒪᓕᒡᓗᑎᒃ ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᑕ ᐊᑐᐊᒐᖓᓂᒃ 

ᒐᕙᒪᒃᑯᑦ ᐱᔾᔪᑎᒋᔭᖏᓐᓂᒃ ᐃᑲᔪᖅᑎᖃᕐᓗᑎᒃ ᓴᓂᕐᕙᐃᔨᑦ ᑲᑎᒪᔨᕋᓛᓂᒃ ᑮᓇᐅᔭᖃᖅᑎᑦᑎᕙᒃᑐᓄᓪᓗ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑐᑦᑕᕐᕕᖏᓐᓂᒡᓗ. 



 

 

ᑭᐅᔾᔪᑎ ᑎᑎᖅᑲᑎᒍᑦ ᐊᐱᖅᑯᑎᒧᑦ 013 – 3(3): ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐃᓄᖃᓐᖏᑦᑐᑦ 

 

ᐊᐱᕆᔪᖅ: ᔫ ᐃᓄᖕᒧᑦ, ᒪᓕᒐᓕᐅᖅᑎ (ᑐᓄᓂᕐᒧᑦ) 

       

ᐊᐱᕆᔭᐅᔪᖅ:  ᕗᕋᑦ ᓯᐅᓪ, ᒪᓕᒐᓕᐅᖅᑎ ᒥᓂᔅᑕ ᐱᓕᕆᐊᒃᓴᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ  

 

ᐅᓪᓗᖓ:  ᕕᕝᕗᐊᕆ 22, 2012 

 

ᐊᐱᖅᑯᑏ: 



 

 

ᑭᐅᔾᔪᑎ ᑎᑎᖅᑲᑎᒍᑦ ᐊᐱᖅᑯᑎᒧᑦ 014 – 3(3): ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐃᓄᖃᓐᖏᑦᑐᑦ 

 

ᐊᐱᕆᔪᖅ: ᕌᓐ ᐃᐊᓕᐊᑦᒧᑦ, ᒪᓕᒐᓕᐅᖅᑎ (ᖁᑦᑎᒃᑐᖅ) 

       

ᐊᐱᕆᔭᐅᔪᖅ:  ᐄᕙ ᐊᕆᐊᒃ, ᒪᓕᒐᓕᐅᖅᑎ ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ 

 

ᐅᓪᓗᖓ:  ᕕᕝᕗᐊᕆ 29, 2012 

 

ᐊᐱᖅᑯᑏ: 

 

ᐊᐱᖅᑯᑎ 1:  

 

ᕕᕝᕗᐊᕆ 29, 2012-ᒥ ᐱᒋᐊᖅᖢᓂ, ᐃᓕᓐᓂᐊᕐᓂᓕᕆᔨᒃᑯᑦ ᖃᓄᐃᓕᐅᖅᓯᒪᓕᖅᐸᑦ ᐱᓕᕆᖃᑎᒌᓚᐅᖅᑎᓪᓗᒋᑦ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖁᔨᔾᔪᑎᖓᓂᒃ A10-21-07?  

 

ᑭᐅᔾᔪᑎ:   

ᓄᓇᕗᑦ ᒐᕙᒪᖓᑦ ᑎᓕᐅᕆᓯᒪᕗᑦ ᐃᑲᔪᖅᑐᐃᓪᓗᑎᒡᓗ ᐊᔪᕈᓐᓃᖅᓴᖅᑎᑕᐅᖁᓪᓗᒋᑦ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑎᓕᒫᑦ ᐊᔪᕈᓐᓃᑦᑎᐊᖁᓪᓗᒋᑦ ᖃᐅᔨᒪᑦᑎᐊᓕᕐᓗᑎᒡᓗ ᑐᐊᕕᕐᓇᖅᑐᖃᓕᖅᐸᑦ ᐃᑲᔪᕆᐊᖃᕐᓂᕐᒥᒃ 

ᐃᓕᓐᓂᐊᕐᕕᖕᒥ ᓄᓇᓕᖕᓂᓪᓘᓐᓃᑦ ᐊᑐᓕᑐᐃᓐᓇᕆᐊᓕᖕᓂᒃ ᐊᒻᒪᓗ ᐃᓅᔪᓐᓃᖅᑐᖃᑳᓪᓚᒐᔭᕐᓂᖅᐸᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᖅᖢᑎᒃ ᐊᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓪᓗ ᐊᒻᒪ 

ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᓂᒃ ᐱᓕᕆᕙᓪᓕᐊᕗᑦ ᐃᓕᓴᐃᔨᓕᒫᑦ ᐃᓕᓐᓂᐊᖃᑕᐅᖃᑦᑕᖁᓪᓗᒋᑦ. ASIST-ᒥ 

ᐃᓕᓐᓂᐊᒐᒃᓴᖅ ᐃᓕᓴᐃᔨᓄᑦ ᐃᓕᓐᓂᐊᖅᑎᑦᑎᔾᔪᑕᐅᓚᐅᖅᐳᖅ ᐃᖃᓗᖕᓂ, ᐃᖃᓗᒃᑑᑦᑎᐊᒥ, ᑰᒑᕐᔪᖕᒥ, 

ᑲᖏᖅᖠᓂᕐᒥ, ᖁᕐᓗᖅᑑᕐᒥ, ᑲᖏᖅᖢᒑᐱᖕᒥ ᒥᑦᑎᒪᑕᓕᖕᒥᓗ. ᐃᓕᓴᐃᔩᑦ ᐅᐸᒍᑎᓚᐅᖅᑐᑦ ᐊᓯᖏᓐᓂᒃ 

ᓄᓇᓕᖕᓂᓐᖓᖅᑐᑦ ᐅᑯᓇᓐᖓᑦ ᓴᓂᕋᔭᖕᒥ, ᐅᖅᓱᖅᑑᕐᒥ, ᑭᓐᖓᓂ, ᓴᓂᑭᓗᐊᕐᒥ, ᖃᐅᓱᐃᑦᑐᒥ, ᐃᒡᓗᓕᖕᒥᓗ.   
 

ᐊᐱᖅᑯᑎ 2:  

 

ᕕᕝᕗᐊᕆ 29, 2012-ᒥ ᐱᒋᐊᖅᖢᓂ, ᖃᔅᓯᑦ ᓄᓇᕗᒻᒥ ᐃᓕᓴᐃᔩᑦ ᐃᑲᔪᖅᑎᖏᓪᓗ ᐃᓕᓐᓂᐊᖅᑎᑕᐅᓯᒪᓕᖅᐸᑦ 

ᐃᒻᒥᓃᕈᒪᓂᕐᒧᑦ ᐅᔾᔨᖅᓱᕆᐊᖃᕐᓂᕐᒥᒃ ᓄᖅᑲᖅᑎᑦᑎᓇᓱᒍᓐᓇᕐᓂᕐᒥᓪᓗ ᐊᔪᕈᓐᓃᖅᓴᖅᑎᑕᐅᓪᓗᑎᒃ?  

 

ᑭᐅᔾᔪᑎ:  

 

ᕕᕝᕗᐊᕆ 29, 2012-ᒥ ᑎᑭᖦᖢᒍ, 251-ᓂᒃ ᐃᓕᓴᐃᔨᓂᒃ ᐃᓕᓐᓂᐊᖅᑎᑕᐅᔪᖃᖅᓯᒪᓕᖅᐳᖅ ᐃᒻᒥᓃᕈᒪᓂᕐᒧᑦ 

ᐅᔾᔨᖅᓱᕆᐊᖃᕐᓂᕐᒥᒃ ᓄᖅᑲᖅᑎᑦᑎᓇᓱᒍᓐᓇᕐᓂᕐᒥᓪᓗ.   

 

ᐊᐱᖅᑯᑎ 3:  

 

ᕕᕝᕗᐊᕆ 29, 2012-ᒥ ᐱᒋᐊᖅᖢᓂ, ᐊᕕᒃᑐᖅᑕᐅᓪᓗᑎᒃ ᐊᔪᓐᖏᓐᓂᖏᑎᒍᑦ, ᐃᓕᓐᓂᐊᕐᕕᖕᒥ ᓄᓇᓕᖕᓂᓪᓗ, 

ᖃᔅᓯᓂᒃ ᐃᒻᒥᓃᕈᒪᓂᕐᒧᑦ ᐅᔾᔨᖅᓱᕆᐊᖃᕐᓂᕐᒥᒃ ᓄᖅᑲᖅᑎᑦᑎᓇᓱᒍᓐᓇᕐᓂᕐᒥᓪᓗ ᐃᓕᓐᓂᐊᖅᑎᑕᐅᔪᖃᖅᓯᒪᓕᖅᐸ 

ᓄᓇᕗᒻᒥ?  

  

ᑭᐅᔾᔪᑎ:  

 

ASIST-ᒥ ᐃᓕᓴᐃᔨᓂᒃ ᐃᓕᓐᓂᐊᖅᑎᑕᐅᔪᖃᖅᓯᒪᓕᖅᑐᖅ ᐃᖃᓗᖕᓂ, ᐃᖃᓗᒃᑑᑦᑎᐊᕐᒥ, ᑰᒑᕐᔪᖕᒥ, 

ᑲᖏᖅᖠᓂᕐᒥ, ᖁᕐᓗᖅᑑᕐᒥ, ᑲᖏᖅᖢᒑᐱᖕᒥ ᒥᑦᑎᒪᑕᓕᖕᒥᓗ. ᐃᓕᓴᐃᔨᓂᒃ ᐊᓯᖏᓐᓂᒃ ᓄᓇᓕᖕᓂᓐᖓᖅᑐᓂᒃ 

ᐃᓕᓐᓂᐊᕆᐊᖅᑐᖃᓚᐅᕐᒥᔪᖅ. ᐃᓚᒋᐊᕈᑦ ᐃ ᑕᑯᓗᒍ. 

 



 

 

ᑭᒡᓕᓯᓂᐊᕈᑎᒋᓯᒪᔭᕗᑦ ᐊᒡᒍᖅᑐᖅᓯᒪᓐᖏᒻᒪᑕ ᐊᔪᓐᖏᓐᓂᖏᑎᒍᑦ ᐃᓕᓐᓂᐊᕐᕕᖏᑎᒍᓪᓗ. 

 

ᐊᐱᖅᑯᑎ 4:   

 

ᕕᕝᕗᐊᕆ 29, 2012-ᒥ ᐱᒋᐊᖅᖢᓂ, ᖃᔅᓯᓂᒃ ᓄᓇᕗᒻᒥ ᐃᓕᓴᐃᔨᓂᒃ ᐃᑲᔪᖅᑎᓂᒡᓗ 

ᐊᔪᕈᓐᓃᖅᓴᖅᑎᑕᐅᔪᖃᖅᓯᒪᓕᖅᐸ ᐊᔪᕆᖅᓱᐃᔾᔨᔪᓐᓇᖅᓯᓪᓗᑎᒃ ᐃᒻᒥᓃᕈᒪᓂᕐᒧᑦ ᐅᔾᔨᖅᓱᕆᐊᖃᕐᓂᕐᒥᒃ 

ᓄᖅᑲᖅᑎᑦᑎᓇᓱᒍᓐᓇᕐᓂᕐᒥᓪᓗ? 

 

ᑭᐅᔾᔪᑎ:  

 

ᒫᓐᓇ ᐊᑕᐅᓯᕐᒥ ᐃᓕᓴᐃᔨᒥᒃ ᐃᓕᓐᓂᐊᖅᑎᑕᐅᔪᖃᖅᐳᖅ ᐊᔪᕈᓐᓃᖅᓴᖅᑎᑦᑎᔨᒥᒃ, ᐊᑕᐅᓯᕐᒥᒃ ᐃᓕᓴᐃᔨᒥᒃ 

ᐊᔪᕈᓐᓃᖅᓴᖅᑎᑦᑎᔨᒥᒃ ᐊᒻᒪ ᒪᕐᕉᖕᓂᒃ ᐃᓕᓴᐃᔩᖕᓂᒃ ᐊᑎᓕᐅᖃᑕᐅᔪᖃᖅᓯᒪᓕᖅᖢᓂ 

ᐊᔪᕈᓐᓃᖅᓴᖃᑕᐅᔪᒃᓵᖕᓂᒃ ᐊᔪᕈᓐᓃᖅᓴᖅᑎᑦᑎᔨᒥᒃ ASIST-ᒥ ᐃᓕᓐᓂᐊᒐᒃᓴᒧᑦ ᐸᖕᓂᖅᑑᒥ 

ᐃᓕᓐᓂᐊᖅᑕᐅᓛᖅᖢᓂ ᒫᔾᔨ, 2012-ᒥ. 

 

ᐊᐱᖅᑯᑎ 5: 

 

ᕕᕝᕗᐊᕆ 29, 2012-ᒥ ᐱᒋᐊᖅᖢᓂ, ᖃᔅᓯᓂᒃ ᓄᓇᕗᒻᒥ ᐃᓕᓐᓂᐊᖅᑎᓂᒃ ᐃᓕᓐᓂᐊᖅᑎᑕᐅᔪᖃᖅᓯᒪᓕᖅᐸ 

ᐃᒻᒥᓃᕈᒪᓂᕐᒧᑦ ᐅᔾᔨᖅᓱᕆᐊᖃᕐᓂᕐᒥᒃ ᓄᖅᑲᖅᑎᑦᑎᓇᓱᒍᓐᓇᕐᓂᕐᒥᓪᓗ?  

 

ᑭᐅᔾᔪᑎ: 

 

14-ᓂᒃ ᐊᖓᔪᒃᖡᑦ ᐃᓕᓐᓂᐊᕐᕕᖏᓐᓂ ᐃᓕᓐᓂᐊᖅᑎᓂᒃ ᐃᖃᓗᒃᑑᑦᑎᐊᕐᒥᓐᖓᖅᑐᓂᒃ ᐊᓂᒍᐃᔪᖃᖅᓯᒪᓕᖅᐳᖅ 

ASIST-ᒥ ᐃᓕᓐᓂᐊᒐᒃᓴᒥᒃ. 

 

ᐊᐱᖅᑯᑎ 6:  

 

ᕕᕝᕗᐊᕆ 29, 2012-ᒥ ᐱᒋᐊᖅᖢᓂ, ᐃᓕᓐᓂᐊᕐᓂᓕᕆᔨᒃᑯᑦ ᖃᓄᐃᓕᐅᖅᓯᒪᓕᖅᐸᑦ ᓴᖅᑭᑎᑦᑎᓇᓱᖕᓂᕐᒧᑦ 

ᐊᕐᕌᒍᓄᑦ ᖃᔅᓯᑲᓪᓚᖕᓄᑦ ᐸᕐᓇᐅᒻᒥᒃ ᑮᓇᐅᔭᖅᑑᑎᒃᓴᖏᓐᓂᒡᓗ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᒻᒥᒃ 

ᑲᔪᓯᑎᑕᐅᔪᒃᓴᒥᒃ? 

 

 

ᑭᐅᔾᔪᑎ:  

 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᓚᐅᓐᖏᑦᑐᑦ ᐊᕐᕌᒍᓄᑦ ᖃᔅᓯᑲᓪᓚᖕᓄᑦ ᐸᕐᓇᐅᒻᒥᒃ ᑲᔪᓯᑎᑕᐅᔪᒃᓴᒧᑦ ASIST-ᒥ 

ᐃᓕᓐᓂᐊᒐᒃᓴᒧᑦ. ᐊᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓗ ᐊᒻᒪ ᓄᓇᕗᒻᒥ ᐃᓕᓴᐃᔨᑦ 

ᑲᑐᔾᔨᖃᑎᒌᓂᒃ ᐱᓕᕆᖃᑎᒋᓪᓗᒋᑦ ᑲᔪᓯᑎᑦᑎᑦᑎᐊᕈᓐᓇᖅᓯᒪᕗᒍᑦ ᐃᓕᓐᓂᐊᒐᒃᓴᐃᑦ ᐊᑐᐃᓐᓇᕈᖅᑎᑕᐅᖁᓪᓗᒋᑦ 

ᐃᓕᓴᐃᔨᓄᑦ ᐅᓄᖅᑐᓄᑦ ᓴᖅᑭᔮᖅᑎᑦᑎᓇᓱᐃᓐᓇᕐᓂᐊᖅᖢᑕᓗ ᐃᑲᔪᖅᑐᐃᓗᑕᓗ ᐃᓕᓐᓂᐊᒐᒃᓴᒥᒃ. 



 

 

ᑭᐅᔾᔪᑎ ᑎᑎᖅᑲᑎᒍᑦ ᐊᐱᖅᑯᑎᒧᑦ 015 – 3(3): ᑕᓯᐅᔭᕐᔪᐊᑉ ᓂᒋᐊᓂ ᓇᓄᓕᕆᓂᖅ 

 

ᐊᐱᕆᔪᖅ: ᐊᓚ ᕋᒻᐴᓪᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ 

       

ᐊᐱᕆᔭᐅᔪᖅ:  ᒪᓕᒐᓕᐅᖅᑎ ᔭᐃᒥᓯ ᐊᕆᐊᒃ ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐅᓪᓗᖓ:  ᒫᑦᓯ 26, 2012 

 

ᐊᐱᖅᑯᑏ: 

 

1: ᐊᕕᒃᑐᖅᓯᒪᐅᖅᖢᒋᑦ ᓄᓇᓖᑦ ᐅᕝᕙᓘᓐᓃᑦ ᓄᓇᐅᔪᑦ, ᖃᔅᓯᓂᒃ ᓇᓐᓄᒃᓯᒪᔪᖃᓕᕐᒪᖔᑦ ᑕᐅᓇᓂ 

ᑕᓯᐅᔭᕐᔪᐊᑉ ᓂᒋᐊᓂ ᓇᓅᖃᑎᒃᑲᓐᓂᖏᓐᓂᒃ  ᐊᕐᕌᒍᓂ 2009, 2010, 2011 ᐊᒻᒪᓗ 2012-ᒥ 

ᐅᓪᓗᖅᓯᐅᑎᑎᒍᑦ ᐊᕐᕌᒎᔪᓂ?  

 

ᑭᐅᔾᔪᑦ:  ᖃᐅᔨᒪᔭᐅᓕ: ᐊᐅᓚᑦᑎᓂᐅᕙᒃᑐᑦ ᐊᒡᓚᐃᓂᕐᒧᑦ ᐊᕐᕌᒍᒥ ᐆᒪᔪᕐᓂᐊᕐᓂᕐᒧᑦ ᒪᓕᒐᖅ (ᓄᓇᕘᒥ) 

ᐊᐅᓚᓲᖑᕗᖅ ᔪᓚᐃ 1-ᒥᑦ ᔫᓂ 30-ᒧᑦ ᐅᓪᓗᖅᓯᐅᑎᑎᒎᓐᖏᑦᑐᖅ ᐊᕐᕌᒍᒥ. ᑕᐃᒪᓕ ᑭᐅᔾᔪᑎᒥ 

ᐊᒡᓚᐃᓂᕐᒧᑦ ᐊᕐᕌᒍᒥ ᐊᑐᖅᑕᐅᕗᖅ, ᑖᓐᓇᐅᓐᖏᑦᑐᖅ ᐅᓪᓗᖅᓯᐅᑎᑎᒎᓐᖏᑦᑐᖅ ᐊᕐᕌᒍᒥ. 

ᑕᐅᓇᓂᒃᑲᓐᓂᐊᕐᔪᒃ ᐊᕕᒃᑐᖅᓯᒪᐅᖅᑐᑦ ᓄᓇᐃᑦ ᓇᓐᓄᒃᑕᐅᓯᒪᔪᖁᑎᓖᑦ ᑕᐅᓇᓂ ᑕᓯᐅᔭᕐᔪᐊᑉ ᓂᒋᐊᓂ 

ᓇᓅᖃᑎᒋᔭᐅᔪᓂᒃ (SH) 2008-/09-ᒥᑦ ᒫᓐᓇᒧᑦ. ᒫᓇᐅᔪᖅ ᓇᓐᓄᒐᓱᖕᓇᐅᔪᖅ (2011/2012) 

ᐃᓱᓕᔾᔮᓐᖏᒻᒪᑦ ᑭᓯᐊᓂ ᔫᓂ 30, 2012-ᒥ ᑕᐃᒪᓕ ᖃᔅᓯᐅᓇᔭᕐᓂᖏᑦ ᓄᓇᓕᐅᔪᓗᒃᑖᓂ 

ᐅᖃᐅᓯᐅᔪᓐᓇᓐᖏᑲᓚᐅᖅᐳᖅ ᑕᐃᒪᐃᓕᖓᓂᖓᓄᑦ.  

 

      ᖃᖓᐅᓚᐅᕐᓂᖓ 

ᓄᓇᐃᑦ    2008/09 2009/10 2010/11 2011/12 

ᓄᓇᕗᑦ        26    25    30      25 

ᐊᓐᑎᐊᕆᔫ       3      1      0            ᓇᓗᓇᖅᑐᖅ 

ᑯᐸᐃᒃ             8    36    74            ᓇᓗᓇᖅᑐᖅ  

 

ᑲᑎᖦᖢᒋᑦ:     37    62   104   ᓇᓗᓇᖅᑐᖅ 

 
 

2. ᒫᑦᓯ 1, 2012-ᖑᑎᓪᓗᒍ, ᒥᓂᔅᑕ ᐅᖃᓚᐅᕐᒪᑦ ᒪᓕᒐᓕᐅᕐᕕᖕᒥ ᑖᓐᓇ ᓵᓐᑎ ᐊᑲᕙᒃ ᑭᒻᒥᕈᒥᐅᑕᖅ 

ᐊᕙᑎᓕᕆᔨᒃᑯᓐᓄᑦ ᑭᒡᒐᖅᑐᖅᑎᐅᓂᖓᓄᑦ ᑖᒃᑯᓇᓂ ᓄᓇᕕᖕᒥ ᐃᒪᕐᒥᐅᑕᓕᕆᔨᒃᑯᑦ ᐊᕕᒃᓯᒪᓂᐅᔪᒥ 

ᐆᒪᔪᕐᓂᐊᖅᑎᒃᑯᑦ ᐊᐅᓚᑦᑎᓂᖏᓐᓂ ᑲᑎᒪᔨᓂ  (NMRWB). ᖃᓄᕐᓕ ᐱᓕᕆᕝᕕᐅᔪᖅ ᓂᕈᐊᖃᑦᑕᕐᒪᑕ 

ᑭᒡᒐᖅᑐᖅᑎᐅᓂᐊᖅᑐᒥᒃ ᐊᒻᒪᓗ ᖃᓄᖅ ᐊᔪᓐᖏᓐᓂᖃᕆᐊᖃᖅᐸᑦ ᐃᒃᓯᕚᖃᑕᐅᓂᐊᕐᓗᑎᒃ ᑲᑎᒪᔨᓂ?  

 

ᑭᐅᔾᔪᑦ:  ᒫᕈᐃᓕᖓᖕᒪᑦ ᑲᔪᓯᕙᓪᓕᐊᕙᖕᓂᐅᔪᑦ ᓇᓗᓇᐃᖅᓯᓂᕐᒧᑦ ᑲᑎᒪᔨᒃᓴᐅᓇᔭᖅᑐᓂᒃ ᑖᑯᓇᓐᖓᑦ 

ᓄᓇᕘᒥ ᒐᕙᒪᒃᑯᓐᓂᑦ ᓇᓗᓇᐃᖅᑕᐅᕙᒃᖢᑎᒃ ᐃᓚᒋᔭᐅᓇᔭᖅᑐᑦ: ᐊᑕᐅᓯᖅ ᑭᒃᑯᓕᒫᓄᑦ ᖃᐅᔨᒃᑲᐃᔾᔪᑦ 

ᓄᓇᕘᒥ ᑐᓴᒐᒃᓴᑎᒍᑦ ᒪᓂᓴᐅᑕᐅᓲᑦ ᐱᓇᔪᖁᔨᓪᓗᑎᒃ; ᐱᖃᑖ ᒥᓂᔅᑕᐅᓪᓗᖓ ᑎᑎᕋᖃᑦᑕᖅᑐᖓ 

ᒪᓕᒐᓕᐅᖅᑎᓕᒫᓄᑦ ᑐᓂᓯᖁᓪᓗᒋᑦ ᐊᑎᕐᓂᒃ ᓈᒻᒪᒋᔭᐅᓇᔭᖅᑐᓂᒃ ᑲᑎᒪᔨᐅᖃᑕᐅᓗᑎᒃ ᑲᑎᒪᔨᓂ. ᐃᓄᐃᑦ 

ᑐᓂᓯᔭᕆᐊᖃᖅᑎᑕᐅᓲᑦ ᓇᓗᓇᐃᔭᖅᓯᒪᔪᓂᒃ ᓴᓇᔭᕕᓂᕐᒧᑦ ᑎᑎᖅᑲᓂᒃ ᐱᓇᔪᖕᓂᐊᕐᓗᓂ ᐊᔪᓐᖏᑕᖏᓐᓂᒃ 

ᓇᓗᓇᐃᔭᖅᓯᒪᐅᖅᑐᓂᒃ ᐊᒻᒪᓗ ᐊᑐᖃᑦᑕᖅᓯᒪᔭᖏᓐᓂᒃ.  ᑐᓐᖓᕕᖃᖅᖢᑎᒃ ᖃᐅᔨᓴᖅᑕᐅᓯᒪᔪᓂᑦ 

ᖃᐅᔨᓯᒪᔭᖏᓐᓂᑦ, ᐊᔪᓐᖏᑕᖏᓐᓂᒃ ᐃᓄᐃᑦ, ᐱᓕᕆᕝᕕᐅᔪᖅ ᐊᑐᖅᑕᐅᖁᔨᓂᕐᒧᑦ ᐃᓱᒪᒋᔭᐅᓂᐊᖅᑐᓂᒃ 

ᐱᖁᔨᓲᖑᕗᖅ ᒥᓂᔅᑕᒧᑦ. ᒥᓂᔅᑕ ᑭᖑᓪᓕᖅᐹᖓᓂ ᐊᑐᓕᖁᔭᒥᓂᒃ ᑐᓂᓯᓲᖑᕗᖅ ᒥᓂᔅᑕᐅᖃᑎᒌᓄᑦ. 

ᑐᕌᖓᓪᓚᑦᑖᖅᑐᓂᒃ ᐊᔪᓐᖏᑕᐅᔪᓂᒃ ᐱᔭᕆᐊᓕᖕᓂᒃ ᐱᑕᖃᓐᖏᑦᑐᖅ ᑲᑎᒪᔨᐅᖃᑕᐅᓂᐊᕐᓗᓂ.  

 



 

 

3. ᐱᓕᕆᕝᕕᐅᔪᒥ ᐱᓕᕆᔩᑦ ᐱᕙᒌᔭᖅᓯᒪᕚᑦ ᐊᒻᒪᓗ ᑐᓂᓯᓯᒪᓪᓗᑎᒃ ᑎᑎᖅᑲᑎᒍᑦ ᑐᓂᔭᕆᐊᓕᖕᒥᒃ 

ᑖᑯᓄᖓ ᓄᓇᕕᖕᒥ ᐃᒪᕐᒥᐅᑕᓄᑦ ᐊᕕᒃᓯᒪᓂᐅᔪᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓂᑦ 

ᓴᖅᑭᑕᐅᓯᒪᔪᖅ ᑲᑎᖦᖢᒋᑦ ᐱᔭᐅᔪᓐᓇᖅᑐᑦ ᓂᒋᐊᓂ ᑕᓯᐅᔭᕐᔪᐊᑉ ᓇᓄᐃᑦ ᓇᓅᖃᑎᖏᓐᓂ, ᐄᖑᒃᐸᑦ, 

ᑭᓱᓂᒃ ᐃᓗᓕᖃᓚᐅᖅᐸᑦ?    

 

ᑭᐅᔾᔪᑦ:  ᓄᓇᕘᒥ ᐊᕙᑎᓕᕆᔨᒃᑯᑦ ᐱᕙᒌᔭᖅᓯᓯᒪᓐᖏᑦᑐᑦ ᐊᒻᒪᓗ ᑐᓂᓯᓯᒪᓇᑎᒃ ᑐᓂᔭᕆᐊᓕᖕᒥᒃ, ᑭᓯᐊᓂ 

ᑕᐃᒪᐃᓛᖅᑐᑦ ᓈᒪᒃᓯᒃᐸᑦ ᐱᕕᒃᓴᐅᔪᖅ ᓯᕗᓂᐊᒍᑦ ᑲᑎᒪᑎᑦᑎᓂᐅᓛᖅᑑᑉ ᑭᒃᑯᓕᒫᓂᒃ.  

   

4. ᑖᒃᑯᐊᓕ ᓴᓂᑭᓗᐊᕐᒥ ᐊᖑᓇᓱᒃᑐᓕᕆᔨᒃᑯᖏᑦ ᐱᓕᕆᐊᒃᓴᖃᖅᑎᑕᐅᕚᑦ ᐱᒻᒪᕆᐅᒍᓱᒃᓗᑎᒃ 

ᓴᖅᑭᑕᐅᓯᒪᔪᒥᒃ ᐱᔭᐅᔪᓐᓇᖅᑐᓂᒃ ᓂᒋᐊᓃᑦᑐᓂᒃ ᑕᓯᐅᔭᕐᔪᐊᑉ ᓇᓅᖃᑎᒋᔭᐅᔪᓂᒃ?  

 

ᑭᐅᔾᔪᑦ:  ᐊᖑᓇᓱᒃᑐᓕᕆᔨᐅᔪᑦ (HTO) ᐃᓱᒪᓕᐅᕈᓐᓈᓐᖏᒻᒪᑕ ᓴᖅᑭᑕᐅᔪᓄᑦ ᐱᔭᐅᔪᓐᓇᖅᑐᓄᑦ 

(ᐅᕝᕙᓘᓐᓃᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓄᑦ). ᑭᓯᐊᓂ, ᐃᓱᒪᓕᐊᖑᓯᒪᔪᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᑦ 

ᐃᓚᖃᕐᒪᑦ ᑐᓐᖓᓱᒃᑎᑦᑎᓪᓗᑎᒃ ᐅᖃᐅᓯᒃᓴᐅᔪᓂᒃ ᐊᒻᒪᓗ ᑐᓐᓂᖅᑯᑎᒃᓴᐅᔪᓂᒃ ᐊᒃᑐᖅᑕᐅᔪᓕᒫᓂᑦ 

ᐃᓄᖕᓂᑦ ᐊᒻᒪᓗ ᑲᑐᔾᔨᖃᑎᒌᖑᔪᓂᑦ, ᐃᓚᒋᖃᓯᐅᑎᓪᓗᒋᑦ ᐊᖑᓇᓱᒃᑐᓕᕆᔨᒃᑯᑦ.  

 



 

 

ᑭᐅᔾᔪᑎ ᑎᑎᖅᑲᑎᒍᑦ ᐊᐱᖅᑯᑎᒧᑦ 016 – 3(3): ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐃᓄᖃᓐᖏᑦᑐᑦ 

 

ᐊᐱᕆᔪᖅ: ᔫ ᐃᓄᖕᒧᑦ, ᒪᓕᒐᓕᐅᖅᑎ (ᑐᓄᓂᕐᒧᑦ) 

       

ᐊᐱᕆᔭᐅᔪᖅ:  ᕗᕋᑦ ᓯᐅᓪ, ᒪᓕᒐᓕᐅᖅᑎ ᒥᓂᔅᑕ ᐱᓕᕆᐊᒃᓴᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ  

 

ᐅᓪᓗᖓ:  ᕕᕝᕗᐊᕆ 22, 2012 

 

ᐊᐱᖅᑯᑏ: 

 


